Монгол Улсын Их Хурлын 2007 оны хаврын ээлжит чуулганы 07 дугаар сарын 06-ны өдөр (Баасан гараг)-ийн нэгдсэн хуралдаан 10 цаг 40 минутанд Төрийн ордны чуулганы нэгдсэн хуралдааны танхимд  эхлэв.
УИХ-ын дарга Д.Лүндээжанцан ирц, хэлэлцэх асуудлыг танилцуулж, хуралдааныг даргалав.

Өглөөний нэгдсэн хуралдаанд ирвэл зохих 76 гишүүнээс 57 гишүүн ирж, 75.0 хувийн ирцтэй байв. Үүнд:

Чөлөөтэй:  Г.Адъяа, Б.Бат-Эрдэнэ, Д.Дэмбэрэл, М.Зоригт, Ц.Мөнх-Оргил, Ж.Наранцацралт, С.Отгонбаяр, М.Сономпил
Өвчтэй:  Д.Ганхуяг, Ж.Гүррагчаа, Д.Дондог, Б.Эрдэнэбат
Тасалсан: Ц.Батаа, Э.Бат-Үүл, Б.Жаргалсайхан, Л.Одончимэд, К.Саираан, Ч.Улаан, Ц.Шаравдорж
Хоцорсон цаг: Р.Бадамдамдин 1.15, Сүх.Батболд 1.25, Г.Батхүү 1.15, Т.Ганди 0.55, Л.Гүндалай 1.30, С.Ламбаа 0.45, Р.Эрдэнэбүрэн 0.50 цаг

УИХ-ын дарга Д.Лүндээжанцан ирц, хэлэлцэх асуудлыг танилцуулж, хуралдааныг даргалав.


Хэлэлцэх асуудлын дараалалтай холбогдуулан УИХ дахь Ардчилсан намын зөвлөлийн ахлагч, УИХ-ын гишүүн Л.Гансүх Монгол улсын 2006 оны төсвийн гүйцэтгэлийг батлах тухай УИХ-ын тогтоолын төслийн хоёрдахь хэлэлцүүлгийг нэгдэх асуудал болгон хэлэлцүүлэх горимын санал гаргасан боловч УИХ-ын дарга Д.Лүндээжанцан хэлэлцэгдэх бүх асуудлууд нэн яаралтай асуудлууд тул дарааллын дагуу хэлэлцүүлье гэсний дагуу хэлэлцэх асуудалдаа орохоор тогтов.

Нэг. Үндсэн хуулийн цэцийн 07 тоот дүгнэлтийн талаар

Хэлэлцэж буй асуудалтай холбогдуулан Үндсэн хуулийн цэцийн дарга Ж.Бямбадорж, ажилтан Э.Лхагвасүрэн нарын бүрэлдэхүүнтэй ажлын хэсэг байлцав.


“Ажиллах хүч гадаадад гаргах, гадаадаас ажиллах хүч, мэргэжилтэн авах тухай хууль, Ашигт малтмалын тухай хуулийн зарим заалт Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай” Үндсэн хуулийн цэцийн 2007 оны 6 дугаар сарын 13-ны өдрийн 07 тоот дүгнэлтийн талаар Үндсэн хуулийн цэцийн дарга Ж.Бямбадорж танилцуулав.

Дээрх танилцуулгатай холбогдуулан УИХ-ын гишүүдээс асуулт, санал гараагүй болно.

УИХ-ын гишүүд Үндсэн хуулийн холбогдох заалтуудыг зөрчөөгүй гэсэн дүгнэлтийг сонсов.


Уг асуудлыг 10 цаг 55 минутад хэлэлцэж дуусав. 


Хоёр. Монгол Улсын мянганы хөгжлийн зорилтод суурилсан үндэсний хөгжлийн цогц бодлого батлах тухай УИХ-ын тогтоолын төсөл /хэлэлцэх эсэх/


Монгол Улсын Ерөнхийлөгч Н.Энхбаяр оролцож Монгол улсын мянганы хөгжлийн зорилтод суурилсан үндэсний хөгжлийн цогц бодлогын төслийг Улсын Их Хурлаар хэлэлцэж байгаатай холбогдуулан үг хэлэв.

Хэлэлцэж буй асуудалтай холбогдуулан Монгол Улсын Ерөнхийлөгчийн Тамгын газрын дарга Т.Билэгт, Ерөнхийлөгчийн эдийн засгийн бодлогын зөвлөх Б.Намхайжанцан, Ерөнхийлөгчийн Тамгын газрын төслийн ажилтан Р.Батмэнд, Үндэсний хөгжлийн хүрээлэнгийн захирал Д.Бямбаа, эрдэмтэн нарийн бичгийн дарга Л.Цэдэндамба, Засгийн газрын Хэрэг эрхлэх газрын Зохион байгуулалтын хэлтсийн дарга Ш.Бүүвэйбаатар, Монгол Улсын Ерөнхий сайдын зөвлөх Н.Энхбаяр, Сангийн яамны газрын дарга Ж.Жаргалсайхан, Хан-Уул дээд сургуулийн захирал Ц.Дэмбэрэл, Хархорин дээд сургуулийн захирал Ж.Батсуурь, УИХ-ын Тамгын газрын зөвлөх Н.Тунгалаг, Эдийн засгийн байнгын хорооны референт А.Пүрэвсүрэн нарын бүрэлдэхүүнтэй ажлын хэсэг байлцав.

УИХ-ын тогтоолын төслийн талаархи төсөл санаачлагчийн илтгэлийг Монгол Улсын Ерөнхийлөгчийн Тамгын газрын дарга Т.Билэгт танилцуулав. 


Төсөл санаачлагчийн илтгэлтэй холбогдуулан УИХ-ын гишүүн Ц.Дамиран, Л.Гантөмөр, Р.Раш, А.Бакей, Ч.Содномцэрэн, Ч.Раднаа, З.Энхболд, Б.Эрдэнэсүрэн, Ц.Сүхбаатар нарын асуусан асуултад УИХ-ын гишүүн, Сангийн сайд Н.Баяртсайхан, ажлын хэсгээс Б.Намхайжанцан, Ж.Батсуурь, Р.Батмэнд, Н.Энхбаяр, Л.Цэдэндамба нар хариулж, тайлбар хийв. 

Өглөөний нэгдсэн хуралдаан 13.00 цагт завсарлаж, үдээс хойшхи нэгдсэн хуралдаан 15.20 цагт эхлэв.

Үдээс хойшхи нэгдсэн хуралдаанд ирвэл зохих 76 гишүүнээс 42 гишүүн ирж 55.2 хувийн ирцтэй байв. Үүнд:

Чөлөөтэй:  Г.Адъяа, Н.Батбаяр, Б.Бат-Эрдэнэ, Ц.Дамиран, Д.Дэмбэрэл, Ц.Жаргал, М.Зоригт, Ц.Мөнх-Оргил, Б.Мөнхтуяа, Ж.Наранцацралт, С.Отгонбаяр, Я.Санжмятав, Ц.Цэнгэл
Өвчтэй:  Л.Гансүх, Д.Ганхуяг, Ж.Гүррагчаа, Д.Дондог, Б.Эрдэнэбат
Тасалсан: Т.Бадамжунай, А.Бакей, Ц.Батаа, Б.Батбаатар, Х.Баттулга, Э.Бат-Үүл, Д.Бат-Эрдэнэ, Л.Гантөмөр, Б.Жаргалсайхан, С.Ламбаа, А.Мурат, Л.Одончимэд, Р.Раш, Ч.Улаан, А.Цанжид, Ц.Шаравдорж
“Монгол улсын мянганы хөгжлийн зорилтод суурилсан үндэсний хөгжлийн цогц бодлого батлах тухай” УИХ-ын тогтоолын төслийн хэлэлцэх эсэх асуудалтай холбогдуулан асуулт, хариулт үргэлжлэв.

Төсөл санаачлагчийн илтгэлтэй холбогдуулан УИХ-ын гишүүн Г.Занданшатар, Р.Нямсүрэн, Р.Буд, Д.Одбаяр, Ч.Авдай, Л.Гүндалай нарын асуусан асуултад УИХ-ын гишүүн, Сангийн сайд Н.Баяртсайхан, ажлын хэсгээс  Ж.Батсуурь, Р.Батмэнд нар хариулж, тайлбар хийв. 

УИХ-ын тогтоолын төслийг хэлэлцэх эсэх асуудлаар Эдийн засгийн байнгын хорооноос гаргасан санал, дүгнэлтийг УИХ-ын гишүүн Ч.Авдай уншиж танилцуулав.

Байнгын хорооны санал, дүгнэлттэй холбогдуулан УИХ-ын гишүүн Л.Гүндалайн асуусан асуултад УИХ-ын гишүүн Ч.Авдай хариулж тайлбар хийв.

УИХ-ын тогтоолын төслийн хэлэлцэх эсэх асуудалтай холбогдуулан УИХ-ын гишүүн М.Энхсайхан, Б.Батбаяр, Г.Занданшатар, З.Энхболд, Н.Баяртсайхан, Р.Гончигдорж, Сү.Батболд, Л.Пүрэвдорж, С.Баярцогт нар санал хэлэв.

Д.Лүндээжанцан: “Монгол Улсын Мянганы хөгжлийн зорилтод суурилсан Үндэсний хөгжлийн цогц бодлого батлах тухай” УИХ-ын тогтоолын төслийг хэлэлцье.

Зөвшөөрсөн

42

Татгалзсан

  3

Бүгд


45

93.3 хувийн саналаар УИХ-ын тогтоолын төслийг хэлэлцэх нь зүйтэй гэж үзэн анхны хэлэлцүүлэгт бэлтгүүлэхээр Эдийн засаг болон Нийгмийн бодлого, боловсрол, соёл, шинжлэх ухааны байнгын хороодод шилжүүлэхээр шийдвэрлэв.

Гурав.Үндэсний их баяр наадмын тухай хуульд нэмэлт, өөрчлөлт оруулах тухай хуулийн төсөл, Үндэсний их баяр наадмын тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай хуулийн төсөл /анхны хэлэлцүүлэг/

Хэлэлцэж буй асуудалтай холбогдуулан Хүнс, хөдөө аж ахуйн яамны Төрийн нарийн бичгийн дарга Н.Батсуурь, Засгийн газрын Хэрэг эрхлэх газрын Хуулийн хэлтсийн референт Б.Доньжчимбуу, УИХ-ын Тамгын газрын зөвлөх Д.Одсүрэн, Төрийн байгуулалтын байнгын хорооны референт Г.Чагнаадорж нарын бүрэлдэхүүнтэй ажлын хэсэг байлцав.

Хуулийн төслийг анхны хэлэлцүүлэгт бэлтгэсэн талаархи Төрийн байгуулалтын байнгын хорооны санал, дүгнэлтийг УИХ-ын гишүүн Ц.Нямдорж танилцуулав.

Байнгын хорооны санал дүгнэлттэй холбогдуулан УИХ-ын гишүүн Д.Лүндээжанцан, Н.Энхболд, Р.Буд, Ч.Раднаа, Р.Эрдэнэбүрэн, Г.Батхүү нарын асуусан асуултанд УИХ-ын гишүүн Ц.Нямдорж хариулж тайлбар хэлэв.

Хуулийн төслийн анхны хэлэлцүүлэгтэй холбогдуулан УИХ-ын гишүүн Т.Ганди, Су.Батболд нар санал хэлэв.

Үндэсний их баяр наадмын тухай болон  уг хуулийг дагаж мөрдөх журмын тухай хуульд нэмэлт, өөрчлөлт оруулах тухай хуулийн төслийн талаархи зарчмын зөрүүтэй саналын томъёоллоор санал хураалт явуулахаар тогтов.

Д.Лүндээжанцан: Төслийн 1 дүгээр зүйлээс “14.3.1, 14.3.2 дахь заалт”  гэснийг хасах гэсэн УИХ-ын гишүүн Ц.Нямдоржийн гаргасан, Байнгын хорооны дэмжсэн саналыг дэмжье. 

Дээрх саналтай холбогдуулан УИХ-ын гишүүн Ц.Нямдорж гаргасан саналын томъёоллын үндэслэлээ тайлбарлав.

Зөвшөөрсөн

35

Татгалзсан 

13

Бүгд


48

72.9 хувийн саналаар дэмжигдлээ.

Төслийн 1 дүгээр зүйлийн 8.8 дахь хэсгийг дор дурдсанаар өөрчлөн найруулж 8.9 дэх хэсэг нэмэх:

“8.8.Энэ хуулийн 8.3-8.6-д заасны дагуу уяачийн амжилтыг тооцож цол олгохдоо тухайн уралдааныг зохион байгуулж буй Хурдан морины салбар хороо /комисс/-нд уяачаар бүртгүүлсэн иргэний амжилтад тооцон уг цолыг олгох бөгөөд түрүүлсэн, айрагдсан нэг морины нэг удаагийн амжилт нь зөвхөн энэ зүйлд заасан нэг уяачид цол олгох үндэслэл болно.

8.9.Улсын баяр наадмын хурдан морины уралдаанд 6-10 дугаар байр эзэлсэн бүх насны хурдан морийг баяр наадмын хурдан морины салбар хороо орон даяар нийтэд зарлана” гэсэн УИХ-ын гишүүн Ц.Нямдорж,Р.Раш, С.Баяр-цогт, Л.Гантөмөр нарын гаргасан, Байнгын хорооны дэмжсэн саналыг дэмжье.

Зөвшөөрсөн

39

Татгалзсан

 4

Бүгд 


43

90.7 хувийн саналаар дэмжигдлээ.

Төслийн 3 дугаар зүйлийн “7.1, 7.5” гэснийг “7 дугаар зүйл болон 14 дүгээр зүйлийн 14.3 дахь заалтыг” гэж өөрчлөн, 7 дугаар зүйл болон 14 дүгээр зүйлийн 14.3 дахь заалтыг 2 дугаар зүйл болгон дор дурдсанаар өөрчлөн найруулж, үүнтэй холбогдуулан төслийн 1 дүгээр зүйлийн 3, 4 дэх хэсэг, 2 дугаар зүйл, 3 дугаар зүйлийн 2 дахь хэсгийг тус тус хасах:

“2 дугаар зүйл.Үндэсний их баяр наадмын тухай хуулийн 7 дугаар зүйлийг болон 14.3 дахь хэсгийн заалтыг дор дурдсанаар өөрчлөн найруулсугай:

7.1.Улсын баяр наадамд 512 бөх барилдах бөгөөд дараахь амжилт гаргасан бөхөд дор дурдсан цол олгоно: 

7.1.1.тав давсан бөхөд улсын начин;

7.1.2.зургаа давсан бөхөд улсын харцага;

7.1.3.долоо давсан бөхөд улсын заан;

7.1.4.найм давсан бөхөд улсын гарьд;

7.1.5.ес даван түрүүлсэн бөхөд улсын арслан;

7.1.6.улсын арслан цолтон түрүүлсэн бол улсын аварга;

7.1.7.улсын аварга түрүүлсэн бол улсын далай аварга;

7.1.8.улсын далай аварга түрүүлсэн бол улсын даян аварга;

7.1.9.улсын даян аварга түрүүлсэн бол улсын дархан аварга.

7.2.Улсын баяр наадамд 1024 бөх барилдсан бөгөөд улсын арслангаас бага цолтой бөх 9 давсан бол үзүүр түрүүний барилдааны өмнө түүнд улсын арслан цол олгож, улмаар 10 давж түрүүлбэл улсын аварга цол олгоно.

7.3.Аймгийн баяр наадамд 128 бөх барилдах бөгөөд тав давсан бөхөд аймгийн начин, үзүүрлэсэн бөхөд аймгийн заан, түрүүлсэн бөхөд аймгийн арслан цол олгоно.

7.4.Энэ хуулийн 7.3-т заасан наадамд 256 бөх барилдсан бол тав давсан бөхөд аймгийн начин, зургаа давсан бөхөд аймгийн харцага, долоо давсан бөхөд аймгийн заан, найм давсан бөхөд аймгийн арслан цол олгоно.

7.5.Сумын баяр наадамд 64 бөх барилдах бөгөөд үзүүрлэсэн бөхөд сумын начин, түрүүлсэн бөхөд сумын заан цол олгоно.

7.6.Энэ хуулийн 7.5-д заасан наадамд 128 бөх барилдсан тохиолдолд тав давсан бөхөд сумын начин, зургаа давсан бөхөд сумын харцага, долоо давсан бөхөд сумын заан цол олгоно.

7.7.Зэвсэгт хүчин, бусад цэргийн хэмжээнд зохион байгуулагдаж буй цэргийн наадмаар уламжлалыг харгалзан аймгийн баяр наадмынхтай ижил нөхцөлөөр цэргийн начин, цэргийн харцага, цэргийн заан, цэргийн арслан цолыг батлан хамгаалах асуудал эрхэлсэн Засгийн газрын гишүүний шийдвэрээр олгож болно.

7.8.Үндэсний бөхийн барилдааны нэг, хоёр, дөрвийн даваанд бөхчүүдийг цолны болон амжилтынх нь эрэмбээр тулгаж барилдуулах бөгөөд бусад даваанд дээрх эрэмбээр ам авч барилдана.

7.9.Энэ хуулийн 7.8-д заасан амжилтын эрэмбээр ам авах заалт нь дархан аварга цолтонд хамаарахгүй.

7.10.Энэ хуулийн 7.2, 7.4, 7.6-д заасан барилдааныг тэгш ойн үндэсний их баяр наадмын үеэр зохион байгуулна” гэсэн УИХ-ын гишүүн Ц.Нямдорж, С.Баярцогт нарын гаргасан, Байнгын хорооны дэмжсэн саналыг дэмжье.

УИХ-ын гишүүн Ц.Нямдорж гаргасан саналын томъёоллын үндэслэлээ тайлбарлаж, УИХ-ын гишүүн Н.Энхболд санал хэлэв.

Зөвшөөрсөн

39

Татгалзсан

  2

Бүгд


41

95.1 хувийн саналаар дэмжигдлээ.

Төслийн 4 дүгээр зүйлийн “тав болон түүнээс дээш давж шөвгөрсөн бөх” гэснийг “тав болон түүнээс дээш давсан бөх” гэж өөрчлөх гэсэн УИХ-ын гишүүн Ц.Нямдоржийн, мөн Төслийн 1 дүгээр зүйлийн 3, 4 дэх хэсэг буюу хуулийн 14.3.1, 14.3.2 дахь заалт, хуулийн 10.2, 10.9, 12.4.5, 14.3 дахь хэсгийг тус тус хасах гэсэн УИХ-ын гишүүн Ц.Нямдорж, Ч.Содномцэрэн, С.Баярцогт, С.Ламбаа нарын гаргасан, Байнгын хорооны дэмжсэн саналыг дэмжье.

УИХ-ын гишүүн Ц.Нямдорж гаргасан саналын томъёоллын үндэслэлээ тайлбарлав.

Зөвшөөрсөн

33

Татгалзсан 

  7

Бүгд


40

82.5 хувийн саналаар дэмжигдлээ.

Төслийн 5 дугаар зүйлийг “Энэ хуулийг батлагдсан өдрөөс нь эхлэн дагаж мөрдөнө.” гэж өөрчлөх гэсэн УИХ-ын гишүүн Ц.Нямдоржийн гаргасан, Байнгын хорооны дэмжсэн саналыг дэмжье.

Зөвшөөрсөн

33

Татгалзсан 

  6

Бүгд


39

84.6 хувийн саналаар дэмжигдлээ.

Үндэсний их баяр наадмын тухай хуулийг дагаж мөрдөх журмын тухай хуульд нэмэлт өөрчлөлт оруулах тухай хуулийн төслийн талаар санал хураалт явуулахаар тогтов.

Төслийн 2 дугаар зүйлийг “Энэ хуулийг 2003 оны 6 дугаар сарын 19-ний өдөр батлагдсан Үндэсний их баяр наадмын тухай хуулийг дагаж мөрдөхөөс өмнө болон уг хууль батлагдсаны дараа Улсын баяр наадамд 10 даван түрүүлсэн бөхөд хамааруулна.” гэж өөрчлөн найруулах гэсэн УИХ-ын гишүүн Ц.Нямдоржийн гаргасан, Байнгын хорооны дэмжсэн саналыг дэмжье.

Зөвшөөрсөн

37

Татгалзсан 

  2

Бүгд


39

94.9 хувийн саналаар дэмжигдлээ.

Төсөлд дараахь агуулга бүхий 3 дугаар зүйл нэмэх: “3 дугаар зүйл.Энэ хуулийг батлагдсан өдрөөс нь эхлэн дагаж мөрдөнө.” гэсэн УИХ-ын гишүүн Ц.Нямдоржийн гаргасан, Байнгын хорооны дэмжсэн саналыг дэмжье.

Зөвшөөрсөн

39

Татгалзсан

  -

Бүгд


39

100.0 хувийн саналаар дэмжигдлээ.

Хуулийг анхны хэлэлцүүлгээр баталъя гэсэн Байнгын хорооны гаргасан горимын саналыг дэмжье. 

Зөвшөөрсөн

34

Татгалзсан 

  5

Бүгд


39

87.2 хувийн саналаар горимын санал дэмжигдлээ.

Үндэсний их баяр наадмын тухай хуульд нэмэлт, өөрчлөлт оруулах тухай хуулийг баталъя.

Зөвшөөрсөн

38

Татгалзсан

  1

Бүгд


39

97.4 хувийн саналаар Үндэсний их баяр наадмын тухай хуульд нэмэлт, өөрчлөлт оруулах тухай хууль батлагдлаа.

Үндэсний их баяр наадмын тухай хуулийг дагаж мөрдөх журмын тухай хуульд нэмэлт оруулах тухай хуулийг баталъя.

Зөвшөөрсөн 
28

Татгалзсан

11

Бүгд


39

71.8 хувийн саналаар Үндэсний их баяр наадмын тухай хуулийг дагаж мөрдөх журмын тухай хуульд нэмэлт оруулах тухай хууль батлагдлаа. 

УИХ-ын гишүүн Ц.Нямдорж хуулийн эцсийн найруулгатай холбогдуулан санал хэлэв.

УИХ-ын гишүүд дээрх хуулиудын эцсийн найруулгыг сонсов /18.00 цаг/.

Уг асуудлын 18.00 цагт хэлэлцэж дуусав.

Дөрөв.Хохирлыг эргэн төлөгдөх нөхцөлтэйгээр барагдуулах тухай хуулийн төсөл (анхны хэлэлцүүлэг)


Хэлэлцэж буй асуудалтай холбогдуулан УИХ-ын Тамгын газрын Ерөнхий нарийн бичгийн дарга Н.Лувсанжав, Нэгдүгээр нарийн бичгийн дарга Ж.Нарантуяа, зөвлөх Н.Мөнхзэсэм нар байлцав. 


Хуралдааны ирцийн байдалтай холбогдуулан УИХ-ын гишүүн У.Хүрэлсүх, С.Баярцогт нар санал хэлэв.


Чуулганы нэгдсэн хуралдааны ирц хангалтгүй байсан учир энэ өдрийн хуралдааныг хаахаар шийдвэрлэв.


Тав. Эцсийн найруулга


УИХ-ын дарга Д.Лүндээжанцан “Ойн тухай хууль”-ийн эцсийн найруулгыг УИХ-ын гишүүдэд уншиж танилцуулав. 


Хуулийн эцсийн найруулгатай холбогдуулан УИХ-ын гишүүдээс асуулт, санал гараагүй болно. 


УИХ-ын Тамгын газрын нэгдүгээр нарийн бичгийн дарга Ж.Нарантуяа “Ойн тухай хууль”-д орсон зарим зүйл, заалтын талаар тайлбар хийв. 

УИХ-ын гишүүд дээрх хуулийн эцсийн найруулгыг 18 цаг 30 минутад сонсов.

10.30-10.35 цагт Тээвэр худалдааны “Алтанцөгц трейд” ХХК-ийн ажилтнууд,11.00 цагт Баянхонгор аймгийн Баянцагаан сумын дунд сургуулийн ажилтнууд, УИХ-ын гишүүн Ч.Авдайгийн урилгаар БНСУ-ын Кионбук шинжлэх ухааны их сургуулийн төлөөлөгчид, 15.30-15.35 цагт “Тогтвортой амьжиргаа” төслийн орон нутгийн ажилтнууд, 16.01-16.13 цагт Төв, Увс, Хөвсгөл аймгийн ахмадуудын төлөөлөгчид УИХ-ын Чуулганы нэгдсэн хуралдааны үйл ажиллагаатай танилцав /нэрсийг хавсаргав/.

Чуулганы нэгдсэн хуралдаан 18 цаг 40 минутанд өндөрлөв. 

Тэмдэглэлтэй танилцсан:


ТАМГЫН ГАЗРЫН ЕРӨНХИЙ 


НАРИЙН БИЧГИЙН ДАРГА



Н.ЛУВСАНЖАВ



Товч тэмдэглэл нэгтгэсэн: 

ХУРАЛДААНЫ НАРИЙН 

БИЧГИЙН ДАРГА





Ч.АЛТАНЦЭЦЭГ

УИХ-ЫН 2007 ОНЫ ХАВРЫН ЭЭЛЖИТ ЧУУЛГАНЫ

2007 ОНЫ 7 ДУГААР САРЫН 06-НЫ ӨДӨР /БААСАН ГАРАГ/-ИЙН
ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Хуралдаан 10 цаг 40 минутанд эхлэв.

Д.Лүндээжанцан: - Ингээд манай Төрийн ордонд Их Хурлын хуралдаантай танилцаж байна. Та бүхэндээ ирж байгаа баяр наадмын мэнд дэвшүүлж, ажлын их амжилт хүсэн ерөөе. 


Их Хурлын гишүүдийн өдрийн амгаланг айлтгая. 42 гишүүн хүрэлцэн ирсэн байна. 55.3 хувь байна гишүүдийн. УИХ-ын хаврын чуулганы 07 дугаар сарын 06-ны өдрийн нэгдсэн хуралдаан нээснийг мэдэгдье.


Өнөөдрийн чуулганы нэгдсэн хуралдааны хэлэлцэх асуудлыг танилцуулъя. 

1.Ажиллах хүч гадаадад гаргах, гадаадаас ажиллах хүч мэргэжилтэн авах тухай хууль. Ашигт малтмалын тухай хуулийн зарим заалт, үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай Цэцийн 2007 оны 06 дугаар сарын 13-ны өдрийн 07дугаар дүгнэлтийн тухай. 


2.Монгол Улсын мянганы хөгжлийн зорилтод суурилсан үндэсний хөгжлийн цогц бодлого батлах тухай УИХ-ын тогтоолын төсөл /хэлэлцэх эсэх/.


3.Үндэсний их баяр наадмын тухай хуульд нэмэлт, өөрчлөлт оруулах тухай, Үндэсний их баяр наадмын тухай хуулийг дагаж мөрдөх журмын тухай хуульд нэмэлт оруулах тухай хуулийн төсөл /анхны хэлэлцүүлэг/


4.Хохирлыг эргэн төлөгдөх нөхцөлөөр барагдуулах тухай хуулийн төсөл /анхны хэлэлцүүлэг/


5.Монгол Улсын 2006 оны төсвийн гүйцэтгэлийг батлах тухай УИХ-ын тогтоолын төсөл /хоёр дахь хэлэлцүүлэг/


6.Захиргааны хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төсөл /хэлэлцэх эсэх/


7.Хуульч сонгон шалгаруулах тухай хуулийн төсөл /анхны хэлэлцүүлэг/


8.Монгол Улсын Ерөнхийлөгчөөс өргөн мэдүүлсэн Эрүүл мэндийн тухай, Иргэний эрүүл мэндийн даатгалын тухай зэрэг 11 хуульд нэмэлт, өөрчлөлт оруулах тухай хуулийн төсөл /анхны хэлэлцүүлэг/ гэсэн асуудлууд байна.


Мөн 15.00 цагаас Нийгмийн хамгааллын талаар авч хэрэгжүүлсэн арга хэмжээ, цаашид анхаарах асуудлын талаар Монгол Улсын Ерөнхий сайдын мэдээлэл байгаа. 


Ингээд би гишүүдэд санал болгоход энэ Цэцийн дүгнэлт хугацаатай учраас зөрчөөгүй гэсэн дүгнэлт гарсан, зөвхөн танилцуулах асуудал байгаа. Үндэсний хөгжлийн цогц бодлогын асуудлыг улсын баяр наадмаас өмнө хэлэлцэх эсэхийг нь шийдье гэсэн хүсэлт ирсэн. Олон хоног яригдсан ийм төлөвлөсөн асуудал урдаас. 


Баяр наадмын хуулийн асуудлыг бол өчигдөр бид нар хэлэлцээд яаралтай оруулаад гаргачихъя. Хохирлыг эргэн төлөгдөх нөхцөлөөр барагдуулах тухай хуулийн төсөлд анхны хэлэлцүүлэг байгаа, Төсвийн гүйцэтгэлийг батлах тогтоолын төсөл байна, гэх мэтчилэнгээр олон чухал асуудал байгаа, тэгээд Баасан гарагийн хуралдаан учраас энэ Засгийн газрын мэдээллийг бол 7 хоногоор хойшлуулчихъя, наадмын дараа болъё гэсэн ийм саналыг, мэдээллийг бол яахгүй энэ олон асуудлууд хүлээгдэж байгаа учраас хоёр 7 хоногоор хойшлуулаад ингээд хэлэлцэх асуудалдаа ороод явчихъя гэсэн саналтай байна. Гансүх гишүүн.


Л.Гансүх: -Баярлалаа. Тэгэхээр хэлэлцэх асуудал дээр Төсвийн гүйцэтгэлийг 1 дүгээр асуудал болгож оруулмаар байна. 


Д.Лүндээжанцан: -Тэгэхээр ийм байна. Одоо энэ Цэцийн дүгнэлт бол жижиг асуудал юмаа. Жижиг юу байх вэ, зөвхөн танилцуулах юм. Тэгээд хугацаатай учраас тэр хүчин зүйлээсээ шалтгаалаад ингээд орж ирж байна. Өнөөдөр орохгүй бол хугацаа алдах гээд байна. 


Л.Гансүх: -Тэгвэл хоёрдугаар асуудал болгоё.


Д.Лүндээжанцан: -Хоёрт нь бол мянганы хөгжлийн тэр зорилт үндэсний цогц бодлогын асуудлаар бүтэн сар өргөн баригдсан цагаас эхлээд энэ цагийг авсан, нэг удаа хойшилсон, ийм учраас яг энэ асуудлыг эхэнд хэлэлцүүлж өгнө үү.Монгол Улсын хөгжлийн бодлогын асуудлаар гэж Монгол Улсын Ерөнхийлөгч хүсэлт тавьсан. Өөрөө одоо ингээд Ерөнхийлөгч Их Хуралд илгээлт ирүүлж, үг хэлэх эрхтэй, энэ дагуугаа үгээ хэлнэ гээд цагаа авчихсан байж байгаа. 


Хоёр дахь нь Баяр наадмын хуулийг нэн даруй хэлэлцэж өг, эхний асуудал болгож өг гэж бас хүсэлт тавиад байгаа. Тийм учраас энийг гурав дахь асуудал болгож байна. Мөн одоо хадгаламж, зээлийн хоршооны хүмүүс хохирлыг эргэн төлөгдөх нөхцөлөөр барагдуулах асуудлыг эхний асуудал болгож тавьж өг гэж. Ерөөсөө цөмөөрөө эхний асуудал. Өчигдрийн юмнаас үлдсэн учраас хууль сонгон шалгаруулах асуудлыг эхний асуудал болгож өг гэж. Цөмөөрөө эхний асуудал болгож өг гэж байгаа учраас бид бүхэн энэ дарааллаараа явчихъя. Засгийн газрын мэдээллийн цагийг хойшлуулсан учраас өнөөдөртөө одоо ингээд цуваад цуваад хурдан хурдан гол гол юман дээрээ яриад хэлэлцээд явчих бололцоотой гэж үзэж байна.


Л.Гансүх: -Тэгвэл горимоороо хураалгачих та.


Д.Лүндээжанцан: -Юуны хувьд бол, бодлого бол зөвхөн хэлэлцэх эсэх байгаа байхгүй юу. Тийм учраас.


Л.Гансүх: -Наадахь чинь бол ийм байна, Лүндээ даргаа. Төсвийн гүйцэтгэл чинь та өөрөө мэдэж байгаа шүү дээ. Одоо ямар хэд дэх хэлэлцүүлэг дээрээ явж байгаа билээ, ямар хугацаатай билээ. За яахав тэр Үндсэн хуулийн цэцийнх нь юмыг эхлээд сонсоё л доо. Тэгээд хоёрт нь оруулаад явъя. Үндэсний хөгжлийн бодлогыг хэдүүлээ бүр еще нэлээн нухацтай ярих хэрэгтэй биз дээ. 


Д.Лүндээжанцан: -Ер нь хэлэлцэх эсэх юм энэ. Тэгээд ажлын хэсгүүд байгуулагдаад бүх Байнгын хороод, одоо Ерөнхийлөгч ороод ирнэ, үгээ хэлнэ гээд.  Үгүй яахав дээ гол юмаа яриад тэгээд дараа нь төсвийн гүйцэтгэл рүүгээ орно, энэ өнөөдөртөө ямар ч гэсэн багтааж энэ асуудлуудаа, эхний хэдэн гол асуудал, баяр наадмын хуулийг хэлэлцэхээс аргагүй ээ. Хохирлыг эргэн төлөгдөх нөхцөлийг хэлэлцэхээс аргагүй. Төсвийн гүйцэтгэлийг хэлэлцэхээс аргагүй ээ. Энэ хэдэн чухал асуудлуудыг яръя аа, нөхөд өө, өнөөдөр.


Л.Гансүх: -Та нэг горимын санал хураалгаадахаач.


Д.Лүндээжанцан: -Гол нь бид байна шүү дээ хуралдаандаа идэвхтэй оролцоод, ирцээ сайн бүрдүүлээд цаг алдахгүй байх л асуудал. Одоо хоёр гурван асуудал шийдчихээр л хугацаа өнгөрлөө шүү дээ. Нямдорж гишүүн.

Газар болгон, хүн болгон ингээд санал гаргаад байгаа юм бүгд нэгд оруулж өг гэж. 


Ц.Нямдорж: -Даргаа ганцхан юм асуух гэсэн юм. Үдээс хойш нэгдсэн чуулгантай тийм үү?. 


Д.Лүндээжанцан:-Нэгдсэн чуулгантай. Байлгүй яахав. Засгийн газрын цагийг 14 хоногоор хойшлуулъя гээд. Сая горимын санал гаргалаа л даа. Засгийн газрын мэдээллийг энэ удаадаа, энэ тав дахь өдрийн хэлэлцэх асуудал үнэхээр олон асуудал байгаа учраас хойшлуулъя гээд бүлэг, зөвлөлийнхөнтэй сая ярилаа. Тэгээд дараа нь жич яръя. Ингээд байвал улам л цаашаа. Ингээд асуудалдаа ороод явцгаая. Ажиллах хүч.


Тэгвэл горимын санал, зөвхөн одоо хэлэлцэх асуудлаа яахав гээд ингээд цаг алдаад, нэг хэсэг орж ирдэггүй, дараа нь хэлэлцэх асуудал дээр ингээд байдаг, ийм болчихоод, санал хураалгая эсвэл. Горимын санал, үгүй ер нь ингээд орж ирээд явдаг шүү дээ. Одоо бид нар цаг алдахгүй юмаа хэлэлцээд эхлэх нь чухал байна. Бүгд адилхан чухал. Бүгдээрээ эхний асуудал болгож хэлэлцүүлье гэсэн санал гаргаад байх юм. Эхлээд Бямбадорж даргыг урьж байна. Цэцийн дүгнэлтийг сонсчихъё. Тэрний дараагаар. Бид хууль зөрчсөн юм байхгүй. Яг юуныхаа жагсаалтаар л явж байгаа. Хэрвээ мэдээлэл сонсоно гэвэл цаг гучин минутанд багтдаггүй шүү дээ. Тэгээд дараа нь дахиж сунаж хуралдаж, энэ асуудлуудаа хэлэлцэхгүй бол үнэхээр багтахгүй болчихоод байна өнөөдөр. Ойлгох хэрэгтэй шүү дээ манай гишүүд. Хурдан асуудал руугаа ороод ороод явмаар байна шүү дээ. 

Нэг.Үндсэн хуулийн цэцийн 07 тоот дүгнэлтийн талаар
Д.Лүндээжанцан: - Бямбадорж даргыг индэрт урьж байна. 


Ж.Бямбадорж: -УИХ-ын дарга, УИХ-ын эрхэм гишүүд ээ,


Нийслэлийн Баянгол дүүргийн 17 дугаар хорооны оршин суугч иргэн Баяраа Үндсэн хуулийн цэцэд 2007 оны 5 дугаар сарын 27-ны өдөр өргөдөл ирүүлж УИХ-аас 2001 оны 4 дүгээр сарын 12-ны өдөр батлагдсан Ажиллах хүч гадаадад гаргах, гадаадаас ажиллах хүч, мэргэжилтэн авах тухай хуулийн 9 дүгээр зүйлийн 9.3 дахь хэсгийн “Ашигт малтмалын ашиглалтын тусгай зөвшөөрөл эзэмшигч нь Ашигт малтмалын тухай хуулийн 43.1-д заасан хувиас илүү хэмжээгээр гадаадын иргэдийг авч ажиллуулсан тохиолдолд мөн хуулийн 43.2-т заасан хэмжээний төлбөрийг сар тутам төлнө”, мөн 2006 оны 7 дугаар сарын 3-ны өдөр батлагдсан “Ашигт малтмалын тухай хуулийн 43 дугаар зүйлийн 43.1 дэх хэсгийн “Ашиглалтын тусгай зөвшөөрөл эзэмшигч нь Монгол Улсын иргэдийг ажлын байраар хангах үүрэг хүлээх бөгөөд тухайн хуулийн этгээдэд ажиллагсдын 10-аас доошгүй хувь нь гадаадын иргэн байж болно”, 43.2 дахь хэсгийн “Тусгай зөвшөөрөл эзэмшигч нь гадаадын иргэдийг энэ хуулийн 43.1-д зааснаас илүү хэмжээгээр авч ажиллуулсан тохиолдолд ажлын байр тутамд хөдөлмөрийн хөлсний доод хэмжээг 10 дахин нэмэгдүүлсэнтэй тэнцэх хэмжээний төлбөрийг сар бүр төлнө” гэсэн заалтууд нь Монгол Улсын Үндсэн хуулийн Нэгдүгээр зүйлийн 2 дахь хэсгийн “шударга ёс, тэгш байдлыг хангах, хууль дээдлэх нь төрийн үйл ажиллагааны үндсэн зарчим мөн”, Аравдугаар зүйлийн 2 дахь хэсгийн “Монгол Улс олон улсын гэрээгээр хүлээсэн үүргээ шударгаар сахин биелүүлнэ”, Арван дөрөвдүгээр зүйлийн 1 дэх хэсгийн “Монгол Улсад хууль ёсоор оршин суугаа хүн бүр хууль, шүүхийн өмнө эрх тэгш байна”, Арван зургадугаар зүйлийн 4 дэх хэсгийн “ажил мэргэжлээ чөлөөтэй сонгох, хөдөлмөрийн аятай нөхцөлөөр хангуулах, хувийн аж ахуй эрхлэх эрхтэй” гэсэн заалтуудыг тус тус зөрчсөн байна гэсэн өргөдөл ирүүлсэн юм.


Энэ дагуу маргаан үүсгэн шалгаж Үндсэн хуулийн цэцийн дунд суудлын хуралдааныг 2007 оны 06 дугаар сарын 13-ны өдөр хийж, 07 тоот дүгнэлт гарсны үндэслэл, дүгнэлтийн хэсгийг уншиж сонсгоё.


Үндэслэл. Хүний эрхийн түгээмэл тунхаглал, Иргэний болон улс төрийн эрхийн тухай, Эдийн засаг, нийгэм, соёлын эрхийн тухай олон улсын пактуудад дурдсан хүний угаас заяасан “салшгүй” эрхийг хязгаарлаж болохгүй гэдгийг эдгээр пактад нэгдэн орсон гишүүний хувьд Монгол Улс Үндсэн хуулиараа хүлээн зөвшөөрсөн байна.


Тухайлбал, Монгол Улсын Үндсэн хуулийн Арван наймдугаар зүйлийн 5-д “Үндсэн хуулийн Арван зургадугаар зүйлд заасан Монгол Улсын иргэний үндсэн эрх, эрх чөлөөг тус улсын нутаг дэвсгэрт байгаа гадаадын иргэн, харьяалалгүй хүнд эдлүүлэхдээ Монгол Улсын нэгдэн орсон олон улсын гэрээнд заасан хүний салшгүй эрхээс бусад эрхийн хувьд үндэсний болон хүн амын аюулгүй байдлыг хангах, нийгмийн хэв журмыг хамгаалахын тулд хуулиар зохих хязгаарлал тогтоож болно” гэж заажээ.


Ийнхүү үндэсний болон хүн амын аюулгүй байдлыг хангах, нийгмийн хэв журмыг хамгаалахын тулд хүний салшгүй эрхээс бусад эрхийг дотоодын эрх зүйн хүрээнд зохих хэмжээгээр хязгаарлал тогтоож болохоор заасан нь Эдийн засаг, нийгэм, соёлын эрхийн тухай олон улсын пактын 2 дугаар зүйлийн 3-ын “Хөгжиж байгаа улсууд хүний эрх болон үндэсний эдийн засгаа зохих ёсоор харгалзан үзсэний үндсэн дээр энэхүү фактаар хүлээн зөвшөөрсөн эдийн засгийн эрхийг өөрийн улсын иргэн бус хүмүүст хэрэгжүүлэх баталгааг ямар хэмжээгээр бий болгохоо тодорхойлж болно” гэсэн заалттай уялдаж байна.


Хөдөлмөрлөх, хөдөлмөрийн аятай нөхцөлөөр хангуулах нь хүний салшгүй эрхэд үл хамаарах бөгөөд Ашигт малтмалын тухай хуулийн 43 дугаар зүйлийн 43.1 дэх хэсгийн “Ашиглалтын тусгай зөвшөөрөл эзэмшигч нь Монгол Улсын иргэдийг ажлын байраар хангах үүрэг хүлээх бөгөөд тухайн хуулийн этгээдэд ажиллагсдын 10-аас дээшгүй хувь нь гадаадын иргэн байж болно”, 43.2 дахь хэсгийн “Тусгай зөвшөөрөл эзэмшигч нь гадаадын иргэдийг энэ хуулийн 43.1-д зааснаас илүү хэмжээгээр авч ажиллуулсан тохиолдолд ажлын байр тутамд хөдөлмөрийн хөлсний доод хэмжээг 10 дахин нэмэгдүүлсэнтэй тэнцэх хэмжээний төлбөрийг сар бүр төлнө”, Ажиллах хүч гадаадад гаргах, гадаадаас ажиллах хүч, мэргэжилтэн авах тухай хуулийн 9 дүгээр зүйлийн 9.3 дахь хэсгийн “Ашигт малтмалын ашиглалтын тусгай зөвшөөрөл эзэмшигч нь Ашигт малтмалын тухай хуулийн 43.1-д заасан хувиас илүү хэмжээгээр гадаадын иргэдийг авч ажиллуулсан тохиолдолд мөн хуулийн 43.2-т заасан хэмжээний төлбөрийг сар тутам төлнө” гэсэн нь Үндсэн хуулийн Арван наймдугаар зүйлийн 5 дахь хэсгийн заалтад нийцэж байна.


Иймд Ашигт малтмалын тухай хууль болон Ажиллах хүч гадаадад гаргах, гадаадаас ажиллах хүч, мэргэжилтэн авах тухай хуулийн дээр дурдсан заалтууд нь Монгол Улсын Үндсэн хууль зөрчсөн гэх үндэслэл тогтоогдохгүй байна.


Үндсэн хуулийн Жаран зургадугаар зүйлийн 2 дахь хэсгийн 1, Үндсэн хуулийн цэцэд маргаан хянан шийдвэрлэх ажиллагааны тухай хуулийн 31 дүгээр зүйлийн 2 дахь хэсгийн заалтыг үндэслэн Монгол Улсын Үндсэн хуулийн нэрийн өмнөөс дүгнэлт гаргах нь:

1.Ашигт малтмалын тухай хуулийн 43 дугаар зүйлийн 43.1 дэх хэсгийн “Ашиглалтын тусгай зөвшөөрөл эзэмшигч нь Монгол улсын иргэдийг ажлын байраар хангах үүрэг хүлээх бөгөөд тухайн хуулийн этгээдэд ажиллагсдын 10-аас дээшгүй хувь нь гадаадын иргэн байж болно”, 43.2 дахь хэсгийн “Тусгай зөвшөөрөл эзэмшигч нь гадаадын иргэдийг энэ хуулийн 43.1-д зааснаас илүү хэмжээгээр авч ажиллуулсан тохиолдолд ажлын байр тутамд хөдөлмөрийн хөлсний доод хэмжээг 10 дахин нэмэгдүүлсэнтэй тэнцэх хэмжээний төлбөрийг сар бүр төлнө”, Ажиллах хүч гадаадад гаргах, гадаадаас ажиллах хүч, мэргэжилтэн авах тухай хуулийн 9 дүгээр зүйлийн 9.3 дахь хэсгийн “Ашигт малтмалын ашиглалтын тусгай зөвшөөрөл эзэмшигч нь Ашигт малтмалын тухай хуулийн 43.1-д заасан хувиас илүү хэмжээгээр гадаадын иргэдийг авч ажиллуулсан тохиолдолд мөн хуулийн 43.2-т заасан хэмжээний төлбөрийг сар тутам төлнө” гэсэн заалт нь Монгол Улсын Үндсэн хуулийн Нэгдүгээр зүйлийн 2 дахь хэсгийн “шударга ёс, тэгш байдлыг хангах, хууль дээдлэх нь төрийн үйл ажиллагааны үндсэн зарчим мөн”, Аравдугаар зүйлийн 2 дахь хэсгийн “Монгол Улс олон улсын гэрээгээр хүлээсэн үүргээ шударгаар сахин биелүүлнэ”, Арван дөрөвдүгээр зүйлийн 1 дэх хэсгийн “Монгол Улсад хууль ёсоор оршин суугаа хүн бүр хууль, шүүхийн өмнө эрх тэгш байна”, Арван зургадугаар зүйлийн 4 дэх хэсгийн “ажил мэргэжлээ чөлөөтэй сонгох, хөдөлмөрийн аятай нөхцөлөөр хангуулах, хувийн аж ахуй эрхлэх эрхтэй” гэсэн заалтуудыг зөрчөөгүй байна гэсэн дүгнэлт гарсан болно. Дүгнэлтийг танилцууллаа.


Д.Лүндээжанцан: - Бямбадорж даргад баярлалаа. Одоо Цэцийн даргаас асуух асуулт байвал асууя. За ингэвэл асуулттай гишүүд алга байна. Ингээд Ажиллах хүч гадаадад гаргах, гадаадаас ажиллах хүч, мэргэжилтэн авах тухай хууль, Ашигт малтмалын тухай хуулийн зарим заалт, Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай Цэцийн 2007 оны 06 дугаар сарын 13-ны өдрийн 07 дугаар дүгнэлтийг Чуулганы нэгдсэн хуралдаанд танилцууллаа.

Хоёр.Монгол Улсын Мянганы хөгжлийн зорилтод суурилсан үндэсний хөгжлийн цогц бодлого батлах тухай УИХ-ын тогтоолын төсөл /хэлэлцэх эсэх/


Д.Лүндээжанцан: - Одоо Монгол Улсын мянганы хөгжлийн зорилтод суурилсан үндэсний хөгжлийн цогц бодлого батлах тухай Их хурлын тогтоолын төслийг хэлэлцэхтэй холбогдуулан Монгол Улсын Ерөнхийлөгч Намбарын Энхбаяр үг хэлнэ. Энхбаяр Ерөнхийлөгчийг индэрт урьж байна.   


Н.Энхбаяр: -УИХ-ын дарга, эрхэм гишүүд ээ, Ерөнхий сайд, Засгийн газрын гишүүд ээ, Монгол Улсын иргэд ээ, Ноёд, хатагтай нар аа, 



Монгол Улсын Ерөнхийлөгч санаачилж, Засгийн газрын шууд оролцоотойгоор боловсруулсан, Монгол Улсын Мянганы хөгжлийн зорилтуудад суурилсан Үндэсний хөгжлийн цогц бодлогын төслийг Улсын Их Хурал хэлэлцэж эхэлж байгаатай холбогдуулан Улсын Их Хурал болон нийт ард түмэндээ хандан энэхүү үгийг хэлж байна. 



Монгол Улсын хөгжлийн ховорхон боломж нээгдсэн, алдаж болохгүй нэн эгзэгтэй бөгөөд хариуцлагатай цаг үед эв нэгдлийн зарчимд тулгуурласан, эрчимтэй хөгжих замаар улс орныхоо тусгаар тогтнолыг бэхжүүлэхийг зорьсон, ард түмнийхээ амьдралыг харьцангуй богино хугацаанд элбэг дэлбэг, амар амгалан болгоход чиглэсэн, манай улсын олон улсын хэмжээнд хүлээсэн үүргийг хэрэгжүүлэх зорилго бүхий Үндэсний хөгжлийн цогц бодлогын төслийг УИХ-д хэлэлцүүлэн батлуулахаар өргөн барьсан билээ. 



Энэ завшааныг ашиглан Үндэсний хөгжлийн цогц бодлогын төслийг боловсруулах үйл хэрэгт идэвхи, санаачилгатай оролцсон Засгийн газар, эрдэмтэд судлаачдын багууд, төрийн бус байгууллагууд, улс төрийн намууд, санал бодлоо харамгүй нэмэрлэсэн бүх хүмүүст чин сэтгэлийн талархлаа илэрхийлье. 



Үндэсний хөгжлийн цогц бодлого нь Монгол Улсын шинэхэн түүхийн сүүлийн 15 гаруй жилийн туршлага, сургамжаас санаа авч, өнөөгийн тулгамдсан асуудлуудыг оновчтой тогтоон, улмаар ойрын ирээдүй буюу 15 орчим жилийн хугацаанд сайн сайхан амьдралыг цогцлоон байгуулахыг зорьсноороо гурван цагийн огтлолцол дээр боловсруулагдсан баримт бичиг болно. 



Нэг. Шилжилтийн үе, түүний онцлог. Коммунист тогтолцоо, ЗХУ задарсан нь дэлхий дахинд, ялангуяа Евро-Азийн бүс нутаг, түүний дотор манай оронд асар хүчтэй нөлөө үзүүлсэн билээ. Энэхүү нөлөөний улмаас Евро-Азийн бүс нутагт цоо шинэ, бие даасан улс орнууд буй болохоос авахуулаад туурга тусгаар бусад олон оронд “шилжилтийн” хэмээх тодотголтой ээдрээтэй үйл явц өрнөсөн нь Монгол Улсыг ч тойрч өнгөрөөгүй. 



Шилжилтийн үйл явц манай оронд өнгөрсөн зууны 80-90-ээд оны заагаас өрнөж эхэлсэн бөгөөд түүний гол агуулга нь улс нийгмийг ардчилал, зах зээлийн харилцаанд шилжүүлэх явдал байлаа. Энэхүү үйл явц адармаатай байж, эерэг болон сөрөг үр дагаврын аль алиныг нь үүтгэн гаргасныг та бид сайн мэдэж байгаа. 


Хоёр зууныг дамжиж өрнөсөн шилжилтийн үйл явц нь улс орон бүрт янз янзын хэлбэрээр өрнөж, өөр өөр үр дагавар авчирсан ч түүний ерөнхий философийг “Задрах ба эмхлэх” үйл явц хэмээн товчхон тодорхойлж болно. 
Шилжилтийн үйл явц нь улс орнуудын гадаад бодлогод хүчтэй нөлөөлсөн. Евро-Азийн бүс нутгийг бүхэлд нь хамарсан, үзэл суртлын хүчтэй хүлээсэнд баригдан тогтож байсан, социалист лагерийн орнууд хэмээгдэх “нэгдэл” задарснаар түүний бүрэлдэхүүнд багтаж байсан улс орнууд бие даасан гадаад бодлого явуулах харьцангуй илүү боломжтой болж, олон улсын тавцанд баримтлах байр сууриа өөр өөрийн эрх ашигт тулгуурлан тус тусдаа тодорхойлж эхэлсэн юм. 


Манай орны хувьд олон тулгуурт гадаад бодлогын зарчмыг баримтлан идэвхтэй үйл ажиллагаа явуулж эхэлсний дагуу хаяа нийлсэн хоёр хөрштэйгээ найрсаг хамтын ажиллагааг хөгжүүлэхийн зэрэгцээ АНУ, Япон, Зүүн-Хойд Ази, Европын холбоо зэрэг улс орон, бүс нутаг, байгууллагуудтай “гурав дахь хөрш”-ийн харилцаа тогтоон хөгжүүлж байна.

 

Гэхдээ “задрал”-ын үйл явц гадаад эдийн засгийн харилцаанд ихээхэн хүндрэл учруулсан билээ. Хуучин ЗХУ болон Эдийн засгийн харилцан туслах зөвлөл задарснаар тэдний зээл, тусламж болон зах зээлээс шууд хамааралтай байсан манай эдийн засаг огцом уналтанд орж, үйлдвэр аж ахуйн олон байгууллага үүд хаалгаа барьж, мянга мянган хүн ажилгүй болсон. 



“Задрах ба эмхлэх” үйл явц гадаад улс төр, эдийн засгийн орчинд ийнхүү нөлөөлсөн бол дотоодод үүнээс ч дутуугүй өөрчлөлтийг авчирсан. Оюун ухааны ертөнцөд өөрчлөлт буюу нэг ёсны “задрал” явагдаж, нэг үзэл суртлын ноёрхол эцэс болсон. Үүний үр дүнд олон ургальч үзэл бодитой болж, улс төрийн өөр өөр үзэл баримтлалтай намууд байгуулагдан үйл ажиллагаагаа явуулж эхэлсэн. 



Олон арван жил дарагдсан уламжлалт буддын шашин сэргэхийн хажуугаар гадаадын шашин номлогчдын шууд нөлөө, идэвхтэй оролцоотойгоор өөр олон шашны урсгал орж ирсэн.



Хэвлэл мэдээллийн эрх чөлөөний хууль эрх зүйн орчин харьцангуй цогц бүрдэж, олон зуун сонин байгуулагдаж, олон арван телевиз, радиогийн суваг нээгдэн үйл ажиллагаагаа явуулж байна. 



Эдийн засгийг либералчлах явцад төрийн өмч задарч, өмчийн олон хэлбэрүүд үүсч, хувийн өмч бий болж, түүгээр ч зогсохгүй бүр давамгайлах болсон. Нийгмийн хүрээнд ч “задрах” үйл явц өрнөсөн. Төрийн өмч задарч, хувийн хэвшил эмхлэгдэх явцад өмчтэй ба өмчгүй, баян ба ядуу, ажилтай ба ажилгүй хүмүүс гэдэг байдлаар нийгмийн ялгарал бий болсон. Хот, хөдөөгийн ялгаа ч гүнзгийрсэн. 



Гэр бүлийн харилцаа хямарч, гэр бүлийн “задрал” буюу салалт нэмэгдэж, хүнд амьдралтай гэр бүлээс хүүхдүүд дайжин зугатаж, тэнэмэл гэгдэх хүүхдүүд бий болж, хүн амын өсөлт саарсан. 



Боловсрол үзэл суртлын нөлөөнөөс ангижирсны хажуугаар сургууль завсардалт нэмэгдэж, бичиг үсэггүй хүмүүс ч бий болсон. 



Дүгнэн хэлэхэд дэлхийн олон улс орныг хамарсан “задрал”-ын үйл явц манай орны гадаад харилцаагаар зогсохгүй улс төр, эдийн засаг, нийгмийн амьдрал, боловсролын салбар, гэр бүлийн харилцаа гээд нийгмийн бүхий л харилцаа, институцүүдэд хүчтэй нөлөөлж, өөрчилсөн юмаа. 



Хуучин ЗХУ-ын нөлөөнд байсан улс орнуудын хувьд шилжилтийн үйл явц зайлшгүй байсан. Эл үйл явцыг бүхэлд нь зөвтгөж цагаанаар, эсхүл буруутгаж хараар буюу дан ганц өнгөөр будах гэж оролдох нь өрөөсгөл болно. Ямар ч байсан нийгмийн гаж тогтолцоог “задлах”, шинэ тогтолцоог “эмхлэх” үйл явц монголчуудын хувьд түүхэн том сорилт болсон.



Задралын үйл явцыг зохицуулж, эерэг талыг нь дэмжиж, сөрөг талыг нь саармагжуулах талаар улс орон бүр хичээсэн боловч үр дүн нь харилцан адилгүй байлаа. Мэдлэг, ухаан, чадвар дутсанаас, тэгээд ч шилжилтийн үеийн бэлэн жор байгаагүй учраас алдаа, оноо хосолсон он жилүүд байсан гэж судлаачид дүгнэдэг. 



Зарим улс орон бүр задарч бутрах, эдийн засгийн гүн гүнзгий хямралд орох, хүн ам нь туйлдан ядуурах, хүмүүс хүнд хэцүү мөргөлдөөн болж байсан газраас олноороо дайжин нүүх, тэр ч байтугай хүний цус урсах зэрэг сөрөг үр дагавар гарсан. 



Монгол Улсын хувьд шилжилтийн үеийг хамгийн амжилттай туулж давсан орнуудтай харьцуулбал чамлалттай хэдий ч, гаж тогтолцоог “задалж”, шинэ тогтолцоог “эмхэлж” бүрэн чадаагүй улс орнуудтай харьцуулбал амжилттай давсан гэж хэлж болно. Өөрөөр хэлбэл та бидэнд алдаа, онооны аль аль нь байна. Шилжилтийн үед зарим “задрал” зайлшгүй тохиолдох ёстой байсан бөгөөд харин заримыг нь “эмхлэх” үйл явцтай зэрэгцүүлэн зөв зохицуулж чадаагүй учир хожмын зөрчлийн шалтгаан, өнөөгийн ээдрээтэй асуудлуудын учиг сэжүүр болсныг та бид сайн ойлгож байгаа. Тухайлбал, төрийн өмч задрах, эдийн засгийн олон хэвшил бий болох, төрийн оролцоог багасгах нь зайлшгүй болох ёстой үйл явц байсан бол хүн ам баян ба ядуу хэсгүүдэд хуваагдаж, аж амьдралын төвшний ялгаа нь хэт ихэссэн нь нийгэм, эдийн засгийн бодлогод зарим алдаа гарсныг харуулж байгаа бөгөөд энэ нь нийгмийн харилцаанд тодорхой зөрчлийн шалтгаан болж байна. Гэхдээ шилжилтийн үед хүндрэл бэрхшээл олонтаа тохиолдсон ч Монгол Улс ардчилал, зах зээлийн тогтолцоонд эргэлт буцалтгүй шилжиж чадсан. 

Монгол Улсын шилжилт улс төр, эдийн засгийн харилцааг аль алийг нь зэрэг хамарч, дээр нь тайван замаар болсон нь онцлогтой бөгөөд сайшаалтай. Мөн хүний эрх, эрх чөлөөний тухай ойлголт манай нийгэмд гүн гүнзгий төлөвшсөн нь томоохон ололтоо. Ер нь манай нийгэмд өрнөсөн шилжилтийн үйл явцын чиглүүлэгч үзэл санаа, нэг ёсны философи нь хувь хүн, түүний эрх ашгийг дээдлэх явдал байлаа. 



Хуучин тогтолцоо хүний авъяас чадвар хөгжихийг хаан боогдуулж, нийгмийн хөгжлийг мухардуулсан бол шинэ тогтолцоо хүн авъяас чадвараа нээн хөгжүүлж, улмаар нийгмийг хөгжүүлэх асар их өргөн бололцоог буй болгосон нь үнэлэхэд хэцүү дэвшил юмаа. Гол нь энэхүү боломж бололцоог иргэддээ ижил тэгш олгох тал дээр байнга анхаарч байх нь төрийн нэн чухал үүрэг мөн.

 

Миний бие шилжилтийн үеийн тухай амжилтыг нь дарж, алдааг нь дөвийлгөж ярьсан мэт та бүхэнд санагдсан байж магадгүй. Энэ бол амжилтыг хэзээ ч магтаж амжина, харин алдааг дараа нь биш, чухам өнөөдөр ярьж, засах хэрэгтэй гэж бодсоных юмаа. 



Хоёр. Хөгжлийн үе, түүний онцлог. Шилжилтийн үе дууссан, эсэхийг тодорхойлдог гол үзүүлэлт нь эдийн засгийн өсөлт байдаг бөгөөд энэ үүднээс авч үзвэл манай эдийн засаг 2002 онд 1990 оноос өмнөх үеийн түвшинд хүрчээ. Түүнээс хойш Монголын эдийн засаг 30 гаруй хувиар өссөн байна аа. 



Тийм учраас төр засаг, ард түмний хамтын хүчин зүтгэл, гадаад түншүүдийн дэмжлэг тусламжийн үр дүнд шилжилтийн үе нэгэнт дуусч, хөгжлийн үе эхэлж байна гэж хэлж болох юм. Дэлхийн эдийн засгийн чиг хандлага ч манай улс эрчимтэй хөгжихөд таатай нөхцөлийг бүрдүүлж байна. Ганцхан жишээ хэлэхэд 2003 онд нэг тонн зэсийн үнэ ердөө л 1400-1500 орчим ам.доллар байсан бол өнгөрсөн жил найман мянга гаруй ам.доллар болж, энэ жил үнэ нь долоон мянга, найман мянган ам.долларын хооронд хэлбэлзэж байна. 



Энэ бүхнийг үндэслэн өнөөдөр та бид улс орон маань эрчимтэй хөгжлийн гараан дээр ирээд байна хэмээн дүгнэж хэлж болно. Гэхдээ гараан дээрээ удаж, цаг алдвал даяаршлын үед улам ширүүн өрсөлдөөнтэй болж буй ертөнцөд хоцрогдох аюул байгаа бөгөөд энэ нь улс орны тусгаар тогтнол тодорхой хэмжээний эрсдэлд орно гэсэн үг юм. Ёстой л өнөөдөр Монгол Улсын “орших, эс орших” нь түүний “хөгжих, эс хөгжих”-тэй шууд холбоотой болсон байна. 



Хөгжлийн үеийн мөн чанарыг тод томруун тодорхойлохын тулд шилжилтийн үетэй зарим харьцуулалтыг хийе. 



Шилжилтийн үе нь гол нь гаж тогтолцоог “задлах” үйл явцаар тодорхойлогддог бол хөгжлийн үе нь шинэ тогтолцоог “эмхлэх”, нийгмийн харилцааг найрсалтай болгох үйл явцаар тодорхойлогдоно. Өөрөөр хэлбэл хөгжил нь тухайн улс орон, ялангуяа ядуу буурай орны ард түмэн хүч чадлаа бүрэн нэгтгэн дайчилж баймааж харьцангуй богино хугацаанд үр дүн авчирдаг үйл явц учраас түүний философийн үндэс нь нийтийн эрх ашигтай нягт уялдсан хувийн эрх ашиг буюу түншлэлийн харилцаа гэж хэлж болох юм. Тийм учраас хөгжил нь эв нэгдэл, нийгмийн харилцааны найрсал дээр тогтох шаардлагатай ажээ. 



Сүүлийн үед гадаадын хөгжилтэй орнуудад “Public Private Partnership“, өөрөөр хэлбэл “Төр засаг ба хувийн хэвшлийн түншлэл” болон “Хувийн хэвшлийн нийгмийн хариуцлага” гэж ярьдаг болсон нь санаандгүй хэрэг огт биш бөгөөд харин ч нийгмийн хөгжлийн шинэ хандлагыг илэрхийлж байна. 



Шилжилтийн үед хуулийн хэрэгжилт тааруухан байдаг дутагдал олонтаа тохиолддог бол хөгжил дэвшил, нийгмийн найрсал нь чухамхүү хуулийн чанд хэрэгжилт, шударга ёсонд тулгуурлана.

 

Та бид “Монголчууд эвтэй байхдаа хүчтэй“ гэсэн уриаг сайн мэднэ. Энэ уриа шилжилтийн үе дуусч, хөгжлийн үе эхэлж буй цаг үеийг илэрхийлж байна гэж хэлж болох юм. Өнөөдөр тусгаар тогтнол, хөгжил дэвшлээ эрхэмлэдэг монголчуудын хувьд эл уриа нь хэзээ хэзээнээс илүү утга агуулга, ач холбогдолтой болж байгаа юм. Хөгжлийг эрчимжүүлэхийн тулд шилжилтийн үеэс үлдсэн туйлшрал, зөрчлийг багасгаж, нийгэмд үндэсний бахархал, шударга ёс болон ирээдүйдээ бат итгэх итгэл дээр тогтсон эв нэгдлийг бий болгох нь нэн чухал байна. Товчхон хэлбэл эв нэгдлээ бэхжүүлж, хөгжил дэвшлийг түргэтгэх нь манай нийгмийн захиалга болжээ. 



Эв нэгдлийг нийгэмд бат бэх суурьшуулахад улс төрийн намуудын үүрэг, тэдгээрийн төлөвшил чухал ач холбогдолтой байна. Намууд өрсөлдөх нэрийдлээр нийгмийг талцуулан хуваах нь зөрчлийг гүнзгийрүүлэх, хөгжлийн хурдыг сааруулах аюултай гэж хүмүүс шүүмжилдэг. Намуудын өрсөлдөөнийг хувь хүмүүсийн хоорондын “зөрчил”, харин хамтын ажиллагааг “хуйвалдаан” мэтээр гүехэн тайлбарлах явдал ч байдаг. Намууд институцийн хувьд сайн төлөвшиж чадаагүй нөхцөлд тэдгээрийн хоорондын харилцаа, үйл ажиллагаанд хувь хүмүүс ихээхэн нөлөөтэй байдаг нь эл ойлголт төрөн гарах шалтгаан болсон биз ээ. Гэхдээ ийм байдал хэт удаан үргэлжилбэл нийгэмд ч, эргээд намуудад ч бас хортой. Харин эв нэгдлийг эрхэмлэж, хөгжил рүү тэмүүлэх шаардлага тавигдаж буй өнөө үед намуудын өрсөлдөөн, хамтын ажиллагаа аль аль нь хувь хүмүүсийн харилцаа гэхээс илүү ардчилсан төр ёсны зарчмууд, үндэсний хөгжлийн бодлого, үнэт зүйлс дээр суурилсан институцүүдийн хоорондын эрүүл саруул харилцааны хэлбэр рүү шилжих шаардлагатай болж байна. Улс орны нийтлэг эрх ашгийн асуудал дээр намууд нэгдэж ч чаддаг байх хэрэгтэй юм. Намууд удирдлагын цөөн хэдэн хүн, эсхүл зөвхөн намын гишүүдийнхээ эрх ашигт бус, нийт ард түмэн, улс орны эрх ашигт үйлчлэх ёстой учир ингэж хэлэхээс ч өөр аргагүй ээ. 



Хэвлэл мэдээллийн байгууллага ч нийгэмд шударга ёсыг тогтоох, хөгжлийг эрчимжүүлэхэд чухал үүрэгтэйг та бид сайн мэднэ. Хэвлэл мэдээллийн байгууллагууд бодитой баримтанд тулгуурлан гашуун ч гэсэн гагцхүү үнэнийг олж, олон түмэнд хүргэж байвал нийгэмд эв нэгдэл, найрсал, шударга ёс болон эрүүл саруул харилцааг тогтооход үнэтэй бөгөөд жинтэй хувь нэмэр оруулж чадна. Энэ нь ч тэдний үндсэн үүрэг ээ. Харин гүжирдлэг гүтгэлэг, захиалгат нийтлэл, нэвтрүүлгүүд нь зөрчлийг өдөөн гүнзгийрүүлэх, хардлага сэрдлэгийн уур амьсгалыг бий болгох, нийгмийг хагалан талцуулах, ингэснээр эцэстээ хөгжлийг сааруулах аюултай юмаа.
Хөгжил саарвал монгол хүн бүр хохирно. 



Ажлын байр бий болгох, ядуурлыг бууруулах замаар баян ба ядуугийн хоорондын ялгааг багасгах, нийгмийн дундаж орлоготой давхаргыг бий болгож төлөвшүүлэх нь зөрчлийг багасгах, эв нэгдлийг бэхжүүлэхэд бодитой хөрс суурь болно. 



Мөн хот, хөдөөгийн хөгжлийн ялгааг арилгаснаар нийт иргэд оршин суугаа газраасаа үл хамааран хөгжлийн үйл явцад идэвхтэй оролцох нөхцөл бололцоо бүрдэж, нийгмийн шударга ёс хангагдаж, хөгжил улам бүр эрчимжих учиртай. /10.40-11.10 цаг Д.Энэбиш)

Миний бие Монгол Улсын Ерөнхийлөгчийн хувьд эв нэгдлээ эрхэмлэж, хөгжил дэвшлийг түргэтгэж, улс орныхоо тусгаар тогтнолыг бэхжүүлэхийг эрмэлзэж буй ард түмнийхээ хүсэл тэмүүллийг харгалзан, мөн шилжилтийн үе дуусч, эрчимтэй хөгжлийн үе эхэлж буйг тооцон Үндэсний хөгжлийн цогц бодлогыг боловсруулах ажлыг санаачлан гаргаж, Ерөнхий сайдаар толгойлуулсан ажлыг хэсэг байгуулсан юм. Ажлын хэсэг Монгол Улсын Мянганы хөгжлийн зорилтод суурилсан Үндэсний хөгжлийн цогц бодлогын төслийг боловсруулах ажлыг бүтэн жил гаруй хугацаанд хэд хэдэн үе шаттайгаар шуурхай зохион байгуулсан. 



Энэхүү бодлогын баримт бичгийг дэлхий нийтийн хөгжлийн чиг хандлагыг тооцож, бүс нутгийнхаа улс төр, эдийн засгийн уялдлагаанд идэвхитэй оролцох замаар Монгол Улсаа тогтвортой хөгжүүлэх зорилтыг үндэслэн боловсруулсан байна. 



Монгол Улсын Үндэсний хөгжлийн цогц бодлогын алсын харааг “Монгол Улс- итгэл, бахархлаар дүүрэн, зол жаргалтай орон” хэмээн тодорхойлж байна. Энэ нь монголчууд бол түүх, соёлоо эрхэмлэн дээдэлдэг, үндэсний бахархалтай, өмнөө тавьсан зорилготой, өөрсөддөө итгэлтэй, хүсэл тэмүүлэлдээ хүрэх чадвартай ард түмэн мөн бөгөөд нийтээрээ эх орондоо эзэн болж, тав тухтай, чинээлэг, сэтгэл хангалуун аж төрөх зорилгыг илэрхийлж байгаа юм. 



Үндэсний хөгжил бол Монгол Улсын аюулгүй байдал, тусгаар тогтнолын баталгаа мөн. Хөгжлийн үндэс нь задрал, зөрчил биш, харин эв нэгдэл, эмх цэгц, нийгмийн найрсал мөн. 



Үндэсний хөгжлийн цогц бодлогыг дор дурьдсан зургаан тэргүүлэх чиглэлийн хүрээнд хэрэгжүүлэхээр тусгаж байна. Үүнд: 



1. Мянганы хөгжлийн зорилтуудыг хэрэгжүүлж, монгол хүнийг бүх талаар нь хөгжүүлэх;



2. Стратегийн ач холбогдолтой ашигт малтмалын орд газруудыг ашиглаж, хуримтлал бий болгож, эдийн засгийн эрчимтэй, өндөр өсөлтийг хангаж, орчин үеийн боловсруулах салбарын үйлдвэрлэлийг хөгжүүлэх; 



3. Экспортын баримжаатай, хувийн хэвшилд түшиглэсэн, өндөр технологид суурилсан үйлдвэрлэл, үйлчилгээг эрчимтэй хөгжүүлж, тогтвортой, мэдлэгт суурилсан эдийн засгийг бий болгох; 



4. Бүс нутаг, дэд бүтцийг эрчимтэй хөгжүүлж, хот, хөдөөгийн хөгжлийн түвшний ялгааг багасгах; 



5. Экосистемийн тэнцвэрт байдлын алдагдлыг зогсоох, хамгаалан ашиглах замаар хөгжлийн тогтвортой орчин бий болгох; 



6. Улс төрийн ардчилсан тогтолцоог боловсронгуй болгож, авлига, хүнд сурталаас ангид, үйл ажиллагаа нь шуурхай бөгөөд хариуцлагатай, шударга тогтолцоог бүрдүүлэх зэрэг болно. 



Монгол Улсын Мянганы хөгжлийн зорилтод суурилсан үндэсний хөгжлийн цогц бодлого нь Эдийн засгийн эрчимтэй хөгжлийн үе шат буюу 2007-2015 онууд, Мэдлэгт суурилсан эдийн засагт шилжих үе шат буюу 2016-2021 онууд гэсэн хоёр үндсэн үе шаттайгаар хэрэгжихээр тооцоологдож байна. 



Эхний үе шатанд буюу 2015 он гэхэд Мянганы хөгжлийн зорилтууд бүрэн хэрэгжиж дараах үр дүнд хүрэхээр төсөөлөгдөж байна. Үүнд: 



Эхний шатанд хөгжлийг түргэтгэх хамгийн чухал салбар нь ашигт малтмалын салбар байх нь ойлгомжтой. Тийм учраас стратегийн орд газруудыг цаг алдалгүй эдийн засгийн эргэлтэнд оруулж, хуримтлалыг бий болгож, түүнийг нийгэм-эдийн засгийн тулгамдсан асуудлуудыг шийдвэрлэхэд болон улс орны хөгжлийг эрчимжүүлэхэд зориулж оновчтой зарцуулах нь зүйтэй. Тодорхой санд ногдол ашиг, татвар, роялтийн төлбөрийг төвлөрүүлж, түүний нэг хэсгийг иргэддээ “Эх орны хишиг” болгож тогтмол олгодог журмыг ч хуульчлан тогтоох хэрэгтэй байна. Эцсийн эцэст байгалийн баялаг, ялангуяа улсын зардлаар геологийн хайгуул хийж нөөцийг нь тогтоосон стратегийн орд газрууд нэг хэсэг цөөн хүний биш, нийт ард түмний амьдралыг сайжруулах, улс орныг хөгжүүлэхэд зориулагдах ёстой гэсэн зарчмыг баримтлах нь зүйтэй байна. 



Эдийн засгийг жилд дунджаар 14-өөс доошгүй хувиар өсгөхөөр тооцож байна. Нэг хүнд ногдох дотоодын нийт бүтээгдэхүүн 5 мянган ам. доллараас доошгүй төвшинд хүрнэ. Ядуурал 2 дахин буурна. Харьцуулвал өнөөгийн байдлаар нэг хүнд ноогдох дотоодын нийт бүтээгдэхүүн нэг мянган ам.доллар байгаа. Бид үндэсний хөгжлийн цогц бодлогоо хэлэлцэн баталж, тууштай хэрэгжүүлвэл энэ хугацаанд манай эдийн засаг хэд дахин өсч, иргэдийн амьдрал мэдэгдэхүйц сайжирч, баян ба ядуугийн ялгаа багасч, нийгмийн дундаж амьдралтай давхарга бодитойгоор бүрэлдэж, улмаар нийгмийн найрсал, эв нэгдэл, хариуцлага, шудрага ёс бэхжинэ гэсэн үг юм. 



Монгол Улсад хөгжлийг эрчимжүүлэхэд ихээхэн чухал үүрэг гүйцэтгэх бас нэг салбар бол аялал жуулчлал билээ. Аялал жуулчлалыг хөгжүүлэх талаар цогц арга хэмжээ авсны үр дүнд 2015 он гэхэд жилд нэг сая жуулчин хүлээн авдаг болохоор тооцож байна.

 

Улс орны хот, хөдөөгийн хөгжлийн ялгааг мэдэгдэхүйц багасгаж, хүн хөдөөд өндөр боловсрол эзэмшиж, ажилтай болж, аятай таатай орчинд амьдрахад дэд бүтцийн салбарын хөгжил чухал үүрэгтэй тул энэ салбарыг хөгжүүлэхэд анхаарч, хатуу хучилттай авто замыг 8000 км-т хүргэх, Говийн болон Зүүн бүсэд төмөр замын сүлжээ барих ажлын 60-аас доошгүй хувийг, хоёрдох төмөр зам барих ажлын 70-аас доошгүй хувийг тус тус хийж, гүйцэтгэхээр төлөвлөж байна. Гол төмөр замыг цахилгаанжуулах ажлыг шийдвэрлэнэ. Бүх сумд байнгын цахилгаантай болж, бүх малчин өрх нар, салхины эрчим хүчээр хангагдана. Дотоодын эрчим хүчний хэрэгцээг бүрэн хангахаас гадна цахилгаан эрчим хүч экспортолж эхэлнэ. Энэ бүхэн нь Монгол Улсын иргэн бүрт боломж бололцоог ижил тэгш олгох нөхцлийг улам сайн бүрдүүлж, итгэлцэл, нийгмийн найрсалын уур амьсгалыг гүнзгийрүүлнэ. 



Улс орны өмнө тулгамдсан бас нэгэн чухал асуудал бол иргэдээ орон сууцаар хангах зорилт. Энэ нь нийслэл хотын утаа, агаарын бохирдлын асуудлыг ч шийдвэрлэх, бүсийн тулгуур төвүүдийг ч орчин үеийн хотууд болгож хөгжүүлэх, тэнд боловсрол, эрүүл мэндийн байгууллагууд болон үйлдвэр, аж ахуйн байгууллагуудыг ч барьж байгуулах зэрэг асуудлыг цогцоор нь шийдвэрлэхэд ихээхэн тус нэмэр болно. Энэ бодлогын хүрээнд бүсийн тулгуур төв зарим хотын хүн амын тоо 50 мянгаас доошгүй болох, нийслэлийн гэр хорооллын 20-30 мянгаас доошгүй өрх төвлөрсөн шугам сүлжээнд холбогдох, улсын хэмжээнд жилд дунджаар 10000-аас доошгүй өрх орон сууцны нөхцлөө сайжруулах болно.



Эрчимтэй хөгжлийг тогтвортой болгох, технологи нэвтрүүлж, мэдлэгт суурилсан эдийн засагтай болох гол арга механизм нь боловсролын салбарыг хөгжүүлэх, түүнийг чанаржуулахтай шууд холбоотой. Боловсролын салбарыг чанаржуулах ажлыг эхний үе шатанд олон улсын стандартад ойртуулах хэмээн томъёолж байна. Олон улсын жишигт ойртсон төрийн болон төрийн бус өмчийн 10-аас доошгүй ерөнхий боловсролын сургуультай болно гэж төсөөлөгдөж байна. Мөн олон улсын стандартад ойртсон хоёроос доошгүй их сургуультай болно гэсэн зорилтыг дэвшүүлж байгаа юм. Монголд ерөнхий боловсролын болон их, дээд сургууль төгсч байгаа хүүхэд, залуучуудын “хөрвөх” чадварыг нэмэгдүүлэхийн тулд англи хэлээр бүх сургалтаа явуулах сургуулиудыг татварын бодлогоор дэмжих болно. 



Хөгжлийг тогтвортой болгох, хойч үедээ амьдрах таатай орчинг бүрдүүлэх, дэлхий дахиныг хамарч буй цаг уурын огцом өөрчлөлт, манай бүс нутагт улам бүр тэлж байгаа цөлжилтийн сөрөг үр дагаврыг багасгахын тулд Монгол орны экосистемийн тэнцвэрт байдлыг хангахад анхаарлаа хандуулах шаардлагатай байна. Энэ ажлын хүрээнд экологийн тэнцвэрт байдлыг хадгалахад ихээхэн чухал үүрэг бүхий тусгай хамгаалалттай газар нутгийг 2015 он гэхэд нийт нутаг дэвсгэрийн 20-иос доошгүй хувь буюу 30 гаруй сая га-д хүргэхийг зорих болно.



Дээрх зорилтуудад хүрснээр хоёрдох үе шатны хөгжлийн асуудлыг шийдвэрлэх бат бэх суурь тавигдана. 


800 гаруй жилийн тэртээд Эзэн богд Чингис хааныхаа “Өндөр уулын хөтөл зүглэ, өргөн мөрний олом зорь” гэсэн алсын хараатай айлдварыг бодолцон Үндэсний хөгжлийн цогц бодлогоо Мянганы хөгжлийн зорилтуудын хэрэгжилтийг дүгнэж үзэх учиртай 2015 оноор бус, түүнээс цааш харах 2021 оноор баримжаалж боловсруулсан байна. Тэгээд ч Мянганы хөгжлийн зорилтуудыг хэрэгжүүлэх нь ядуурал бага, илүү шударга, дэг журам сайтай, аюул эрсдэл багатай, чинээлэг, ардчилсан нийгмийг байгуулах зам дахь дэвшлийн чухал үзүүлэлт мөн боловч манай нийгмийн цаашдын эрчимтэй хөгжил, түүний гол эх сурвалж болсон хүний хөгжлийн асуудлыг цаг хугацааны хувьд ч, зорилтуудын хувьд ч бүхэлд нь багтааж чадахгүй байгаа юм. 



Хоёрдох буюу 2016-2021 онуудыг багтаасан үеийг Мэдлэгт суурилсан эдийн засагт шилжих үе шат хэмээн тодорхойлж байгаа бөгөөд дараахи үндсэн зорилтонд хүрэхээр тооцож байгаа юм. Үүнд: 



Энэ үе шатанд манай улсын эдийн засаг нэгэнт авсан хурдаа сааруулалгүй жилд дунджаар 12-аас доошгүй хувиар өсч, нэг хүнд ноогдох дотоодын нийт бүтээгдэхүүн 12 мянгаас доошгүй ам.долларт хүрч, оюуны шингэц бүхий үйлдвэрлэл, үйлчилгээ өргөжиж, мэдлэгт суурилсан эдийн засаг төлөвшин хөгжиж, Монгол Улс дэлхийн дундаж орлоготой орнуудын эгнээнд багтан орно. Манай улсын хүрэх хөгжлийн түвшинг Азийн бусад оронтой харьцуулвал өнөөгийн Өмнөд Солонгос Улстай ижил түвшинд очно гэсэн үг юм. 2021 он гэхэд Монгол Улс хөгжлөөрөө Азийн эхний арван орны тоонд орно гэж зорьж байна. 



Энэ үе шатын маш чухал зорилт нь ашигт малтмалын олборлолтоос бэлэн бүтээгдэхүүний үйлдвэрлэлд шилжих явдал юм. Өөрөөр хэлбэл зөвхөн ашигт малтмалын салбарт дулдуйдсан, тэр салбар руу хэт хазайсан байдлаасаа боловсруулах салбарын үйлдвэрлэл хөгжсөн, шинэ технологи эзэмшиж нутагшуулсан эдийн засаг руу шилжинэ гэж тооцоолж байна. Ингэснээр манай улсын хөгжил эрчимтэй байхын зэрэгцээ бас тогтвортой болох нь чухал юм. 



Ашигт малтмалын салбарын хөгжил эрчимжиж, тус салбараас улсын төсөвт орох орлого дорвитой нэмэгдэж, иргэн бүрт үр ашгаа өгдөг болно. 2021 он гэхэд ядуурлын асуудал бүрмөсөн шийдвэрлэгдэж, нийгэмд харьцангуй чинээлэг дундаж давхарга бүрэлдэн төлөвшиж, зонхилох байр суурьтай болж, баян ба ядуугийн зөрчлийн учир шалтгаан арилна. 



Хүн бүрт ижил тэгш боломж, бололцоо олгодог орчин бүрэлдэн төлөвшсөнөөр нийгмийн харилцаа улам бүр эв нэгдэл, найрсал, шудрага ёсны зарчимд тулгуурладаг болох ёстой. Ижил тэгш боломж, бололцоо олгох ажлын хүрээнд хүн амыг орон сууцаар хангах асуудлыг шийдэж, үсрэнгүй ахиц гаргана. Улсын хэмжээнд жилд дунджаар 14000-аас доошгүй айл өрх орон сууцны нөхцлөө сайжруулдаг болно. 



Хот байгуулалт, бүсийн хөгжлийн бодлогыг хэрэгжүүлж, бүсийн тулгуур төв хотууд өргөжиж, хүн ам нь тус бүр дунджаар 100 мянгад хүрч, орон нутагтаа тогтвор суурьшилтай аж төрөх таатай орчин бүрдэнэ. 



Хөгжлийн эрч хурдыг хадгалж, түүнийг тогтвортой, чанартай, үр дүнтэй болгохын тулд боловсролын салбарыг хөгжүүлэх нь төр, засгийн анхаарлын төвд байна. 2021 он гэхэд боловсролын салбарт чанарын өөрчлөлт гарсны үр дүнд олон улсын стандартад ойртсон хөтөлбөртэй байсан сургуулиуд нийцсэн хөтөлбөртэй болох ёстой. Хүн амын эрүүл мэндийн салбарт онцгой анхаарч, олон улсын жишигт нийцсэн оношилгоо-эмчилгээний төвүүд байгуулагдаж, үйл ажиллагаа нь жигдэрнэ. Хүнс, хөдөө аж ахуйн салбарын үйлдвэрлэл эрчимжиж, хүн амын хүнсний бүтээгдэхүүний хэрэгцээг үндсэнд нь дотоодын экологийн цэвэр бүтээгдэхүүнээр хангаж, хүнсний бүтээгдэхүүний экспортыг өсгөнө.

 

Эдийн засгийн аюулгүй байдлыг бэхжүүлэх бодлогын хүрээнд нефтийн бүтээгдэхүүний хэрэгцээг дотоодын үйлдвэрлэлээр бүрэн хангадаг болно. 



Монгол Улсын хөгжлийг түргэтгэх нэгэн чухал чиглэл бол дэд бүтцийн хөгжил билээ. Дэд бүтэц нь Монголын хот, хөдөө, төв суурин газрууд, ашигт малтмалын орд газруудыг холбохын зэрэгцээ Монгол Улсыг гадаад зах зээлтэй холбож, байгаль цаг уур, газарзүйн харьцангуй тааламжгүй байдлын сөрөг талыг даван туулахад шийдвэрлэх үүрэг гүйцэтгэнэ. Энэ бодлогын дагуу Ази тив, бүс нутагтаа өрсөлдөх чадвартай, орчин үеийн тээвэр, холбоо, эрчим хүчний дэд бүтцийг бий болгоно. Хатуу хучилттай авто замын урт 11000 км-т хүрнэ. Баруун, Зүүн болон Говийн бүсэд төмөр замын сүлжээ бүрэн байгуулагдаж хоёрдох төмөр зам ашиглалтад орно.

 

Хөгжлийн боломж бүрийг дайчлан ашиглаж, аялал жуулчлалыг эрчимтэй хөгжүүлж, улмаар жилд ирэх жуулчдын тоо хүн амын тоотой тэнцэнэ. 


Эдгээр нь үндэсний хөгжлийн цогц бодлогод туссан нийгэм-эдийн засгийн томоохон зорилтууд юм. Гэхдээ ийм үр дүнд хүрэхийн тулд үндэсний хөгжлийн цогц бодлогыг хэрэгжүүлэх механизмыг сайтар бодож, оновчтой тогтоох хэрэгтэй байна. 



“Саалиа базаахаар саваа базаа” гэдэгчлэн хийх ажлаа буюу бодлогоо тодорхойлох нэг хэрэг, харин тэр бодлогыг түргэн шуурхай, тууштай хэрэгжүүлэх арга механизмыг оновчтой тогтоох нь түүнээс ч дутуугүй чухал ач холбогдолтой. 



Өнөөдрийн төр, засгийн байгууллагын тогтолцоо, үйл ажиллагааны сул тал нь шийдвэр гарах шатанд цаг хугацаа их алддаг, оновчтой бус шийдвэр гаргах тохиолдол цөөнгүй байдаг, мөн аль нэгэн төвшинд алдаа дутагдал гарвал түүнийг засаж залруулах, хариуцлага тооцох чадвар тааруухан байдаг явдал юм. Дээр нь нийт улс орны хэмжээнд хуулийн хэрэгжилт сул, авлига өндөр байгаа нь байдлыг улам даамжруулж байна. Үүнийг төр сул дорой байна гэж хүмүүс шүүмжилж байдаг. Төр нь хүчтэй байж, тухайн улс орон амжилттай хөгждөгийг олон орны судлаачид ч нотолж хэлж байна. Тухайлбал, саяхан ОХУ–ын Санкт-Петербург хотод болсон эдийн засгийн чуулга уулзалт дээр АНУ-ын нэрт эрдэмтэн Фрэнсис Фукуяма: “Төрийг хүчтэй болгох нь өнөөгийн тулгамдсан зорилт болж байна. Энэ нь зөвхөн хуучин ЗХУ задарсны дараа буй болсон орон зайг эзэлсэн улс орнуудад хамаараад зогсохгүй бусад улс оронд ч хамаатай асуудал болжээ. Эмх журам шаардагдаж байна. Хуулийн хэрэгжилтийг хангаж, авлигагүй орчныг бүрдүүлж чаддаг тийм хүчтэй төр, засаг хэрэгтэй” гэж хэлжээ. Өөрөөр хэлвэл төр нь улс орон, нийгмийн өмнө тулгамдсан асуудлыг шийдвэрлэх чадваргүй байх нь сул байгаагийнх нь шинж гэж тооцогдож байна. Төр сул байх нь хөгжлийн үйл явц хурдаа авч, эрчимжихэд тодорхой саад бэрхшээлийг учруулна. Харин төр хүчтэй байх гэдгийг оновчтой бодлого гаргаж, түүнийгээ ажил хэрэг болгож, хуулийг ягштал хэрэгжүүлж, алдаа дутагдалыг засч чаддаг байх хэмээн ойлгогдох ёстой. Нөгөө талаар төр хүчтэй байхын бас нэг үндэс нь ард түмэндээ нээлттэй байж, түүний өмнө хариуцлага хүлээдэг байх явдал юм. 



Энэ бүхнийг харгалзан үндэсний хөгжлийн цогц бодлогын төсөлд хөгжлийг эрчимжүүлж, тогтвортой болгоход шаардагдах цогц механизмыг буй болгохтой холбоотой тодорхой саналуудыг тусгасан байгааг анхааруулъя. Эдгээрээс улс төрийн шинж чанартай механизмууд нь төр, засгийн байгууллагуудын ардчилсан тогтолцоог улам боловсронгуй, ойлгомжтой, хариуцлагатай болгох, хууль хэлбэрэлтгүй хэрэгждэг байх байдлыг тогтоон хэвшүүлэхтэй шууд холбоотой. 



Нийгэм-эдийн засгийн зорилтуудыг Монгол Улсын хэмжээнд тулгамдсан зорилт болоод байгаа “Ашигт малтмал”, “Технологи”, “Дэд бүтэц”, “Ус”, “Хөдөөгийн хөгжил”, “Аялал жуулчлал”, “Орон сууц”, “Хотууд”, “Эрүүл мэнд”, “Боловсрол” гэсэн үндэсний хөтөлбөрүүдээр дамжуулан хэрэгжүүлэх нь оновчтой бөгөөд үр дүнтэй болно гэж үзсэн болно. 

Үндэсний хөгжлийн цогц бодлогыг хэрэгжүүлэхэд зайлшгүй шаардагдах санхүүгийн эх үүсвэрийг “Хөгжлийн банк”, “Монголын хөгжлийн сан”, “Эрдэнэсийн сан”, “Тогтворжилтын сан” зэргийг байгуулж шийдвэрлэхээр төлөвлөж байна. 



Эрхэм хүндэт гишүүд ээ, Ноёд, хатагтай нар аа, Монголын эрдэмтэн судлаачид, иргэд, улс төрийн намууд, төр, засгийн байгууллагуудын урьд өмнө байгаагүй өргөн оролцоо, хамтын ажиллагааны үр дүнд манай улсын ойрын 15 орчим жилийн хөгжлийн зорилго ийнхүү тодорхойлогдож байна. Та бид эх орноо эрчимтэй хөгжүүлэх, ард түмнийхээ аж амьдралыг харьцангуй богино хугацаанд мэдэгдэхүйц дээшлүүлэх асар хүнд бөгөөд нөр их хөдөлмөр шаардсан боловч хэрэгжүүлэх бүрэн боломжтой их ажлын гараан дээр байна. Чухам УИХ-ын энэ бүрэлдэхүүнд Үндэсний хөгжлийн цогц бодлогыг эцэслэн батлан гаргаж, хэрэгжүүлэх ажлыг эхлүүлэх түүхэн үүрэг бас оногдож байна. 


Улс орноо хөгжүүлж, иргэдийнхээ амьдрах орчинг тав тухтай болгож, улсынхаа тусгаар тогтнолыг бэхжүүлье гэсэн та бидний эрхэм зорилго тодорхой. Зорилгоороо нэгдэцгээе. Улс орноо хөгжүүлэх нийгмийн найрсал, зөвшилцөл бий болоход Улсын Их Хурал үлгэр дууриал болж чадна гэдэгт итгэлтэй байна. Бурууд хатуу, зөвд зөөлөн байцгааж, бахдам түүхтэй, өөртөө итгэлтэй ард түмэнтэй, эрч хүчтэй Монгол орноо хамтдаа цогцлоон байгуулж, сэтгэл хангалуун аж төрцгөөе.


Сайн үйлс дэлгэрэх болтугай. 


Анхаарал тавьсанд баярлалаа. 


Д.Лүндээжанцан: - Монгол Улсын Мянганы хөгжлийн зорилтод суурилсан Үндэсний хөгжлийн цогц бодлого батлах тухай Их Хурлын тогтоолын төслийг хэлэлцэж эхлэхтэй холбогдуулан Монгол Улсын Ерөнхийлөгч Намбарын Энхбаяр үг хэллээ. Ерөнхийлөгчид баярлалаа. 


Одоо Монгол Улсын Мянганы хөгжлийн зорилтод суурилсан Үндэсний хөгжлийн цогц бодлого батлах тухай УИХ-ын тогтоолын төслийг хэлэлцье. Хууль санаачлагчийн илтгэлийг Ерөнхийлөгчийн Тамгын газрын дарга Билэгт танилцуулна. 


Т.Билэгт: - УИХ-ын дарга, эрхэм гишүүд ээ, 


Монгол Улсын Мянганы хөгжлийн зорилтод суурилсан Үндэсний хөгжлийн цогц бодлого боловсруулах ажлын хэсэг байгуулах тухай Монгол Улсын Ерөнхийлөгч Энхбаярын захирамж 2006 оны 02 сарын 13-нд гарснаас хойш 1 жил 4 сарын хугацаанд энэхүү баримт бичгийн төслийг боловсруулж, түүнийг батлах тухай УИХ-ын тогтоолын төслийг Монгол Улсын Ерөнхийлөгч энэ оны 6 дугаар сарын 24-нд УИХ-д өргөн барьсан юм. 


Монголын Улсын Ерөнхий сайд М.Энхболдын даргалсан ажлын хэсэг 4 удаа хуралдаж, цогц бодлого боловсруулах ажлын явц болон тодорхой асуудлуудыг хэлэлцэн шийдвэр гаргаж энэ оны 5 дугаар сард уг баримт бичгийн төслийг эцэслэн боловсруулж, санаачлагч Монгол Улсын Ерөнхийлөгчид хүргүүлсэн юм. Ажлын хэсгийн бүрэлдэхүүнд УИХ-ын зарим гишүүд, Монгол Улсын Засгийн газрын гишүүд, УИХ-д суудалтай намуудын дарга нар, Шинжлэх ухааны академийн ерөнхийлөгч, зарим их, дээд сургуулийн захирал, тэргүүлэх эрдэм, мэргэжилтнүүд ажиллалаа. 


Монгол Улсын Ерөнхий сайд М.Энхболдын 2006 оны 03 сарын 14-ний өдрийн захирамжаар Мянганы хөгжлийн зорилтод суурилсан Монгол Улсын Үндэсний хөгжлийн цогц бодлого боловсруулахтай холбогдуулан Монгол Улсын Мянганы хөгжлийн зорилтууд хэрэгжүүлэхэд шаардагдах хэрэгцээний үнэлгээ хийх 12 ажлын хэсгийг батлан ажилд нь оруулсан юм. Үнэлгээний ажлын хэсгүүдийг яамдын Төрийн нарийн бичгийн дарга нар ахлан ажиллаж, тайланг Засгийн газрын 2007 оны 02 сарын 16-ны өдрийн хуралдаанд танилцуулсан. Мөн Монгол Улсын Ерөнхий сайдын захирамжаар төрийн яамдын холбогдох ажилтнуудын бүрэлдэхүүнтэй ажлын хэсэг томилж, салбаруудын бодлого, стратегийн хувилбаруудыг боловсрууллаа. 


2006 оны 6 дугаар сард “Мянганы хөгжлийн зорилтод суурилсан Үндэсний хөгжлийн цогц бодлого боловсруулах асуудалд” сэдэвт онол, практикийн бага хурал зохион байгуулж, үр дүнг нь нэгтгэн хэвлэж нийтийн хүртээл болгосны дээр “Зууны мэдээ” болон бусад сонин, Монголын Үндэсний олон нийтийн радио, телевизээр үндэсний хөгжил, таны санал сэдэвт хэлэлцүүлэг явууллаа. Монгол Улсын Засгийн газрын Хэрэг эрхлэх газар, Ерөнхийлөгчийн Тамгын газар, Сангийн яамаар дамжуулан олон арван хүн өөрсдийн саналыг бичгээр ирүүлсний дээр гэр бүл, эмэгтэйчүүд, жендерийн асуудлаар төрийн бус 19 байгууллага нэгдсэн санал ирүүлснийг цогц болгож тусгалаа. Мөн манай орны эрдэмтэн, мэргэжилтнүүдийн дунд Мянганы хөгжлийн зорилтод суурилсан Үндэсний хөгжлийн цогц бодлогын төсөл боловсруулах уралдаан зарлаж дүгнэсэн бөгөөд үүнд 40 орчим баг, 300 гаруй эрдэмтэд, мэргэжилтнүүд оролцож, эхний 5 байр эзэлсэн багт шагнал олгож, багуудын ажлын нэгтгэсэн дүн, дээр дурьдсан хэлэлцүүлэгт нийлүүлсэн материал, иргэдээс ирүүлсэн саналыг уг цогц бодлогын төсөлд тусгалаа. 


Төрийн байгууллагуудын 300 гаруй ажилтнууд Мянганы хөгжлийн зорилтуудын үнэлгээ, хөгжлийн зорилтуудын тооцоо, салбаруудын бодлого, стратегийг тодорхойлоход оролцлоо. Улс төрийн намууд хэлэлцүүлгийн явцад санал бодлоо илэрхийллээ. 


Үндэсний хөгжлийн цогц бодлогын төслийг боловсруулахдаа сүүлийн 15 жилд гарсан Монгол улсын төр, засгийн бодлогын 304 баримт бичгийг судлан үзсэн. Цогц бодлогын төслийг Ерөнхийлөгчийн болон Засгийн газрын вэб сайтуудад тавьж олон нийтийн саналыг авлаа. Өнөөгийн байдлаар 900 орчим хүн санал өгснөөс 79.4 хувь нь ийм бодлогын баримт бичиг гаргах нь маш зөв буюу зөв гэсэн санал өгчээ. Мөн Монгол улстай түншлэгч орнуудын техникийн III дугаар уулзалтаар уг төслийг хэлэлцүүлж, тэдний санал, дүгнэлтийг авснаас гадна НҮБ, Дэлхийн банк, ОУВС, Азийн хөгжлийн банк, Европын сэргээн босголтын банк зэрэг олон талт байгууллагууд Мянганы хөгжлийн зорилтод суурилсан Үндэсний хөгжлийн цогц бодлогын төсөлтэй танилцаж үнэтэй санал, зөвлөмж ирүүллээ. Эдгээрийн болон БНСУ-ын хөгжлийн 4 хүрээлэнгийн зарим зөвлөмжийг уг баримт бичигт тусгасан юм. Энэхүү баримт бичгийн төслийг боловсруулахад НҮБ эхнээс нь дэмжсэнийг энд дурьдах нь зүйтэй гэж үзэж байна. Мөн Япон улсаас тус улсад суугаа Элчин сайдын яам цогц бодлогын төслийг боловсруулахад үнэтэй дэмжлэг үзүүлсэн. Хөрш зэргэлдээ болон дэлхийн бусад орнуудын стратегийн баримт бичгүүдийг судлан үндэсний хөгжлийн цогц бодлогын төсөл боловсруулахдаа харгалзан үзсэн. 


Эрхэм гишүүд та бүхэнд толилуулсан төсөлд Үндэсний хөгжлийн цогц бодлогын тэргүүлэх чиглэлүүд, салбар бүрийн стратегийн зорилт, хэрэгжүүлэх арга зам, хүрэх үр дүнг нарийвчлан тодорхойлсныг танилцуулж байна. 


Эрхэм гишүүд ээ, Үндэсний хөгжлийн цогц бодлогыг батлах асуудлыг хэлэлцэж эхэлж байгаатай холбогдуулж Монгол Улсын Ерөнхийлөгч Намбарын Энхбаяр УИХ-д үг хэлж Монгол Улсын хөгжлийн зорилт, хэрэгжүүлэх арга замыг тодорхойллоо. 


Монгол Улсын Мянганы хөгжлийн зорилтод суурилсан Үндэсний хөгжлийн цогц бодлогыг батлах УИХ-ын тогтоолын төслийг батлуулахаар УИХ-ын чуулганы нэгдсэн хуралдаанд оруулж байна. 


Уг тогтоолын төслийг хэлэлцэж баталж өгөхийг эрхэм гишүүд та бүхнээс хүсч байна. Анхаарал тавьсанд баярлалаа. 


Д.Лүндээжанцан: - Билэгт даргад баярлалаа. Ингээд асуултандаа оръё. Цагаа нарийн барина. Гишүүд нэрсээ ирүүлсэн байна. Хамгийн сүүлд Г.Батхүү гишүүн, Ц.Баярсайхан гишүүн, С.Баярцогт гишүүн, Л.Пүрэвдорж, Б.Батбаатар гээд ингээд дуусч байх шиг байна. Ер нь олон гишүүн байна. Ингээд бүгд орсон байна, та нарын нэр. Ц.Дамиран гишүүн асуултаа асууж эхэлье. Цаг хугацааг нарийн барина шүү. Асуулт тодорхой, хариулт ч тодорхой байвал их сайн байна. Ц.Дамиран гишүүн. 


Ц.Дамиран: - Юуны өмнө Монгол Улсын хөгжлийн цогц бодлогын бичиг баримтыг оруулж ирсэн Монгол Улсын Ерөнхийлөгч, энэ бичиг баримт дээр засвар хийж боловсруулсан Засгийн газрын эрдэмтэд, мэргэжлийн хүмүүст талархаж байна. Би ч товчхон 4 асуулт асууя гэж бодож байна. 


Нэгдүгээрт, энэ хөтөлбөрт 1995, 1996 оноос эхлээд Монгол Улсын хөгжлийн ерөнхий стратегийн талаар хэд хэдэн баримт бичгийг баталсан. Тухайлбал, Монгол Улсын хөгжлийн үзэл баримтлал, бүсчилсэн хөгжлийн үзэл баримтлал, Монгол Улсын хүн амын суурьшил, хөгжлийн ерөнхий схем, мөн нийгмийн болон бодит эдийн засгийн чиглэлээр хэд хэдэн том мастер төлөвлөгөөнүүд, ерөнхий төлөвлөгөөнүүд гарсан. Тухайлбал, одоо авто замын сүлжээг хөгжүүлэх Мянгын замын хөтөлбөр байгаа, эрчим хүчний нэгдсэн сүлжээ хөтөлбөр бий, холбоо мэдээллийн нэгдсэн сүлжээ хөгжүүлэх хөтөлбөр, төмөр замын хөгжлийн хэтийн төлөвийн ерөнхий төлөвлөгөө, мөн аялал, жуучлалын ерөнхий төлөвлөгөө, мөн нийгмийн салбарын хэд хэдэн том мастер төлөвлөгөөнүүд байгаа. Эдгээр төлөвлөгөөнүүдээс хэрхэн энэ дээр тусгасан бэ? Эрчим хүч болон замын талаар ингээд харахад зарим заалтууд нь арай жаахан зөрүүтэй юм уу, дутуу орсон юм шиг харагдаад байна. Тухайлбал, би одоо Эрчим хүчний нэгдсэн сүлжээ хөтөлбөр дээр хоёр хөтөлбөр дээр хоёуланд нь ажилласан учраас ярьж байна л даа. Тухайлбал, бид нар өмнө чиглэлийн ирээдүйд баригдах уул уурхайн үйлдвэрлэлийг эрчим хүчээр хангах, цаашдаа экспортлох зорилгоор эхний ээлжинд Улаанбаатар хотоос 220 киловольтын хос шугам өмнө чиглэлд тавихаар ингэж төлөвлөсөн. Энд ороогүй байх шиг байх юм, нэгдүгээрт. 


Хоёрдугаарт, өмнө зүгийн нүүрсний ордууд, тухайлбал Багануур, Шивээ-Овоо гэдэг юм уу, Тавантолгойн нүүрсний ордыг түшиглүүлээд их чадлын станцуудыг бариад, жилд 3-аас 4 миллиард киловатт цагийн эрчим хүч боловсруулах, экспортлох ийм боломж байгаа. Энийг одоо тусгаагүй юм шиг байх юм. Энийг одоо хэрхэн үзсэн юм бэ? мэргэжлийн улсууд. 


Гуравдугаарт нь, Эдийн засгийн байнгын хороон дээр би асууж байсан юм. Цалин хөлсийг ойрын хэдэн жил 200 гаруй доллар байсан байх, болгохоор энд тусгасан байна. Өнөөдөр бодит байдал дээр, бодит эдийн засаг, тухайлбал одоо энэ барилгын салбар, аж үйлдвэрийн салбар болон уул уурхайн салбар дээр дундаж цалин чинь 300 гарчихаад байна шүү дээ, бодит байдлаар. 


Барилгын талбай дээр өнөөдөр талбайн инженер 500 доллараар талбайн инженер олдохгүй байна. Сайн өндөр мэргэжлийн гагнуурчин, өрлөгчин 300, 400 доллараар олдохгүй байна шүү дээ ердөө. Бодит байдал ийм байхад яагаад энэ цалин доогуур бодсон юм бэ? 


Дотоодын нийт бүтээгдэхүүний үйлдвэрлэл, суурь он бол 2006 оноор 1048 доллар болсон байна л даа. Яг бодитоор бол далд эдийн засаг Монголд маш их байгаа. 15 хувиар бодсон юм билээ, далд эдийн засгийг. Ний нуугүй хэлэхэд бидний далд эдийн засаг бол 2 дахин их байгаа. 30, 40 хувь байгаа. Энэ талаар та нар судалгаа, түүвэр, судалгаа юм уу, хийж үзсэн юм болов уу, энэ мэргэжлийн улсууд нь. 


Сүүлд нь би нэг зүйлд ерөнхийд нь асуух гэж байна л даа. Юу гэхээр ер нь энэ манай хөгжлийн загвар бол хүн рүүгээ хандсан, мэдлэгт тулгуурласан, боловсролд тулгуурласан энэ хөгжлийн загвар /4 минутын хугацаа дуусч микрофон тасрав/.


Д.Лүндээжанцан: - Ажлын хэсэг хариулъя. Өөрөө өөрсдийнхөө нэрийг хэлээд тэгээд түргэн шуурхай, асуулт 4 минут байгаа, 1 минутын тодотгол байж болно. Хариулт мөн тэр багцаанд, хамгийн удлаа гэхэд. Ингээд хариулъя. За Намхайжанцан зөвлөх хариулах уу? Ажлын хэсэг. 


Б.Намхайжанцан: - Дамиран гишүүний асуултад хариулъя. Ерөнхийлөгчийн зөвлөх Б.Намхайжанцан байна. Тэгэхээр бид энэ Үндэсний хөгжлийн цогц бодлогыг ажлын хэсэг боловсруулахдаа түрүүн Т.Билэгт даргын илтгэлд гарсан. Нийтдээ 304 баримт бичгийг авч үзсэн. Энэ баримт бичиг дотор таны дурьдсан тэр бүсчилсэн хөгжил, за тэр микроэдийн засгийн бусад төлөвлөгөөнүүд, эрчим хүчний нэгдсэн сүлжээ байгуулах төлөвлөгөө, нийгмийн салбарын мастер төлөвлөгөө гээд энэ бүх тогтвортой хөгжлийн хөтөлбөр гээд ингээд бүх баримт бичгүүдийг бид авч үзсэн. Салбар салбараар гарсан мастер төлөвлөгөөнүүдийг мөн одоо бас авч үзсэн юм. 


Тэгэхээр энэ та бүхний гар дээр байж байгаа энэ цэнхэр ном нь дээр энэ бол Үндэсний хөгжлийн цогц бодлогынх нь хураангуйлсан стратеги нь байж байгаа юм. Тэгээд та бүхэнд хүргүүлсэн дэлгэрэнгүй байж байгаа нөгөө CD дээр, мөн 2 ном хүргүүлсэн. Энэ ном нь дээр бол бүх нарийвчилсан хийгдэх арга хэмжээний төлөвлөгөөнүүд дэлгэрэнгүйгээр тусгагдсан байж байгаа. Тэгэхээр энэ дотор таны яриад байгаа тэр эрчим хүчний асуудал байж байна. За өмнө талын орд газрыг байгуулах асуудал эд нар мөн тусгагдсан байж байгаа юм. 


Хоёрдугаар асуудлын хувьд бол цалинг нэлээн доогуур бодсон байна гээд байгаа. Бид тооцоогоо бол Эдийн засгийн байнгын хороон дээр ярьсаны дараагаар эргэн авч үзсэн. Тэгэхээр цалингийн хэмжээ бол өшөө илүү өндөр гаргахаар тооцоо хийгдэж байна. 


Далд эдийн засгийн хувьд тооцож үзсэн. Далд эдийн засгийг бид 20 гаруй хувьтай гэж статистикийн гаргасан судалгаан дээр. Тэгээд нэгэнтээ энэ эдийн засгийнхаа тооцоог, эдийн засгийн өнөөдрийн бид нарын хийгээд байгаа энэ программчлалаар хийгээд явахаар зэрэг тэртээ тэргүй далд эдийн засаг бол давхар тооцогдоод явчихаж байгаа. Тийм учраас энэ далд эдийн засгийг бол одоо бас харгалзан үзсэн гэж хэлэх байна. 


Д.Лүндээжанцан: - Л.Гантөмөр гишүүн асуултаа асууя. 


Л.Гантөмөр: - Би Монгол Улсын Ерөнхийлөгч энэ асуудлыг өргөн барихдаа санаачлагатай, арай өөр зүйлийг бодсон болов уу гэж бодож байна. Яагаад гэвэл Монгол Улсын Ерөнхий сайдаар 4 жил ажиллаад бас энэ Монгол Улсад нэг эдийн засгийн хөгжлийн технологи гэдэг юм дутагдаад байна. Эдийн засгийн хөгжлийн ухаан нь дутаад байна гэж бодоод асуудал тавьсан байх. Харамсалтай нь орж ирж байгаа бичиг баримт маань Мянганы хөгжлийн зорилтыг жаахан дэлгэрүүлээд тунхагын чанартай болоод ороод ирсэнд жаахан харамсаж байгаа юм. Гол нь бид өнөөдөр очих газраа бол мэдээд байдаг. Очих цэгээ мэдээд байдаг. Яагаад гэвэл олон улсын хөгжлийн жишгийг хараад бид бол тэр түвшинд очих юм байна. Өөрийнхөө дотоод нөөц боломжийг мэдрээд байна л даа. Харамсалтай нь очих технологио олж чадахгүй л будлиад байгаа байхгүй юу даа. Энийг хийхдээ би зүгээр Ерөнхийлөгч маань тодорхой мөнгө гаргаад тэгээд олон улсын дэлхийд хүлээн зөвшөөрөгдсөн эдийн засагчдыг урьж оролцуулаад хийсэн бол илүү үр дүнтэй болох байсан болов уу гэж бодож байна. Тэгээд хэдэн зүйлийг тодруулъя. 


Гол одоо энэ зорилтыг биелүүлэх технологио юу гэж үзэж байгаа юм бэ? Тэрийгээ салбар салбараар нь хэлээд өгөөчээ. Эдийн засгийн технологи шүү дээ. 


Хоёрт нь, эдийн засгийн өсөлт өнөөдөр явахгүй байгаа шалтгааныг юу гэж тодорхойлж гаргасан бэ? Энд бол баг асуудалд хандахдаа гол нь эхлээд өнөөдөр яагаад юм болохгүй байна гэдэг гол гол шалтгаанууд, түлхүүрүүдийг тодорхойлох ёстой. Тэгээд тэр түлхүүрийг тайлах, хариуг нь гаргаж тавьсан байх ёстой байгаа. Энэ дээр хариулт өгөөч. 


Гуравдугаарт, энэ стратегийн зорилтоо бий болгоод, энэ рүү хүрэх бүтцийг бий болгоно гэсэн байгаа. Энэ бүтцийг юу гэж ойлгож байгаа вэ? Миний хувьд бол жилийн өмнөөс бодоод бас хүмүүстэй санал солилцоод байгаа юм л даа. Үндэсний эдийн засгийн хөгжлийн хүрээлэн ч гэдэг юм уу, төв ч гэдэг юм уу нэг юм байхгүй бол эдийн засгийн хөгжлийн бодлогыг тодорхойлох газаргүй болчихоод байгаа юм. Санхүү, эдийн засгийн яам нь дээр тэрийг хариуцсан ганц хоёрхон мэргэжилтнээс цаашгүй. Монголд эдийн засаг яаж хөгжих вэ гэдэг дээр хариулт өгдөг хүнгүй болчихоод байгаа юм. 


Дараагийн асуудал, гадны тусламжийг одоо юунд зарцуулах вэ гэдэг дээр нэг бодлого гаргасан уу? Өнөөдөр маш олон зүйл рүү задраад урсаад байгаа. Тодорхой үр дүн гарахгүй. Тэгэхээр бид нар ойрын 3 жилд орон сууц руу хийнэ. Дараагийн 3 жилд дэд бүтэц рүү хийнэ ч гэдэг юм уу, ийм төлөвлөгөө гол технологид тусах ёстой байгаа. Энийг яаж хийсэн бэ? 


Мөн одоо Монголын хөгжилд гол тээг болж, аюул учруулж магадгүй нь бол хөдөөгийн хөгжил байгаа шүү дээ. Тэгэхээр хөдөө амьдарч байгаа тэр сая гаруй хүнийг цаашид ямар үйлдвэрлэл эрхлүүлж, тэр жижиг, дунд үйлдвэрлэл гэдэг юмыг тэнд яаж хөгжүүлэх тухай энэ баримтад яаж тусах вэ? 


Эцэст нь хэлэхэд энэ төрийн тогтолцоог яах ёстой вэ? Ерөнхийлөгч маань Их Хурлын чуулган дээр төрийн тогтолцоо чинь болохгүй байна. Ерөнхийлөгч, Ерөнхий сайд, Их Хурал гэсэн энэ институциудын зөрчил өнөөдрийн байдлаар явах юм бол энэ хөгжлийг гацаах гол түлхүүр нь болоод байна гэж. Энэ дээр тодорхой шийдвэрийг та нар гаргасан уу? Тодорхой шийдлийг бид нарт санал болгож байгаа юу гэдгийг асуумаар байна. 


Бас нэг зүйлийг асуумаар байна. Үндэсний эв нэгдэл гэж ер нь юу яриад байгаа юм бэ? Өвөр Монголын асуудлыг яриад байна уу? Эсвэл одоо Тува ч юм уу. Монгол үндэстний асуудлыг яриад байна уу, эсвэл намууд нэгдэж нэг нам байх ёстой гэдэг ийм зарчим руу явуулах гээд байна уу? Энэ эв нэгдэл гэдэг дээр хариулт өгмөөр байна. 


Эцэст нь энэ хүчтэй төр гэж ярьдаг боллоо. Гол одоо Монгол Улсыг хөгжүүлэхгүй байгаа шалтгаан бол хүчтэй төртэй байгаа гэж л ойлгоод байгаа шүү дээ. Цомхон, цэвэрхэн, авлигагүй, хурдан ажилладаг ийм төр гэж байдаг л даа. Тэр төрийг байгуулах тал дээр ер нь та нар одоо төрийн тогтолцооноосоо ургуулаад гаргаж ирж байгаа юм байна уу? Энэтэй уялдуулаад эдийн засгийн эрх чөлөөг Монгол Улс тунхаглах болсон байгаа. Эдийн засгийн эрх чөлөөний эсрэг талд нь тэр цомхон төр гэдэг асуудал яригдана. Тийм болохоор өнөөдөр олгож байгаа энэ зөвшөөрөл, лицензийн эсрэг талд нь Монгол Улс хурдтай хөгжлийг тодорхой  /4 минутын хугацаа дуусч микрофон тасрав/.


Д.Лүндээжанцан: - Хариулах уу? Ажлын хэсэг нэрээ хэлээд тэгээд хариулаад бай, хурдхан шиг. 


Л.Цэдэндамба: - УИХ-ын Л.Гантөмөр гуайн асуултад хариулъя. Эхнийх нь энэ үндэсний хөгжлийн цогц бодлогыг хэрэгжүүлэх гол технологи нь юу вэ гэхээр одоо манай цогц бодлогын төсөл дотор ч байгаа. Дунд, богино хугацааны хөгжлийн төлөвлөлтийн арга хэрэгслүүдийг хэрэглэх юм. Энэ дунд хугацааны хөгжлийн, зүгээр энд товчхон нуршихгүйн тулд манай энэ Азийн бар болсон орнууд 5 жилийн төлөвлөгөө гэх мэтчилэн хэрэглэж байсан. Энэ бол технологи нь болно. 


Эдийн засгийн өсөлт бол манайд сүүлийн хэдэн жил бол одоо өсч байгаа, харьцангуй та бүгд их сайн мэдэж байгаа. Гэхдээ жаахан савалгаатай байгаа. Тэгэхээр эдийн засгийн эргэлтэд оруулах стратегийн орд газрууд, бусад үйлдвэрлэл, үйлчилгээнд өндөр технологи нэвтрүүлэх, хөгжүүлэх гэсэн олон арга замаар эдийн засгийн өсөлтийг, техник, технологийн шинэчлэлт хийх гэх олон арга замаар эдийн засгийн өсөлт харьцангуй тогтвортой болох ийм зам руугаа орох юм гэж тооцоолсон. 


Бүтцийн хувьд авч үзэх юм бол энэ ерөөсөө манайд, та бол их үнэн хэллээ. Өнөөдөртөө бол яг эдийн засгийн хөгжлийн стратегийг үндэсний хэмжээнд төлөвлөөд, зохицуулаад, биелэлтэд нь хяналт тавиад явах тийм байгууллага байхгүй байна. Давхар байгууллагууд давхар хариуцаад байгаа. Тэгэхээр энийг үндэсний хөгжлийн цогц бодлогын төсөлд тусгасан байгаа. Үндэсний хэмжээний тийм бүтцийг бий болгоно гэсэн ийм хандлагаар байх аа. 


Гадаадын зээл тусламжийг оновчтой ашиглахыг, энэ дотор байгаа өрийн бодлого гэсэн тусгай ийм хэсэг дотор авч үзсэн. Энэний хамгийн гол стратеги нь бол гадаадын зээл тусламжийг ер нь аль болохоор бага авах. Авсныгаа бол жинхэнэ үр ашигтай зарцуулах ийм хандлагаар яасан. За энэ өрийн удирдлагын эрсдэл, үрийн одоо энэ удирдлагын тогтолцоог бий болгох, ерөөсөө УИХ-аар хэлэлцэж баталсан тийм л гадаадын зээл тусламжийг авч байх ийм л зарчмуудыг тусгасан байгаа. Энэ дээр нэлээн олон юм байгаа л даа. Тусгай хэсэг байгаа. 


Р.Батмэнд: - Ерөнхийлөгчийн Тамгын газрын төслийн зөвлөх Р.Батмэнд ярьж байна. Энэ дээр тэр гадаадын зээл тусламжийг юунд чиглүүлэх вэ гэдэг асуудлыг ярьж байна. Ерөнхийдөө бол зээл тусламжийг бууруулах бодлогыг баримталсан байгаа, энэ төсөлд. Тэгээд зээл тусламжийг ихэвчлэн нийгмийн салбарт чиглүүлнэ гэсэн ийм хандлагатай байгаа. 


Хөдөөгийн хөгжлийн асуудлыг бол бүс нутгийн хөгжил, хөдөөгийн хөгжил гэсэн ийм тусгай бүлэг гаргасан байгаа. Энэ бүлэгт юуны өмнө бүсийн хөгжлийг эдийн засгийн арга хэрэгслээр дэмжих, хот байгуулалтаар дэмжих, ингэснээрээ одоо хөдөөгийн хөдөлмөрчдийн аж амьдралын түвшинг дээшлүүлэх ийм гол бодлогыг баримталсан. Малчдын хувьд бол одоо орчин цагийн технологийг ойртуулж өгөх, тэдний технологи нь хөдөлгөөнтэй, тоон системд шилжсэн, вертуаль ийм технологи байх ийм зарчмыг энд баримталсан байсан байгаа. 


Төрийн тогтолцооны хувьд бид ард түмэндээ үйлчилдэг, авлигаас ангид, цомхон чадварлаг ийм төрийг байгуулах асуудлыг дэвшүүлж тавьсан. Эндээ бол төрийн удирдлагын аль нэгэн тогтолцоог сонгож, тэндээ тохирсон тогтвортой төрийн удирдлага бий болгоно гэсэн ийм чиглэлийг оруулсан. Тэрийг дагаад бид өмнө анхаарлаа хандуулж байсан төрийн албаны өөрчлөлт, шинэтгэлийн асуудалд нэлээн анхаарал хандуулж, төрийн албаны шинэтгэлийг 2010 он гэхэд хийж дуусгана гэсэн ийм зориултуудыг дэвшүүлсэн. 


Д.Лүндээжанцан: - Өөр нэмж хариулах хүн бий юу? Б.Намхайжанцан.


Б.Намхайжанцан: - Тэгэхээр Л.Гантөмөр гишүүний асуусан нэг асуултад хариулахад бүтцийг юу гэж ойлгож байна вэ гэсэн. Тэгэхээр ер нь бол энэ дээр бид маш тодорхой бичсэн байж байгаа. 8.2.1 дээр уялдуулан зохицуулах тогтолцоо гэдэг дээр Засгийн газрын бүтцэд үндэсний хөгжлийн бодлого хариуцсан чиг үүрэг бүхий төрийн захиргааны төв байгууллага байгуулна гэж байгаа юм. Тэгэхээр энэ одоо өөрөөр хэлбэл Үндэсний хөгжлийн бодлогоо одоо хариуцдаг ийм юуг бий болгоно гэсэн бүтцийг оруулж өгсөн байгаа. 


Д.Лүндээжанцан: - Н.Баяртсайхан сайд. Ажлын хэсгийн гишүүн. 


Н.Баяртсайхан: - Баярлалаа. Тэгэхээр энэ УИХ-д өргөн бариад байгаа энэ үндэсний хөгжлийн цогц бодлогыг боловсруулах явцад бид эхлээд үндэснийхээ хүчин чадал, чадавхи бололцоог дайчилж ажиллах ёстой гэсэн ийм зарчим барьж ажилласан. Сая Т.Билэгт дарга илгэлдээ танилцууллаа. Монголын нийт иргэд, судлаачид эрдэмтдийн дунд томоохон конкурс, уралдаан зарласан. 


40 гаруй баг, 300 орчим эрдэмтэд оролцож өөрсдийнхөө санал, бодлоо илэрхийлсэн ийм томоохон, одоо улс орныгоо хөгжүүлэх, ийм өргөн том хэлэлцүүлэг явагдсан байгаа. Тэгэхээр бид бол одоо дотоодынхоо эрдэмтэд, үндэсний эрдэмтдээ одоо энэ ажилд өргөнөөр дайчилж оролцуулсан. За мэдээж энэ төрийн захиргааны байгууллагад ажиллаж байгаа мэргэжлийн хүмүүсийн санал бодол туссан байгаа. Түүнээс гадна бид гадаадын эрдэмтдийн туслалцааг бас авсан. Тухайлбал ОХУ, Солонгос, Японы эрдэмтэд энэ чиглэлээр ирж, Үндэсний хөгжлийн цогц бодлогыг боловсруулах ажилд дэмжлэг туслалцаа үзүүлсэн. ОХУ-ын эрдэмтэн Агенбеган өөрийн боловсруулсан тийм загварыг одоо авчирч Монгол Улсын Ерөнхийлөгчид гардуулсан. Солонгосын Үндэсний хөгжлийн хүрээлэнгийн эрдэмтэд ирж нэлээд удаан хугацаанд ажилласан. Энэ бол Солонгос улсын ерөнхийлөгч Монгол Улсад айлчлах үед Монгол Улсын Ерөнхийлөгчөөс тавьсан хүсэлтийн дагуу ажилласан байгаа. Тэгэхээр ийм байдлаар ажилласан. 


Түүнээс гадна бид энэ баримт бичгийг одоо техникийн зөвлөгөөнөөр хэлэлцүүлсэн. Урьд нь донорын зөвлөгөөн, хандивлагчдын зөвлөгөөн гэж явдаг байсан. Та бүгд мэдэж байгаа. Одоо бол техникийн уулзалт, Монгол Улсын Засгийн газар, гадаадын түншлэгчдийн хамтарсан техникийн уулзалтаар энэ баримт бичгийг хэлэлцүүлж, Монгол оронтой холбоотой, харилцаатай байдаг гадаадын бүх хүмүүсийн санаа бодлыг сонсож энэ Үндэсний хөгжлийн цогц бодлогоо сайжруулах ажил гээд бас санал, бодлыг нь авсан байгаа. 


Д.Лүндээжанцан: - Төрийн тогтолцооны тухай асуудал. Тэрийг нь хариулах биз дээ. Ингээд Л.Гантөмөр гишүүн тодруулъя. 


Л.Гантөмөр: - Асуулт асуухад минут нь багадаад байна. Гол нь эдийн засгийн эрх чөлөөг бид нар тунхаглах хэрэгтэй л дээ. Ерөнхийлөгч сая хэлж байна л даа. Олон улсын эрдэмтэд одоо хүчтэй төр барьдаг болсон гэж. Тэр олон улс чинь эдийн засгийн эрх чөлөө, хувь хүний эрх чөлөөг эрхэмлэж хөгжилд хүрчихээд одоо дахиад шинэ асуудал ярьж байгаа байхгүй юу. Бид нар нөгөө нэг капитализмыг алгасч социализм руу явсан шигээ одоо капитализмаа алгасаад Америк, Японы ярьж байгаа нийгэм рүү гулсаж орох гээд байна л даа. Энэ капитализмыг зөв туулах бичиг баримт болох ёстой. Тэрэн дээр хэдүүлээ анхаарч ажиллана шүү.


Хоёрдугаарт, эдийн засгийн хөгжлийн гол дутагдаад байгаа зүйл нь мөнгө байгаа. Хөдөөд фермер байгуулъя, мөнгө байхгүй. Жижиг үйлдвэр байгуулъя, мөнгө байхгүй. Зам тавъя, мөнгө байхгүй. Гэтэл эргээд та нар гадаад зээл тусламжаа багасгана, эх үүсвэрээ багасна гэж яриад байх юм. Энэ дээр тодорхой ажиллаач ээ. Тэр тэрбум доллар, хоёр гурван тэрбум долларын зээлийг аваад зөв зарцуулах /нэмэлт 1 минутын хугацаа дуусч микрофон тасрав/.


Д.Лүндээжанцан: - Санал, онол юм байна даа. Р.Раш гишүүн асуултаа асууя. 


Р.Раш: - Баярлалаа. Тэгэхээр энэ асуудал УИХ дээр хэлэлцэгдэж байгаа явдал бол үнэхээр чухал зүйл л дээ. Одоог хүртэл бид нар сонгуулийн 4 жилээр Монгол Улсыг хөгжүүлэх гэж, өөрөөр хэлбэл амлалтаар худлаа үнэн, тийм юмыг оролдож байгаа ийм улсууд. Үүнтэй ингэж ухаандаа одоо нэг тийм төрийн ноён нуруу болсон бодлого гарч ирэх нь зайлшгүй юм шиг байгаа юм. Төрч гарч ирж байгаа асуудал байх гэж ингэж ойлгож байна. Тэгэхдээ энэ хариултаас ингэж хараад байхад би өөрөө нэг тийм мундаг амьтан биш, ерөнхийдөө бол та бүхэн тун чамлалттай хариулж байна. Ланжгар хариулмаар байна, энэ дээр. 


Асуулт. Орон нутгийн хөгжлийг ер нь энэ боловсруулсан төлөвлөгөөндөө дутуу юм шиг ингэж санагдаад байх юм. Хот руу тэмүүлдэг энэ юмыг яаж зогсоох вэ? Хөдөөгийн хөдөлмөрчид тэр орон нутагтаа сайн сайхан амьдрах, сайхан нөхцөлийг яаж бүрдүүлэх вэ? Би хуучнаа санаж, гэюүрч байгаа юм биш. Хөдөөгийн нэгдлийг, дээр үеийн, тэр юмыг яаж өнөөдөр ухаандаа одоо, тиймэрхүү маягийн, эдийн засгийн бүтцийг одоо би ярьж байна шүү дээ. Яаж сэргээх вэ гэдэг тал дээр одоо хэр зэрэг оюун ухаанаа энэ юмыг боловсруулсан хүмүүс зарцуулсан бэ гэж одоо асуумаар байна. Хөдөө сайхан байвал энэ төв рүү давхиж ирдэг юм багасна гэж би ингэж ойлгож явдаг юм. 


Мал аж ахуйн тухай одоо хэр анхаарав. 480 гаруй мянган хүн өнөөдөр мал аж ахуй дээр ажиллаж амьдарч байна. Энэ ган зуд, энэ тэр юмнаас яаж ухаандаа эрсдэл багатай, хохирол багатай даван туулах вэ гэдгийг яг хэрэг дээрээ бол мал аж ахуй Монгол Улсын тусгаар тогтнолын үндсээ гэж би бодож явдаг юм. Энийг хэр зэрэг анхаарч байна вэ? Дуулахад хот тойрсон хэдэн фермүүдийг л яриад байх шиг ингэж санагдах юм. Тэгвэл халхын хавтгай гэдэг чинь нэлээн өргөн ийм газар шүү дээ. 


Гуравдугаарт нь, энэ хот байгуулалтын талаар. Өнөөдөр Монголын хөгжлийг хөтөлж яваа хэдэн хот маань бол улсын зүүн хойд талд бөөгнөрөөд одоо ингээд байж байгаа. Үүнтэй холбогдуулаад ер нь Хархорин хотын тэр дээр үеийн түүхийн уламжлал. Зүгээр өнөөдөр нийслэл Улаанбаатараас уйдсандаа биш, тийшээ нүүе гэж одоо би ярихгүй байна. Ер нь бол нийслэлийн баримжаатай тийм хот болгох, энэ талаар та бүхэн юу бодсон бэ? Одоогийн тэр сонгосон газрыг ч гэсэн би буруу гэж ингэж боддог. 


Цааш нь хөгжлийн тухай, ер нь бүтцийн юм бол өнөөдөр бид нарт байхгүй боллоо шүү дээ. Дээр үед бол Улсын төлөвлөгөөний комисс гэж байсан. Дараагаар Үндэсний хөгжлийн газар гэж байсан. Үндэсний хөгжлийн яам гэж байсан. Одоо Сангийн яаманд нэг хэдэн улс амьтан одоо бодвол бий л байх даа. Энийг одоо юу гэж үзэж байна вэ? Баярлалаа. 


Д.Лүндээжанцан: - Хариулъя. Ажлын хэсэг. Н.Баяртсайхан сайд эхэлж хариулъя. Тэгээд цувраад хариулъя. Товчхон гол голыг нь хэлээд. 


Н.Баяртсайхан: - Р.Раш гишүүн энэ Монголын Улсын төрийн ноён нуруу болсон бодлого хэрэгтэй гэж ярьж байгаатай бид бүрэн санал нэгдэж байгаа. Ерөөсөө энэ үүднээс л бид оруулж ирсэн. Өнгөрсөн, одоо зах зээлийн эдийн засгийн харилцаанд шилжсэн он жилүүдийг аваад үзэх юм бол бид улс төрийн намуудын сонгуулийн мөрийн хөтөлбөр, Засгийн газрын үйл ажиллагааны хөтөлбөр гэсэн 4 жилийн хугацаатай баримт бичиг, нийгэм, эдийн засгийн хөгжлийн үндсэн чиглэл гэсэн нэг жилийн хугацаатай баримт бичгээр бид голлон баримжаалж, улс орноо хөгжүүлэх гэж, хөгжлийн асуудлуудыг шийдвэрлэх гэж ингэж оролдож ирсэн байна. Тийм учраас бид урт удаан хугацааны ийм стратегийн баримт бичигтэй болох явдал зүйтэй гэсэн энэ Монгол Улсын Ерөнхийлөгчийн саналыг дэмжиж, энэ Засгийн газар энэ эрдэмтэд, судлаачид хамтарч ажиллаж энэ баримт бичгийн төслийг боловсруулаад өнөөдөр УИХ-ын чуулганд оруулж ирж хэлэлцүүлж байгаа юм. 


Орон нутгийн хөгжлийн тухайд бол энэ асуудлыг үндэсний хөгжлийн цогц бодлогод нэлээд өргөн хүрээтэй авч үзсэн. Гол нь Монгол Улсын иргэд хөдөө, орон нутагтаа одоо хүний ёсоор амьдрах тэр нөхцөл бололцоог бүрдүүлж өгөх талаар Монгол Улсын төр анхаарах ёстой гэж. Тийм учраас хөдөөгийн орон нутгийн эрчим хүчний асуудлыг шийдвэрлэх, зам тээврийн асуудлыг шийдвэрлэх, харилцаа холбооны асуудлыг шийдвэрлэх, сургууль, цэцэрлэг, эмнэлэг гэх мэтчилэн хүний амьдралд юу хэрэгтэй, тэр орчин нөхцөлийг бүрдүүлэх ийм нөхцөл бололцоог хангаж өгөх ёстой гэдэг үүднээс салбар тус бүрдээ тодорхой тодорхой зориултуудыг тавьж өгсөн байж байгаа. Тэнд одоо интернэтийн хэрэглээ, гар утасны хэрэглээ, эмнэлгийн хангамж үйлчилгээ, сургууль, цэцэрлэг, яслитай холбоотой холбогдох тооцоонууд байгаа. Та бүхэн тэндээс тэр ард талд нь хавсаргасан хавсралтууд үзэх бүрэн бололцоотой гэж хэлмээр байна. 


Ер нь энэ хөдөө орон нутагт үйлдвэрлэлийг хөгжүүлэх, үйлдвэрлэл хөгжих гээд нөхцөл бололцоог бүрдүүлж өгөх явдал их зүйтэй байгаа юм. Тэр үүднээсээ бид жижиг, дунд үйлдвэрлэл орон нутагт хөгжих нөхцөл бололцоо бүрдэх, сая Р.Раш гуай ярьж байна. Тэр хөдөө аж ахуйн нэгдэлтэй адилхан бүтцийн тухай асуудал байвал яасан юм бэ гэж. Энэ хөдөө, орон нутагт одоо хоршоодын хөдөлгөөнийг өргөжүүлэх, өрнүүлэх чиглэлийн саналууд, асуудлууд энд бас туссан байгаа.  Энэ дэлхий дахины хандлага, туршлагыг аваад үзэхэд энэ хөдөө, орон нутгийн хүмүүс ажил амьдралаа зохицуулдаг, зохион байгуулдаг гол үндсэн хэлбэр бол энэ хамтын хөдөлмөр, хоршооллын хөдөлгөөн байдаг юм байна. Энэ чиглэлийн үйл ажиллагааг хөдөө орон нутагт өргөнөөр хөгжүүлэх, дэмжих явдал нь зүйтэй гэсэн ийм зорилтууд туссан байгаа.


Мал аж ахуйн талаар тусгай бүлэг байгаа. Та бүгдэд өргөн барьсан баримт бичгийн 32 дугаар дээр одоо байж байна. Бид одоо энэ стратегийн баримт бичгийг боловсруулахдаа юу гэж хандсан бэ гэхээр зэрэг дэлхийн цаг агаар бол үнэхээр өөрчлөгдөж байна. Үүнийг дагаад Монгол оронд энэ дэлхийн цаг агаарын өөрчлөлт маш их хүчтэйгээр тусч эхэллээ. Энэ өөрчлөлтийг дагаж бид олон зуун жилийн түүхтэй, ажиллаж амьдарч ирсэн энэ үйл ажиллагаа, аж төрөх ёсоо өөрчлөх, энэ дэлхийн цаг агаарын өөрчлөлтөд зохицуулах зайлшгүй шаардлага байна гэж үзсэн. Үүнтэй холбоотой мал аж ахуйн үйлдвэрлэлийг эрчимжүүлэх, эрчимжсэн мал аж ахуй болгох, бэлчээрийн мал аж ахуйн, одоо хөгжиж байгаа бэлчээрийн мал аж ахуйд орчин үеийн шинжлэх ухаан, техникийн дэвшилтэт технологийг нэвтрүүлж, өөрчлөх, зохицуулах тухай асуудлуудад хөдөө аж ахуй, хүнсний үйлдвэрлэлийн хөгжлийн бодлого гэсний стратегийн зорилт нэг гэсэн тусгасан байгаа. Түүнээс гадна энэ малыг өвчнөөс хамгаалах, малын тэсвэрт чанарыг бататгах, малын чанар, үржлийн ажлыг сайжруулах, бэлчээрийг зохистой ашиглах гэх зэрэг эдгээр асуудлууд энэ стратегийн баримт бичигт туссан байгаа. Энэ бололцоог ашиглаад би нэг зүйлийг хэлмээр байна. Энэ бол Монгол Улсын үндэсний хөгжлийн цогц бодлого юм. Бид ерөнхий зарчим, ерөнхий хандлага, одоо эдгээр асуудлуудаа тусгах ёстой. Гэхдээ ийм учраас одоо салбар тус бүрийн нарийвчилсан асуудлуудыг энэ стратегийн баримт бичигт тусгахад, бас нарийвчлан тусгахад хэцүү. Үндэсний хөгжлийн цогц бодлогыг дагаж дараа нь одоо тодорхой мастер төлөвлөгөөнүүд салбар бүрээрээ гаргах ёстой. Ингээд энэ ажил хэрэгжих ийм технологи байна гэж ингэж ойлгож байгаа шүү. 


Д.Лүндээжанцан: - Н.Баяртсайхан сайд нэлээн дэлгэрэнгүй хариуллаа. 4 минутын хугацаа нь өнгөрсөн. Тэр ажлын хэсгээс үлдсэн асуултыг нь хэн хариулах вэ? Р.Батмэнд

Р.Батмэнд: - Хөгжлийн асуудлыг хариуцах. Энэ дээр одоо тэр 8 дугаар зүйл дээр тодорхой хэрэгжүүлэх механизм гэдэг дээр маш тодорхой бичигдсэн байгаа. Үндэсний хөгжлийн асуудлыг хариуцсан төрийн захиргааны байгууллага байна. Төрийн захиргааны байгууллагаас гадна төрийн бүтэц тэр аяараа үндэсний хөгжлийн цогц бодлогыг хэрэгжүүлэх, хяналт, шинжилгээ, үнэлгээ бол тэгээд бусад үйл ажиллагааг хоорондоо зохицуулж байх ийм үүргийг хүлээх, ийм механизмыг хийж өгсөн байгаа. 


Д.Лүндээжанцан: - Хархорин асуудлыг хариулаа ч дээ. 


Р.Батмэнд: - Хархорины асуудлыг бид нар энэ Үндэсний хөгжлийн цогц бодлого боловсруулж явах явцад бол нийслэлийн чиглэлтэй, нийслэл болгох чиглэлтэй хот байгуулна гэж явж байсан. Зүгээр явцын дундаа бол тэнд үйлдвэр, шинжлэх ухаан, боловсролын төв болгох замаар соёл, боловсролын төв болгож цаашдаа удирдлага төрийн төв болох байх аа гэсэн ийм бодлогоор хийсэн байгаа. Энэ бол хөгжлийн…

Д.Лүндээжанцан: - Р.Раш гишүүн асуултаа нэг тодруулах уу? 


Р.Раш: - Энэ саяхны нэг бичиг баримт гарсан юм шиг байна лээ. Мал аж ахуйг дотоодын нийт бүтээгдэхүүний 7 хувьтай тэнцэх, ийм болох байх гэж. Тэр ямар юм аа солиороод байна аа. 


Д.Лүндээжанцан: - Хариулах уу, хэн хариулах юм. 


Р.Батмэнд: - 1921 он гэхэд эдийн засагт мал, хөдөө аж ахуйн үйлдвэрлэлийн эзлэх хувийн тухай ярьж байх шиг байна. Тэгэхээр угаасаа эдийн засаг нь өсөөд том болоод ирэхээр зэрэг аж үйлдвэр, үйлчилгээний үйлдвэрлэл ахиухан болоод ирэхээр зэрэг эдийн засагт эзэлж байгаа хувь нь өөрчлөгдөж байгаа болохоос биш одоо хөдөө аж ахуй гэдэг юм уу, мал аж ахуй их хэмжээгээр буурна гэсэн санаа энэ дотор огт байхгүй ээ. 


Д.Лүндээжанцан: - Эсийн аргаар одоо ингээд хувилчихдаг болсон байна шүү дээ. Малыг чинь одоо энэ Өвөр Монгол, Австрали энэ тэрд. Тийм юм гараад байна. Тэрийг та нар тусгав уу, бас. Арай үгүй биз дээ. 


Р.Батмэнд: - Малын үүлдвэр угсааг сайжруулах, тэнд биотехнологийн аргыг хэрэглэх асуудал бол энэ бодлогын баримт бичигт тусч байгаа. Зүгээр малыг хувьлах, генетикийн хувиралд оруулах асуудал бол өнөө хэр нь дэлхий даяараа их маргаантай асуудал учраас энийг энд авч үзэх боломжгүй гэж бодож байна. 


Д.Лүндээжанцан: - А.Бакей гишүүн асуултаа асууя. 


А.Бакей: - Баярлалаа. Хөгжлийн эцсийн зорилго бол хүний сайн сайхан аж төрж, амьдрах асуудал байдаг. Өнөөдөр бид 2.6 сая мөртлөө ядуу зүдүү амьдарч байна. Тэгэхээр энэ талаар одоо маш сайхан зорилтууд дэвшүүлжээ. Гэхдээ энд нэг чухал асуудал байна. Энэ юу гэхээр хүн амын тооны өсөлт энэ хөгжилд бас нэн чухал үүрэгтэй хүчин зүйл. Тэгэхээр энэ 2021 гэхэд 14 жилийн дотор Монголын хүн ам ердөө 600 мянгаар л өсөх юм байна. Тэгэхээр хүн амын тоог өсгөж, ядахдаа 5 саяд хүргэх бололцоо байхгүй юу? Энэ талаар тодорхой бодлого байж болохгүй юу. Бүр маш тодорхой бодлого хэрэгтэй байна л даа. 


Хоёрдугаарт бол мэдээж хөгжлийн зорилтуудыг шийдвэрлэх хөрөнгө оруулалтын асуудал чухал. Энд бол хоёр янзын тоо байна л даа. Энэ 14 жилийн дотор тавьсан зорилтыг шийдвэрлэхэд 14 тэрбум долларын санхүүгийн хэрэгцээ байна гэж урд талын тайлбарт бичсэн байна. 


Хавсралт 7 дугаар хүснэгтэд эдийн засгийн бодит салбар, дэд бүтцийг хөгжүүлэхэд 29 тэрбум төгрөгийн хөрөнгө оруулалт хэрэгтэй гэж. Энэ хоёр тооны аль нь зөв юм бэ? Ер нь бол 29 тэрбум төгрөгийн хөрөнгө оруулалтыг задлаад үзэхэд 22 хувь нь олборлох үйлдвэрлэлд, 14 хувь нь боловсруулах салбарт, 30 хувь дэд бүтцэд, 4.4 хувь нь хөдөө аж ахуйд, 28 хувь нь нийгмийн салбарт. Гэтэл байгаль орчны салбарт бол ерөөсөө ямар ч хөрөнгө оруулалтын мөнгө тавигдаагүй байна. 

Өнөөдөр бол цөлжилт их эрчтэй явагдаж байна. Цөлжилт ийм их эрчтэй явж байгаа нөхцөлд эдийн засгийн талаар хичнээн сайхан зорилт тавиад, хичнээн их хөрөнгө оруулаад, тэр оруулсан хөрөнгийн үр ашиг талаар өнгөрнө. Ямар ч үр ашиггүй болно. Тийм учраас энэ байгаль орчныг хамгаалах чиглэлээр хөрөнгө хуваарилах асуудал энэ хөгжлийн цогц бодлогод байр суурь эзлэхгүй юм уу? Бид бол одоо жишээг холоос эрж хайх хэрэггүй. Ердөө Өвөр Монголыг очоод үзэхэд хичнээн их хэмжээний талбайд мод зүлэг тарьж байгуулж, байгаль орчныг цөлжилтөөс хамгаалах талаар асар их юм хийж байна шүү дээ. Мэдээж яах вэ өндөр потенциалтай орны хувьд бид дууриаж тэр хэмжээнд хүрэхгүй ч гэсэн энэ цөлжилтийн эсрэг тэмцэх маш тодорхой хөрөнгө оруулалт шаардагдаж байгаа юм. 

Нөгөө нэг асуудал бол орон сууцны асуудал байна. Энэ 14 жилийн дотор ердөө 25 мянган өрхийг орон сууцаар хангана гэсэн байна. Нөгөө 40 мянган айлын орон сууцны хөтөлбөр хаана байна вэ? Улаанбаатар хотын 36 мянган гэр хороололд байгаа өрхийг одоо 14 жилийн дараа мөн л гэр хороололтойгоо, утаатайгаа байгаад байх юм уу? Энэ одоо ямар учиртай тоо юм бэ? 25 мянган өрхийн орон сууцыг 14 жилийн дотор 25 өрх гэдэг чинь тун чамлалттай байна. 


Дээр нь энэ газрын шинэчлэлийн асуудал. За засаг захиргаа, нутаг дэвсгэрийн өөрчлөлтийн асуудал маш чухал байх ёстой. За яах вэ хөтөлбөрт томоохон сумдыг л, ойр байршилтай томоохон сумдыг л нэгтгэнэ, томсгоно гэснээс өөр тодорхой асуудал харагдахгүй байна. Энэ чиглэлээр одоо яах вэ би дутуу уншсан байж магадгүй, газрын шинэтгэлийг өргөжүүлэх, сайжруулах, газар зохион байгуулалт, нутаг дэвсгэрийн одоо  /4 минутын хугацаа дуусч микрофон тасрав/. (11:10-12:10 Ц.Алтан-Од)

Д.Лүндээжанцан: - Хариулъя, Баяртсайхан сайд

Н.Баяртсайхан:  - Манай  хэлэлцэж байгаа энэ баримт бичиг бол ер нь Монгол хүний хөгжилд чиглэсэн, хүний хөгжлийн бодлого гэж ингэж хэлж болно. Бид ямар зарчим барьж байна вэ гэвэл хүнээ хөгжүүлж байж, улс орноо хөгжүүлнэ гэдэг ийм л зарчим барьж байгаа. Ийм учраас энд туссан асуудлууд бол хүний хөгжилд чиглэсэн, хөгжлийн гарц нь бол  хүний хөгжил гэж ингэж ойлгож байгаа. Монгол Улсын хөгжлийн гарц бол хүний хөгжил. Тийм учраас энэ хүний хөгжлийн хүрээнд боловсрол, соёл, эрүүл мэнд зэрэг аж амьдрах, орчин нөхцөл гэх мэт бүх асуудлуудыг бид иж бүрэн тусгах гэж оролдсон, сая таны ярьсан байгаль орчинтой холбоотой асуудал ч гэсэн үүнд хамрагдана. 

Хүн амын тоог бид  2021 онд 3.5 саяд хүргэнэ гэж тооцсон. Монгол Улсын хүн амын өсөлтийг  цаашид нэмэгдүүлэх ийм зарчим бодлого барьсан.  2007-2015 онд  хүн амын жилийн дундаж өсөлтийг  1.8 хувьд хүргэх, 2015-2021 онд  2.3 хувьд хүргэж  өсгөх. Ингээд  2021 он гэхэд  3.5 саяд хүргэх ийм  тооцоо зарчим бол хийгдсэн байгаа. Тэгэхээр энэ түвшнийг бид нар хамгийн доод хэмжээ хязгаар гэж үзэж байгаа. Өөрөөр хэлбэл үүнээс дээшээ ахих ийм  боломжийг авч үзэх ёстой гэж ингэж үзэж байгаа юм. 

Хоёр дахь асуултанд хариулахад, бид НҮБ-ын хөгжлийн хөтөлбөрийн туслалцаатайгаар, тэндээс техникийн туслалцаа үзүүлсэн. Ингээд Мянганы хөгжлийн зорилтыг ханган биелүүлэхэд, Мянганы хөгжлийн зорилт дээр тулгуурлсан үндэсний хөгжлийн цогц бодлогыг  хэрэгжүүлэхэд  хэдий хэмжээний хөрөнгө чинээ хэрэгтэй вэ гэдэг тооцоог бид хийсэн. Энэ дээр сая таны ярьсан тэр тоо гарч ирж байгаа. 15 орчим тэрбум ам.доллар ойрын жилүүдэд шаардлагатай байна гэж. Тэгэхээр энэ  15 тэрбум ам.долларыг бол бид  юуны өмнө дотоодын нөөц бололцоогоо дайчлах замаар гаргах, энэ асуудлыг юуны өмнө авч үзнэ. Үүнтэй холбоотойгоор бид энэ хөгжлийн одоогийн түвшнээс хурдан түргэн гарахын тулд ойрын үед уул уурхайн үйлдвэрлэл дээрээ тулгуурлаж, хэд хэдэн томоохон орд газрыг ашиглах, аж ахуйн эргэлтэнд оруулах явдал зүйтэй гэж үзэж байгаа.

Энд Тавантолгой хамрагдаж байна,Оюутолгой хамрагдаж байна. Цагаан суваргын орд газар хамрагдаж байна. Чойр Нялгын районы нүүрсний бассейныг ашиглах асуудал хамрагдаж байгаа. Ураны орд газрыг ашиглая гэсэн, ойрын үед  8 том орд газар, төмрын орд газар Төмөртэйн ордыг  ашиглая гэж ийм  8 орд  газрыг ашиглах явдал бол Монгол Улсын үндэсний үйлдвэрлэл, дотоодын нийт бүтээгдэхүүнийг  106 триллион төгрөгөөр нэмэгдүүлэх ийм бодит бололцоог олгоно гэж тооцож байгаа юм. Тэгэхээр ойрын жилүүдэд бид энэ орд газруудыг эрчимтэй аж ахуйн эргэлтэнд оруулах, ашиглах замаар  улс орныхоо хөгжлийг хурдан түргэн хөгжүүлэх, цаашдын эрчтэй хөгжлийн ийм үндэс суурийг бий болгож авах ийм зарчмыг барьж ажиллаж байгаа. Энэ хүрээнд мэдээж, хөрөнгө мөнгө олон салбарт зарцуулагдаж, тэр байгаль орчны бодлого гээд  6 дугаар бүлэг байгаа. Энэ дээр байгаль орчны бохирдол доройтлыг хязгаарлан зогсоох, газар, газрын хэвлийн баялгийг зохистой ашиглах, ойн нөөцийг тогтвортой ашиглах, амьтан ургамлын аймгийн нөөц хомсдлыг  хязгаарлах гэх мэтчилэн томоохон зорилтуудыг тавьж байгаа.

Энэ зорилтууд мэдээж цаасан дээр зорилт тавих бол нэг хэрэг, тодорхой хэмжээний хөрөнгө мөнгө зарцуулж байж эдгээр асуудлуудыг шийдвэрлэх учраас энэ Байгаль орчныг хамгаалах чиглэлээр томоохон хөрөнгө оруулалтын ажлууд хийгдэх ёстой гэж ингэж үзэж байгаа юм. Тэр орон сууцтай холбоотой тооцоог манайхан танилцуулаад өг дөө.

Д.Лүндээжанцан: - Ажлын хэсгээс хэн хариулах вэ?  Асуулт 4 минут, хариулт 4 минутын багцаанд байгаа шүү.

Цэдэндамбаа: - Энэ  14 жилийн хугацаанд эхний 15 он хүртэл буюу энэ 8 жилд жил бүр  10 мянган өрх орон сууцтай болно гэж тооцоолсон.  16-21 онд жил бүр 15 мянган өрх орон сууцтай болно гэж, ингээд нийлэхээр бол манай улсын хэмжээнд хот, суурин газрын хүн амын  дийлэнх хэсэг ямар ч байсан орон сууцтай болно гэсэн ийм тооцоогоор орсон юм.

Н.Энхбаяр: - /Монгол Улсын Ерөнхий сайдын эдийн засгийн зөвлөх/ Нэг асуудал дээр ганц хоёрхон тоо хэлье гэж бодож байна. Хөрөнгө оруулалтын тооцоо үндэслэл дээр  тараагдсан материалын  57 дугаар хуудсан дээр байгаа. Монгол Улсын Мянганы хөгжлийн зорилтыг хэрэгжүүлэхэд  2015 он хүртэл  14 орчим тэрбум долларын хэрэгцээ байгаа. Үүн дээрээ бодит салбарын хэрэгцээ  21 тэрбум. Ингээд нийлбэрээрээ  35 тэрбум доллар харагдаж байгаа боловч энэ дээр Мянганы хөгжлийн зорилт маань өөрөө дотроо дэд бүтцийн салбарын  зарим  асуудлыг багтааж байгаа учраас энэ давхардсан хэсгийг цэвэрлэхээр нийт эдийн засагт  29 тэрбум долларын хөрөнгийн хэрэгцээтэй гэж гарч байгаа юм. Үүнийг бас нарийвчлан тодруулан авч үзэж болно.

Байгаль орчны салбарын тухайд бол өөрөө яг макро эдийн засгийн тооцоо нь өөрөө бодит салбар, бүтээх салбар биш учраас яг энэ ар талын хөрөнгө оруулалтын хэрэгцээн дээр тусгагдаагүй байгаа. Гэхдээ байгаль орчны салбартаа бол байгаль хамгаалах асуудлаар Мянганы хөгжлийн зорилтын тооцоо нь тодорхой хөрөнгө  тусгагдсан байгаа. Нөгөө талаар цаашдаа ч гэсэн бид баримталж байгаа бодлогоо бид байгаль орчны асуудлыг зөвхөн төрийн байгууллага улсын төсвөөр биш, хувийн хэвшил, аж ахуйн нэгжүүд, гадаадын зээл, тусламжаар энд байгаль орчны салбарт нэлээд их  хөрөнгө зарцуулагдах шаардлагатай гэж үзэж байгаа юм.

Д.Лүндээжанцан: - Содномцэрэн гишүүн асуултаа асууя. Бакей гишүүн тодруулъя.

А.Бакей: - Жил болгон  10-15 мянган өрхийг  орон сууцаар хангах юм бол энэ  сайхан зорилт байна л даа. Тэгэхээр үүнийг орон сууцтай болгох гэж байгаа тэр улсуудын орлогын түвшин яг худалдан авах чадвартай хэр зэрэг холбосон бэ, тийм боломж байгаа юу? өөрөөр хэлбэл орон сууцтай болох гэж байгаа хүмүүс чинь түүнийг хэрэгжүүлэх, энэ зорилтыг хэрэгжүүлэх эдийн засгийн чадавхитай байх ёстой шүү дээ. Үүнийг яаж хангах вэ? 

Дээр нь нөгөө газрын шинэчлэл, засаг, захиргаа, нутаг дэвсгэрийн өөрчлөлттэй холбоотой асуулт хариулагдсангүй.

Д.Лүндээжанцан: - Бакей гишүүн асуултанд Цэдэндамбаа
Цэдэндамбаа: - Энэ орон сууцны гол нь хөрөнгийн асуудал байгаа, энэ яг үнэн. Тэгэхээр хэрвээ манай дотоодын нийт бүтээгдэхүүн  2015 он гэхэд  5 мянга гаруй,  2021 он гэхэд  12 мянга гаруй   болчихвол, ам доллар болчих юм бол  энд иргэдийн орон сууц авах тийм боломж  давхар дээшилнэ гэсэн үг. Нөгөө талаар  зэрэгцээ явж байгаа энэ макро эдийн засгийн бодлого дотор дэмжсэн заалтууд байгаа. Мөн мөнгө санхүүгийн бодлого дотор дэмжсэн заалтууд байгаа. Энэ заалтуудаар бас дэмжигдэж явах юм.

Р.Батмэнд: - Нутаг дэвсгэрийн засаг захиргааны шинэтгэлийн тухай  хуульд 2010 он хүртэл өөрчлөлт оруулж, нутаг дэвсгэр, засаг захиргааны нэгжийн өөрчлөлтийг хийж дуусгана  гэж тусч байгаа. Энэ дотроосоо ойр байж байгаа сумдыг нэгтгэх асуудлаас эхэлнэ гэж ингэж зааж байгаа юм. Тийм учраас засаг захиргааны өөрчлөлтийг  2010 оны үед дуусгана. Газрын шинэтгэлийн хувьд бол Газрыг хувьчлах асуудлыг нэлээн явуулна гэж энд тусгасан байгаа. Юуны түрүүнд  газраа хувьчилж аваагүй иргэдэд газар өмчлүүлэх, газар зохион байгуулах асуудлыг сайжруулах, энэ хууль, эрх зүйн үндсийг тодорхой болгох, дээрээс нь эзэмшиж авсан газраа  эргэлтэнд оруулах, эдийн засгийн эх үүсвэр болох асуудлууд энэ Үндэсний хөгжлийн цогц бодлогод тусч байгаа.

Д.Лүндээжанцан: - Содномцэрэн гишүүн асуултаа асууя.

Ч.Содномцэрэн: - Энэ ядуурал, ажилгүйдлийг бууруулах бодлогын стратегийн зорилтын 1 дээр байгаа юм. Бодит ажилгүйдлийн түвшинг 3 хувиас хэтрүүлэхгүй байлгана гээд. Тэгэхээр одоо ажилгүйдлийн түвшнийг хоёр тоо яриад байдаг, олон улсын байгууллагын судалгаагаар  27-28 хувьтай ч бил үү, Монголын ажилгүйдэл ийм байна гээд манай Нийгмийн хамгаалал, хөдөлмөрийн яамны гаргасан судалгаагаар  гурав аравны хэдэн хувьтай байна гэж яриад байдаг. Үүнийг аль тоогий нь авч байна вэ? гадаадын энэ судлаачид, эрдэмтэд ярихаар танайд гурав аравны хэдэн хувьтай байх ёсгүй, Германд  7 хувьтай байдаг, танайх Германаас хоёр дахин бага ажилгүйдэлтэй байна гэдэг бол буруу гэж яриад байдаг. Тэгэхээр та бүхэн энэ тооны алинаар нь авсан бэ? Хэрвээ 3 хувь гэх юм бол одоогийн түвшингээ хэвээр нь хадгална гэж ойлгож болох уу гэсэн нэгдүгээр ийм асуулт байна.

Хоёрдугаарт нь, энэ англи хэлний талаар нэлээн бичиж л дээ. Тэгээд англи хэлээр сургалтаа бүрэн явуулдаг ахлах мэргэжлийн болон их, дээд сургуулиудад санхүүгийн дэмжлэг үзүүлнэ гээд. Тэгэхээр Монгол хэлээр сургалт явуулдаг ийм сургуулиудад санхүүгийн дэмжлэг үзүүлэх үү? үгүй юу? энэ талаар яагаад оруулаагүй вэ гэсэн нэг ийм асуулт байна.

Гуравдугаарт, олон улсын боловсролын стандартад нийцсэн сургалтын хөтөлбөртэй болгоно гэсэн байна. Тэгэхээр энэ ямар стандартыг хэлээд байна вэ? улс улс өөрийн стандарттай байдаг, боловсролын. Монгол Улс ч гэсэн боловсролын өөрийн стандарттай, сургууль бүхэн өөрийн стандарттай. Тэгэхээр олон улсын стандарт гэж аль стандартыг хэлээд байна вэ? аль улсынхаар нь жишээ авч үүнийг хийсэн юм бэ? 

Гуравдугаар асуулт бол, Шинжлэх ухаан, технологийн тэргүүлэх чиглэлүүдийг тогтооно гэсэн байна л даа. Тэгэхээр шинжлэх ухаан, технологийн тэргүүлэх чиглэлүүдийг тогтоосон шиг санагдах юм. Шинжлэх ухаан, технологийг  2020 он хүртэл хөгжүүлэх мастер төлөвлөгөө гарчихсан. Энэ хувилбарыг Шинжлэх ухааны академийн хурлаар хэлэлцээд, дэмжээд  Засгийн газарт оруулсан. Засгийн газар баталчихсан шиг санагдах юм. Тэгэхээр үүнийгээ эргэж задлах юм уу? эргэж тогтоох юм уу? Миний ойлгож байгаагаар бол Шинжлэх ухаан, технологийн тэргүүлэх чиглэлээр бол биотехнологи, нанотехнологи, тэгээд мэдээллийн технологи гээд ингээд тогтоочихсон шиг санагдах юм. Та нарын энэ оруулж ирж байгаа бичиг баримтаар дахиад үүнийг боловсруулах юм уу? яах юм бэ? гэсэн ийм  асуулт байна.

Өөр нэг асуулт бол энэ зээлийн хүүг бууруулж, хөрөнгө оруулалт,  бизнесийн таатай орчин бүрдүүлнэ гэж байгаа. Үүнийг баримт бичиг болгон дээр бичдэг, банк санхүүтэй холбоотой. Одоогийн байгаа 36 хувийг хэд болтол бууруулах юм бэ? тодорхой тоо тавьж болоогүй юм уу? одоо бол дунджаар  36 хувь байгаа. Тэгээд доошоо ороод олон улсын зээл тусламжийнх арван хэдэн хувьтай байгаа байх.  Өөр нэг асуулт бол хөдөө аж ахуйн хэсэг дээр зарим бодлогын баримт бичгүүд дээр байсан зүйлүүдийг хаяад явчихсан юм шиг байгаа юм. Ялангуяа мал аж ахуй дээр тэжээлийн үйлдвэрлэл гэж том салбар байдаг. Үүнийг сэргээх, хөгжүүлэх, үйлдвэрлэлийг шинээр бий болгох талаар огт юм дурсаагүй байгаа юм.

Өөр нэг зүйл бол бэлчээрийн мал аж ахуйн талаар ерөөсөө юм дурсаагүй байна. Нутгийн үүлдэр, омгийг цаашдаа яах юм бэ? эсхүл дан эрчимжсэн мал аж ахуйгаар явах юм уу? үгүй юу? эрчимжсэн мал аж ахуйг шагнана, урамшуулна гээд бичсэн байх юм. Бэлчээрийн мал аж ахуй дээр юу ч байхгүй байгаа юм. Тэгээд ер нь энэ дээр мэргэжлийн үг хэллэгийн хувьд жаахан болхи хэллэгүүд бол байна. Одоо жишээлбэл эрт болцын гэж мэргэжлийнхэн хэлдэг. Тэгээд энд түргэн боловсрогддог, богино хугацаанд түргэн боловсордог гээд мэргэжлийн биш хэллэгээр /4 минутын хугацаа дуусч микрофон тасрав/.

Д.Лүндээжанцан: - Ажлын хэсгээс  хариулъя.

Н.Баяртсайхан: - Бид ядуурлыг бууруулах хэсэгт бодит ажилгүйдлийг 3 хувиас  хэтрүүлэхгүй гэсэн тодорхой тоо тавьсан, зорилт дэвшүүлсэн. Дэлхийн өндөр хөгжилтэй аль ч улс орныг аваад үзэхэд бодит ажилгүйдлийн түвшин бол байдаг. Тэгэхээр өнөөдрийн ажилгүйдлийнхээ хэмжээг бид  хадгалж үлдэнэ гэсэн ийм зүйл бол огт бишээ. Өнөөдөр энэ ажилгүйдлийг тооцож байгаа статистик үзүүлэлтүүд бол анхаарууштай зүйл байгаа гэдгийг бид хүлээн зөвшөөрч байна. Ажилгүйдлийн тоог тооцохдоо  ажлын байр идэвхтэй эрэлхийлж байгаа, хөдөлмөрийн албанд ирж бүртгүүлсэн хүмүүсийнхээ тоогоор бид ажилгүйдлийг тооцоод явж байгаа. Өнөөдөр улсын дунджаар 4.6 хувьтай байж байна. Бид нэгдүгээрт, бодит ажилгүйдэл гэдгийг тооцдог үзүүлэлт, статистикийг боловсронгуй болгох явдал чухал байна. Энэ дээр олон улсын жишигт хүрье гэсэн ийм байр суурийг барьж байгаа, статистикаа сайжруулъя гэж.

Нөгөө нэг зүйл бол ер нь  далд ажилгүйдэл бол Монголын нийгэмд нэлээд өндөр байгаа. Ийм учраас далд ажилгүйдлийг бууруулах, бодит ажилгүйдэл гэдэг энэ үзүүлэлтээ зөв тооцдог болох. Түүнийгээ  нийт хүн амын З хувиас хэтрүүлэхгүй байх гэсэн ийм зорилтыг тавьж энэ үндэсний хөгжлийн цогц бодлогод тусгасан юм.

Хоёр дахь асуултын тухайд бол англи хэлний сургалтыг нэлээд дэмжих ёстой гэсэн үүднээс онцолж зааж хэлж өгсөн хэрэг. Ингэж хэлсэн нь цаанаа үндэснийхээ хэлээр сургалт явуулдаг сургууль, боловсролын байгууллагуудыг дэмжихгүй гэсэн үг бишээ. Энэ бол өнөөдөр дэмжигдэж байгаа тэр тогтолцоо бол цаашид үргэлжлээд явна. Манайх шиг төсвийн зарлагын 2О-иос доошгүй хувийг боловсролын салбарт зарцуулна гээд заачихсан ийм стандарт  мөрдөөд, ийм өндөр стандарт мөрдөөд явж байгаа, энэ байдлаа цаашид үргэлжлүүлэх ёстой гэж ингэж үзэж байгаа юм.

Олон улсын стандарттай холбоотой асуудлыг манай ажлын хэсгээс хариулаад өгнө биз.

Шинжлэх ухаан технологийн тэргүүлэх чиглэлүүд бол тогтоогдсон. Энэ тогтоогдсон чиглэлүүдийг бүгдийг нь авч байж, үндэсний хөгжлийн цогц бодлогод нэгбүрчлэн дурьдах шаардлагагүй гэж үзсэн. Энд бол ерөнхийдөө нанотехнологи, биотехнологи, мэдээллийн технологи гэх мэтчилэн ийм орчин үеийн хүн төрөлхтөний амьдралд маш их чухал үүрэг гүйцэтгэж байгаа энэ салбаруудаар  эрчтэй үйл ажиллагаа явуулах ёстой. Гэхдээ амьдрал баян учраас цаана нь  бас өөр шинжлэх ухааны  чиглэлүүд гарч ирж болох юм. Тэдгээрийг тухай бүрд нь энэ Монгол Улсын үндэсний шинжлэх ухаан технологийн шинэ  чиглэл гэдэг байдлаар байнгын ийм өөрчлөлт шинэчлэлд орж явах ёстой гэж үзэж байгаа.  Яагаад гэвэл бидний боловсруулж байгаа баримт бичиг бол урт хугацааны баримт бичиг 2021 оныг хамарсан баримт бичиг учраас шинэ технологи, чиглэлүүд гарч ирвэл түүнийг тухай бүрд нь  төрийн зүгээс, энэ бол шинжлэх ухаан технологийн хөгжлийн тэргүүлэх чиглэл гэдгийг зарлаж явах үүднээс энэ заалт орсон байгаа юм.

Зээлийн хүүг  бууруулах явдал бол их чухал зорилт гэж үзэж байна. Энэ үүднээс бид энэ Азийн бүс нутагт хамгийн либеральный байх тийм чөлөөт санхүүгийн систем тогтолцоог бий болгох ёстой гэж үзэж байгаа. Энэ зорилтоо бид энэ үндэсний хөгжлийн цогц бодлогод суулгасан. Ер нь тэгээд бидний баримжаалж байгаа баримжаа бол энэ олон улсын хөрөнгө санхүүгийн зах зээл дээр барьдаг гол үзүүлэлт бол лайбор буюу тэр Лондонгийн банк хоорондын  гүйлгээ, банк хоорондын зээлд ашигладаг баримжаа, тогтоосон хүү байна.  Үүнийг баримталж бид нар ойрын жилүүдэд банкны зээлийн хүүг маш их буулгах, багасгах, ингээд хөрөнгө оруулалтын аятай, таатай орчин нөхцөлийг бий болгох, ингэж байж хувийн хэвшлээ дэмжих, хүчирхэг хувийн хэвшилтэй болж байж, эдийн засгаа хөл дээр нь босгох, зогсоох, хөгжүүлэх ийм зарчмыг бид нар барьж, энэ зорилтыг тусгаж байгаа юм.

Хөдөө аж ахуй, бэлчээрийн мал аж ахуйтай холбоотой хэсгийг манай мэргэжлийн хүмүүс байвал хариулаад өг.

Д.Лүндээжанцан: - Хариулъя

Н.Энхбаяр:  - Зээлийн хүүг хэд хүртэл бууруулах боломжтой вэ? тодорхой тоо тавих боломжтой юу гэсэн асуултанд нэг тодотгол хэлье гэж бодож байна. Тэгэхээр одоо өнөөгийн байдлаар Улсын Их Хурлаас жил болгон мөнгөний бодлогыг баталж байгаа. Тэгэхээр энэ мөнгөний бодлого дээр одоо ч гэсэн нэг жилийн хугацаанд зээлийн хүүг хэд хүргэх вэ гэдэг шалгуур үзүүлэлт тоо бол тавигдахгүй байгаа.  Яг  Төвбанкныхан ч гэсэн тодорхой ийм тоон үзүүлэлт тавих бол боломжгүй гэж хэлдэг. Тэгэхээр цаашдаа урт хугацаанд бас ийм тоон үзүүлэлт тавих нь төдийлөн зохистой биш. Одоогоор ч гэсэн энэ тавигдахгүй байгаа учраас.

Нөгөө талаар урт  хугацаанд хэрвээ зээлийн хүүг хэд хүртэл бууруулах вэ гэдгийг тооцохын тулд маш сайн  программ хангамж  хэрэгтэй. Бид эдийн засгийнхаа өсөлтийг тооцож байгаа байдал, мөнгөний нийлүүлэлтээс хамаарсан энэ зээлийн хүү, эрэлт нийлүүлэлтээ тооцсон. Нэлээн сайн ийм тооцоо загвартай байж  зээлийн хүү хэд хүрэх вэ гэдэг тооцоо гарахаас биш, хийсвэр байдлаар тэд хүргэнэ гэсэн тийм тооцоо тавьж болохгүй. Гол нь бид энэ чиглэлийн бодлогодоо бид нэгдүгээрт, хөрөнгө оруулалтын таатай орчин бүрдүүлэх ёстой гэдгээ хэлж байгаа. Эдийн засгийн өсөлтөө түргэтгэх шаардлагатай гэж байгаа. Үүний дараа нийт орж ирсэн мөнгөнөөсөө хамаараад энэ урьд хэрэгжүүлсэн бодлогын үр дүн болж гарах ёстой, зээлийн хүү бол. Тэгэхээр дараа нь гарах ёстой. 

Д.Лүндээжанцан: - Мал аж ахуй, тэжээлийн ургамал, товчхон товчхон, гол голыг нь яриад явмаар байна.  4 минут шүү нийлбэр дүнгээрээ хариултын хугацаа.

Ж.Батсуурь: - Баярлалаа.  Би Баяртсайхан эрхэм гишүүний хариулсан дээр зарим нэг тодотгол хийе.  Тэгэхээр шинжлэх ухаан технологийн тэргүүлэх чиглэлүүдийг шинжлэх ухаан академийг тогтоогоод гаргаад ирснийг бол эрхэм гишүүн  Содномцэрэн хэлж байна.  Энэ дээр их анхаарал тавьж хандсан. Гэхдээ бид өнөөдөр мэдээллийн технологи, нанотехнологи, биотехнологи гэж яриад, энэ гурав руу шууд үсрээд замд нь байгаа хүнээ яаж судлах вэ? соёл, иргэншил, байгаль уур амьсгалын хам холбоогоо яаж судлах юм бэ?  малаа яаж судалж,  зохистой хөгжлийг авч явах юм бэ? энэ чиглэлүүд нь орхигдсон байна билээ.  Тэр асуудлуудыг  энэ дотор шинжлэх ухаан технологийн үнэхээр тэргүүлэх чиглэлүүд болгож гаргаж тавьсан.  Бид өнөөдөр уул уурхайн олборлолт хийнэ л гэж байна. Олборлолт хийх чинь баяжуулах уул уурхайн эрдэс түүхий эдийг баяжуулдаг  технологийг бид өнөөдөр Монголын үндэсний хэмжээнд гаргаж, эзэмших ёстой.  Ийм чиглэлүүдээр нь өргөжүүлж өгсөн Содномцэрэн гишүүн ээ. 

Дээрээс нь мал аж ахуй дээр бид нар ерөөсөө хуучин цагт  монгол малыг байгаль уур амьсгалынхаа тэсвэрийг даах чадварыг өндөржүүлэх, монгол малыг цус холдуулах, цус ойртолтоос хамгаалах, янз бүрийн халдварт өвчнөөс хамгаалах, үүлдэр угсаагий нь сайжруулах энэ чиглэлийн нэлээн сайн заалт оруулж өгсөн.  Тэжээлийн ургамал тариалах, мал аж ахуйн тэжээллэг баазыг бэлтгэхэд нэлээн санаа энд оруулж өгсөн.

Магадгүй яг тэр тодорхой үгээр нь харагдахгүй байж мэднэ, санаа нь бол тэр дотроо байж байгаа юм.  Тэгээд газар тариаланд бол орон нутгийн байгалийн уур амьсгалд нийцсэн сорт гаргах чиглэл рүү,  малдаа бол орон нутгийн байгаль уур амьсгалдаа илүү дасан зохицсон генетик селекци хийх тийм шинж чиглэлүүдийг бид энэ дотор нэлээн тусгаж өгсөн, эрхэм гишүүн ээ. Баярлалаа.

Д.Лүндээжанцан: - Раднаа гишүүн асуултаа асууя.

Ч.Раднаа: - Нэгдүгээр асуулт,   газар тариалангийн газрыг өмчлүүлнэ гэсэн байна. Газар тариалангийн газрыг чинь иргэнд өмчлүүлдэг эрх зүй нь нээгдсэн  2003 онд нээгдсэн шүү дээ. Тэгэхээр одоо ямар субъектэд өмчлүүлэх гэж байна вэ? аж ахуйн нэгжид юм уу? эсхүл  гадаад, дотоодын гэж ялгаа байна уу? ер нь бол иргэнд өмчлүүлдэг эрх бол нээгдчихээд байгаа юм. Тэгээд үүний алинд нь, иргэнд биш байх л даа. Тэгэхээр аж  ахуйн нэгжид өмчлүүлэх нь ээ дээ. Тэгэхээр гадаадынхад өмчлүүлэх үү? 

Хоёрдугаар асуудал, газрыг иргэн бүрт үнэгүй өмчлүүлнэ гэж байна. Ер нь бол  ямар зориулалтаар юм бэ? хашаа байшингийн газрыг үнэгүй өмчлүүлэх гэж байгаа юм уу? иргэн бүрт.  Эсвэл төмс, хүнсний ногооны хэмжээний ч юм уу, бэлчээрийн хэмжээний ч юм уу, ямар хэмжээтэй  юм бэ? нэг нэг га юм уу, Арав арван га юм уу,   хэдэн удаа юм бэ? жил бүхэн үнэгүй өмчлүүлээд байх юм уу, нэг удаа юм уу? үүнийг хэлж өгөөч. Ер нь бол иргэн бүрт газар өмчлүүлэх эрх бол нээгдсэн. Гэр бүлийнх нь зориулалтаар гэдгээр бол  нэг удаа үнэгүй өмчлүүлж байгаа. Тэгэхээр энэ зориулалтыг нь хэлж өгөөч, хаана өмчлүүлэх юм бэ? ямар хэмжээтэй юм бэ? хэдэн удаа юм бэ? 

Дараа нь аймаг, сумыг томсгоно гэж байгаа юм, засаг захиргааны нэгжийг. Тэгэхээр хичнээн аймаг сум татан буугдах болж байгаа юм бэ? үүнийг бас та нар судалж үзсэн байхаа. Тэгэхээр энэ  аймаг, сумыг татан буулгаж, томсгоно гэдэг бодлогод хөдөөгийн ард иргэдэд, малчдад төрийн үйлчилгээ, нийгмийн үйлчилгээний чанар хүртээмжийг өргөжүүлж, сайжруулна гэдэг бодлоготой хэрхэн яаж уялдах вэ? мэдээж  сум нь татан буугдсан газрын ард иргэд,  малчдын үйлчилгээ  бол  яаж чанар  хүртээмж нь  сайжирдаг арга байна вэ? Уг нь муу ч сайн ч бай, сумтай, багтай ойрхон. Тэр нь байвал төрийн үйлчилгээ ч тэр, боловсрол, соёл, эрүүл мэндийн үйлчилгээ ч тэр, нийгмийн үйлчилгээ бол ойрхон байна л даа. Гэтэл чинь аймаг, сумыг нь татан буулгаад ирэхээрээ түүнд нь дагаад тэр төвлөрсөн газар руу явж болохгүй. Яагаад гэвэл  34, 35 сая мал чинь бол бэлчээрийн мал аж ахуй, бэлчээрээ дагаад  байхаас өөр арга байхгүй. Тэгэхээр тэр  энэ хоёрыг яаж зохицуулж, эсрэг, тэсрэг хоёр юмыг яаж зохицуулж хийх гэж байгаа юм бэ? 

Дараагийн асуудал энэ бэлчээрийн мал аж ахуйн талаар баримталж байгаа бодлого бол сайн тодорхой биш байна гэж ингэж би ойлгож байна.  Энэ дээр ямар бодлого байх юм бэ?  эрчимжсэн бол татвараас чөлөөлнө, газар тариаланг чөлөөлнө гэсэн юмнууд байна л даа. Хөөрхий минь бэлчээрийн ЗО хэдэн сая мал чинь тийм амархан устахгүй шүү дээ. Одоо энэ том нутагтай юм чинь бэлчээрийн ЗО хэдэн сая мал байж л байж таарна. Үүний талаар явуулах төрийн бодлого онц тодорхой биш байна гэж би үзэж байна. Энэ талаар тодруулж өгөөч. Дээр нь орон нутгийн түүхий эдэд түшиглэсэн барилгын материалын үйлдвэрлэлийг түлхүү хөгжүүлнэ гэж. Энэ чинь өнөөгийн зах зээлийн үед шаардлага, болдог бодлого мөн юм уу? аль хэрэгцээтэй, чанартай хямдханыг нь авдаг нийгэмд орчихоод байж, үнэтэй ч хамаагүй орон нутгийн л материал байвал гээд. Тэгээд энэ орон нутгийн барилгын материал гэдгийн цаана  чинь элс хайргыг ямар гадаадаас авах вэ? гол нь бол мод орох гээд байна. Тэгээд модон материал, тоосго хоёр л байна. Тоосгоны шавар, модон хоёр чинь. Тоосгоны шавар нь хятадаас авдаг тоосгоноос үнэтэй, тэгээд чанар муу байвал энэ яаж явах юм бэ? энэ бодлого хэрэгжихгүй шүү дээ. Мод их ороод явчихбал энэ чинь байгаль хамгаалах бодлоготойгоо бас уялдахгүй байна. 

Д.Лүндээжанцан: - Мал аж ахуй, газар өмчлөл хэн энэ дээр  хариулах юм бэ? 

Н.Баяртсайхан: - Би сая сонсоход бол, бид  бол  үндэсний хөгжлийн цогц бодлого гээд концепци ярьж байгаа шүү дээ. Нарийн ширийн зарчмын юмнууд руу, нэлээн тийм нарийн деталь руу ороод явчих шиг боллоо. Үүнийг чинь бид салбарын тодорхой стратегийн баримт бичиг, бодлого чиглэлээр л гаргаж ирэх, мастер төлөвлөгөөгөөр гаргаж ирэх ёстой ийм зүйл.

Д.Лүндээжанцан: - Энд  ер нь  эднүүс биш, Раднаа гишүүн та өөрөө л хариулт өгөх ёстой болох байх. Яагаад гэвэл Их Хурлын гишүүн хүн бодлогоо тодорхойлно. Жишээ нь Гэр бүлд газар өмчлүүлэх үү? Иргэнд өмчлүүлэх үү гээд өргөжүүлээд явах гол бодлогыг ой мод, бусад ер нь бүх салбараар ажиллаж байгаа хүн. Тийм учраас бол та энэ томъёоллоо сайн хийгээд хэлэлцүүлгэн дээр нь сайн оруулаад өөрөө сайн

Очирхүү гишүүн алга байна. З.Энхболд гишүүн асуултаа асууя.

З.Энхболд: - Юуны өмнө энэ бичиг баримтыг боловсруулж, оруулж ирж, хэлэлцүүлгэнд оруулсан, ажилласан олон  зуун хүмүүст талархал илэрхийлье. Манай улсад иймэрхүү бичиг баримт дутагдалтай байсныг бид бас ярьж хэлж, ажил болгож байгаад  баярлаж байгаа юм. Мэдээж хэлэлцүүлгийн явцад нэлээн их зүйл өөрчлөгдөх байх.  2021 он гэхэд  мэдлэгт суурилсан эдийн засаг болно гэдэг стратегийн зорилттой би 100 хувь санал нэг байгаа. Гэхдээ ийм олон жилийг зарцуулж байж хүрнэ гэдэгтэй санал нийлэхгүй байгаа.  Өчигдөр,уржигдраас Улсын Их Хурлын гишүүдээр би гарын үсэг зуруулаад яваад байгаа. Дараа жилийн өдий гэхэд  Тофелийн  500 оноотой дүйцэхүйц англи хэлтэй  7000  арван нэгдүгээр анги төгссөн хүүхдийг бэлтгэж гаргах бололцоо байна. Түүнд энэ жилийн  одоогийн төсвийн тодотголоор 7.5 тэрбум төгрөг зарцуулъя гэдэгтэй өнөөдрийн байдлаар Улсын Их Хурлын 45 гишүүн санал нэгдэж байна.  Тэгээд  бид энэ улс орнуудын хөгжсөн хөгжлийн түвшинд  маш хурдан хүрэх бололцоо бол мэдлэгт суурилсан эдийн засаг яах аргагүй мөн. 

Гэхдээ төсөвт байгаа шиг он удаан жил явж хүрэх шаардлагагүй ээ.  Энэтхэг улс өнөөдөр аутсорсинг (outsoursing)  22 долларын борлуулалт хийж байна. Энэтхэг улсын тэрбум хүний  500 мянган хүн нь энэ ажил дээр ажиллаж байгаа. Энэтхэг улс зах зээлээ  1991 оноос зах зээлийн төвлөрсөн төлөвлөгөөт эдийн засгаас татгалзсан улс. Ердөө  15 жилийн дотор  ийм амжилтанд хүрсэн байна. Энэтхэг хол сонсогдож байж магадгүй. Би хамгийн ойрхон Хятад улсын жишээ авья. Хятад улс сүүлийн 1О жилийн дотор аутсорсинг (outsoursing) 7 тэрбум долларын ашиг олсон. Үүний цаана хэдэн зуун мянган хүний ажлын байрны тухай асуудал яригдаж байгаа.  Бид зөв зорилт тавиад, өнөөдөр уул уурхайгаас олж байгаа орлогоо зөв зарцуулах юм бол,  2021 он биш, ердөө  5 жилийн хоёр удаагийн төлөвлөгөөний дараа  тодорхой тоо, тухайлбал, 500 орчим сая долларын экспорт хийх боломж бүрэн харагдаж байгаа юм.  

Тэгээд энэ талаар яаж хурдан хүрэх арга замын талаар бол үнэхээр чамлалттай  зүйл хийсэн байна л дээ. Ер нь бол энэ бичиг баримтыг бид хэлэлцүүлгийн явцад сайжруулаад арга замыг  олж тодорхой болгоод  зарцуулах  хөрөнгөө тохирчих юм бол  4  жил тутам, намуудын гаргадаг мөрийн хөтөлбөр бол маш цэгцтэй болох юм. Аль нам засгийн эрхийг барьж байгаагаас үл хамаараад энэ үндсэн бичиг баримтаа гүйцэтгүүлэхэд мөрийн хөтөлбөр ч чиглэгдэнэ, Засгийн газрын мөрийн хөтөлбөр ч ялгаагүй чиглэгдэнэ.  Тухайн 4 жилд оногдох өөрийнхөө ажлыг хийгээд л явна гэсэн үг.  Хазайх тухай  ойлголт байхгүй.  Хазайлт байж  болно, 1О хувийн хазайлт байхыг хуулиар зөвшөөрөөд, энэ хөтөлбөрийг өөрийн Улсын Их Хурлын  гуравны хоёрын саналаар баталдаг гэх мэтийн  практик санаанууд зөндөө байгаа юм.  Тэгээд иймэрхүү өөрчлөлтийг боловсруулах явцдаа олж мэдэх бололцоогүй байв уу? Ялангуяа энэ мэдлэгт суурилсан эдийн засаг, тэгэхээр иймэрхүү зүйлийг боловсруулах явцдаа  яагаад хийж болсонгүй вэ? ийм бодит жишээнүүд олон байна.  Одоо бид төсвийн тодотголоор энэ  7.5 тэрбум төгрөгний асуудлыг шийдчих юм бол дараа жилийн өдийд нийт монголын бүх төгсөгчдийн,  40 мянган төгсөгчдийг англи хэлтэй болгоно гэдэг зорилтоосоо илүү, хамгийн цаашаа  хол явах 2О хүнийг сонгож аваад чиглэсэн  фокусууд сургалтаар хийгээд, энэ   7 мянган хүүхэд бол энэ дэлхий дээр хаана ч очоод ямар ч сургуульд сурах бололцоотой болж байгаа юм. Ийм л цаг хугацааг товчлох аргуудыг  судалж, хэрэгжүүлж болсонгүй юу? Засгийн газрын мөрийн хөтөлбөрүүдийн, сүүлийн З-4 Засгийн газрын мөрийн хөтөлбөрийн нийлбэр шиг л юм болсон байна. Тийм шинэлэг санаа яагаад хийж болсонгүй вэ? 

Д.Лүндээжанцан: - Намхайжанцан зөвлөх товчхон хариулъя, гол нь санал байх шиг байна.

Б.Намхайжанцан: - Энхболд гишүүний асуултанд хариулъя. Намхайжанцан хариулж байна. Тэгэхээр  бид  мөн тантай нэгэн адил ийм бодлоор л бодож энэ мэдлэгт суурилсан эдийн засаг руу шилжих арга хэмжээг авах чиглэлээр энэ баримт бичгийг боловсруулах явцдаа хийсэн л дээ. Тэгэхдээ энэ өнөөдрийн бидний энэ барьж байгаа, та бүхэнд толилуулаад, та бүхэн гар дээрээ барьсан байж байгаа энэ баримт бичиг маань бол үндэсний хөгжлийн цогц бодлогын өөрөөр хэлбэл стратегийн баримт бичгийн стратеги нь энэ юм байгаа.  Та бол яг одоо хэрэгжүүлэх явцдаа баримтлах тэр тактикийн асуудлыг илүүтэйгаар авч яриад байх шиг байна. Тэгэхээр та бүхний гар дээр би түрүүн хэлсэн З сиди очсон байж байгаа, 4 ном очсон байгаа. Тэр дотор таны яриад байгаа шиг ийм тактикийн арга хэмжээнүүдийг нэлээн тодорхой тусгасан байгаа. 

Түрүүн бас Содномцэрэн гишүүн ч гэсэн асууж байсан. Тэжээлийн үйлдвэр, бэлчээрийн мал аж ахуйн талаар тодорхой тусгагдаагүй байна гээд байх юм. Энд дэлгэрэнгүй байж байгаа баримт бичиг дээр энэ  стратегийн цогц бодлогоо боловсруулсан үндэслэл дотор тэнд хэрэгжүүлэх, цаашдаа бол үүнийг хэрэгжүүлээд явахдаа авч явах, дэлгэрүүлээд авч явах тэр бодлого дотроо нэлээн тодорхой туссан юм шүү. Ажилгүйдлийн хувьд ч гэсэн ер нь бол  аливаа эдийн засаг 5 орчим хувийн  инфляцитай, З орчим хувийн ажилгүйдлийн юутай байхад эдийн засгийг эрүүл, хөгжил зөв явж байна гэж тогтоодог. Олон улсын стандартад нийцсэн сургалт гээд яриад байгаа. Энэ ямар сургалт юм бэ гэж түрүүн асууж байсан, тэр дутуу орхигдох шиг болно билээ. Энэ бол ерөөсөө л 12 дугаар анги төгсөхөд л Дэлхийн аль ч орны сургуульд бол манай 12 дугаар анги төгссөн хүүхэд элсээд ороод суралцах тэр бололцоо нөхцөлийг тэр шаардлагыг хангасан түвшинд байх ийм стандартыг бид хэлсэн юм шүү, ингэж оруулсан юм шүү гэж хариулах байна.

Д.Лүндээжанцан: - Эрдэнэсүрэн гишүүн асуултаа асууя.

Б.Эрдэнэсүрэн: - Мэдээж хэрэг энэ нэн  чухал баримт бичиг. Сонгуулиас сонгуульд мөрийн хөтөлбөрөөр явж болохгүй. Үүнийг өөрчлөх чухал алхам.  Энэ баримт бичиг бол  бүх улс төрийн хүчнүүд хүлээн зөвшөөрөгдсөн, үүнийг хэрэгжүүлэх арга замаараа улс төрийн намууд өрсөлддөг тийм байх хэмжээнд боловсрогдсон байх учиртай болох юм. Тийм учраас та нарыг их зовоох байх, маш олон асуулт гарах байх, чиглэл чиглэлээр гарах байх. Та нөхдийн бичсэн номыг уншиж байна.  Уншиж эхэлж дуусаагүй байна. Тэгэхдээ энэ ном бол төвлөрсөн илэрхийлэл юм. Энэ дээрээ та нар дутуу хараад байгаа юм биш үү. Жишээ нь  6 чиглэлийн чинь нэгийг хэлэлцэхэд л та нарыг шүүмжлэхэд маш амархан болчихож байгаа юм.  6 дугаар чиглэлийн хүрээнд гэчихээд, үндэслэл цогц бодлогын хэрэгжилтийн хувь заяа нь хууль эрх зүйн орчин, төр засгийн байгууллагын тогтвортой ажиллагаа, төрийн албаны ур чадвар, хариуцлагын тогтолцооноос шууд шалтгаална. Юу ч хэлэхгүй шүү дээ. Зүгээр л лекц шиг болчихож. 

Энэ хэдэн өгүүлбэр дотор энэ бүх  санаа тэр номонд байгаа юм чинь тусчихсан. Энэ юу юм бол, энэ юу юм бол гээд түүнийг чинь бид номноос эрдэг баймаар байна.  Үүнтэй нэгдүгээрт санал нийлэх үү? 

Хоёрдугаарт,  ер нь энэ стратеги гэдэг бол эрхэм зорилго, тэнд хүрэх стратегийн зорилтуудаа томъёолжээ. Тэр  6 чиглэлээрээ. Тэгээд арга зам дээр дутуу орхичихож. Тэгээд үүнийгээ та нар номноос томъёолж, бүтцийг нь өөрчилж болох уу? үгүй юу? тухайлбал чинээлэг, дунд давхарга монголд хөгжүүлнэ  гэсэн та нарын стратегийн зорилго тавьсан байна шүү дээ. Энэ магадгүй чухал байх. Хэрэв тэгэх юм бол чингээлэг, дунд давхарга гэдгийн томъёолол ямар хэдэн ам бүлтэй байх юм бэ? ямар орлого байх юм бэ? түүний тооцоо гаргасан. Тэгээд татварын бодлогоо өөрчилнө шүү дээ. Одоо бол ямар бодлого явж байна вэ гэвэл, баян нь баянаараа улам цаашаа яв, ядуу нь ядуугаараа гэсэн татварын бодлого, бүх бодлого явж байгаа шүү дээ. Тэгвэл тодорхой  бусад хөгжсөн орнууд чинь чинээлэг давхаргыг бол шууд татварын бодлогоор зохицуулдаг. Ядуу хэсгийг нь дэмждэг, тэр арга зам чинь томъёологдохгүй болохоор  зорилго төдий болчихоод, мөрөөдөл төдий болчихоод, арга зам ерөөсөө харагдаж өгөхгүй байна.

Тийм учраас нэлээн өөрчлөлтийн шинж чанартай арга замуудыг энэ рүүгээ хийж, шигтгэж оруулж өгөх талаар, та нар бүр  ажилтан нь учраас бүх номон дотор байгаа юмаа  энэ рүүгээ нэлээн сайн хийж өгөх ёстой юм биш үү. Тэгэхгүй болохоор тэр арга замууд чинь харагдаж өгөхгүй болчихоод байх юм. Тэгээд стратеги, арга зам хоёр нь холилдчихоод байна. Үүнийг цэгцлэх бололцоо байна уу? 

Дараагийн дугаарт, зээлийн хүүг бууруулна гэж байна. Тэгээд одоо яг л одоо ярьдаг юм бичиж байна. Хөгжлийн банк байгуулна, тэр чинь шинэ юм биш. Дамжуулан зээлдүүлэх хүүг бууруулна. Энэ бол үндсэн чиглэлд тусчихсан л юм. Тэгтэл огт шинэ оригналь санаа оруулж ирмээр байна шүү дээ.  Өнөөдөр энэ арга  замаар явахгүй. Хөгжлийн банк байгуулахаар нөгөө хээл хахууль, нөгөө танил тал руу ороод болохгүй гээд олон улсын байгууллагууд чинь суучихдаг шүү дээ. Үнэхээр ч тийм байж магадгүй. Одоо Үндсэн чиглэлд байгаа дамжуулан зээлдүүлэхийг энд хуулахаар чинь асуудал шийдэгдэхгүй байна. Магадгүй  их өөрөөр бодмоор байна. Ерөөсөө олон улсын төслөөр орж ирж байгаа юмаар нь энэ үйлдвэрээ баръя л даа. Лизингээр л өгье л дөө, тэр хүнд нь өгье л дээ. Түүнээс энэ өнөөгийн арга зам дотор энэ арга зам чинь эргэлдээд ерөөсөө болохгүй байна. Цоо шинэ юм олмоор байна шүү дээ. Чухамхүү тэр цагт л энэ бүх улс төрийн хүчин хүлээн зөвшөөрнө. Тэгэхгүй одоо байгаа юмыг хуулаад хуулаад тавьчихаар чинь болохгүй байна шүү дээ. Энэ чиглэлээр цаашдаа, тийм зүйл бас байгаа байх.  Би бол буруу судлаагүй учраас  энэ зүйлээ нэлээн их харах ёстой юм биш үү.

Би нэмээд минутаа аваад асуудлаа гүйцээгээд асуучихмаар байнаа, Лүндээ даргаа.

Дараа нь мэдээж Байнгын хороод дээр олон удаа асууна. Боловсрол дээр нэг юм асуух гээд байгаа юм. Та нар ингэжээ. Гадаадын мэргэжлийн боловсролыг багштайгий нь, технологитойгий нь, экспортолж  ирээд  нутагшуулна гэж энд бичсэн байна л даа. Тэгэхээр одоо жишээ нь манай боловсролд ер нь өөрийнхөө юмыг үгүйсгэсэн, гадны юмыг шүтсэн ийм  замаар Монголын цаашдаа явья гэсэн санаа байна. Одоо та нар бид нарт энэ буруу юм билээ. Одоо амьдрал дээр та нар хараад үз. Энэ гадны сургууль гээд байгаа чинь тийм гавьтай юм байхгүй. Зүгээр л англиар ярихаар л сайн сургууль болчихдог юм биш. Монголынхоо дотоодын юмыг чангалаад, тэнд маш их хөрөнгө зарцуулаад,  өөрөө явах тухай л бодоод байна. Одоо дандаа шашны  сургууль гарчихсан шүү дээ. Монголын  оюун ухааныг хамаарах  тухай асуудал гарч байна. Гэтэл та нар гүнзгийрүүлнэ гэж байна шүү дээ. Түүнд орвол тэнд зарах хөрөнгийг энэ багшид өгье л дөө. Өнөөдөр багшид мянган доллараас дээш цалин өгдөг болчихвол боловсрол нэг жилийн дотор юм уу, хоёр жилийн дотор өөрчлөгдөнө гэдгийг баттай хэлж чадна. Ийм жаахан өөр юм харж болоогүй юм уу? өмнө нь тавигддаг юмыг эргүүлээд л тавиад байна шүү дээ. Боловсрол  2015 онд хүйсийн тэгш бус байдлыг арилгана гэсэн байна. Одоо 75  хувь нь эмэгтэй байгаа шүү дээ, яаж арилгах гэж байна вэ?  энэ талаар ямар арга зам, тэр төрөлтийг нь зохицуулах юм уу? элсэлтэнд нь эмэгтэй хүүхдүүдийг элсүүлэхгүй болох юм уу? 

Д.Лүндээжанцан: - Товчхон хариулъя, нэлээн санал  Байнгын хороон дээр боловсруулалтын явцад гарч яригдах байх.

Р.Батмэнд: - Энэ  стратегийн баримт бичиг, бодлогын баримт бичгийн бүтцийг өөрчилж болох уу гэдэг асуудал тавьж байна. Бид нар бол олон янзын бүтцээр  анх эхэлж хийж үзсэн. Ингээд ялангуяа бодлого стратеги гэсэн юмаар хязгаарлагдсан байгаа. Цааш нь хэрэгжүүлэх арга хэмжээ, тэгээд тэндээсээ уялдуулаад хөтөлбөр төсөл гээд явах юм бол дийлэгдэх аргагүй өргөн хүрээтэй асуудлууд орж ирж байгаа, нарийвчлагдаж байгаа. Тийм учраас бид нарын гаргаж ирж байгаа бичиг баримт бол ерөнхийдөө бодлогын баримт бичиг байгаа. Тэндээ бодлогыг хэрэгжүүлэх, стратегийн зорилтыг тодорхойлсон ийм баримт бичиг байгаа. Энэ нь цаашдаа хэрэгжих механизмтайгаа орж байгаа учраас тэр төрийн бүтцэд гарч ирэх механизмаа үргэлжлүүлж, салбар болгоны хөтөлбөрүүд боловсруулах,тэндээсээ гадна энэ хэрэгжиж байгаа үр дүн дээр нь заагаад өгчихсөн байгаа, тэр үндэсний 1О төсөл гэж байгаа, бүс нутгийн төслүүдийг хэрэгжүүлнэ гэж байгаа. Энэ бүгдийг боловсруулж, дотор нь  тэр хэрэгжүүлэх механизм,  Эрдэнэсүрэн гишүүний ярьж байгаа нарийн ширийн зүйлүүд тусч өгч ингэж явж байх юм. Тийм учраас  энэ бодлогын баримт бичиг бол их өөрчлөгдөж,  их өргөн хүрээтэй болох нь юу бол гэж бодож байна.

Эндээс гадна импортолж ирээд  хийх юм байна гэж байна. Тэгэхээр энэ дээр ганцхан импортлох юм хэлсэн байгаа. Бид нар бол энэ үндэсний хөгжлийн цогц бодлогодоо нарийн технологийг нутагшуулна гэдэг юмыг асар олон газар хийсэн байгаа. Нарийн технологийг нутагшуулаад ирэхэд тэгвэл түүнийг мэддэг чаддаг тухайн орноос нутагшуулж байгаа технологийг хүлээж авч чадах тийм  ажиллах хүчнийг бий болгох ийм шаардлагатай болж байгаа юм. 

Тийм учраас мэргэжлийн үйлдвэр, сургалтын төвүүдийг бид нар гаднаас импортолж, багштай нь, технологитой нь импортолж оруулж ирнэ гэж хэлсэн байгаа. Түүнээс боловсролын бусад салбарт үүнийг  нялзаахгүй. Ийм юм яригдаагүй байгаа.

Ж.Батсуурь: - Тэр боловсрол дахь хүйсийн ялгааг яаж арилгах юм бэ гэж. Энэ тун  амин чухал асуудал.  Тэгэхээр энд бол ерөөсөө баримт бичигт нэлээн дэлгэрэнгүй мэдээллүүд оруулсан. Тэгэхээр ерөөсөө гэр бүл төвтэй хүний хөгжлийг  тэтгэн хөгжүүлж байж л тэр боловсрол дахь хүйсийн ялгааг арилгах юм. Гэр бүл төвтэй хүний хөгжлийн асуудлыг ярихгүйгээр өнөөдөр  дунд сургууль, Ерөнхий боловсролын сургуулийн ахлах ангиас эхлээд л эрэгтэй хүүхдүүд, эмэгтэй хүүхдүүдийн тооны харьцаа охидууд нь давамгайлсан, дээд сургуульд охидууд нь тоо нь давамгайлдаг. Техник мэргэжлийн сургуульд болохоор банди нар тоо нь давамгайлдаг. Энэ процесс явсаар байгаад  ерөөсөө хоёр  туйлт процесс руу явдаг. Эрчүүд нь 4О хүртлээ  ганцаараа амьдрах тийм тогтолцоо руу ордог. Эмэгтэйчүүд нь  26 хүртэл дээд боловсрол эзэмшээр яваад нөхөртэй болох гэсэн чинь эргэн тойронд нь үе тэнгийнхэн нь дунд боловсролтой, боловсролгүй ийм эргэн тойрны эрчүүдтэй таарчихаад, тэгээд гэр бүл болж амьдрах  процессоос татгалзаад эхэлдэг.  Яг л ийм л эмгэнэлт байдал руу орох гэж байна.

Тэгэхээр зэрэг гэр бүл төвтэй хүний хөгжлийн асуудлаар дамжуулж, энэ хүйсийн ялгааны асуудлыг  шийдвэрлэх механизм нь эндээ байгаа юм байна гэж  энэ бодлого дотроо их тод томруун тусгаж өгсөн юм шүү. Баярлалаа.

Р.Батмэнд: -  Чинээлэг дундаж давхаргын тухай асуудал бол их өргөн хүрээтэй асуудал шүү дээ. Эрдэнэсүрэн багшаа. Та мэдэж байгаа. Тийм учраас ганц татвараар үүнийг шийдэж чадахгүй ээ. Мэдээжийн хэрэг чинээлэг хэсэг л татвар илүү төлж байгаа шүү дээ. Цаашдаа чинээлэг хэсгийн татвар  тэндээ өндөр байдаг ёс журмаараа явагдана. Энэ дотор  нарийн механизм зааж өгөхгүй ээ, энэ дотроо тухай тухайн үеийн ситуациасаа хамаарч тэр механизмуудаа тогтож байхаар ингэж хийж өгч байгаа л гэж би хэлээд байна.

Д.Лүндээжанцан: - Сүхбаатар гишүүн асуултаа асууя.

Ц.Сүхбаатар: - Баярлалаа. Тэгэхээр энэ бодлогын цогц баримт бичиг маш чухал юм. Тэгээд энэ дээр ядуурал, ажилгүйдлийг бууруулах асуудлаа гол зорилго тавьж, нэлээн том зорилтуудыг тусгасан байгаа юм. Тэгэхээр энэ Нийгмийн хамгаалал, халамжийн тогтолцоог  эрс шинэчлэх үндсэн дээр ядуурлыг арилгана гээд бичсэн байгаа юм. Тэгэхээр энэ  одоогийн барьж байгаа бодлогыг үндсээр нь энэ зорилтот хугацаандаа яаж өөрчлөх юм бэ? жишээлбэл одоо бараг хоёр хүний нэг нь ямар нэгэн тэтгэвэр тэтгэмж авч байгаа, үүнийгээ зарим нэг нь тэжээллэг ийм нийгэм байнаа. Өөрөөр хэлбэл төсвийн орлогоо бүрдүүлсэн ч байдаг юм уу? олсон орлогоо шууд нийгмийн хэрэглээнд эргэж зарцуулна, нөөц хуримтлалгүйгээр эргэж  зарцуулах юмгүйгээр тэжээллэг тэтгэвэр тэтгэмжинд зарцуулж байна гэсэн ийм шүүмжлэл байгаа. Үүнийг ямар байдлаар хийх гол бодлого барьсан юм бэ? энэ дээр олон хүүхэдтэй эхчүүдийг хөхүүлэн дэмжих, хүүхэд асрах үйл ажиллагааг дэмжинэ. Тэгээд асрамж, халамжийн үйлчилгээг сайжруулна. Тэтгэврийн шинэ тогтолцоо бий болгоно, тэтгэвэр авах насыг урт болгоно гээд байна л даа. Энэ дээр ямар гол гол  эрс шинэчлэл хийж байж тэр ядуурлаас буурах зорилтыг хангах юм бэ? 

Тэгээд хүн амыг өсгөх дундаж насыг яг хэд хүргэх вэ гэдэг талаар түрүүн  тайлбарласан уу? үгүй юу? Хүн амын тоо одоо яг хэд хүрэх юм бэ? Тэгээд ингээд эргээд бодохоор зэрэг одоо би энэ олон хүүхэдтэй эхийн тэтгэмж, хүүхдийн тэтгэмж, ахмад настны тэтгэмж, тэтгэлэг, халамжийн хууль энэ бүх юмыг үндсээр нь өөрчилж байж, үүнийг  энэ зорилтондоо хүрэх үү? ямар ямар  гол концепци барьж байна вэ гэж  энэ онолын талаас нь ч байдаг юм уу? ерөнхий л асуулт байна. Баярлалаа.

Д.Лүндээжанцан: - Батмэнд хариулъя.

Р.Батмэнд: - Нийгмийн хамгааллын  асуудлыг энд нэлээн Сүхбаатар гишүүний хэлж байгаагаар эрс өөрчлөх замаар ядуурлыг бууруулахад хувь нэмэр оруулна гэж байгаа юм. Түүнээс ядуурлыг үүгээр бууруулаад байхгүй байхаа. Тодорхой хэмжээгээр бол бууруулна л даа. Тэгэхээр хамгийн гол нь асаргаа үйлчилгээ, нийгмийн хамгаалалд нэн шаардлагатай байгаа бүлэгт үзүүлж, тэнд шаардлагагүй хүмүүст очиж байгаа үйлчилгээг хязгаарлах нэг ийм бодлого баримталж байгаа.

Хоёрдугаарт нь, тэр нийгмийн хамгааллын үйлчилгээнээс гадна орхигдчихоод байгаа, орж чадахгүй байгаа  ийм хүмүүст  чиглэсэн тийм үйлчилгээг явуулах. 

Гуравдугаарт нь, нийгмийн ажил үйлчилгээг чиглэлтэйгээр хүргэх, хүнд нь бүр ойртуулж хүргэх энэ арга механизмыг ашиглах замаар  энэ юуг өөрчилье гэж байгаа юм. Тэнд тухайлбал олон асуудал бий л дээ. Бүх насаараа халамжийн байгууллагуудаар явсан, тэндээ гэрлэсэн ийм улсууд хүртэл ороод ингээд залуу зандан настай ийм улсууд ороод явж байхад, гадна талд жинхэнэ  энэ халамжийн үйлчилгээ, нийгмийн халамжийн үйлчилгээ авч байх ёстой улсууд бол гадна байна гэсэн ийм  юмнууд бас гарч ирж байгаа юм. Тийм учраас ийм 3 чиглэлийг баримталж байгаа, Сүхбаатар гишүүн.

Д.Лүндээжанцан: - Ганди гишүүн байна уу? Алга байна. Мөнхтуяа гишүүн алга байна. 

Ж.Батсуурь: - Сүхбаатар гишүүний асуултанд нэмэлт хариулт. Би тэгж ойлгосон, зөв ойлгосон бол эрхэм гишүүн ээ, хэрэв буруу ойлгосон бол та тодотгоорой.  2006 оны байдлаар Монголын хүн ам  2 сая 594, 800 хүн байна гэсэн ийм статистикийн газрын  албан ёсны тоо байгаа юм.  Хүний дундаж наслалтыг аваад үзвэл  2006 оны байдлаар эмэгтэй хүн  69.5 нас, эрэгтэй  62.6 байгаа юм.  Ер нь тооцоолоод үзэхэд  2015 он гэхэд  Мянганы хөгжлийн зорилтыг биелүүлээд, хүн амын дундаж наслалтыг  72-т хүргэх бүрэн боломж байна.  Энд ганцхан юманд их онцгой анхаарах хэрэгтэй. Юу вэ гэхээр Хүн амын эрүүл мэндийн асуудлыг бүр нэгбүрчлэн анализ хийгээд үзэхээд  15-64 насны хоорондох хүн ам их хэврэг болчихжээ. Өвчилж байгаа  6 хүний нэг нь нас барж байхад, түүний  50 хувь нь 15-64 насны хүн амд оногдож байна.  Тэгэхээр энэ насны хүн амыг аль болохоор урьтал оношилгоо хийх, эрүүл мэндийн элдэв  хорт зуршлаас ангид байлгах, эрүүл мэндийг нь хамгаалах, эх нялхсын эрүүл мэндийг хамгаалах ийм бодлогуудыг бүгдийг нь хооронд нь нягт уялдаатайгаар тусгаж өгсөн юм.  Тэгээд ингээд бодохоор 2021 онд бид хүндээ хандсан  хөгжлөө хэрэгжүүлж чадвал  2021 онд  монгол хүн бол  80 нас хүрэх юм билээ.  Тэр тооцоонуудыг бид энд оруулаагүй. Зүгээр энэ бол нөөц  тооцоо юмаа.  Энэ бодлогыг бид зоригтой, дайчин, зөв зохистой сайхан хэрэгжүүлж чадах юм бол  2015 он гэхэд Монгол хүн бол  72 насыг бүрэн хүрэх боломжтой юм билээ гэдгийг  би тодруулж хариулъя. Баярлалаа.

Д.Лүндээжанцан: - Очирхүү, Ганди, Мөнхтуяа нараас эхэлж асуултаа асууна шүү. 15 цагт. Энэ гурван гишүүний асуултыг олон удаа хойшлууллаа.  З цагаас эхлээд байхгүй бол тэгээд нэрсийн жагсаалтаас хасагдаад явчихна, асуултаас гэдгийг хэлье.  З цагаас асуулт хариулт үргэлжилнэ. Цагтаа гишүүд цуглаад, өнөө  орой сунгаж хуралдах асуудал гарах байх шүү гэдгийг бас хэлье. Завсарлага. /12.10-13.05 цагт Д.Цэндсүрэн/

Хуралдаан 13.05 цагт завсарлаж, үдээс хойшхи хуралдаан 15 цаг 20 минутанд эхлэв.

Д.Лүндээжанцан: - Занданшатар гишүүн асуултаа асууя.

Г.Занданшатар: - Үндэсний хөгжлийн цогц бодлого бол олон судлаачид оролцсон, олон нийтийн санал бодлыг нэлээд өргөн хэмжээнд авсан, багагүй хугацаанд боловсруулсан, ийм нэлээд цогц шинжлэх ухаанч баримт бичиг болсон учраас бас өөчлөөд асуугаад байх зүйл алга аа. Гэхдээ энийг уншаад судалж байх явцад нэг тодруулж асуумаар хэдэн зүйл байгааг асууя гэж бодож байна.

Нэгдүгээрт энэ олон улсын байгууллагууд, олон улсын валютын сан, энэ олон улсын байгууллагууд, Дэлхийн банк ер нь ямар зөвлөмж өгсөн байдаг юм болоо, энэ цогц бодлого дээр.

Хоёрдугаарт нь хэрэгжих боломж, механизм ямар байдаг юм болоо гэж, энэ хоёр асуултыг асууж байгааг тодруулахад энэ манайх чинь олон зуун төсөл хөтөлбөрийн орон болсон, бас нэг хэрэгждэггүй баримт бичиг гарчихвий гэж санаа зовоод байгаа юм л даа. Ер нь энэ бас дэлхийн бусад улсуудын үндэсний хөгжлийн бодлогуудын төлөвлөлтүүдийг харахаар ерөнхийдөө дэлхий дээр өрсөлдөж байгаа 2 гол чиглэл либераль ардчилал, социал ардчилал хоёр ялгарлаараа харагдаж байна. Тэгээд энэ дээр нэлээд холилдсон юм шиг ажиглагдаад байгаа.

Дотоодын нийт бүтээгдэхүүнд эзэлж байгаа төсвийн хувь хэмжээг харахад өнөөдөр төсвийн тодотголоор манайх 50.5 хувьд хүрч байна, энэ бол Швед зэрэг нэлээд социал демократ орнуудын хэмжээнд хүрч байгаа. Тэгэхээр энэ цогц бодлогыг нэлэнхүйд нь үзэхээр ерөнхийдөө төсвийн үүрэг роль, төрийн оролцоог нэлээд хэмжээгээр нэмэгдүүлэх чиглэл илүү ажиглагдаж байна гэж бодоод байгаа юм. Либераль ардчиллын улсууд баримталж байгаа нь Олон улсын валютын сан, АНУ-ын зөвлөмж чиглэлүүд төсвийн үүрэг ролийг аль болох бага байх, төрийн оролцоо, зөвшөөрөл, төсвийн хуваарилалт, орлогын дахин хуваарилалтыг аль болох бага байх чиглэлд, 2 ийм үзэл баримтлалын ялгаа яваад байгаа, чухам аль чиглэлий нь илүүтэй баримталсан юм болоо, энэ дээр бас ялгарал харагдаж өгөхгүй байна.

Хүмүүн хөгжлийн индексээр 117-д яваа, манай улс, орлогын тэгш бус хуваарилалтын женийн конвенцийн 44 хувьтай гэж гарсан байна лээ. Энэ төсвийн үүрэг ролийг нэлээд их тавьсан байна, энэ 50.5-аасаа цааш нэмэгдээд байна гэсэн  үг үү? Энэ төсвийн женофин, энэ төсөөллүүдийг харахаар ерөнхийдөө төсөв маань сүүлийн 3, 4 жил 39-50.5 хувьд өсчихлөө шүү дээ. Төрийн үүрэг, роль өсөх тусмаа орлогын тэгш бус хуваарилалтад яаж нөлөөлж байгаа юм, энэ дээр нэлээд тодорхой судалгаа хийж үзсэн байх, энэ дээр ямар бодлоготой байгаа юм бэ? Ийм учраас энэ олон улсын валютын сан.

Дараагийнх нь хэрэгжих, боломж, механизмыг нэлээд сайн тооцож үзэж байхгүй бол олон төсөл хөтөлбөр гардаг, эцэстээ хэрэгждэггүй, нэлээд ерөнхий үгтэй бодлогууд болоод явчихдаг, тэрийг нийтлэг ажиглаж байхад бүх асуудлыг шийднэ гэдэг бол бүх асуудлыг шийдэхгүй байх тийм чиглэл рүү яваад байдаг, бүх асуудлаараа цогц байна гэдэг бол бүх асуудлаараа сул байгаагийн шинж байна гээд, тэгээд тэр бүх асуудлыг оруулж болно, гэхдээ тэр ач холбогдлоор нь, логикоор нь, зэрэг, дарааллаар нь, цаг хугацааны эрэмбэ зэрэглэлтэй тогтоож асуудлуудыг шийдэж, тодорхой нэг эхний ээлжинд шийдэх 3, 4 асуудал дээр, ашигт малтмалаа, боловсролын салбарын шинэчлэлээ, экологийн асуудлаа, үндэсний экологийн бодлого, үндэсний ашигт малтмалын бодлого гэж энэ бодлогуудаа бодоод хэдэн тодорхой зорилт тавьж энд шийдэх, ач холбогдол, эрэмбэ дарааллын хувьд нь ялгаж, салгаж, приоредит тогтоогоод хөрөнгө мөнгөнийхөө хувьд ч гэсэн тэгж, нэг нь нөгөөгөөсөө ургаж шийдэгддэг байхаар логикоор шийдэгдэхгүй бол бүх асуудлыг шийдэх маягаар ингэж оруулж ирсэн юм шиг харагдаад байна. 

Энэ дээр тэр ач холбогдол, приоредит, логик, зэрэг дараалал, төсөв мөнгө, цаг хугаааны эрэмбэ, зэрэглэлийг яаж тогтоосон тийм аргачлалаа бас тайлбарлаж өгвөл болох болов уу. Тэгээд дотор нь бол дэлгэрүүлээд асуугаад байвал олон зүйлүүд байгаа юм л даа. Базаж асууж байгаа юм шүү, төсвийн оролцооны талаар, хүний хөгжлийн асуудлаар, төсвийн асуудлаар, зээлийн хүү бууруулна, хөгжлийн банк байгуулна гээд бүх асудлыг базаад оруулсан учраас гол түлхүүр асуудлууд нь тэр нэг либераль ардчиллын зарчим баримтлах уу, эдийн засгийн бодлого баримтлах уу, төрийн оролцоотой илүү, төрийн зохицуулалттай баримтлалын жижиг улсын хувьд төсвийн оролцоогоо хэдэн хувь орчимд барьж авах юм, тэр нэг параметрүүд багтаасан тийм үзүүлэлт юмнууд байна уу?ийм асуулт байна.

Д.Лүндээжанцан: - Баяртсайхан сайд хариулъя.

Н.Баяртсайхан: - Энэхүү үндэсний хөгжлийн цогц бодлогыг боловсруулахад бид олон улсын байгууллагуудын дэмжлэг, туслалцаа авсан. Хамгийн их өдөр тутам оролцож үйл ажиллагаанд хамт ажилласан байгууллага бол НҮБ-ын хөгжлийн хөтөлбөр гэж бид үзэж байгаа. Энэ үндэсний хөгжлийн цогц бодлого Мянганы хөгжлийн зорилтуудыг  2015 он хүртэл хэрэгжүүлэхэд шаардагдах хөрөнгө мөнгөний хэмжээг тооцоолох энэ үйл ажиллагаанд олон улсын хөгжлийн,  НҮБ-ын хөгжлийн хөтөлбөр гэсэн энэ байгууллагаас техникийн туслалцаа үзүүлж дэлхийн хэмжээний томоохон эрдэмтэд, судлаачдыг Монгол оронд нэг сарын хугацаатай, 45 хоногийн хугацаатай ажиллуулж дэмжлэг туслалцаа үзүүлснийг би энд хэлмээр байна.

Түүнээс гадна бусад олон улсын байгууллагууд оролцсон, ер нь бүгдийнх нь анхаарлын төвд байсан, Монгол улс ийм урт удаан хугацааны хөгжлийн бодлого гаргаж ирж байгаа явдлыг маш их дэмжиж байгаа. Чадах ядахаараа бидэнд дэмжлэг үзүүлсэн, экспертүүдээ ажиллуулсан, эрдэмтэн судлаачдаа ирүүлсэн байгаа. Ингээд бид энэ баримт бичгийг боловсруулаад монголынхоо эрдэмтдийн санал дүгнэлтийг авч базаж боосны дараагаар техникийн зөвлөгөөн Монгол Улсын Засгийн газар ба гадаадын түншлэгчдийн техникийн зөвлөгөөнийг Улаанбаатар хотод 2007 оны 4 дүгээр сарын 5-наас 7-ны өдрүүдэд зохион байгуулж энэ удаагийн техникийн зөвлөгөөнөөр энэ үндэсний хөгжлийн цогц бодлогын асуудлыг бид 2 өдөр хэлэлцсэн, маш тодорхой зөвлөмжийг энэ зөвлөгөөнөөс гаргаж өгсөн байгаа.

Хүмүүсийн хандлага бол янз бүр байсан гэдгийг хэлэх хэрэгтэй, нэг хэсэг нь биднийг нэлээд дээрээс харж, яасан том санаатай юм, амбицтай юм, наадахь чинь бүтэх ч юмуу, биелэх ч юмуу гэсэн ийм зүйлийг бас ярьж байсан, мөрөөдлийн хуудас болчихсон юмуу, хаашаа юм гэх маягийн зүйл. Гэхдээ бид өөрсдийнхөө эрдэмтэн, судлаачид, мэргэжилтнүүдийн санаа бодлыг аваад, бас олон улсын байгууллагынхантай хамтарч ажиллаад гаргасан энэ баримт бичгээ бид дахин сайтар боловсруулж Улсын Их Хуралд өргөн барих нь зүйтэй гэж үзсэн. Ингээд Их Хурлаас би томоохон ажлын хэсэг гарч ажиллах байх гэж ингэж ойлгож байгаа, энэ ажлын хэсэгт Их Хурлын гишүүд ч орох байх, түүнээс гадна монголын эрдэмтэн, судлаачид орж, энэ өргөн барьсан, Ерөнхийлөгчөөс өргөн барьсан энэ баримт бичгийг сайжруулах ажил хийгдэнэ гэж найдаж байна.

Хэрэгжих боломж, механизмыг бид нар энэ баримт бичигтээ тусгасан гэж үзэж байгаа, ерөнхийдөө бидэнд хөгжлийн 2 том тулгуур байна гэж үзсэн, нэг нь бол монгол хүний хөгжил, монгол хүний өөрийнх нь хөгжил, нөгөөх нь бол хүчтэй хувийн хэвшил гэсэн ийм 2 тулгуур багана дээр тулгуурлаж, улс орныхоо хөгжлийг өөд нь татна гэсэн ийм концепци барьсан, энэ концепци бол үндэсний хөгжлийн цогц бодлогод яг тэр байдлаараа сууж өгсөн байгаа гэдгийг хэлье. 

Өнөөдөр үйлчилж байгаа 300 орчим тийм янз бүрийн баримт бичгүүд байна, Засгийн газрын хэмжээнд яригдсан, Улсын Их Хурлын хэмжээнд батлагдсан, эдгээр баримт бичгүүдийг бид ямар нэгэн байдлаар нэгтгээд, зангидах ийм зарчим барьсан байгаа. Гэхдээ тэр бүгдийг давтаад дахин  нэг ийм зүйлийг оруулж ирсэн юм биш, ерөнхийдөө бид 2015, 2021 онд хүрэх хөгжлийнхөө асар тийм бололцоотой, хүрч чадах зорилтоо тодорхойлъё, тэрэндээ хүрэхийн төлөө бүгдээрээ өөрсөддөө байгаа нөөц бололцоогоо дайчилж, зүтгэе, ажиллая, энд хамгийн гол хүчин зүйл бол монголын эдийн засагт ингэж хөл дээрээ өндийж босч ирж байгаа хүчтэй хувийн хэвшил, боловсролтой, чадалтай, эрүүл монгол хүн гэсэн ийм зарчим, концепцийг барьж хийсэн.

Ямар концепци, зарчим барьсан юм бэ гэж яриад байна, энэ концепци, зарчмын тухайд бидэнд өнөөдөр хөгжлийн тухай маш олон үзэл баримтлал, концепци байдаг юм байна, тэдгээрийг бид ямар нэгэн байдлаар бүгдийг нь судажл үзэж байж ингэж гаргасан. Тэгээд одоо бидний энэ үндэсний хөгжлийн цогц бодлогыг баримтлахад барьсан гол үзэл баримтлал, санаа бол хүн төвтэй хөгжил, хүндээ тулгуурласан хөгжлийн үзэл баримтлал, моделийг баримталсан.

Мэдээж төр бол чухал үүрэг гүйцэтгэнэ. Маш чухал үүрэг гүйцэтгэнэ. Манайх шиг хоцрогдсон, хүн амын эдийн засгийн хувьд хоцрогдсон, байгаль, цаг агаарын хувьд маш хүнд нөхцөлд ажиллаж, амьдарцгаадаг, далайд гарах гарцгүй, эх газрын, дэлхийн 2 том гүрний дунд оршдог, ийм улс орны тухайд төр маш их чухал үүрэгтэй гэдэг ийм зарчим, концепцийг бид нар барьж ажилласан.

Өндөр хөгжилтэй улс орнууд байна, эдгээр улс орнуудад төрийн үүрэг оролцоог багасгах, эдийн засгийн амьдралд оролцох төрийн оролцоог бууруулах ийм зүйлийг ярьдаг, бид үүнийг ойлгож байгаа, гэхдээ манайх шиг ийм хоцрогдолтой, хоцрогдлыг маш богино хугацаанд давж туулах шаардлагатай, хүн ардын аж амьдрал хүнд хэцүү, төвлөрсөн, төлөвлөгөөт эдийн засгаас зах зээлийн эдийн засгийн харилцаанд шилжих шилжилтийн үеийг дөнгөж давж туулж байгаа ийм улс орны тухайд төрийн оролцоо бага байх ёстой, төр бол ер нь эдийн засгийн хөгжлийн асуудлаас хол суух ёстой гэсэн ийм байдлаар халдаж болохгүй юм гэдэг дүгнэлтийг бид хийсэн.

Би одоо ярьсан шүү дээ, үндэсний хэмжээний том конкурс зарласан, энэ конкурс, уралдаанд оролцсон манай эрдэмтдийн байр суурь ч ийм байсан. төрийн оролцоо маш идэвхтэй байх ёстой. Төрийн оролцоо идэвхтэй байна, өөрөөр хэлбэл төрийн зохицуулах үүрэг маш хүчтэй байх ёстой гэж, энэ зарчим ч гэсэн манай Монгол улсын Үндсэн хуулинд суусан, ийм зарчим байгаа. Тэгэхээр бид энэ хөгжлийн хоцрогдлыг даван туулахын тулд хурдан түргэн өндөр хөгжилд хүрэхийн тулд төр гүйцэтгэх ёстой чиг үүргээ гүйцэтгэх ёстой гэдэг ийм зарчмыг барьж энэ үндэсний хөгжлийнхөө цогц бодлогыг  гаргасан юм.

Бүх асуудлыг бүгдийг нь нэг дор шийднэ гэсэн ийм зарчмыг бид бариагүй, хөгжлийн гол гол преоретиутыг гаргасан, тэдгээрийг бид нэг бүрчлэн нэгдүгээр стратегийн зорилт, хоёрдугаар стратегийн зорилт гээд, нэг бүрчлэн преорететоор нь гаргасан байгаа. Гол преоретет Монгол улсын хүн, монгол хүний боловсрол, эрүүл мэнд, аятай тохитой аж төрөх, амьдрах орчин нөхцөлийг бий болгох энэ асуудал гэж үзэж байгаа. Хоёрдахь асуудал бол шинжлэх ухаан, технологийг хөгжүүлэх, яваандаа мэдлэгт суурилсан эдийн засгийг монгол орон бий болгох, энэ бол бидний гол преретит, гуравдахь преретит бол эдийн засгаа хурдан, түргэн хөгжүүлэх, ойрын жилүүдэд уул уурхайн томоохон орд газруудыг ашиглах, аж ахуйн эргэлтэд оруулах замаар энэ ядуу зүдүү байдлаасаа хурдан түргэн салах, үүн дээрээ тулгуурлаж монгол хүнийхээ хөгжлийн асуудлыг шийдвэрлэх ийм преротит зарчмуудыг тусгасан юм.

Д.Лүндээжанцан: - Нямсүрэн гишүүн асуултаа асууя.

Р.Нямсүрэн: - Баярлалаа, 1990 оноос хойш Монгол улс хэтийн хөгжлийн тодорхой зорилгогүй, сонгууль ялсан аль нэг намын мөрийн хөтөлбөрийг Засгийн газрын хөтөлбөр болгож, тэрийгээ хагас дутуу хэрэгжүүлээд өнөөдрийг хүртэл явсан юм шиг байгаа юм, энэ их чухал цаг үед энэ үндэсний хөгжлийн цогц бодлогыг дунд болон урт хугацааны хэлбэрээр боловсруулж, оруулж ирсэн санаачилга гаргасан Ерөнхийлөгч, түүний албат, хамтарч ажилласан эрдэмтэн, мэргэдэд талархах нь зүйтэй байхаа. Энд үзээд байхад хүн ам зүйн бодлогод онцгой анхаарах, монгол хүнийг 3.3 саяд хүргэх, нийгэм, боловсрол, эрүүл мэндийн чиглэлээр бас тооцоо хийж, боловсролыг 12 жилийн тогтолцоонд шилжүүлж, нэг хүнд оногдох дотоодын нийт бүтээгдэхүүнийг 12 мянган доллар, ядуурлыг 12 хувиар бууруулах, хүний насыг 72-т хүргэх гээд их сайхан сайхан зорилтууд харагдаж байна. Энэ зорилтоо хэрэгжүүлэхийн тулд нарийн тооцоо, судалгаа хийсэн гэдэгт би итгэж байгаа юм.

Элдэв янзын юм хольж сүлэлгүйгээр би боловсролтой холбогдсон зарим нэг асуудлаар юм тодруулж асууя гэж бодож байна. Уул нь мэдлэгт суурилсан эдийн засагт шилжинэ гэсэн хоёрдугаар үе шат нь байгаа л даа, ийм сайхан зорилго тавьчихаад тэгээд 2015 он гэхэд олон улсын  жишигт нийцсэн ерөнхий боловсролын сургуулийн тоо 10, олон улсын стандартад нийцсэн их, дээд сургуулийн тоо 2 гэсэн хачин тоонууд тавьсан байгаа, энэ зорилтууд чинь тэр өнөө мэдлэгт суурилсан эдийн засгийг буй болгоход хандсан гээд ойлгохоор дэндүү жижигхэн, дэндүү бага, тэгээд ер нь олон улсын стандарт, жишигт нийцсэн ийм сургалт байхгүй, 10-хан ерөнхий боловсролын сургуультай, 2-хон дээд сургуультай байх нь гэсэн ойлгоц төрөөд байна. Энийгээ нэг тайлбарлаачээ, энэ ер нь одоо арай хэтэрсэн, жулдсан зорилго байгаа юм биш биз дээ гэсэн асуулт байгаа юм.

Хоёрдахь асуулт боловсрол дээр яах вэ техник технологи, шинжлэх ухаан, гадаад хэл, англи хэлний сургалтыг их түлхүү тавьж байгаа юм байна, бид нарын монголчуудын мартаж болохгүй нэг эрхэм чухал зүйл бол монголын үндэсний соёлын боловсролын тулгуур чухал зүйл болж байгаа, үндэсний монгол бичгийн сургалтын асуудлаар энд ямар нэг дэвшүүлсэн зорилт байна уу, энийг ингээд ер нь латин бичигт шилжинэ гэсэн үг явж байгаа. Энэ үндэсний монгол бичгийн сургалтыг боловсронгуй болгох, ер нь хүн бүрийг энэ бичгээр уншиж, бичиж чаддаг болгох гэх мэтчилэн зорилтууд яагаад тавьсангүй вэ, энэнд хариулт өгөөч.

Дараагийн нэг зүйл бол манай боловсролын эрдэмтэд мэдэж байгаа байх л даа, өнөөдрийн сургалтын агуулга, хөтөлбөр, арга зүй нь ерөөсөө хуучин ЗХУ-ын буюу өнөөдөр хүртэл манайд хэрэглэж байгаа академик сургалтын агуулга, хөтөлбөр, арга зүй зонхилоод байгаа. Гэтэл  дэлхийн жишиг бол ерөөсөө хүний хүсэл сонирхол, чадамжид нь нийцсэн парагматик сургалт гэдэг юмаар явагдаж байгаа шүү дээ. тэгээд яагаад бид нар энэ сургалтын агуулга, хөтөлбөр, арга зүйг энэ академик сургалтын хэлбэрээс парагматик сургалт руу шилжүүлэх, энэ зүйлүүдийг онцлон дурдаж тавихгүй байгаа юм бэ? Дэлхийн сургалтын арга зүйн жишиг ийм рүү шилжсэн шүү гэсэн ийм юмыг бас асуух, санал болгож хэлэх хоёрын хооронд ярьж байгаа юм.

Зарим нэг тоонууд их анхаарал татаж байна, жишээ нь энд ийм тоо. Энэ сонин зорилт байна л даа, бага боловсрол 99.1 хувь, дунд ангид болохоор 97.9, суурь боловсролд болохоор 98.3 хувь гэж, өөрөөр хэлбэл 8 дугаар анги төгсөөгүй хүүхэд суурь боловсролын 12 жилийн боловсролоо 98 хувьд хүргэнэ гээд ийм тоонууд нь үл ойлгогдох ийм юмнууд харагдаад байх юм. 

Түрүүн Эрдэнэсүрэн гишүүн асуугаад бай луу даа, хүйсийн ялгааг бүрэн арилгана гэж, ийм ийм боловсролтой холбогдсон, үл ойлгогдох дэлхийн жишигтэй харьцуулсан юмнууд нь нэг л би ойлгохгүй байна, ойлгомжгүй юмнууд байна, энийгээ нэг тайлбарлаж өгөөч.

Д.Лүндээжанцан: - Нэлээд саналууд байна, та бүхэн маш товчхон хариулна шүү, олон гишүүн асуух гэж байна, тийм учраас хариулт тодорхой байх. 

Р.Батмэнд: - Нямсүрэн гишүүний асуултын дундаас нь хариулъя гэж бодож байна. Манай боловсролын сургалтын арга зүй бол хуучин ЗХУ-ын арга зүйд тулгуурласан, крервер гэдэг нь маш үнэмшилтэй юм, энийгээ бид өөрчилж цогц чадамжид суралцсан сургалтын тогтолцоог хэрэгжүүлэх гэж багйаа юм. Тэгэхээр бүх боловсролын анхан шатны боловсрол, дунд шатны боловсролын хүрээнд цогц чадамжийг бий болгоно гэдэг бол нүсэр том ажил байгаа юм. Энийг цогц чадамжаараа дамжуулаад бид нар дээд, дунд сургуулиудын хөтөлбөрийг дэлхийн жишигт нийцүүлэх, боловсролын системээ 12 жилийн тогтолцоонд шилжүүлэх ийм ажлуудыг хийх юм байгаа юм.

Тэгэхээр энэ ажил явагдсаар бид нарыг дэлхийн хэмжээнд хүлээн зөвшөөрдөг сургуулиудын тоог л төдий болно гэж ингэж тавьж байгаа юм. Өөрөө нүсэр том ажил учраас олон сургуулиудыг зэрэг зэрэг дэлхийн жишигт нийцүүлэх нь бас хүрэхэд төвөгтэй, хэцүү асуудал учраас бид нар иймэрхүү тоо тавьж байгаа.

Зарим боловсролын тоо баримтын талаар Батсуурь доктор ярих байхаа.

Монгол хэлний сургалтын асуудлыг бид нар орхигдуулаагүй. Латин үсэгт шилжинэ гэж байгаа нь бид нар цаашдаа энэ өндөр технологи, дээд технологи гэдэг юмуу, энэ мэдээллийн технологи, энэ бүх дэлхий нийтийн бизнес, улс төрийн харилцаа гэх мэтийн ийм салбаруудад англи хэл зайлшгүй шаардлагатай болж байгаа, тэрнээс гадна компьютерийн цагаан толгойд суралцах, энэ бүх үйл хэрэгт латин үсэг зайлшгүй шаардлагатай болж байгаа, энийг бодож бид нар латин үсэгт шилжинэ гэж байгаа. Ингэхдээ монгол үндэсний бичиг юмуу, кирилл үсгээ орхино гэсэн ийм санаа бодол байхгүй. Та бүгдийн энэ үндэсний хөгжлийн цогц бодлогын баримт бичигт аваад үзэх юм бол соёлын хэсэг дээр нь түүх соёлынхоо үнэт өв уламжлалыг үргэлжлүүлнэ гэсэн байгаа, тэрэн дотроо үндэсний монгол бичгийн асуудлаа үргэлжлүүлж үзнэ, сурна гэсэн ийм юм туссан байгаа.

Бага боловсролын хувьд зарим тоо олон янз байна гэж байна, тэгэхээр энэ тоо баримт бол олон янз байж байгаагийн учир шалтгаан нь бол тэр боловсролын системийг 12 жилд шилжүүлээд ирэхээр замаас нь орж байгаа 6, 5 настай хүүхдүүд сургуульд ороод тэгээд тэрний зарим нэгэн хөдөө орон нутагт завсардалт гараад, энэнтэй уялдуулан бас сургуулийн хамрагдалт дундуур болж багйаа. Тэгээд цаг үед нь тохируулаад 2005 он гэхэд 98 хувь, 2021 он гэхэд 99.8 хувь гэх мэтчилэнгийн өөр өөр тоонууд тавьсан байгаа.

Ж.Батсуурь: - Би эрхэм гишүүн Нямсүрэнгийн асуусан асуулт дээр жижигхэн  тодотгол хийе. Хүйсийн ялгааны асуудал гарч ирж байгаа юм, сүрхий юм гараад ирсэн, нэлээд сэтгэл эмзэглүүлсэн асуудал болж байгаа юм байна. Монгол улсад, ялангуяа 8-15 насны хүүхдүүд, дунд ангид, ахлах анги, дунд ангиас эхлээд ахлах ангид суралцагчид, дээд сургуульд суралцагсдын хүйсийн ялгаа нэлээд тийм ялгарших хандлага гарч ирээд байгаа. Тэгэхээр зэрэг энэ нь бол нэлээд тийм ирээдүйн сүрхий архаг үр дагавартай байж мэдэх ялгаа юм. Энэ ялгааг яаж алга болгох вэ гэхээр ерөөсөө эргээд энэ өөрөө хүн төвтэй гэр бүлийн хөгжлийн бодлогыг хэрэгжүүлснээр энэ ялгааг арилгах нэг том нөхцөл бүрдэх юм. Нөгөө талдаа энэ үйл явц бол их амархан арилгачихад их хэцүү ийм үйл явц байдаг юм байна. Тийм учраас алхам алхмаар энийг хүйсийн харьцааг 100 хувь, өөрөөр хэлбэл 1-ийг харьцах нь 1 гэсэн түвшин рүү ойртуулахын тулд л энэ алхмуудыг хийж хэрэгжүүлэх ёстой юм гэсэн ийм л шат дараалсан бодлогуудыг энд дэвшүүлсэн юм.

Жишээ нь зүйрлээд хэлэхэд өнөөдөр дээд сургуулиудын оюутнуудын 61 хувь нь охидууд болсон байна. Техник мэргэжлийн сургуулийн суралцагсдын 46 хувь нь хөвгүүд болчихсон байх жишээтэй, ингээд хүйсийн ялгарал бий болох үйл ажиллагаа бол ингээд бодитой ийм нөхцөл байдлыг бий болгочихжээ. Энэ маань монголын хүн амд, ирээдүйдээ гэр бүлийн хөгжил, хүний хөгжлийн асуудалд ноцтой нөлөөлөх тийм ирээдүйн их урхагтай асуудал болж хар аяндаа гарч ирэх юм байна лээ. Тийм учраас энэнд онцгой анхаарал тавьж хөтөлбөртөө, бодлогодоо тусгасан байгаа, баярлалаа.

Д.Лүндээжанцан: - Буд гишүүн асуултаа асууя.

Р.Буд: - Баярлалаа, тэгэхээр ийм үндэсний хэмжээний хөгжлийн бодлогыг тодорхойлсон урт, дунд хугацааны төсөл, арга хэмжээг тусгасан ийм баримт бичиг гаргах явдал их чухал байсан. Энийг санаачилсан Монгол Улсын Ерөнхийлөгч, энийг боловсруулсан манай монголын өмнөө барьдаг нэртэй эрдэмтэд, сэхээтнүүд, бүх хүмүүст талархах нь зүйтэй гэж бодож байна. Тэгэхээр 21 дүгээр зуун бол мэдээллийн зуун, технологийн хөгжлийн зуун гэдэг, тийм болохоор энэ мэдлэгт суурилсан эдийн засгийг хөгжүүлэх нь хэн хүнд ойлгомжтой. Гэхдээ энийг хөгжүүлэх болсон нь мэдээж хэрэг мэдлэг боловсролтой тийм хүмүүс байх ёстой. Энэ мэдлэг боловсролтой байхад бас нөлөөлөөд байгаа нэг зүйл бол энэ 10 жил, их, дээд сургуульд байгаа хүйсийн харьцааны асуудал бас энэнд нэлээд нөлөө үзүүлж байх шиг байна. 

Дээр нь миний бодож байгаагаар бол энэ сургууль, их, дээд сургуульд сурч байгаа хүүхдүүдийн чинь мэргэжлийн чиглэл нь их өөр болчихоод байгаа юм биш байгаа даа, хууль, хэл, эдийн засгийн чиглэлээр ихэнх хүмүүс суралцаж байна. Гэтэл энэ 21 дүгээр зууны техникийн энэ шинэ технологи, ноу хау-г нэвтрүүлэх хүмүүс гол төлөв инженер, техникийн ажилтнууд байсан, цаашдаа ч байх байхаа. Жишээлбэл бид нар энэ дэлхийн гайхамшигуудыг бүтээсэн улсуудыг үзэхэд ихэнх нь инженер техникийн ажилтнууд байдаг. Жишээлбэл Францын Эйфелийн цамхагаас өгсүүлээд. Ийм учраас энэ бодлогын баримт бичиг, тэр дундаа боловсролын салбарт баримтлах бодлогын баримт бичигт гадаад хэл дээр бүх программаа явуулдаг сургуулиудыг эдийн засгийн аргаар бэхжүүлэн дэмжихээс гадна инженер техникийн энэ чиглэлийн мэргэжлийн боловсрол олгож байгаа ийм сургуулиудыг бэхжүүлэх, боловсронгуй болгох талаар ямар асуудал тусгагдав гэдгийг нэгдүгээрт асууя гэж бодож байна.

Хоёрдугаарт нь Монгол орныг хөгжүүлэхэд одоо энэ 90-ээд оноос хойш гадаад орнуудад ажиллаж байгаа, ялангуяа гадаад орнуудын өндөр технологитой пүүс, компаниудад төлөвлөлтийн инженерээс өгсүүлээд зохих удирдлагын түвшинд хүрчихсэн ийм сайхан монгол инженер техникийн ажилтнууд их байдаг юм байна. Энэ улсуудыг монголд эргүүлж авчрахтай холбогдсон эдийн засаг, урамшууллын ямар механизмыг энэ төсөл, арга хэмжээнд тусгаваа гэж хоёрдахь асуулт ийм байна.

Гуравдугаарт нь төвлөрлийг сааруулах чиглэлээр дагуул хотуудыг хөгжүүлэх бүсийн тулгуур төвүүдийг хөгжүүлэхэд хөрөнгө оруулалт, эдийн засгийн бодлогыг чиглүүлэх талаар тусгажээ. Түүнээс гадна бас энэ механик өсөлтийг нэмэгдүүлээд байгаа зүйл чинь малын тоо багасч байгаа, хөдөө цөлжилт, байгаль, цаг уурын нөхцөлтэй холбоотойгоор хөдөөгөөс хот руу шилжих явдал их байна, тийм учраас монголын хүн амын 50-иад хувийг эзэлж байгаа хөдөөгийн малчдын амьдрал, ахуйг сайжруулах, тэнд амьдарч, тэдний хүүхдүүд сурч боловсрох нөхцөлийг боловсронгуй болгох чиглэлээр ямар арга хэмжээ тусгаваа, тухайлбал хөдөөд хэдэн чиглэлийн, ямар мэргэжлийн их, дээд сургуулиудыг хөдөө рүү байршуулах гэж байна вэ?

Дараагийн нэг асуудал нь ер нь энэ малчдын залгамж халаа, удмын малчин бий болгох талаар малчны сургууль бий болгох цаг болсон юм биш үү. Тэгээд энэ чиглэлээр тусгагдсан зүйл байна уу гэж.

Дараа нь энэ эрчимжсэн мал аж ахуйг хөгжүүлэх асуудал чухал аа, төвлөрсөн суурин газрыг эрчимжсэн мал ахуйгаас авах өгөөжөөр ханах асуудал чухал. Гэлээ гэхдээ нутгийн шилмэл омгийн сүргүүдийг бий болсон тэр сүргүүдийг бий болгох, нутагшуулах, үүлдэр, угсааг нь сайжруулах чиглэлээр ямар асуудал тусгагдав гэсэн дараагийн асуулт байна.

Эцэст нь нэг асуулт бол бэлчээрийн мал аж ахуй бол монгол орны хамгийн брэнд бүтээгдэхүүний нэг байхаа, би энд зүгээр сайн нягталж уншиж чадаагүй байна, гүйлгээд харахад малын тоог 34 орчим саяд байлгах гэсэн концепци байгаа юм шиг байна. Энийг ер нь цааш нь жаахан өсгөх, тэгээд эрчимжүүлэх асуудал байж болохгүй юу. Өнөөдөр дэлхийн хөгжилтэй орнууд энэ эрчимжсэн мал аж ахуйн бүтээгдэхүүнийг хаанаас ч авч байх шиг байна. Гэтэл ийм бэлчээрийн мал аж ахуйн цэвэр бүтээгдэхүүнийг авах асуудал их чухал, энэ бол монгол орны мал нь хэрвээ эрүүл байгаад бэлчээр нь хангалттай, бэлчээрийн усжуулалтын асуудлыг шийдвэл энэ монголын цэвэр махны бүтээгдэхүүн чинь дэлхийн зах зээл дээр өндөр хүрэх юм биш байгаа. Экспортын чинь бүтээгдэхүүний нэг гол чиглэл байх юм биш байгаа гэсэн ийм бодол байна. Энэ дээр та нөхдүүд маань юу гэж бодож байгаа вэ?

Цаашдаа мэдээж хэрэг энэ том хөтөлбөр, төсөл арга хэмжээг Улсын Их Хурлаар цаашдаа хэлэлцэхдээ агуулгынх нь хувьд боловсронгуй болгох, бүтэц талаас нь харж үзэх, сайжруулах зүйл нэлээд байна гэж бодож байна. Энэ дээр холбогдох байнгын хороон дээр хэлэлцэх, Их Хурлаар хэлэлцэх үед өөрийнхөө санал бодлыг хэлнэ гэж бодож байна. Ингээд баярлалаа.

Д.Лүндээжанцан: - Хариулъя.

Р.Батмэнд: - Энд Буд гишүүний асуултанд хариулъя. Мэргэжлийн чиглэл өөр болж байна, инженер технологийн мэргэжлийг хэр зэрэг авч үзэж байгаа вэ гэж байна, ер нь бид нар үндэстэн дамнасан корпорациудыг эх орондоо ажил эрхлүүлэх замаар технологи нутагшуулах асуудлыг нэгдүгээрт тавьж үзэж байгаа, үүнтэй уялдуулаад инженер техникийн мэргэжилтэн бэлтгэх асуудлыг мөн тэргүүлэх зорилт болгож тавьсан. Энүүгээр байж байгаа инженерийн сургуулиудыг бэхжүүлэхийн зэрэгцээ бас гадаадын инженер технологийн сургуулиудад оюутан суралцуулах замаар бэлтгэж гаргана гэсэн заалтууд энд орсон. 

Гадаадад байгаа инженер техникийн ажилтныг хэрхэн татах вэ гэж байна, тэгэхээр Монгол улсад ажлын байрыг  нэмэгдүүлэх, технологийн шингэц сайтай бүтээгдэхүүн үйлдвэрлэх замаар ижненер техникийн ажилтнууд, үйлдвэрлэх, ажлын байр бий болгох замаар инженер техникийн ажилтнуудынхаа нутаг орондоо ирж өөрийнхөө ажил мэргэжлээр ажиллах бололцоог нь бий болгоно, ажлын байрны цалин хөлс зохих хэмжээгээр нэмэгдэж бас ирэх сонирхлы нь татна гэсэн ийм зүйлүүд энд орсон.

Хөдөөд ямар мэргэжил түлхүү бий болох вэ гэж байна. Хөдөө, орон нутагт тулгуур төвүүдийг түлхүү хөгжүүлэх, тэнд их, дээд сургуулиудыг бий болгох, оношилгоо, эмчилгээний төвүүдийг бий болгох ийм бодлого баримталсан байгаа, энүүгээрээ дамжуулж бид нар хөдөө, орон нутагт дээд боловсрол эзэмшүүлэх ийм үйл ажиллагаа явуулна.

Ж.Батсуурь: - Тэгэхээр Буд гишүүний асуултанд хариулахад хөдөөгийн малчдын амьдрал, боловсрол, эрүүл мэндтэй холбоотой ямар ямар заалтууд оров гэж асуусан, тэгэхээр хөдөөгийн малчдын амьдралын хэвшлийг дагасан, ялангуяа сургуулийн өмнөх боловсрол олгодог хөдөлгөөнт сургуулиудыг бий болгоё, малчдын нүүдлийг дагасан хөдөлгөөнт эмнэлгийг бий болгоё гэж ингэж бүүр тов тодорхой зааж өгсөн юм, эрхэм гишүүн Буд аа, тэгээд энд эдүүгээр орсон байгаа.

Монгол малыг өөрт нь генетик, селекцийн аргаар шилэн сонголт хийх замаар тодорхой нутгийн омгуудыг бий болгоё, монгол мал арвин их генийн сантай юм, тэр арвин генийн санг ашиглаж монгол орны уур амьсгалд илүү дасан зохицсон тэсвэр чадвар сайтай тодорхой чиглэлийн нутгийн омгуудыг бий болгох нь зүйтэй юм гэдэг юуг оруулж өгсөн. Нөгөө талаар монгол малаа эрүүлжүүлэх, ялангуяа янз бүрийн халдварт өвчнөөс эрүүлжүүлэх, монгол малын арьс ширийг янз бүрийн паразиттах өвчнөөс сэргийлж, цэвэршүүлснээр аж үйлдвэрийн, хөнгөн үйлдвэрийн түүхий эдийг цэвэр гэмтэлгүй арьс шир бэлтгэдэг тийм технологийг нэвтрүүлэхэд онцгой анхаарал тавьж, энд бүүр зааж, оруулж өгсөн байгаа. Тэгээд түрүүн Батмэнд доктор бусды нь хариулчихсан.

Д.Лүндээжанцан: - Одбаяр асуултаа асуух уу, сайд нар бас Засгийн газар дээрээ ярьсан улсууд шүү дээ. Одбаяр гишүүн.

Д.Одбаяр: - Яах вэ тэр яригдаж байх үед ярьж л байсан, зүгээр нэг тодруулах зүйл гарч ирээд байгаа юм, гишүүний хувьд. Юу вэ гэхээр, бид ер нь энэ одоо үндэсний хөгжлийн цогц бодлого,  15 он, 21 он гээд бичсэн байж байгаа, тэгэхээр энэ зорилтыг хэрэгжүүлэхэд нэг гол орчин нь юу вэ гэхээр энэнд тохирсон эрх зүйн орчныг бүрдүүлэх явдал гэж үзэж байгаа юм. Тэгэхээр хуульчдын ямар баг ажилласан бэ, та бүхэнтэй.

Дээрээс нь ер нь энэ эрх зүйн тогтолцоогоо тэр үед ямархуу болно гэж төсөөлж байгаа вэ гэж, тэгэхээр зарим хэсэг нь юу гэж бодож байна гэхээр одоо байгаа энэ тогтолцоо маань илүү глобальчлагдаад, илүү даяарчлагдаад, одоо бид нар бол дотооддоо эх газрын системтэй, гадагшаагаа болохоор англи саксовон системээр яваад байгаа шүү дээ, хөрөнгө оруулалтын бодлого, гэрээ хэлцэл, олон улсын худалдаа ерөнхийдөө америк, далайн орнуудын чиглэлийн маягтай ийм 2 юм яваад байгаа. Тэгэхээр эрх зүйн энэ олон янзын тогтолоо ч гэж ярьж байгаа, энэ холимог талын тогтолцоо руу явах юм аяндаа бий болох гээд байгаа, яагаад гэвэл бид нар хүний эрх гэж ярих юм, одоо тэр эрх чөлөө, амгалан тайван, аюулгүй амьдрах орчин гэдэг юмуу, энийг тууштай бүрдүүлнэ, хохирлыг нөхөн төлүүлэх орчин бий болгоно, гэмт хэргээсээ хариуцлага хүлээдэг байхад учруулсан гэм хорынхоо төлөө мөнгөн төлбөр олгодог ийм байдал руу орно  гээд ингээд бодохоор энэ дандаа нөгөө эрх зүйн зарчмууд байгаа байхгүй юу. Энийг аажмаар ингэж холимог тал руу нь авчрах ийм бодлого явсан уу? Ингэхгүй болохоор яг энэ хатуу энэ өөрийнхөө энэ эх газрын тогтолцоо гэдэг маань эх газрын тогтолцоо гэдгийг бид нар герман юмуу франц гэж ойлгоод байгаа, гэхдээ тэр биш. Ерөөсөө эх газрын өөрийнх нь монголын тогтолцоо байхгүй юу. Ерөнхийд нь бүлэглэж байгаа. Гэтэл цаанаа болохоор энэ дэлхийн 40, 50 орныг хамарсан энэ 2 том тогтолцоо маань хоорондоо их ойртоод байгаа, энийг хэр харж хийсэн бэ?

Хоёрдугаарт болохоор бүсийн тулгуур төвүүдийг нэлээд хөгжүүлэх бодлогууд барьж байна гэж байгаа, тэгэхээр энэ дээр тодорхой ямархуу юмнууд байна, өнөөдөр бид нар болохоор 21 аймгийн төвийг бүгдийг зэрэг хөгжүүлэх гээд үзээд байгаа байхгүй юу, гэтэл бүсийн тулгуур төвийн  баримт бичиг дээр болохоор 8 төв гэж байгаа, тэрийгээ тулгуур хөгжүүлэх ямар бодлого барьж байгаа юм, жишээлбэл татварын бодлого дээр, өөрөөр хэлбэл бүсийн тулгуур төвүүд дээр барилга, орон сууцны барилга, бусад нийгмийн чиглэлийн барилга байгууламж барихад тэнд хөнгөлөлт үзүүлэх юмуу, ухаан нь Багануур гэдэг юмуу, Налайх гэдэг юмуу, энэ хотуудад орон сууцны барилга баривал тэнд хөнгөлөлт үзүүлэх юмуу, тэгж байж энэ төвлөрлөө сааруулахгүй бол өөр маягаар одоо зүгээр хөөж туугаад  болохгүй, хөдөө орон нутагт их, дээд сургууль баривал хичнээн жил ямар хөнгөлөлт үзүүлэх юм, энэ чиглэлийн бодлогууд ямархуу байгаа юм болоо?

Улаанбаатар хотоос зарим, надад тэгж бодогддог юм, төвлөрлийг ярьж байх үед магадгүй Хүнс, хөдөө аж ахуйн яам Налайхад байрлах нь зөв ч юм шиг, Түлш, эрчим хүчний яам гэвэл хаагуур байдаг юм, дэлхийн олон, жишээлэхэд Голланд тэгж байгаа шүү дээ, яамдууд нь 3 хотод байж байгаа, Амстердамд нэг хэсэг яам нь, Гагад нэг хэсэг яам нь, хоорондоо тэр чинь 70, 80 километр, иймэрхүү байдлаар төвлөрлийг сааруулах олон талтай ийм бодлогууд татварынхаа бодлого дээр үндэслээд, мөн төрийн захиргааны байгууллагуудынхаа байршлыг үндэслээд иймэрхүү юмнууд явж байгаа юу гэсэн ийм нэг асуудал.

Гуравдугаарт нь хүний эрх, эрх чөлөөг хангах, энэ амгалан тайван аюулгүй байдлыг бий болгох чадамжийг бэхжүүлэх чиглэлээр ямархуу төсөөлөл байгаа юм бэ, бидэнд? Ийм 3 асуултанд хариулж өгөөчээ, баярлалаа.

Д.Лүндээжанцан: - Баяртсайхан сайд хариулъя.

Н.Баяртсайхан: - Тэгэхээр Одбаяр сайдаа энэ Монгол Улсын  Ерөнхийлөгчөөр ахлуулсан, дэд даргаар нь шадар сайд, Улсын Их Хурлын Төсвийн байнгын хорооны дарга Улаан нар ажилласан, Засгийн газрын гишүүд оролцсон, Төрийн захиргааны бүх төв байгууллагуудаас төлөөлөлтэй ийм томоохон ажлын хэсэг ажиллаж Засгийн газар өөрийнхөө хувилбарыг гаргасан, ингээд үүн дээрээ үндэслэж бид Үндэсний хөгжлийн цогц бодлогын талаар уралдаан зарлаж, эрдэмтэн, судлаачдынхаа санал бодлыг авсан, тэгэхээр энэ явцад Хууль зүй, дотоод хэргийн яамны холбогдох мэргэжлийн хүмүүс энэ ажилд оролцсон, ингээд 7 дугаар бүлэг буюу бид тусгай бүлэг гаргаж ирж байгаа, энэ нь хууль эрх зүйт төрийн байгуулалтын хөгжлийн бодлого гэсэн ийм нэртэй, энэ нь дотроо хууль эрх зүйн шинэчлэлийг хэрхэн хэрэгжүүлэх вэ, Монгол улсын төрийн байгуулал, төрийн удирдлагыг хэрхэн боловсронгуй болгох вэ, үндэсний аюулгүй байдлыг хэрхэн хангах вэ, гадаад бодлогын ямар бодлого, чиглэл баримтлах вэ гэх мэтийн асуудлуудыг тусгасан ийм бүлэг байгаа, тэгээд энэ бүлэг дээр Одбаяр сайд өөрийнхөө саналыг өгөх, бас энэ чиглэлээр манай мэргэжлийн хүмүүс, хуульчид санал бодлоо илэрхийлэх бүрэн бололцоо бро байгаа. Ажлын хэсэг байгуулагдах юм байна, энэ ажлын хэсэгт саналаа ирүүлэхийг хүсч байна.

Д.Лүндээжанцан: - Ер нь би тэрийг уншсан, та нар л хийсэн юм байна лээ шүү дээ, танай яам, 2 системийг холино, ойртуулна гэсэн байна. Ламбаа гишүүн, та нар тэр Засгийн газар дээрээ, тэр комисс дээр, ажлын хэсэг дээр ярь, өөрсдөө ажлын хэсэгт байж байж, Ламбаа гишүүн алга байна. Гансүх гишүүн алга байна. Авдай гишүүн асуултаа асууя. Ер нь жаахан шалуухан явахгүй бол, энэ чинь Байнгын хороо болгон дээр хэлэлцэнэ, Байнгын хороонууд дээр одоо тэр яриад байгаа юмнуудаа зоож өг, тэр бүс нутгийн бодлого.

Ч.Авдай: - Баярлалаа, би 2, 3-хан юм тодруулаадахъя. Ер нь бол ингээд манай орны хөгжлийн хэтийн төлөвийг тод тусгаж гаргаж байгаа явдал бол зүйтэй, энэ бол үндсэндээ монгол төрийн цаашдаа хар хайрцагны бодлого байх ёстой ийм зүйлээ. Тэгэхээр энд би нэг юм асуугаадахъя. Мал аж ахуйн гаралтай түүхий эдийг дотооддоо бүрэн хэзээнээс эхэлж боловсруулах юм бэ? Өөрөөр хэлбэл ноолуурыг, ноосыг, арьс ширийг ингэж түүхий байдлаар нь гаргахгүй, махыг түүхий байдлаар нь гаргахгүй, дотооддоо бүрэн боловсруулна гэсэн ийм бодлого барих хэрэгтэй байгаа юм. Энэ бол жилийн жилд монголын хөрс, шороон дээр монгол нутагт бий болдог түүхий эд, мал байгаа цагт л байж байна. Тэгэхээр энийг ямар бодлого барьж байгаа юм бэ, энэ нэг л тодорхойгүй оргиод байна.

Хоёрдугаарт энэ боловсролын талаар нэлээд олон асуудал дэвшүүлсэн байна, тэгэхээр энд нэг чухал юм, өөрөөр хэлбэл технологи их муу хөгжсөн, энэ талын мэдлэг муутай ард түмэнтэй, манай орны хувьд энэ хөгжилтэй орнуудыг угтаж гүйцэх гэдэг юмуу, зэрэгцэж явахад технологийн боловсрол гэдэг юм чухал байгаа юм, энийг Боловсрол, соёл, шинжлэх ухааны яам сүүлийн үед яриад хөдөлмөрийн хичээл гэсэн юмыг ийм нэртэй болгоод явж байгаа болохоос яг нарийн технологийн боловсролыг бүх ард түмэнд олгох, сургуулийн хүүхдүүдэд олгох, өөрөөр хэлбэл энэ сургуульдаа сурч байх үе шатандаа хүүхдүүд маань янз бүрийн технологийн анхны мэдэгдэхүүнтэй болох, улмаар гараараа юм хийж сурах ийм боловсролд шилжих хэрэгтэй байгаа юм. Тэгээд ийм юм чинь хаана тусч байгаа юм бэ, энийгээ жаахан анхаарч, тодруулах тал байна уу гэсэн хоёр дахь асуулт.

Гуравдахь нь бол ийм байна, одоо энэ 2007-2015 оны эдийн засгийн эрчимтэй хөгжлийн үе шат гэхээр хот, суурин газрын хүн амын ундны усны хэрэгцээний 70 хувийг, хөдөөгийн хүн амын ундны усны хэрэгцээний 60 хувийг хангана гэж, тэгэхээр хотод 70 хувийг хангахад 30 хувий нь яах юм бэ, ус уухгүй юмуу? Хөдөөгийн хүн ам чинь одоо цэвэр ийм 60 хувийг хангана гэхэд цаад 40 хувьд  нь муу усаа уусаар байх юмуу, энийг нэг тодруулмаар юм шиг байх юм, үлдсэний нь яах юм бэ гэж хэлмээр байна.

Нэг ийм зүйл байна, энийг хариулах юмуу, яах юм, манайд чинь өрхийн дундаж хүүхдийн тоо 2.4, тэгээд энэ Хувьсгалт намын юунд байгаа 3 ба түүнээс дээш хүүхэдтэй айлд мөнгө, цаас олгоно гээд, хүүхдийн тоог нэмэгдүүлэх гээд байдаг, тэгэхээр энэ дээр ямар бодлого барьж байгаа юм бэ, хэдийд 3 болох юм, хэдийд 3.5 болох юм, хэдийд 4 болох юм, хүн ам өсгөхийн тулд, энэ маань эрүүл байж өсгөхийн тулд энэ бас тийм тодорхой зорилт, Мянганы юунд ч байж байгаа шүү дээ, энийг юу гэж бодож байгаа юм гэсэн ийм 4 жижигхэн асуулт байна.

Д.Лүндээжанцан: - Авдай гишүүний асуултанд хариулъя, Баяртсайхан сайд хариулъя.

Н.Баяртсайхан: - Баярлалаа, тэгэхээр энэ үндэсний хөгжлийн цогц бодлогод боловсруулах аж үйлдвэрийн хөгжлийн бодлого гээд тусгай бүлэг гарч ирж байгаа, энэ бүлэг дээр нэгдүгээр үе шат бол 2007-2015 онд ямар ажил хийж хэрэгжүүлэх вэ, 2016-2021 онд юу хийх вэ гээд бүгдий нь жагсаагаад биччихсэн байгаа, эдгээрийг би дахин ийм ийм юм хийх гэж байна гэж унших шаардлагагүй юм. 

Бид ер нь энэ мал аж ахуйн гаралтай түүхий эдийнхээ боловсруулалтын түвшинг маш их ахиулъя, гадаадад түүхий эд байдлаар нь гаргадаг энэ байдлаас нь салах, дотооддоо өндөр технологиор боловсруулах ийм зарчмыг барьж байгаа. Технологийн хөгжил, боловсролын асуудлаар Батсуурь доктор хариулъя.

Д.Лүндээжанцан: - Гүндалай гишүүн асуултаа асууя.

Л.Гүндалай: - Баярлалаа, тэгэхээр яах вэ, нэгэнт ийм зүйл орж ирж байгаа учраас хэлэлцэхээс яах вэ, одоо ярьж л байхаас. Өмнө нь зөндөө ярьж байсныг санаж байна л даа, 2000-2004 онд Их Хуралд байхад энэ гишүүд бас мэдэж байгаа шүү дээ, ингээд монгол улс орноо 3, 4 хуваагаад хэдэн тулгуур төв байгуулаад, бүс болгоод ингээд хөгжүүлчихнэ гээд яриад байсан. одоо тэрэн дээр үлдсэн юм байхгүй, дууссан, бас ингээд монголын усны бодлого гэж гаргаж ирээд, мундаг усны бодлого болгоод хөгжүүлчихнэ гээд яриад байсан, бас  өнгөрсөөн, одоо бүүр дээр нь нэмээд Хэрлэн голоо шал өөр юм ярьсан, ингэнэ, тэгнэ гээд. Хэрлэн голыг чинь нааш нь, цааш нь явуулна гээд, бүр ерөөсөө монголд бодлого гэдэг юм алдагдаж гүйцсэн шүү дээ. 

Тэгэхээр ерөөсөө монголыг хөгжүүлэх нэг учраа энэ хүмүүс олохгүй байгаа юм. Юун тэр мянганы хөгжлийг ярих манатай, наана чинь, одоо 3-хан сарын дараа Улаанбаатарт эргээд намар болно, тэгээд өвөл болно, тэгээд Улаанбаатар утаандаа л баригдана. Маш их хийх асуудлууд байгаад байхад бид нар өнөөдөр энэ асуудлаар хэлэлцэх юм байна, ирэх 7 хоногт ахиад санал, асуулт гээд зөндөө явах юм байна, ийм баймааргүй байна, ойр ойрхон хэрэглэгдэх асуудлуудаа яримаар байгаад байгаа юм. 

Ерөнхийлөгч хэрвээ улс орны талаар анхаарч байгаа юм бол өөр юм дорвитой хийх юм зөндөө байна. Ийм нэг ерөнхий юм оруулж ирчихээд энэ өөх ч биш, мах ч биш, булчирхай ч биш, ийм юм яриад байхаа болимоор байна. Энүүгээр чинь ерөөсөө хөгжихгүй, Монгол орон. Наадахь чинь зүгээр нэг өөрсдийн хүслээ биччихсэн юм байна лээ, би бүр дундаас нь уншиж сууснаа арай хэтэрч байна гэж бодоод больчихсон, нээрээ. Бүтэх ч юм алга, төлөвлөсөн мөнгө ч алга. Зүгээр л нэг сайхан ингээд, ингээд ингэчихнэ, хүн болгоны ярьдаг баахан юмнуудыг нийлүүлээд хаячихаж болохгүй. Ийм зүйлээр Их Хурал яриад, цаг бараад баймааргүй байна, яг үнэнийг хэлэхэд.

Ойрын ойрын зорилтуудаа шийдээд яваад баймаар байна шүү дээ. Ерөнхийлөгч өөрөө зарлиг гаргах эрхтэй, мөн хууль санаачилдаг субъект, үнэхээр тийм хийх юм байсан юм бол юмаа хийгээд оруулах нь яасан юм, 2000-2004 онд Ерөнхий сайд хийсэн, юу хийж бүтээсэн юм, ямарч байсан миний мэдэхээр 250 сая доллар Орост өгсний нь би мэдэж байна, их л хэмжээний мөнгө, өгөөд л байгаа болохоос яг хийсэн, бүтээсэн юм хаана байгаад байгаа юм бэ? Олигтойхон юм хиймээр байна. Одоо ингэж худлаа зүгээр юм хиймээргүй байна, 4 жил юу ч хийгээгүй нөхөр одоо Ерөнхийлөгч болчихоод юу хийх гээд худлаа юм яриад байгаа юм бэ, тиймээ? Одоо өөрийг нь дуудмаар байна, энд. 

Тамгын газрын хэдэн нөхдүүдтэй юу ярих гэсэн юм, Их Хурлын гишүүд, өөрий нь дуудаж авчраад, өөрөө энийгээ мэдэж байгаа юмуу, мэдэхгүй байгаа юмуу? хаанаас юу ингэж чихрийн цаас шиг юм цуглуулсан юм, эний нь асуумаар байна шүү дээ, арай хэтэрч байна шүү дээ, Их Хурал гээд нэг байгууллага байдаг, тэр нь тэгээд Тамгын газрын ч юмуу, одоо зөвлөх гэсэн хэдэн хүмүүстэй цаг бараад суугаад байдаг, ингэмээргүй байна шүү дээ. Хийж чаддаггүйгээ харуулсан хүн шүү дээ. Юм хийж чаддаггүй шүү дээ, 4 жил худлаа хүний тархи угааж байгаад таарсан шүү дээ. Одоо тэгээд яах гэж худлаа яриад яваад байгаа юм бэ? Өөрий нь авчраад би асуумаар байна шүү дээ. Ерөнхий сайд, хэн байдаг юм, тэгэхгүйн бол энд юу яриад байгаа юм бэ? Хэдэн нөхдүүд худлаа ингэж ярьсаар байгаад дуусах гэж байна шүү дээ.

Монгол орныг хөгжүүлж чадахгүй байгаа шүү дээ. Би адгийн нэг жишээ авъя л даа, Хөвсгөл аймаг аялал жуулчлалын бүс гэж яриад байдаг шүү дээ, хэдхэн сая төгрөг тэнд тавиад тэр лүү онгоцны буудал хийчихэж чадахгүй л байгаа шүү дээ. Өнөөдөр Хөвсгөлд жуулчин очихгүй байгаа, байхгүй байгаа, яаж монголчууд жуулчдыг сааж тэнд амьдрах юм, чадахгүй шүү дээ, нутгийн хүмүүст боломж байхгүй байна шүү дээ. Баахан худлаа яриад, Засгийн газрын, Төрийн ордон барина гээд, энэ Сүхбаатарын талбай дээр баахан юу босголоо, өчнөөн олон тэрбум төгрөгөөр баахан багана босголоо, ингэж байж, хийж бүтээсэн юм алга байна шүү дээ. Энийг тэгвэл Ерөнхийлөгч болиулах хэрэгтэй шүү дээ. Ийм ийм юм монголд хиймээр байна, ингэж мөнгөө үрэн таран цацахаа болъё, энэ Засгийн газартаа ч юмуу, энэ хариуцлага алдаад байгаа нөхдүүдтэй хариуцлага тооцъё, одоо ард түмний татвараас олсон мөнгийг ингэж цацахаа болъё, үнэхээр хаана, юу хэрэгтэй байна, тэрэндээ өгье, ингэе, тэгье гээд сайхан санал оруулаад ир л дээ, тэгвэл тэрий нь дэмжмээр байна. Гэтэл тийм юм байхгүй, ингээд нэг Мянганы хөгжлийн гэсэн балай балай юм оруулж ирээд яриад байхаа болимоор байна. Наана чинь ард түмэн үнэхээр зовж байна, зүдэрч байна шүү дээ. Юун мянганы хөгжил ярих манатай, одоо ингээд өвөл хөлдөж үхэх гэж байна, тэр хүмүүс чинь, угаартаж үхэх гээд байна наана чинь. Хөдөө ямарч бизнес алга, хамаг юмы нь гадаадынхан аваад дууслаа, монголын хөрөнгийг зөөгөөд дуусч байна шүү дээ. Чаддаг юм бол тэр Тавантолгой, Оюутолгой, эд нарыгаа ардын өмч болгоод өг л дөө, тийм л юм оруулж ирмээр байна. Тэрийг л хэлэлцмээр байна. Түүнээс ийм балай юм ярихаа болимоор байна, би хариулт авахгүй.

Д.Лүндээжанцан: - Энд ер нь Баяртсайхан сайд ярь, ярь, энэ балай юм гэж хэлэхэд нь хариулт өгөх хэрэгтэй шүү дээ, балай юмуу, балай биш юмуу гэдгээ, Энхсайхан хажууд чинь сууж байна, комиссын орлогч дарга, энэ боловсруулсан комиссын, Баяртсайхан сайд сууж байна.

Н.Баяртсайхан: - Бид тэгэхээр энэ Үндэсний хөгжлийн цогц бодлогыг оруулж ирснийг балай зүйл гэж ерөөсөө ойлгохгүй байгаа. Харин балай хүмүүст балай мэт санагдаж байж болзошгүй. Энэ бол үнэхээр монголын энэ олон яам, тамгын газар ажиллаж байгаа мэргэжлийн хүмүүс, эрдэмтэд, судлаачид, тэгээд гадаадын зөвлөхүүдийн санаа бодлыг тусгаад хийсэн ийм баримт бичиг, энийг үнэлэхгүй, цэгнэхгүй байж болохгүй, нэгдүгээрт.

Хоёрдугаарт бид одоо 90 оноос хойш ерөнхийдөө Засгийн газрын мөрийн хөтөлбөр, улс төрийн намуудын сонгуулийн мөрийн хөтөлбөр гэсэн богино хугацааны баримт бичгүүдийг барьж ерөнхийдөө сая тэр Гүндалай гишүүний яриад байгаа шиг аар саар тулга тойрсон асуудлуудыг шийдвэрлэх гэж оролдож, ийм богино хугацаанд улс орныхоо хөгжил дэвшлийг харж явж ирсэн байна. Одоо хэдүүлээ жаахан хол хардаг болъё, 2021 он хүртэл, дор хаяж 15 жилийн хөгжлийн асуудлыг ярьдаг больё, 2021 онд ямар түвшинд очих вэ гэдгээ хэдүүлээ мэддэг больё, тэр түвшинд хүрэхийн төлөө бидэнд ямар нөөц бололцоо байгаа юм, санхүүгийн ямар бололцоо байгаа вэ, хүн хүчний ямар бололцоо байгаа вэ, материал, техникийн ямар бололцоо байгаа вэ, энэ бүгдийгээ дайчилж, бүгдээрээ энэ улс орныгоо хөгжүүлэхийн төлөө, өөд нь татахын төлөө зүтгэдэг, тэмцдэг больё гэж, энэ Үндэсний хөгжлийн цогц бодлогыг боловсруулж байгаа хэрэг ээ.

Тийм учраас энэ бол маш их чухал ач холбогдолтой зүйл болсон. Монгол Улсын Ерөнхийлөгч санаачилсан. Монгол Улсын Ерөнхийлөгчийн санаачилгыг бид ажил хэрэг болгохын төлөө тал талдаа зүтгэж ажиллаад, сая илтгэл дээр хэлж байна, бүтэн 1 жил 4 сар ажиллаж байж энэ баримт бичгийг боловсруулж Улсын Их Хуралд өнөөдөр оруулж ирсэн юм.

Д.Лүндээжанцан: - Батхүү гишүүн алга байна. Ц.Баярсайхан гишүүн алга байна. Баярцогт гишүүн орж ирээд гарсан, Пүрэвдорж гишүүн алга байна, Батбаатар гишүүн алга байна, Сү.Батболд гишүүн алга байна, Б.Батбаяр гишүүн алга байна, Идэвхтэн гишүүн алга байна. Ингээд асуулт асуух гишүүд асуултаа асууж дууслаа.

Одоо энд манай надад Увс аймаг, Хөвсгөл, Төв аймгийн ахмадууд манай Чуулганы нэгдсэн хуралдааны үйл ажиллагаатай танилцаж байна, та бүхэнд удахгүй болох баяр наадмын мэнд дэвшүүлж, аз жаргал, сайн сайхан, эрүүл мэндийг хүсэн ерөөе /УИХ-ын гишүүд алга ташиж, баяр хүргэв/.

Асуулт асууж дууссан, одоо илтгэлтэй холбогдуулан асуух асуулт дууссан, одоо уг тогтоолын төслийн талаар Эдийн засгийн байнгын хорооны санал, дүгнэлтийг сонсоно, санал, дүгнэлтийг УИХ-ын гишүүн Авдай танилцуулна, Авдай гишүүнийг индэрт урьж байна.

Ч.Авдай: - Улсын Их Хурлын дарга, эрхэм гишүүд ээ,


Монгол Улсын Ерөнхийлөгчөөс санаачлан боловсруулж 2007 оны 6 дугаар сарын 20-ны өдөр Улсын Их Хуралд өргөн мэдүүлсэн “Монгол Улсын Мянганы хөгжлийн зорилтод суурилсан Үндэсний хөгжлийн цогц бодлого”-ыг батлах тухай Улсын Их Хурлын тогтоолын төслийг хэлэлцэх эсэх асуудлыг Эдийн засгийн байнгын хороо 2007 оны 7 дугаар сарын 4-ний өдрийн хуралдаанаараа хэлэлцлээ.


Улс орны хөгжлийн хэтийн чиг хандлагыг дэлхий нийт, бүс нутгийн хөгжлийн чиг хандлагатай уялдуулан оновчтой тодорхойлж, төрөөс баталсан бодлогтойгоор хөгжлийн хурдцыг нэмэгдүүлж, Монгол Улсын иргэний сайн сайхныг хангах улмаар НҮБ-ын “Мянганы тунхаглал” баримт бичигт тодорхойлсон Мянганы хөгжлийн зорилтуудыг үндэснийхээ хөгжлийн нөхцөлд нийцүүлэн тодорхойлж, тэдгээрийг хэрэгжүүлэх шаардлагын үүднээс Монгол Улсын Ерөнхийлөгчөөс дээр дурдсан тогтоолын төслийг боловсруулжээ.


Байнгын хорооны хуралдаанаар дээр дурдсан тогтоолын төслийг хэлэлцэх эсэх асуудлаар хэлэлцүүлэг явуулах үед 
Улсын Их Хурлын гишүүн А.Бакей бодлогын баримт бичгийг хэрэгжүүлэх механизмыг тодорхой зааж, улмаар бүх Байнгын хороодоор хэлэлцүүлэх, Улсын Их Хурлын гишүүн Н.Батбаяр энэхүү  баримт бичгийн зорилтыг тодорхой, тоон үзүүлэлтийг нь оновчтой болгон баталж Монгол Улсад тогтвортой мөрдөх, Улсын Их Хурлын гишүүн Сүхбаатарын Батболд үндэсний хөгжлийн цөмийг нь тодорхойлж, түүн дээр тулгуурласан бодлоготой байж, улмаар ойрын ирээдүйд хийх зүйлийг тодорхой тусгах, Улсын Их Хурлын гишүүн Р.Буд олон тооны хөтөлбөр байгааг  хянан үзэж үндэсний хөгжлийн асуудлыг эрхэлсэн байгуулагатай байх, боловсролын тогтолцоог боловсронгуй болгох, Улсын Их Хурлын гишүүн Д.Ганхуяг цаашид төслийн гарчиг дээр анхаарах тухайлбал, тухайн нэрээрээ батлагдсан тохиолдолд хүндрэл учирч болзошгүй. Учир нь хэрэгжих магадлалын хувьд өсөх дарааллаар зорилт, цогц хөтөлбөр, бодлого гэсэн чиг хандлага байдаг. 

Мөн богино хугацааны хөтөлбөрийг 4 жил, дунд хугацааных нь 8-10 жил, богино хугацааны хөтөлбөрийн гүйцэтгэл дээр дунд хугацааных нь гэх мэт, үүнээс гадна энэ төслийн хэрэгжилтэд гадаад харилцаа түүний дотор хоёр  хөрш гүрэнтэй хийгдсэн худалдааны болон бусад гэрээ, хэлэлцээрүүдийг олон улсын хууль эрх зүйн хэм хэмжээнд нийцүүлэх нь чухал асуудал мөн, Улсын Их Хурлын гишүүн Б.Мөнхтуяа  ашигт малтмалын хайгуул хийх, түүнийг олборлох тусгай зөвшөөрлийн талаар төрөөс баримтлах нэгдсэн бодлогын, Улсын Их Хурлын гишүүн Р.Раш Хархорин хотыг нийслэл болгох, түүнчлэн уламжлалт аргаар мал аж ахуйг хөгжүүлэх асуудлыг тус тус бодлогод тусгах талаар санал гаргаж байлаа.


Хэлэлцүүлгийн үед Байнгын хорооны хуралдаанд оролцсон нийт гишүүд Улсын Их Хурлын даргын захирамжаар ажлын хэсэг байгуулж, түүнд Улсын Их Хурлын гишүүн болон эрдэмтэн, судлаач нарыг өргөнөөр оролцуулах талаар санал дэвшүүлсэн билээ.

Монгол Улсын Мянганы хөгжлийн зорилтод суурилсан Үндэсний хөгжлийн цогц бодлого”-ыг батлах тухай Улсын Их Хурлын тогтоолын төслийг хэлэлцэх эсэх асуудлаар санал хураалт явуулахад Байнгын хорооны хуралдаанд оролцсон гишүүд 100 хувийн саналаар нэгдсэн хуралдаанаар хэлэлцүүлэх нь зүйтэй гэж үзсэн болно.


Улсын Их Хурлын эрхэм гишүүд ээ, Монгол Улсын Мянганы хөгжлийн зорилтод суурилсан Үндэсний хөгжлийн цогц бодлого”-ыг батлах тухай Улсын Их Хурлын тогтоолын төслийг хэлэлцэх эсэх асуудлаар Байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье.


Анхаарал тавьсанд баярлалаа.

Д.Лүндээжанцан: - Авдай гишүүнд баярлалаа, Байнгын хорооны дүгнэлттэй холбогдуулан асуулт асуух гишүүн байна уу? Гүндалай гишүүн асууя. Байнгын хорооны дүгнэлтээс шүү.

Л.Гүндалай: - Тэгэхээр Байнгын хороо одоо энэ Ерөнхийлөгчийн оруулж ирсэн энэ асуудал дээр хэр зэрэг няхууртай хандсан юм бэ? Ажлын хэсэг гаргаж энэ тал дээр ажилласан юмуу, аль эсвэл зүгээр хуучин хууль машинддаг аргаараа оруулж ирээд л задгай хэлэлцээд яваад өгсөн юмуу? яасан юм бэ гэдгийг асуумаар санагдаад байгаа юм. Яагаад гэвэл манай Байнгын хорооны зүгээс орсон тийм санал хэлсэн ч юмуу, гишүүдийн санал гэхээр чамлалттай зүйл сонсогдож байна л даа, сая, жишээлэх юм бол юу ч гэдэг юм, Хархоринг улсын нийслэл болгоё ч гэх шиг, өөр ямар нэгэн санал гараагүй юмуу, хаашаа юм, тиймээ? Уг нь иймэрхүү асуудлуудыг сайн үзэж хараад болохгүй бол хууль санаачлагчид нь буцаадаг ч юмуу, ингэхгүй бол ингээд 76 гишүүний аль нэг нь хууль санаачилдаг, аль эсвэл Ерөнхийлөгч хууль санаачилдаг, тэгээд дандаа тийм түүхий хуулиуд орж ирээд байна шүү дээ. 

Уг нь бол хууль санаачлах эрх Засгийн газарт байвал зүгээр юм шиг байгаа юм. Хамгийн ажлаа мэддэг, бүх салбараа хариуцсан, улс орны бүх л салбарт яамдууд, мэргэжлийн байгууллагууд байна шүү дээ. Гэтэл дундаас нь шүүрээд, Их Хурлын гишүүд хууль санаачилдаг гээд, сая одоо Казиногийн хууль гээд аймаар муухай гадны компанийг лоббидсон хууль орж ирж байсан, тэгээд би хэлээгүй бол батлагдаад л явчих гэж байна лээ шүү дээ. тэгээд одоо нэг Бельгийн компанид монополь эрх өгөх гэсэн ийм аймаар юм орж ирж явдаг. Тэгэхээр одоо энэ дээр Байнгын хорооныхон ажлын хэсэг гаргасан уу? Бас зүгээр Ерөнхийлөгчийнх гэхээр юу яадаг юм, дэмжээд явъя гэсэн тийм ойлголт байж болохгүй шүү дээ. бид үнэхээр улс орноо хөгжүүлье гэж бодож байгаа бол одооноос эхлэх хэрэгтэй шүү дээ. Баяртсайхан сайдаа, та хүнийг хэл амаар доромжлох шаардлагагүй шүү. Хамгийн гол нь үнэн юм хэлсэн хүнд үхэр өшөөтэй гэдэг шиг юм болдог, ийм байхыг  ер нь болимоор байна. /15.20-16.20 цаг Ч.Алтанцэцэг/

Үнэхээр өнөө маргаашийнхаа асуудлыг шийдэж чадахгүй байж байж яаж хэтийн юмаа шийдэх гээд байгаа юм бэ. Энийг л би хэлээд байгаа юм шүү. Монгол ардын үг байдаг шүү дээ. Биеэ засаад, гэрээ засаж байж төрөө зас гэдэг юм. Улаанбаатар хотоо утаанаас салгаагүй байж байж өнөөдөр цаашаа 10 жил, 20 жилийн юмыг хардаг тийм юм гэж байдаггүй юм. Өнөөдөр ард түмнээ өлсгөлөнгөөс авраагүй байж байж ард түмнээ үнэхээр дулаан орон сууцтай болгож чадаагүй байж байж цаашхи юмыг нь ярьдаггүй юм. Болдоггүй юм угаасаа, компьютер авч өгч болдоггүй юм үнэнийг хэлбэл. Эхлээд хүн шиг амьдруулдаг юм, мөр бүтэн, гэдэс цатгалан, зовхи нь өөдөө болгодог юм. Дараа нь тархинд нь юм хийдэг юм. Өөр ямар ч арга байдаггүй юм. Эсрэгээрээ байдаггүй юм шүү. Хоосон гэдэс юм сурдаггүй юм шүү, боловсрол хэрэгтэйг би мэдэж байна. Гэхдээ наана чинь монголын ард түмний 80 хувь нь ядуу байгаа шүү, би тэр 80 хувийг төлөөлж хэлж байгаа юм шүү. Тэрнээс биш би мөнгө нь багтахаа байчихсан энд сууж байгаа олигаркууд, тэний хамаатан садан энийг ярьж байгаа юм биш шүү. Хүний үгийг зөвөөр ойлгоорой. Хүний үгийг гуйвуулахаа болиорой, хэдэн жил намайг гуйвуулж ирж байгаа юм бэ. Ард түмэн энийг харж байгаа шүү. Ард түмнээ ядарч байхад парламентын ордон 15 тэрбум төгрөгөөр баръя гэж байгаа хүмүүс байгаа шүү.

Д.Лүндээжанцан:  Авдай гишүүн хариулъя. Үгүй ээ чи Байнгын хорооныхоо санал, дүгнэлтээс л асуу.

Ч.Авдай: Байнгын хорооны хурлыг 7 дугаар сарын 4-ний өдөр үдээс өмнө, үдээс хойш нэлээд удаан хугацаагаар хийж Байнгын хорооны хуралдаанд оролцсон гишүүд асуулт тавьж, үг хэлж ингэсэн. Энэ гишүүдийн үг хэлж байсан зүйлээс энд 7 удаа гишүүний хэлсэн үгэнд тусгасан зүйлийг оруулсан.  Ганцхан энэ Хархорины холбоотой юм биш, наана нь зөндөө юм байгаа шүү. Энийгээ сайн сонсож байж ойлгох хэрэгтэй байна. Хоёрдугаарт энэ маань УИХ-ын тогтоол байгаа, энэ бол хууль биш. Гүндалай Их Хуралд нэлээд олон жил сууж байгаа хүн байна тогтоол, хууль хоёроо жаахан ялгаж асуувал дээр болов уу гэж бодож байна. Ийм л хариулт хэлэхээс.

Д.Лүндээжанцан: Ажлын хэсэг бол хэлэлцэх эсэхийг шийдсэний дараа ажлын хэсэг байгуулагдана.

Ч.Авдай: Шийдсэний дараагаар ажлын хэсэг байгуулъя гээд энэ дотроо байж байгаашүү дээ. Ийм л юм байна.

Д.Лүндээжанцан: Авдай гишүүнээс нэг минут асууя гэнэ. Гүндалай гишүүн нэг минут.

Л.Гүндалай: Авдай гишүүнээ тогтоол ч бай Их Хурлаас гаргаж байгаа шийдвэр болгон хуультай адилхан шүү дээ. Би тэрийг л яриад байгаа юм шүү. Тэгээд юу юм бэ тогтоол гаргачихаад тэр нь мөрдөхгүй юмуу. Хуулиас хэдэн хувиар доогуур байдаг юм бэ. Тэгвэл тэрийг нь хэлчихээрэй.

Хоёрдугаарт миний асуугаад байгаа юм ийм байгаа шүү дээ Авдай гишүүнээ. Бид ард түмнийхээ амьдрал ахуйг сайжруулаагүй байж байж битгий цаад талын юм яриад бай л даа. Наадах чинь болохгүй шүү дээ. Мэдээж цаад талынхыг харж наад талын ажлаа хийх хэрэгтэй шүү дээ. Тийм биз дээ. Энийг л би яриад байгаа шүү дээ. Түүнээс биш би 10, 20 жилийнхийг битгий хар гэж байгаа юм биш. Өнөөгийн тулгамдсан асуудлуудаа яаралтай шийдчихээд энэ утааны асуудал, ажилгүйдэл, ядуурлын асуудлаа шийдчихээд тэгэхдээ цаад талын хэтийн бодлогоо төлөвлөөд яриад явах ёстой шүү дээ. Тийм юмаа хийхгүй байна шүү дээ энэ Их Хурал чинь, энэ Ерөнхийлөгч чинь, энэ Засгийн газар чинь. Хийж байгаа хүн алга байна шүү дээ. Ийм л байна, энэнд хариу авмаар байгаа юм.

Д.Лүндээжанцан: Зөвхөн байнгын хороо хариулах ёстой юм. Тэгээд дараа нь үг хэлэх ажилдаа орно.

Ч.Авдай: Тэгэхээр ийм байгаа юм. Ер нь Гүндалай бас нэг дэлхий нийтээр тавьж байгаа Мянганы зорилт гэж юу юм бэ, Мянганы хөгжлийн зорилт гэж энэ юу юм бэ. Дэлхийн улс орнууд хоорондоо ойртон  нягтарч байгаа асуудал гэдэг чинь юу юм бэ. Энэ маань хөгжил маань ижил түвшинд гэдэг юмуу, ойролцоо очихын тулд ямар зүйлүүдийг хийх юм бэ гэсэн дэвшүүлж байгаа асуудалтай уялдуулаад манайх ойрын болоод дунд хугацаанд төр, засаг маань юу хийх юм бэ гэсэн манай төр, нийгмийн, өөрөөр хэлбэл төрийн хар хайрцагны бодлого гэдгийг боловсруулахад чухал баримт болж байна гэж ойлгож байна. Ингэж ч манай гишүүд үзэж байгаа. 

Өнөөдөр гэдэс нь цадаад маргааш яах вэ гэдгээ ярих биш, ер нь тодорхой хэмжээний мэргэжилтэн бэлтгэхийн тулд хүүхдийг цэцэрлэгээс нь, бага сургуулиас нь, дунд сургуулиас, их сургуулиас нь яваад дараа нь сайн хүмүүсийг дагалдуулаад мэргэжилтэй хүн болгодог шүү дээ. Тэр үе шатаар ингэж явахын тулд энийг боловсруулсан ийм зүйлээ гэдгийг ойлгоно биз.

Д.Лүндээжанцан: Гишүүд орж ирье. Одоо үг хэлчихлээ. Су.Батболд гишүүн асуух уу, үг хэлэх юмуу.

Сү.Батболд: Үг хэлье дээ.

Д.Лүндээжанцан: Асуух асуулт дууслаа. Одоо үг хэлэх ажилдаа оръё. М.Энхсайхан гишүүн.

М.Энхсайхан: Монгол Улсын Ерөнхийлөгч санаачилсан Монгол Улсын Ерөнхий сайд толгойлсон ажлын хэсэг жил гаруй хугацаанд ажиллаад энд маш олон манай нийгмийн төлөөллүүд оролцсон эрдэмтэн, мэргэд оролцсон энэ баримт бичиг өнөөдөр Монголын хэмжээнд гарч ирэх хамгийн сайн баримт бичиг байхаа гэж бодож байна. Тийм учраас энэ боловсруулсан нийт хүмүүст УИХ-ын индэр дээрээс талархал илэрхийлэх нь зүйтэй гэж бодож байна.

Энэ баримт бичиг миний бодоход 2 зүйлээр давуу талтай гэж бодож байгаа юм. Хамгийн гол нь урьд өмнө нь иймэрхүү баримт бичиг гарахдаа гадаад орчныг яаж өөрчил гэж байна вэ гэдгийг тооцдоггүй байсан бол энэ удаа дэлхий ертөнц, бүс нутаг хэрхэн яаж өөрчлөгдөж байна вэ гэдгийг тооцож тэрэнд Монгол яаж өөрчлөгдөх вэ гэдэг талаар бодож хийснээрээ энэ баримт бичгийн давуу тал байгаа юм. Нөгөө талаар манай эрдэмтэн мэргэд, нийгмийн олн идэвхтэй хүмүүсүүдийг оролцуулж хийснээрээ энэ баримт бичиг давуу гэж би хэлмээр байна. Тийм учраас энэ баримт бичгийг УИХ хэлэлцэж гаргах нь зөв байна. Зөвхөн энэ бодлогын баримт бичгийг батлаад зосгохгүй, энэ бодлогын баримт бичгийн дараа УИХ юу хийх вэ, Засгийн газар юу хийх вэ, ер нь бүх шатны төрийн байгууллагууд, төрийн бус байгууллагууд ч гэсэн юу хийх вэ гэсэн төлөвлөгөө гаргаж ажиллах шаардлага гарна гэж бодож байна. Тийм учраас энд хөндөж яригдсан зарим асуудлууд бол бодлогын баримт бичгийг гаргасны дараа хийгдэх ажлуудад хамаарахаар асуудал байлаа гэж хэлмээр байна.

Гүндалай гишүүн энэ баримт бичиг гаргах шаардлагагүй ч гэдэг юмуу ийм зүйл яриад байгаа. Би энэнтэй ерөөсөө санал нийлэхгүй байна. Гүндалай гишүүн энэ оруулсан баримт бичгээ ядаж талд нь хүргээд хаячихгүй, гүйцэд уншсан бол их сайн байлаа гэж би хэлэх байна. Хэрвээ гүйцэд уншсан бол та бүгдийн тараасан материалын хамгийн сүүлийн шахуу хуудсан дээр Чингис хааны хэлсэн үг байгаа. Чингис хаан юу гэж хэлсэн бэ гэхээр энэ өдрийн ажлыг мянган жилийн тэртээ юу болох вэ хэмээн сэтгэж үйлдвээс үйлс бүтэм үү гэж хэлсэн байгаа.

Өөрөөр хэлбэл өнөөдөр хийх ажлаа 1000 жилийн дараа ямар үр дагавар гарах нь вэ гэдгээ бодож ажлаа хийж байх юм бол алсын чинь үйлс бүтэмжтэй байна гэж Чингис хаан сургасан байдаг юмаа. Харамсалтай нь Гүндалайгийн хэлж байгаа юм бол Чингис хааныхаа хэлсэн үгийн эсрэг бөгөөд өөрөө их богинохон ухаантай, ухвар мөчид байгаагаа хэлж байгаа үг, ярьж байгаа үгээрээ нотлохоос өөр цааш илүү гарч чадахгүй байна гэдгийг энд хэлмээр байна.

Ямар ч байсан энэ бодлогын баримт бичиг батлагдсанаар монголчууд нэгдмэл үзэл санаатай байж нэгдмэл бодлоготой байж тэрэндээ цаг үеийн өөрчлөлтөөр алхам алхмаар өөрчлөлтүүдийг хийж урагшлах хөдөлгөөнд хамгийн их тустай байх болно гэж хэлмээр байна. Тийм учраас Улсын Их Хурал энэхүү баримт бичгийг хэлэлцүүлж олон түмэнд хүргэж өөрсдөө ойлгож өөрсдөө энэний дараачийн хийгдэх ажлын төлөвлөгөөнүүдийг гаргахад идэвхтэй оролцоно гэж найдаж байна. Амжилт хүсье.

Д.Лүндээжанцан: Батжаргалын Батбаяр гишүүн үгээ хэлье. Гишүүд орж ирнэ шүү одоо санал хураалт болох гэж байна.

Б.Батбаяр: Баярлалаа. Жил гаруй хийсэн их том ажил байнаа. Энэ Үндэсний хөгжлийн цогц бодлогын төсөл гэж. Энийг ерөнхийд нь хийх ёстой, ийм бодлого боловсруулах ёстой гэдэгтэй санал нэг байна. Тэгэхээр ийм байна л даа. Энэ жил гаруй хугацаанд манай эрдэмтэн мэргэд, ер нь салбар бүхнээс орсон хүмүүс хийсэн их том ажил байна гэж дүгнэж байна.

Тэгээд энэ бодлогыг боловсруулах нь зүйтэй гэж миний хувьд дэмжиж байгаа. Хамгийн гол асуудал бол үндэсний хөгжлийн цогц бодлогын хэрэгжүүлэх гол түлхүүр нь төр засгаас үүдэлтэй гэдэгтэй би санал нэг байгаа. Тэгээд төр засгийгаа энэ дээр нэг эвгүй тодорхойлчихсон байх юм. Тодорхойлолт дээр нь байна лээ л дээ. 

Төр засаг маань өнөөдөр, яг одоогийн төр, засгийн үйл ажиллагаа нь үр дүнд хүрдэггүй, хэврэг ардчилалтай, дампуурсан улс орон гэж ингэж тодорхойлсон байсан шүү. Би энэний утга учрыг олохгүй байгаа юм. Түрүүн асууя гэсэн, тэгээд асуулт бол үгээ хэлчих гэсэн учраас энд хэлж байна л даа. Тэгээд ийм хэврэг ардчилалтай, ийм дампуурсан улс орон энэ бодлогыг хэрэгжүүлэхэд бэрхшээлүүд бий шүү гэдгийг би хэлмээр санагдаж байна. Энэ нь ч бодит байдал дээр нийцэж байгаа болов уу гэсэн ийм бодолтой байгаа. Бид энэ бодлогыг хэрэгжүүлэхийн тулд хүн амаа эхлээд хоолтой байх, орон байртай байх, орлоготой байх тал дээр нь анхаарах ёстой гэж бодож байгаа. Энэ асуудал дээр цаашдаа анхаарах нь зүйтэй байхаа. Түрүүн Гүндалай гишүүн хэлсэн. Өлсгөлөн хүн, орон гэргүй хүнд ямар бодлого тодорхойлох гээд байгаа юм бэ гэж ярьж байна лээ. Би энийг ч бас үндэслэлтэй гэж бодож байна.

Үндэсний хөгжлийн гол бодлогын цөмийг тодорхойлох ёстой. Цөм гэж чухам юу юм бэ. Юунаас эхлэх юм бэ гэдэг ийм асуудал гарч байгаа юм. Тэгэхээр би бол энэ асуудлын гол цөм нь бол энэ бодлогын гол цөм, энэ Монгол Улсын гол цөм нь бол монгол хүн гэж би ойлгож байгаа. Хүний хөгжлийн асуудал дээр гол анхаарлаа хандуулах ёстой юмуу гэж бодож байна. Хүний хөгжлийн асуудал дээр анхаарахаасаа урьд хүний эрүүл мэнд, орон байр, эдийн засгийн чадавхи, боловсрол, орлогын тал дээр илүү анхаарах нь зүйтэй байх. Энэ дээр жаахан дутагдалтай хандсан юмуу, энийг цаашдаа анхаараасай гэсэн ийм үгийг хэлэх байна.

Ер нь энэ Үндэсний хөгжлийн цогц бодлого бол хоёр байдаг юмуу, хэдэн хэдэн үе шатлалтай байвал зүгээр юмуу гэсэн бодол надад байгаа. Эхлээд бид хүнийхээ тал дээр анхаарах, хүнийгээ боловсруулах тал дээр анхаарах, энэ тал дээр илүү их ажиллах хэрэгтэй байхаа гэж бодож байна. Энэ дээр нэг ойлгомжгүй юм байгаа. Эдийн засгийн тооцоо хангалттай, тодорхой бус байна гэж би дүгнэж хэлэх ёстой гэж бодож байна.

Энд бичсэнээр энэ бодлогыг хэрэгжүүлэхийн тулд эхний 8 жилд буюу 2015 оныг хүртэл 14 орчим тэрбум долларын байлуу, төгрөгийн байлуу хөрөнгө оруулалт шаардлагатай гэсэн байгаа юм. Тэрбум ам.доллар гэж байна. Ийм их мөнгийг хаанаас олох нь энэ дээр тодорхойгүй байна гэж би хэлмээр байна.

Одоогийн эдийн засгийн хурдцаар явах юм бол энэ мөнгийг бид энэ 8 жилд ерөөсөө юу ч идэхгүй, юу ч өмсөхгүй, юу ч хийхгүй, ямар ч зарлага гаргахгүйгээр цуглуулахад чадан ядан хүргэнэ гэж ингэж бодож болно. Тэгэхээр энэ мөнгийг олохын тулд бид нар юу хийх ёстой юм бэ, уул уурхайгаа хөгжүүлэх ёстой юмуу. Өөр мөнгө олох тэр арга механизм дээр анхаарлаа хандуулаачээ гэж ингэж хэлмээр байна. Ингээд энэ бодлогыг, энэ Үндэсний хөгжлийн цогц бодлогыг дэмжиж байна, энэ төслийг. Баярлалаа.

Д.Лүндээжанцан: Занданшатар гишүүн.

Г.Занданшатар: Энэ Үндэсний хөгжлийн тогтвортой үндэсний хөгжлийн бодлого нийгмийн шаардлага болж байгаа үед энийг санаачилсан, боловсруулсан, ажилласан ажлын хэсгийн хамт олон, санаачилсан улсуудад бас талархал юуны өмнө илэрхийлье. Энэ үндэсний тогтвортой хөгжлийн бодлого зайлшгүй шаардлагатай болсон ийм цаг үе байна гэж ойлгож байгаа юм.

Учир нь олон улсын санхүүгийн байгууллагуудын зөвлөмжөөр сүүлийн 16-17 жил хэрэгжүүлсэн бодлого маань тодорхой хэмжээгээр мухардалд орсон. Өмнөд Африкийн бусад орнуудад олон улсын санхүүгийн байгууллагуудын зөвлөмжөөр хэрэгжиж ирсэн бодлого бол үндсэндээ мухардалд орж орлогын ялгаа гүнзгийрч, баян, хоосны ялгаа ихсэж тэгээд системийн өөрчлөлтүүд хийгдэж байгааг бид ажиглаж байгаа, харж байгаа. Олон улсууд ийм процесс явагдаж байна. Ийм цаг үеэр бодлогын өөрчлөлт шинэчлэлт хийж, бүтцийн хэмжээнд өөрчлөлт хийх зайлшгүй шаардлага гарсан ийм цаг үе таарч байна. Ийм учраас цаг үеэ олсон асуудал байх. 

Хоёрдугаарт гадаад нөхцөл байдлын хувьд ч гэсэн бүс нутгийн хувьд Ази, Номхон далайн бүс нутгийн хөгжлийн төвд шилжиж ашигт малтмал, уул уурхайн салбарын үнэ өртөг өсөж бас ардчилал, зах зээлийн харилцаа тодорхой хэмжээгээр багтаж байгаа энэ үед Үндэсний хөгжлийн арай илүү урт хугацааг харсан бодлого Монгол улсад зайлшгүй шаардлагатай болсон байгаа учраас энэ бодлогын баримт бичгийг дэмжиж байна.

Өнөөдөр зарим хүмүүс энэ ашигт малтмалаа дараад суугаад байх ёстой гэж яриад байдаг юм. Ирээдүйд тийм мэдлэгт суурилсан эдийн засаг бий болгож өнөөдрийн Японд ямар ашигт малтмал байгаа вэ, Америкт ямар ашигт малтмал байгаа билээ. Өнөөдөр энэ улсуудаа мэдлэгт суурилсан улс орноо, хүний хөгжлөө хангаж энэ байгаа нөөц бололцоогоо, баялгаа ашиглаж ирээдүйн тэр мэдлэгт суурилсан эдийн засаг бий болгох хөрөнгөө зарцуулж энэ төлөвлөгөөтэй хандахгүй бол ирээдүйд бид голланд өвчнөөр, ойрын хугацаанд сонгуулийн амлалтаар ингээд яваад байх юм бол голланд өвчнөөр өвчлөх тийм эдийн засгийн симпдомууд илэрчихээд байгаа.

Өнөөдөр төсвийн тодотголоор манай төсвийн ДНБ-нд эзлэх хэмжээ 5.5 хувь болж байна. Бид нар урсгал зардлуудаа ашигт малтмалын үнийн өсөлтөөр санхүүжүүлсээр яваад байна. Энэ бүхэн маань эцсийн дүндээ ашигт малтмалын үнэ унах, эдийн засагт өөр салбар хөгжихгүй байх, мэдлэгт суурилсан эдийн засаг, технологид суурилсан эдийн засгийн салбар хөгжихгүй байгаа нөхцөлд бид нар нөгөө ашигт малтмал маань байхгүй болоход бид нар жинхэнэ гуйламчин, экологийн аюулд нэрвэгдсэн тийм улс л болж хувирах учраас илүү урт хугацааг харсан, энэ нөөц баялгаа зөв хуваарилсан, энэ популизм хийсэн энэ улс төрөөс ангид урт хугацааны бодлого зайлшгүй шаардлагатай байгаа цаг үеэ.

Өнөөдөр Улсын Их Хурлын танхим ч гэсэн популизм, нэр хүнд хөөцөлдөх, анархизм, дураар авирлах ийм л авир чиг бодлогоор манай ойрын богинын хараатай бодлого яваад байгаа нь биднийг мухардалд оруулж болзошгүй. Тийм учраас ийм алсыг харсан, илүү алсын хараатай бодлого бол зайлшгүй цаг үеэ олсон ийм зөв бодлого оруулж ирж байгаад санаачилсан, ажилласан улсуудад талархаж байгаа юм. Энэ бол нэг хэсэг хүмүүсийн бүтээл биш монголын ард түмний нэлээд сонин хэвлэлээр яригдсан, олон жил энийг хүсч хүлээж олон эрдэмтэд, судлаачид бичиж байсан ийм хүсэл эрмэлзэл гэж ойлгож байгаа учраас энийг улстөржүүлж харахгүй байхыг хүсч байна. Гагцхүү энийг илүү чамбайруулж ажлын хэсэг гаргаж, илүү хэрэгжих бололцоотой болгох талаас нь УИХ анхаарч ажиллах ёстой. Энэ дээр нэлээд анхаарлаа төвлөрүүлж ажиллая гэж хүсч байгаа юм.

Илүү хэрэгжих бололцоотой, боломжтой, жил болгоны улсын төсөвт суулгадаг, бодлогын баримт бичигтээ суулгадаг Засгийн газрын үндсэн чиглэл гэж баталдаг баримт бичгээ энэ баримт бичигтэй уялдуулах, яам болгон дээр олон арван зуун төсөл хөтөлбөрүүд байгаа энэ бүхнийг хооронд нь уялдуулах ийм олон техникийн шинж чанартай ажлуудыг давхар хийж хэрэгжүүлж бодож ажиллах шаардлагатай байна гэж бодож байгаа. 4 жилээр төлөвлөдөг бидний энэ Засгийн газрын мөрийн хөтөлбөр, Засгийн газрын үндсэн чиглэлүүдийг энэ баримт бичигтэй нэг болгох, энэ зүгээр цаас болгоод орхичихгүй ажил болгох, тэрэнд нь төсөв  мөнгө хуваарилдаг байх, хариуцсан эзэнтэй болгох, энэний үйл ажиллагааны төлөвлөгөө матерцуудыг гаргах ийм олон ажлууд энэний араас хийж хэрэгжих байх. Энэ бүх ажилд УИХ-ын гишүүдийн хувьд идэвхтэй оролцоно гэдэгт итгэж байна. Ингээд дахин баярласан талархсанаа илэрхийлье.

Д.Лүндээжанцан: З.Энхболд гишүүн. Гишүүд орж ирээрэй, одоо санал хураалт явагдана шүү.

З.Энхболд: Бид их чухал бичиг баримт хэлэлцэх гэж байгаа. Энэ бичиг баримтыг олонхиороо хүч түрэх юмуу ямар нэгэн байдлаар гаргалгүй консенсусаар гаргаж чадах юм бол 2020 байтугай, 2030 он хүртэл үргэлжилж болно. Тэгж их сайн хэлэлцэж, их сайн ухаанаа уралдуулж гаргах юм бол дараа дараагийн сонгуульд мөрийн хөтөлбөрөө хийж байгаа намууд энэ хөтөлбөрийг иш үндэс болгож, энэ хөтөлбөрийн хүрээнд хийдэг болно. Дөрөв, дөрвөн жилдээ өртөөлөн авч явдаг бичиг баримттай болно. Энэ бичиг баримтыг үнэхээр миний хүсээд байгаа шиг хүрээнд хэлэлцүүлээд сайн хийж чадах юм бол гуравны хоёроор баталж, гуравны хоёроор өөрчлөлт оруулдаг ийм түвшинд аваачих юм бол жижиг, жижиг өөрчлөлт хийх замаар үндсэн утга санааг нь гуйвуулахгүй байх дараагийн 20, 30 жилд, үндсэн хуультай бараг нэгэн адил дагаж мөрддөг, өөрчлөлт орохдоо хэцүү ийм л бичиг баримтыг би хүсч байгаа. 

Тэгээд та бүхний хийсэн хөтөлбөрийг цаашид Их Хурлаар хэлэлцүүлэх явцад нэлээд боловсронгуй, илүү арга замын шинжтэй өөрчлөлтүүдээ нэмж өгөх байх. УИХ-д суудалтай намууд бас энэ дээр санал нэгдэх байх. Ийм л бичиг баримттай болохыг хүсч байгаа. Хугацаа түрүүн надыг асуултанд тодруулга авахад өгөөгүй л дээ. Би уг нь ингэж хэлэх байсан юм. Хугацаа өөрөө ямар замаар явах вэ гэдгээс хамаараад байгаа юм. Би бас их товчхон зам хэлж байгаа юм. Тэгэх юм бол 21 онд хүрэх гэж байгаа зорилтод магадгүй одоогоос 10 жилийн дараа хүрчихэж магадгүй юм л даа. Тийм тохиолдолд хөтөлбөрөө өөрчлөх тухай яригдаж болно. Иймэрхүү л юмыг хиймээр байна. Яаралгүй үзмээр байна. Нэгэнт гаргасан юм бол бүгдээрээ дагаж мөрддөг ийм л баймаар байна гэсэн саналтай байна.

Тэгээд хэлэлцэх хэрэгтэй. Энэ чуулганаар амжихгүй бол дараагийн намрын чуулганаар үргэлжлүүлэн хэлэлцэж болох вариант байгаа. Хэлэлцэхийг дэмжиж байна.

Д.Лүндээжанцан:  Баяртсайхан гишүүн.

Н.Баяртсайхан: Үндэсний хөгжлийн цогц бодлогыг энэ удаагийн Их Хурал ийм бүрэлдэхүүнээр хэлэлцэж батлах явдал бол маш их чухал байгаа юм. Энэ бол цаашдаа хэрэг дээрээ Монголын үндэсний эвлэрэл, үндэсний зөвшилцлийн бас нэг суурь баримт бичиг болох ёстой. Би Энхболд гишүүний ярьсантай бүрэн санал нэгдэж байна. Дараа дараагийн Улсын Их Хурлын сонгуульд оролцох улс төрийн намууд энэ Их Хурлаар батлагдсан Үндэсний хөгжлийн цогц бодлого дээр суурилж хөгжлийн бодлого, хөтөлбөрөө гаргах, тэр бодлого, хөтөлбөрөөрөө хоорондоо өрсөлдөх ийм нөхцөл байдал үүснэ.

Ер нь манай улсад бодлогын тогтвортой байдал маш их чухал байгаа. Тэр бодлогын тогтвортой байдлыг хангах нэг механизм бол өнөөдөр энэ Их Хурлаар хэлэлцэгдэж байгаа Үндэсний хөгжлийн цогц бодлого Их Хурлаар батлагдаж гарах явдлаа гэж би ойлгож байгаа юм. Цаашдаа манай Их Хурлын гишүүд энэ ажилд идэвхтэй оролцож, бүгд санал, бодлоо илэрхийлэх байх. Зөвхөн Их Хурлын гишүүд төдийгүй Их Хурлын гадна байгаа Монгол орныхоо төлөө зүрхтэй, сэтгэлтэй, санаа бодолтой хүмүүсийг оролцуулсан томоохон ажлын хэсэг Их Хурлаас байгуулагдаж ажиллаж энэ баримт бичгийг эцэслэн сайтар боловсруулж Их Хурлаар баталж гаргах байх гэж найдаж байна. Баярлалаа.

Д.Лүндээжанцан: Гончигдорж гишүүн.

Р.Гончигдорж:  Баярлалаа. Тэгэхээр өнөөдөр үнэхээр УИХ-аар түрүүний Энхболд гишүүний хэлдгээр ирээдүйн хөгжлийн бодлого гэдэг нэгдмэл байр суурин дээр илүү ойлголцол консенсус дээр энийг хэлэлцэж баталж гаргавал маш их чухал баримт бичиг байгаа юм. 2001 онд Ерөнхийлөгчийн сонгуульд өрсөлдөж байхдаа ийм санаатай хөтөлбөр байсан л даа. 

Энийг хэрэгжүүлэхийн тулд, энийг цаашаа улам боловсронгуй болгохын тулд энийг мониторинг хийдэг, үнэлэмжүүд хийдэг, бодлогын зохих кориекцуудыг зайлшгүй шаардлагатай нөхцөлд хийж байдаг тийм бүхэл бүтэн институц хамтарч ажиллаж байх ёстой юм. Тогтоол дээр дараачаар нь тийм зүйлийг байгуулах, тэрүүнд бид нар ямар нэгэн зардал харамлаад байх шаардлагагүй нэг талаас. Тэгэх юм бол энэ өөрөө бодитойгоор хэрэгжих, боловсронгуй болж явах, шинжлэх ухааны үүднээс зөв дүгнэлтүүдээр баяжиж явах ийм учиртай юм.

Өнөөдрийн гарааны нөхцөл дээрээс бүх зүйлийг сайшааж прогнозлох боломжгүй. Яагаад гэвэл өнөөгийн эндээс эхлэх мэдээллийн бааздаа энийг бас нарийвчлагдаж хийж чадахгүй. Хүн муудаа биш, уулаасаа өөрөө тийм тодорхойгүй орчин байгаа. Өөр нэг зүйл бол бид нар энийг цааш нь батлахдаа ойролцооллын болон тодотголын ямар түвшинд нь авч явах вэ гэдгийг нэг жигдлэх хэрэгтэй. Зарим зүйлүүд нь  нэлээд хэт нарийвчлагдсан, зарим зүйл нь хэт ерөнхий чиглэлтэй байгаа. Энэ бол өөрөө маргаан үүсгэнэ. Манай гишүүд хэлээд байна шүү дээ зарим нь. Тийм юм алга, ийм юм алга, тэгэхдээ энэ тухай дэлгэрэнгүй байна гээд. Тэгэхээр энэ баримт бичгийн өөрийн аргачлал нь нарийвчлал болон тодотголын нэг жигд түвшин дотор энэ тодорхойлогдож  ингэж хийгдэх нь чухал ач холбогдолтой болно гэдгийг арга зүйн талаас нь бодож байгаа.

Өөр нэг зүйл бол одоогийн байгаа нөхцлүүд дээр нэлээд их дүгнэлт хийсэн шинжтэй тийм прияамбулын шинжтэй тийм хэсэг байгаа юм. Энэ яг өөрөө тогтоолын хавсралт болоод ороход бол өөрөө энэ дээрээ маргана. Түрүүн Гүндалай гишүүн хүртэл маргаж байна лээ. Манай Батбаяр гишүүн хэлж байсан. Өнөөгийн төрийн энэ талаархи үнэлэмж, тодорхой улс төрийн үнэлэмжүүдээр үнэлэмж нь илэрхийлэгддэг тийм зүйлүүд, тэр удиртгал шинжтэй хэсгүүдэд орсон нь бас их тохиромжтой биш. Энэ бол өөрөө хоёрын хооронд маргааны зүйл болоод явчихна. Тэгэхээр бид нар энэ нь нөгөө хүйтэн толгойгоор ажиллана гэдэг шиг ерөнхийдөө хүйтэвтэр тийм тоон болон тодотгол үндэслэж явах нь зүйтэй байх. Энийг бид нар Байнгын хороон дээрх хэлэлцэж байхдаа энэ дээр тогтож чадна байх гэж бодож байгаа юм.

Магадгүй бид нар ерөөсөө энэ хавсралт бол жинхэнэ тогтоолын хавсралт байдаг шиг тэгж цааш нь явж байгаа бодлогын зорилтуудаа тогтоосон хэлбэртэйгээр байсан нь ч зөв байх. Тэр өмнөх хэсэг нь бид нар ямар гараанд байгаа, юу вэ гэдэг талаар ердийн үнэлэлт дүгнэлтүүд болоод энийг ойлгоход тусламжтай зүйл гэж ойлгоод яг бусад нь ерөөсөө энэнээс хойшхи зорилтын бодлогын чиглэлийн хэлбэрээр орох нь зүйтэй байх. Тэгэхгүй бол тогтоолоор тогтоогоод өгчихнө гэдэг бол хэцүү л дээ. Тэр чинь өөрөө тогтоолын салшгүй бүрэлдэхүүн хэсэг болоод тэр нь хатуу үнэлэмж болно. Энэ дээр өөрөөр ярих асуудал УИХ-ын тогтоолыг зөрчиж ирж байгаа асуудал болно шүү дээ. Яг л бодоод өнгөрчихсөн зүйл дээр ярьж байгаа учраас. Ийм зүйлүүд дээр цаашид анхаарч ажиллах байхаа гэж бодож байна. Тэгээд энд ажилласан эрдэмтэн, мэргэдийн бүрэлдэхүүн, цаашаагаа энэ дээр байнга ажиллаж байх тогтвортой бүтэц, бүрэлдэхүүнийг энэ дээр гаргаж ажиллах тал дээр цаашид Улсын Их Хурал дээр яригдахад гарч ирэх нь зүйтэй байх гэсэн саналаа давтаж хэлээд дуусгая.

Д.Лүндээжанцан:  Сү.Батболд гишүүн.

Сү.Батболд: Энэ гишүүдийн хэлсэн саналтай санал нэг байна. Үнэхээрийн сайн үзэх юм бол маш үндэсний хөгжлийн гэдэг юмуу, манай улсын хөгжлийн ирээдүйг тодорхойлсон маш чухал баримт бичгийг бид нар ярьж байна. Энэ баримт бичгийг боловсруулж маш нухацтай тал талаас нь үзэж харж байгаад оруулж ирж байгаа гэдгийг ойлгож байгаа.

Бид нар байнгын хороон дээр ярьсан. Бидэнд энэ дээр Их Хурлын хувьд ярьж хэлэлцэх нэлээд асуудлууд байна гэдгийг Байнгын хороон дээр нэлээд сайн ярьсан байгаа. Үнэхээр энэ түрүүчийн гишүүд ярьж байсантай би санал нэг байгаа юм. Улс төрийн намууд аливаа сонгуулиар бид одоо хөгжлийн бодлогоо дөрөв, дөрвөн жилээр, эдийн засгийн бодлогоо дөрөв, дөрвөн жилээр гаргаж байдаг бол бид үндсэндээ дунд хугацааны, ядахдаа алсын хол биш юмаа гэхэд дунд хугацааны бүгдээрээ тойроод тэрийгээ ярьж ажлаа зохион байгуулж байдаг, аль ч Засгийн газар нь гарч ирсэн явуулж байдаг ийм хөгжлийн баримт бичигтэй болчих юм бол энэ цаашдаа бидний тогтвортой хөгжлийн ийм чухал баримт бичиг болох нь ойлгомжтой. Нөгөө талаасаа энэ Их Хурлаар ярьж, энэ баримт бичгийг гаргана гэдэг бол нэгэнт ард түмний сонголтоор харьцангуй ижил төстэй олон намын төлөөлөл, ойролцоо суудалтай олон намын төлөөлөл байгаа энэ Их Хурал маань энэ баримт бичгийг нэлээд нухацтай ярьж хэлэлцээд гаргачих юм бол цааш цаашдаа түрүүчийн хэлж байсан шиг аливаа нэг намын гэдэг юмуу, нэг хэсэг нөхдийн бодлого давамгайлсан биш үнэхээрийн улс төрийн намууд, нийт үндэстний хэмжээний тохиролцож гаргасан ийм бодлогын баримт бичиг болгох тал дээр нь бид анхаарах ёстой байх.

Энэ утгаараа ажлын хэсэг манай Их Хурлаас хэлэлцэх нь зүйтэй мэдээж хэрэг, хэлэлцэхийн тулд бид нэлээд нухацтай ярилцъя, цаг хугацаа энэнд гаргаж тавих хэрэгтэй байх. Магадгүй бид энэ дээр намрын чуулганаараа хэлэлцэх хэмжээнд хүртэл ярих юмуу, эсвэл богино хугацаанд энэ гарч ирсэн баримтан дээрээ үндэслээд хийнэ гэвэл бас шуурхай ажиллах ийм бололцоо ч байхыг үгүйсгэхгүй. Энэ дээр би түрүүн ярьж байсан, тодорхой юмыг арай жаахан бодитой тодорхой болгоё. Хөгжлийн үе шатаар нь, улс орнууд ийм баримт бичиг хийхдээ 5 жилээр ч бай, 10 жилээр ч бай, би түрүүн Сингапурын жишээн дээр ярьж байсан шүү дээ. 60-70 онд бид тээвэр, чөлөөт худалдаагаар Сингапур улс цөм, хөгжлийн бодлогоо тойруулаад энийгээ тойрсон, энэ дээр түшиглэсэн, энийгээ дэмжсэн бодлого явуулж ирсэн. 80-90 онд мэдээллийн технологи, 2000 оноос банк, санхүүгийн салбарыг үнэхээр энэ салбарыг давамгайлсан гэдэг юмуу. Бид энэ дээр яах ёстой юм бэ. Өнөөдөр дотоод нөхцөл бололцоо маань юу байгаа билээ. Гадаад орчин маань бидэнд ямар давуу талуудыг олгож байна вэ. Давуу талууд Европын холбоо, хоёр түнш орнуудаасаа, бусад юунаас нэлээд их бололцоонууд байж байгаа. Энэ бололцоонууд маань ерөнхий үгээр орсон байгаа болохоос биш тодорхой орсон зүйл нэг их харагдахгүй байгаа. Дээр нь шинээр нэлээд зүйлүүд орчихсон жишээ нь байж байх жишээтэй. 

Тэгэхээр бид өрсөлдөх чадвараа цогц бодлого болгож, өрсөлдөх чадвараа сайжруулна гэх юм бол юунаас үндэслэж энийгээ явуулах юм бэ. Бид уламжлалт салбараа жишээлбэл түшиглэж байгаад, энэ дээр би ноос, ноолуурын салбар ч гэдэг юмуу, арьс ширний салбар ч гэдэг юмуу бид боловсруулалтын шатыг нь сайжруулаад явуулах юм бол маш томоохон эдийн засгийн, ялангуяа эхний шатанд нь уул уурхайтай харьцах хэмжээний ийм чухал салбараа бодлогоор нь яаж дэмжих юм бэ. Энэ хөгжлийн бодлогынх нь цөм нь аль үе шатандаа ямар бодлогон дээрээ, ямар салбар дээрээ түшиглэж явах юм бэ гэдэг. Эндээсээ үндэслээд бусад салбар, нийгмийн салбар, боловсролын салбар энэрүүгээ чиглэсэн бодлого маань ямар явах юм бэ гэдгийгээ эдийн засгийн хөгжил, эдийн засгийнхаа боломжтой уялдуулж байж хийх нь зүйтэй байхаа гэсэн ийм санал байгаа юм. Тэрнээс биш олон зорилтууд тавигдчихсан. Тэгэхдээ энэ зорилтууд маань яг тавигдаж байгаа зорилт ажил бол түүн дээр, төсөв дээр тусгаж болох, тусгагдах, төсвийн хөрөнгө оруулалт хоёр нь дэндүү ялгаатай байж байх жишээтэй. Мэдээж хэрэг ирээдүйд олж болох ийм бололцоонуудыг хайна гэж манай Засгийн газар үзэх байх л даа. Гэхдээ энэ маань баримжаатай байх үүднээс бол энэ хөрөнгө оруулалтын боломж, санхүүжүүлэх боломж маань яаж уялдаж байх юм бэ гэдэг талаас нь ч гэсэн төсөв дээрээ бид бодож авч үзэх ийм зүйлүүд, хөнжилтэйгээ уялдуулж авч үзэх зүйлүүд нэг үгээр хэлэхэд байх байх гэж бодож байна. Ийм учраас цаашдаа энэ асуудлаа бусад нөхдийн ажил ажлын хэсэг гаргаад, ажлын хэсэг маань нэлээд нухацтай энэ баримт бичгээ авч үзээд энэ Их Хурлаараа энэ баримт бичгээ хэлэлцүүлж баталж гаргахыг дэмжиж байна.

Д.Лүндээжанцан: Нэр өгсөн улсуудаас одоо хоёр хүн л үлдсэн. Пүрэвдорж гишүүн, Баярцогт гишүүн. Баярцогт гишүүн хойшлоод байгаа юм. Пүрэвдорж гишүүн.

Л.Пүрэвдорж: Энд дэвшүүлсэн зорилтууд бүгд биелэгдвэл сайхан л даа. Тэгэхээр бид нар энэ зорилтоо биелүүлэхийн төлөө л бид ажиллах ёстой байх. Гэхдээ гол шалгуур нь мөнгө байх уу, үгүй юү гэдэг асуудал байх нь ойлгомжтой. Тэгэхээр мөнгө хоёр эх үүсвэр байна л даа төсөв, хувийн хэвшил. Тэгэхээр төсвийнхөө талыг энд нэлээд дэлгэрэнгүй тусгажээ. Бодвол тэр тооцоо мооцоо нь нэлээд сайн хийгдсэн байдаг байх. Гэтэл яг хувийн хэвшлээ хөгжүүлэх, хувийн хэвшлийг өөд татах тэр нөхцлийнх нь талаас энд их цөөхөн өгүүлбэр байх юм. Тийм учраас гол юмыг хөдөлгөгч хүч нь, нийлүүлдэг эх үүсвэр бол хувийн хэвшил дээр тулгуурлаж гарч ирэх учраас цаашдаа хувийн хэвшлийг хөгжүүлэх ерөнхий нөхцлийг дээшлүүлэхтэй холбоотой юмыг нь эндээ багцалж, төсөв, мөнгөний бодлогоос тусад нь олон зүйлүүд байх ёстой гэж би бодож байна. Гаргаж ирэхгүй бол бас нэг өрөөсгөл болчихоод байгаа тал байна гэж харагдаж байна. Нөгөө талаас төсөв, татвар, мөнгө, зээлийн бодлогын хүрээнд 20 жилээр бодож төлөвлөж байгаа зүйл маань яг өнөөдрийн биний яриад байгаа хүрээнээс төдийлэн халиагүй байна.

Энэ чинь хөгжил явах тусам бидний одоогийн төсвийн санхүүжилтийн загвар эрс өөрчлөгдөх байх, хувийн хэвшлийн санхүүжилтийн загварыг эрс өөрчлөх шаардлагатай болох байх, хувийн хэвшилд мөнгө илүүдэж ч магадгүй төгсгөл рүүгээ, тэр үед төсвийг өнөөдрийнхөөс шал өөр дүр төрхтэй болгох хэрэгтэй болох байх гээд төсөв, татвар дээр орлого, зарлага талд нь бодож алсыг харж нэлээд хэдэн жилээр тийм нөхцөл бүрдсэн нөхцөлд ингэмээр байна, ингэнэ, ингэнэ гэж бичих, зорилт дэвшүүлэх шаардлагатай байх шиг байна.

Нөгөө талаас өнөөдөр Монголд дутагдалтай хувийн хэвшлийг хөгжүүлэх, Монголын эдийн засгийг тэтгэхтэй холбоотой гол зүйл бол мөнгө, зээлийн бодлогын цаад талд санхүүгийн секторыг бүхэлд нь хөгжүүлж, тэнд үйлчилгээний нэр төрлийг олшруулж тэрнийг хувийн хэвшил, бизнес эрхлэгчдэд хүртээмжтэй болгох асуудал бол нэн чухал юм. Тийм учраас санхүүгийн секторыг хөгжүүлэх зорилтууд энд дутуу, дулимаг суусан юмуу гэсэн ийм бодол төрж байна.

Миний хэлэх гээд байгаа зүйл бод бидний дэвшүүлж нийгмийн ба эдийн засгийн салбарт дэвшүүлж байгаа зорилт бол хангалттай байна. Хамгийн гол нь цаашдаа энийгээ мөнгөөр хангах талаас нь ихээхэн нарийвчилж үзэж, мөнгөөр хангадаг тэр механизмыг нь бүрдүүлэх чиглэл рүү энэ төслийг нэлээд сайжруулж гаргахаас өөр аргагүй юмуу гэсэн ийм бодол байгаа юм. Тэгээд дэмжиж байна. Ажлын хэсэгт орж ажиллах ийм саналтай байна.

Д.Лүндээжанцан: Баярцогт гишүүн тэгээд дуусч байна. 

С.Баярцогт: Үндэсний хөгжлийн цогц бодлого бол цаг хугацааны хувьд маш чухал үед өргөн баригдлаа гэж бодож байна. Анх удаа парламенттай, бодитой сөрөг хүчинтэй, монголын улс төрийн бодлогыг тодорхойлох хоёр нам нэлээд ойролцоо суудалтай, улс төрийн идэвхтэй үйл ажиллагаа явуулдаг намууд нь парламентад суудалтай энэ үед энэ бодлого цаг хугацааны хувьд улс төрийн хүчнүүдийн төвлөрөл бий болсон энэ үед орж ирж байгаагаараа нэгдүгээрт ач холбогдолтой.

Хоёрдугаарт Монгол Улс бол шилжилтийн үе гэдэг энэ үеэ дуусгаж чадлаа. Энэнээс цаашаа хөгжлийн үе рүүгээ орлоо гэдгийгээ тунхаглан зарлаж зорьж байх үедээ Үндэсний хөгжлийн цогц бодлогоо үндэснийхээ эрдэмтэн, мэргэдийн оролцоотойгоор боловсруулж оруулж ирж байгаа нь маш чухал байгаа юм. Тэгээд энийг үнэлж, дүгнэж хэлэх ёстой гэж бодож байна.

Яг энэний зэрэгцээ бид гадны туршлагаас авах хэрэгтэй. Түрүүн Батболд гишүүн Сингапурын туршлага ярьж байна. Энэ бар болж хөгжсөн орнууд Сингапур, Малайз, Тайвань, Солонгос эд нарт бол голдуу үеэ зорилгоо маш тодорхой тодорхойлж байсан байгаа шүү. Тэр үеэ нэртэй нэрлээд уриатай. Малайзад очиход Малайзын бүх гудамжаар 2020 он гээд ийм урианууд тавьчихсан. Тэгээд малайз хэлээрээ уриатай байгаа юм. Би одоо яг цээжээрээ санахгүй байна. Тэгээд тэрийг бүх түвшиндээ  сурталчилсан байгаа юм. Би залуучуудын байгууллагын хурал дээр очсон. Тэгэхэд Махатир яг буухаасаа өмнө дэвшүүлж тавьсан тэр хөтөлбөрийн яг улс орондоо яаж хэрэгжүүлэх вэ гэдгийг залуучуудын дунд сурталчилж ярьж байгаа юм. Би жишээ болгож хэлэх гэж байгаа юм юу вэ гэхээр хуучин бид нарыг хүүхэд байхад 1980 он гэхэд коммунизмд ороод хүн ажил хийхээ болиод хүссэнээрээ юмаа авч хэрэглэдэг ч гэдэг юмуу. Өөрөөр хэлбэл хүн мөрөөдөж, зорьж амьдардаг тэр юм руу нь тэмүүлсэн яг хугацаа, хугацаатай тэгэхдээ. 

Тэгэхээр би нэгдүгээр үе, хоёрдугаар үеийгээ тодорхой зүйлээр нэрлэх хэрэгтэй. Энэ хөтөлбөрөө тодорхойлсон нэрээр нэрлэх хэрэгтэй. Тэгэхгүй бол Үндэсний хөгжлийн цогц бодлого гэхээр аягүй хол байгаад байгаа байхгүй юу. Зүрхэнд хүрэхгүй, сэтгэлд хүрэхгүй байна шүү дээ. Тэгэхээр энийг бүх монгол хүн өөрөө мэдэрдэг, тэгээд тэрнийхээ төлөө би хувь хүнийхээ хувьд ингэж хичээл зүтгэл оруулах ёстой, нам бол яг энд ингэж оролцох ёстой гэдгийг ойлгомжтой маягаар оруулж өгөх юм бол энд туссан идеа санаа хэрэгжих бүрэн үндэслэлтэй болно. Магадгүй би энд улс төрийн намууд бүгдээрээ төлөөлөлтэй байгааг юу гэж сайшааж байгаа юм бэ гэхээр дөрөв, дөрвөн жилээр бид нар амьдралаа төлөвлөдөг болчихсон байна. Аягүй богино боддог болчихсон байна.

Одоо  бараг улс төрчид өөрийнхөө амьдралын насыг 4 жилээр дандаа төлөвлөж байгаа байхгүй юб. Би ялвал тэгнэ, манай нам ялвал тэгнэ, би ялагдвал тэгнэ, манай нам ялагдвал тэгнэ гэж тэгж дөрөв, дөрвөн жилээр төсөөлж байна шүү дээ. Тэгэхээр бид нар хэтэрхий прагматик болчихоод байна. Бид нарын идеалист юмуу мөрөөдөмтгий тэр юм алга болоод байгаа байхгүй юб. Тийм учраас яг 2021 он хүртэл ингээд арван хэдэн жилээр тавиад дээрээс нь тэрийгээ сонгуулийн дөрөв, дөрвөн жилээр тавиад явах юм бол намууд ч гэсэн өөрийнхөө мөрийн хөтөлбөрийг боловсруулахдаа энэ баримт бичгийг үндэс болгоно. Тэгэх юм бол бид нар нэг чиглэл рүү дандаа юмаа ярьдаг болох байхгүй юу. Магадгүй өгөх арга зам нь бол өөр байж магадгүй.

Тэгээд энэ ажлын бүрэлдэхүүнд нам харгалзахгүйгээр энэ нь Монголын хөгжилд хувь нэмрээ оруулчих бололцоотой тэр тинк, танк байгууллагуудыг, хувь хүмүүсийг та бүхэн нэмж сайн оролцуулаачээ. Тэгээд энийгээ зөв сурталчилаа. Тэгэхгүй ингээд Ерөнхийлөгч санаачилсан, эсвэл Засгийн газар орж ажилласан гээд нэг намын бүтээл маягаар ярих юм бол энэ үндэсний цогц бодлого болохгүй шүү. Би нийт монголын ур ухааны бүтээл байгаасай гэж бодоод байгаа байхгүй юү. Тэгэх юм бол биелүүлэх талруугаа хүн болгон хичээн зүтгэсэн ийм баримт бичиг болно. Тэгээд би Сингапур, Малайзын туршлагыг аягүй сайн авч бид нар үе шат болгонд энийг сурталчлах юм бол хүн болгон тэрэнд оролцож байгаа, энэ бол би өөрөө хөгжүүлж байгаа гэдэг ийм сэтгэлээр хандана шүү. 

Д.Лүндээжанцан: Гишүүд орж ирье. Одоо саналаа хураахгүй бол цуварчих гээд байх юм. Содномцэрэн гишүүнээр үг хэлүүлэх эсэхээр санал хураах уу. Яах вэ. 

Гишүүд орж ирье. Одоо тэгвэл үг хэлэх ажиллагаа дууслаа. Одоо яах вэ гомдолтой л үлдлээ та. Гомдоохоос өөр арга алга байна. Гишүүд орж ирье.

Ч.Содномцэрэн: Та хүчиндээд явуулчихлаа.

Д.Лүндээжанцан: Би хүчиндсэн юм байхгүй ёстой. Гишүүд телевизээр хараад бүгд өрөө өрөөндөө байгаа байхгүй юү. Дараа нь олон асуудлуудтай.

Дараа нь баяр наадмын хууль, хохирол нөхөн төлөх тухай хууль гээд , тэгээд төсвийн гүйцэтгэл гээд энэ чинь аягүй олон асуудал цаанаа хүлээгдчихсэн байж байна шүү дээ нөхдүүд.

Энэ тогтоолыг хэлэлцэх эсэхээ шийдсэний дараагаар энэ манай асуудал болж хувирна Содномцэрэн гишүүнээ. Та ажлын хэсэгт нь ороод ажиллах хэрэгтэй. Та ажлын хэсэгт нь ороод л ажилла. Тэгээд тэр чиглэлийнхээ дагуу яв. Сүүлд нь орж ирчихээд заавал үг хэлнэ гэхээр чинь дэг зөрчигдөөд байна шүү дээ. Тасалчихсан үед нэг хүнээс болоод яаж болохгүй шүү дээ. 

Өрөөндөө байгаа гишүүд ирье. 

46 гишүүн ирцэнд орчихсон байгаа юм. Тэгэхдээ энд бол тэр 46-г барихгүй байна.

Байнгын хорооны санал, дүгнэлттэй холбогдуулан үг хэлэх гишүүд үгээ хэлж дууслаа. Одоо тогтоолын төслийг хэлэлцэх эсэх асуудлаар санал хураая. 

Байнгын хорооны саналаар Монгол Улсын Мянганы хөгжлийн зорилтод суурилсан Үндэсний хөгжлийн цогц бодлого батлах тухай УИХ-ын тогтоолын төслийг хэлэлцье гэсэн саналын томъёоллоор санал хураалт явуулъя.

45 гишүүн хуралдаанд оролцож зөвшөөрсөн 42, татгалзсан З, 93.3 хувийн саналаар хэлэлцье гэж шийдлээ. Тогтоолын төслийг анхны хэлэлцүүлэгт бэлтгүүлэхээр Эдийн засгийн байнгын хороо болон Нийгмийн бодлого, боловсрол, соёл, шинжлэх ухааны байнгын хороо, шаардлагатай бол бусад бүх байнгын хороонд шилжүүллээ.

Ажлын хэсэг байгуулагдаж ажиллана энд. Бүх намууд та бас Ард түмний намыг төлөөлж байгаа бол тэр төсөлд сайн оролцоорой.

Дараагийн хэлэлцэх асуудалдаа оръё.

Үндэсний их баяр наадмын тухай хуульд нэмэлт, өөрчлөлт оруулах тухай хуулийн төсөл, Үндэсний их баяр наадмын тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай хуулийн төсөл /анхны хэлэлцүүлэг/

Үндэсний их баяр наадмын тухай хуульд нэмэлт, өөрчлөлт оруулах тухай, Үндэсний их баяр наадмын тухай хуулийг дагаж мөрдөх журмын тухай хуульд нэмэлт оруулах тухай хуулийн төслийн анхны хэлэлцүүлгийг явуулъя. 

Уг хуулийн төслийн талаар Төрийн байгуулалтын байнгын хорооны санал, дүгнэлтийг сонсоно. Санал дүгнэлтийг УИХ-ын гишүүн Нямдорж танилцуулна.

Хэн танилцуулах юм бэ. Нямдорж гишүүн орж ирж төслөө танилцуул. Гишүүд орж ирье. Төрийн байгуулалтын байнгын хорооныхон орж ирнэ. Нямдорж гишүүн орж ирж танилцуулгаа хийгээрэй.

Нямдорж гишүүн илтгэлээ хий. Гишүүд орж ирээрэй санал хураалтад.

Ц.Нямдорж: УИХ-ын дарга, эрхэм гишүүд ээ. Монгол Улсын Засгийн газраас боловсруулсан Үндэсний их баяр наадмын тухай хуульд нэмэлт, өөрчлөлт оруулах тухай, уг хуулийг дагаж мөрдөх журмын тухай хуульд нэмэлт, өөрчлөлт оруулах тухай хуулийн төслүүдийг хэлэлцэх эсэх асуудлыг 2007 оны 6 дугаар сарын 28-ны өдрийн нэгдсэн хуралдаанаар хэлэлцэхээр тогтсон юм.

Төрийн байгуулалтын байнгын хороо 7 дугаар сарын 5-ны өдрийн хуралдаанаар уг хуулийн төслийг хэлэлцэж Байнгын хорооны ажлын хэсгээс болон улсын их хурлын гишүүдээс төслийн талаар гаргасан зарчмын зөрүүтэй саналыг хэлэлцэн санал хураалт явуулсан. 

Тухайлбал Үндэсний их баяр наадмын тухай хуулийн 10.2, 10.9, 12.4.5, 14.3-т заасан сэргээшийн талаархи заалтыг хуулиас хасах, баяр  наадмын тэгш ойн жил улсын баяр наадамд 1024 бөх, аймгийн наадамд 256 бөх, сумын наадамд 128 бөх барилдсан бол улсын наадамд 10 даван түрүүлсэн бөхийн амжилтыг үнэлэх, аймаг, цэргийн болон сумын наадамд харцага цол олгох, улсын баяр наадмын хурдан морины уралдаанд 6-10 дугаар байр эзэлсэн бүх насны хурдан морьдыг баяр наадмын хурдан морины комисс орон даяар зарлаж уяачийн амжилтыг  тооцох, хурдан морины салбар хороонд уяачаар бүртгүүлсэн иргэнд бүх цолыг олгох, түрүүлсэн айрагдсан нэг морины нэг удаагийн амжилт нь зөвхөн энэ зүйлд заасан нэг уяачид цол олгох үндэслэл болгох зэрэг асуудлыг дэмжсэн болно. Мөн эдгээр хуулийг батлагдсан өдрөөс нь дагаж мөрдөх саналыг Байнгын хороо дэмжсэн. /16-20-17.15 цаг, В.Оюун/.  

Үндэсний их баяр наадмын тухай хуулийг дагаж мөрдөх журмын тухай хуульд нэмэлт өөрчлөлт оруулах тухай хуулийн төслийг 2003 оны 6 дугаар сарын 19-ний өдөр батлагдсан Үндэсний их баяр наадмын тухай хуулийг дагаж мөрдөхөөс өмнө болон уг хууль батлагдсаны дараа 10 давж түрүүлсэн бөхөд хамааруулан дагаж мөрдөх нь зүйтэй гэж байнгын хороо үзсэн болно.

Түүнчлэн УИХ-ын гишүүн Бат-Үүл, Баярцогт нар төрийн өндөр албан тушаалтан хурдан морь уях асуудлыг хуулиар хориглох. УИХ-ын гишүүн Содномцэрэн, Бадамдамдин нар баяр наадмын үйл ажиллагааг хуулиар бус, мэргэжлийн холбоодын дүрмээр зохицуулах саналыг гаргасан боловч эдгээр асуудлаар Байнгын хороон дээр санал хураалт явагдаагүй болно. УИХ-ын чуулганы хуралдааны дэгийн 14.3-т заасны дагуу төслүүдийг анхны хэлэлцүүлгээр батлах нь зүйтэй гэсэн саналыг Байнгын хорооны гишүүд санал нэгтэй гаргасан болно. Төслийн талаарх зарчмын зөрөөтэй саналуудыг та бүхэнд урьдчилан бэлтгэж тараасан болно. 

Эрхэм гишүүдээ. Эдгээр хуулийн төслийг хэлэлцэж Төрийн байгуулалтын байнгын хорооноос гаргасан саналыг дэмжиж эцэслэн баталж өгөхийг Та бүхнээс хүсье. Анхаарал тавьсанд баярлалаа.

Д.Лүндээжанцан:  -Байнгын хорооны санал дүгнэлтээс асуух асуулттай гишүүд байвал асуултаа асууя. Энхболд гишүүн байна. Би эхлээд нэг асуулт асууя.

Сумын наадамд 64 бөх барилдах бөгөөд үзүүрлэсэн бөхөд сумын начин, түрүүлсэн бөхөд сумын заан цол олгоно гэсэн байна. Тэгээд 7.5 нь болохоор тэгш ойн үед 128 бөх барилдана гэж. Тэгэхээр сумын наадамд заавал 64 барилдах ёстой, 128 болчихвол тэгш бус барилдуулахгүй гэж заавал хасах ёстой юу? Раш гишүүн ярьж байсан л даа. Говийн жижиг сумдаар тооцож болохгүй шүү дээ. Хархорин, Зүүнхараа гээд 10-20 мянган хүнтэй сумдууд чинь 64 бөхөөс илүү барилдаж болохгүй гээд хориглочих юм бол энэ чинь бас нэг тийм асуудал гарчих гээд байна шүү. Наадахыгаа юу гэж тайлбарлах вэ? За Нямдорж гишүүний микрофоныг байнга байлгая. 

Ц.Нямдорж:  -64 бөх гэж байж начин заантайгаа үлддэг юм билээ. Тэгээд 128 бөх болчихвол харцага цол дундуур нь орж ирж байгаа юм. Өөр бөхийн цол байдаггүй. Угаасаа монгол наадмын жишиг нь тэр шүү дээ. Тэгэхээр тэр том сумдуудад олон бөх барилддаг болбол нэг гаргалгаа дотор нь хийж болох байх л даа. Тэрийг гишүүд ярьж байгаад хийе гэвэл хэцүү дээ. Тэгш ойн дотроо нэг зохицуулах юм уу яах юм. Цолныхоо ерөнхий раманд багтахгүй байгаа юм билээ. 64 бөхөөс үзүүрлэвэл начин түрүүлбэл заан болдог ийм ерөнхий жишиг байгаа шүү. Тэгээд 128 бөх болоод явчихвал харцага дундуур нь орж ирж байгаа юм.

Д.Лүндээжанцан: -Тэгэхээр 128 бөхийн заасан барилдааныг тэгш ойн үндэсний баяр наадмын үеэр зохион байгуулна гээд байгаа юм. Тэгэхээр сумынх нь ой болно. 70-80 жил гээд улсын наадам болно. Тэгш ойн жил гээд. 800, 810 ч гэдэг юм уу, ардын хувьсгалын 80-90 жил гээд. Их сонин жаахан тийм юм бий болох гээд байна шүү. Энийг нэг хараад дахиад боловсронгуй болгох тал дээр анхаарах.

Ц.Нямдорж:  -Одоо боловсронгуй болгох юм байхгүй шүү дээ. Байнгын хороо анхны хэлэлцүүлгээр батална гээд өчигдөр Байнгын хороон дээр өөрөө сууж байгаад гараад явчихсан. Тэр үедээ яриагүй. Цаг хугацааны хувьд хавчигдсан асуудал юм. Хэрэв асуудал дахиад үүсэх шинж байвал ер нь баяр наадмын хуульд дахиад өөрчлөлт оруулах хувилбар байхыг үгүйсгэхгүй шүү дээ. 

Д.Лүндээжанцан:  -Харин тийм шүү дээ. Дараа нь дахиад юм гарч ирэхийг үгүйсгэхгүй шүү дээ. Нямаагийн Энхболд гишүүн асуултаа асууя. 

Н.Энхболд: -Энэ улсын цолгүй юм уу, арслангаас доош цолтой бөх 10 даваад түрүүлчихвэл яах вэ? Ямар цол өгөх вэ? 

Ц.Нямдорж: -Арслангаас доош цолтой бөх даваад түрүүлчихвэл 1024 бөхтэй шүү дээ, үзүүр түрүүний барилдааны өмнө арслангий нь өгөөд, 10 давж түрүүлбэл шууд аваргыг нь өгнө гэж байгаа. Ноднин жилийн Сумъяабазар аваргын хувилбар шүү дээ. Арслангаас доош цолтой бөх гэж энэ хуулин дотор байгаа, орж байгаа.

Н.Энхболд:  -Энэ төслийн 2 дугаар зүйлийг гээд 2003 оны 6 дугаар сарын 19-ний өдөр батлагдсан улсын баяр наадмын тухай хуулийг дагаж мөрдөхөөс өмнө болон энэний дараа наадамд 10 давж түрүүлсэн бөхөд хамаарагдана гэдэг чинь өөрөөр хэлбэл энэ хуулиар энэ цол олгох юмыг буцааж хэрэглэх эрхийг нь энэ заалтаар нээгээд өгчихлөө гэж ойлгож болж байна тийм үү? 

Ц.Нямдорж: -10 давж түрүүлсэн аварга цолтны тухайд хоёрхон бөх байгаа Монголд. Нэг нь Сумъяабазар аварга, нэг нь Сүхбат аварга. Энэ хоёр бөхийн тухайд асуудал байгаа. Өөр бөхийн асуудал байхгүй. Бусад бөхийн цолыг хуучин дагаж мөрдөх журмын тухай хуулиар бүгдийг нь нөхөөд өгчихсөн юм билээ.

Н.Энхболд:  -Одоо энэ цолоор чинь энэ хоёр бөхөд ямар цол олгох вэ? 

Ц.Нямдорж:  -Хууль батлагдаад мөрдөгдөөд эхэлбэл Ерөнхийлөгч зарлиг гаргавал Сүхбат аварга даян аварга, Сумъяабазар аварга ноднин жил цол авсан учраас нөхөж өгөх юм байхгүй юм билээ. Үгүй, далай аварга өгөхгүй, ноднин өгчихсөн тэрнийгээ.

Д.Лүндээжанцан: -За Буд гишүүн асуултаа асууя. Гишүүд орж ирээрэй, одоо ингээд санал хураалтууд болно шүү. Дараа нь хохирлын хууль хэлэлцэнэ, одоо ер нь хариуцлагатай бүгд орж ирнэ шүү.

Р.Буд:  -Баярлалаа. Надад хоёр гурван асуулт байна. Нэгдүгээрт нь 8.9-д улсын баяр наадмын хурдан морины уралдаанд 6-10 дугаар байр эзэлсэн бүх насны хурдан морийг баяр наадмын хурдан морины салбар хороо орон даяар нийтэд зарлана. Энэ ямар ач холбогдолтой зүйл болоод ингээд ороод ирж байгаа юм бэ? Энэ чинь цол зэрэгт нь орохгүй. Утгагүй шахуу заалт байгаа байхгүй юу. Энэний ач холбогдол юу юм бэ?  Энийг санаачилсан гишүүдээс нь асуумаар байна нэгдүгээрт. 

Хоёрдугаарт би түрүүн энэ хуулийн төслийг УИХ-ын чуулганаар хэлэлцэхэд асууж байсан. Бас саналаа хэлж байсан юмсан уул нь. Тэр юу вэ гэхээр сумын наадамд түрүүлсэн бөх бол улсын наадамд ирээд түрүүлэхгүй гэдэг нь бараг ойлгомжтой. Сумын наадамд түрүүлсэн, аймгийн наадамд түрүүлсэн хурдан хүлэг улсын наадамд түрүүлэх нь ердийн үзэгдэл хэрэв сэргээшийг нь хэрэглэхгүй бол. Тийм тохиолдолд сум аймгийн морь уяж байгаа уяачдын тэр хөрвөх чадварыг сайжруулах, улсын цол, зэрэгт хүргэх тийм боломжийг нь бүрдүүлэх зорилгоор уяачдын коэффициент байдаг юм уу, эсвэл тийм зүйлийг энэ хуульд оруулах нь зүйтэй гэж хэлж байсан. Энэ асуудал орхигдсон юм шиг байх юм. Яагаад вэ гэхээр монгол нутаг өөрөө нутаг дэвсгэр томтой, жишээлбэл Увс, Ховд аймгаас яаж ч мэрийгээд тэнд насаараа морь уясан хүн улсад ирж морь уралдаж улсын цол авч чадахгүй л байхгүй юу. Бөх хүн бэлтгэлээ сайн хангаад, зодог шуудгаа өмсөж ирээд энд барилдаад бөхийнхөө цол зэргийг авч болно шүү дээ. Тийм учраас эрийн гурван спортын нэг төрөл болсон морин спортыг хөгжүүлэх тал дээр эндэхийн заалтыг яагаад ингээд орхигдуулаад байгаа юм бол гэдгийг нэгдүгээрт асуух байна.

Хоёрдугаарт нь би эргээд энэ хууль баяр наадмын өмнө шахуу батлагддагийн учир юундаа байна вэ? Яагаад ингээд байгаа юм бэ? энийг жаахан удаан хугацаанд дэлгэрэнгүй нухацтай хэлэлцэж болоогүй юм уу? Жишээлбэл манай уяачдын дунд байдаг тод манлай гэдэг цол бий. Энийг нэлээд уяачид тод манлай гэдгийг нь зөвшөөрдөггүй, тод гэдэг бол чимэг, цол биш. Тод үзэсгэлэнтэй гээд бөхөд хүртэл чимэг бий шүү дээ. Тийм учраас тэргүүн хүлэг ч байх юм уу, олон сайхан саналууд явдаг л даа. 

Тийм учраас энийг арай нухацтай хэлэлцээд тэр цол зэргийнх нь юмыг нэгэнт хөндөж байгаа бол энийг авч үзэж болохгүй юу гэсэн дараагийн ийм асуулт байна. Эцэст нь сүүлийн үед бөхчүүдийн дунд ч тэр, уяачдын дунд нэг их дэлгэрээд, тэгэхдээ батлагдахгүй байгаа нэг зүйл бол сэргээш хэрэглэх асуудал. Тэгэхээр энэ олон улсын цол зэргийн комисс ч энэ асуудлыг авч үздэг юм байна. Олон улсын гэрээ конвенциудэд энэ чиглэлээрх асуудлаар манайх элсчихсэн байдаг. Тэгээд энэ баяр наадмынхаа тухай хуульд сэргээш хэрэглэх асуудлыг нь үндсэндээ зөвшөөрсөн маягтай энэ саналыг хасч байгаа юм байна. Энэ болж байгаа юм уу? энийг яагаад хасах болов гэсэн ийм хэдэн асуулт байна.

Ц.Нямдорж:  -Нэгдүгээр асуулт хурдан морины тухайд хоёр өөрчлөлтийн санал орж ирсэн хоёулаа дэмжигдэж байгаа жаахан найрлагын өөрчлөлт оруулж байгаа. Дээрээс нь Раш гишүүн 6-10-д орсон морьдын тухайд баяр наадмын морины салбар комисс улс даяар нийтэд зарлахаар санал оруулсан тэр нь дэмжигдсэн. Өөр хурдан морьтой холбоотой санал Засгийн газрын төсөлд орж ирээгүй, УИХ-ын гишүүдээс бичгээр гараагүй, хуулийн дагуу. Тийм учраас цаашид энэ чиглэлээр өөр асуудал ярих бололцоо байхгүй болчихсон. Яарахын тухайд Засгийн газар 6 дугаар сарын 21-нд хуулийн төсөл өргөн мэдүүлсэн. Өнөөдөр 7 дугаар сарын 6 болж байна. Ингээд 10 хоногийн дотор асуудал хэлэлцэж хугацаа алдагдаж байгаа учраас нэгдүгээр хэлэлцүүлгээр нь баталж баяр наадмаар хэрэглэе гэсэн ийм саналыг оруулж байгаа юм.

Тод манлай уяачийн тухайд ер нь цаашдаа морьтой холбоотой асуудлаар санал орж ирэх юм бол дэмжиж болмоор юм билээ. Морины холбоотой юмыг нь тодруулах шаардлага байгаа юм билээ. Даанч өргөн мэдүүлэгдээгүй, гишүүдээс өөр санал гараагүй учраас одоохондоо энэ хүрээндээ ярихаас аргагүй байдалд орчихсон. Сэргээшийн тухайд мөрдөж байгаа 2003 оны 6 дугаар сарын хууль бол сэргээшийг хатуу хориглосон мөртлөө 2 дахь өгүүлбэрээр 10.2-ын 2 дахь өгүүлбэрээрээ заримд нь сэргээш хэрэглэж болно. Зөвхөн сайнд нь хэрэглэж болохгүй гэсэн ийм дотроо зөрчилтэй хууль байгаа юм билээ нэгдүгээрт.

Хоёрдугаарт энэ сэргээшийн шинжилгээ хийх техникийн нөхцөл Монголд байхгүй. Гуравдугаарт энэ асуудлаар хэд хэдэн маргаан гараад шүүхийн журмаар дандаа буснисан.  Ийм учраас ерөнхий санаа нь хэрэглэх, хэрэгжүүлэх боломжгүй асуудлыг одоохондоо Үндэсний баяр наадмын тухай хуулиар зохицуулахаа больё. Соён гэгээрүүлэх, урьдчилан сэргийлэх ажлаа холбоод нь өөр өөрийнхөө чиглэлээр хийцгээнэ биз дээ гэсэн ийм байр суурины үүднээс асуудалд хандсан юм. Одоо жишээлбэл энэ хуулийг мөрдөхөөр юу болж байна вэ гэхээр нэг уяан дээр байсан хоёр моринд сэргээш өгөөд нэг нь тавд, нэг нь зургаад ирэх юм бол 5 дахь морийг нь хасаад 6 дахь моринд шинжилгээ хийгдээгүй учраас тавд гулсаад орчих ийм хуулийн нөхцөл байж байгаа юм. Хоёр харваач сэргээш хэрэглээд нэг нь гуравт, нэг нь дөрөвт орсон байлаа гэхэд гурав дахь нь шинжилгээнд ороод илрээд хасагдаад, сэргээш хэрэглэсэн дөрөв дэх харваач нь дахиад гурав руу гулсаж орж ирэх ийм хуулийн нөхцөл байгаа учраас ерөөсөө дотроо зөрчилтэй, нэг нь нөгөөгөө үгүйсгэсэн ийм заалт хуульд шаардлагагүй юм. 

Сэргээшийн спортын тухай хууль гэдэг юм цаашдаа Засгийн газар бодож байгаа юм билээ. Энэ чиглэлээрээ асуудлыг авч үзье гэсэн ийм л байр суурьтай байгаа. Шууд нэг нь нөгөөгөө үгүйсгэсэн ийм дөрвөн заалт хууль дотор байгаа нь тэр 10.2 гээд байгаа юм. Тэр 10.2-ын 4-ийн хэд билээ нэг ийм юм байгаа юм. Тэгээд баяр наадмын комисс сэргээшийг хэрэглүүлэхгүй байх бүх талын арга хэмжээ авна гэж заагаад баяр наадмын комиссоо сумын, аймгийн, улсын гэж гурав ангилаад тэгээд хэрэг дээрээ сум, аймгийн түвшинд юу ч хийхгүй юм байгаа байхгүй юу. Яагаад вэ гэхээр шинжилгээг зөвхөн улсын баяр наадамд зодоглосон бөхөд шинжилгээ хийх, айргийн тавд орсон моринд шинжилгээ хийх, харвалтаар З-т орсон харваачид шинжилгээ хийх, бусдад нь хийхгүй байхаар ийм л нөхцөл байгаа юм.Тэгээд энэ асуудлыг ийм байр суурины үүднээс сэргээштэй холбоотой асуудлаар Байнгын хорооны гишүүд ярьсаар байгаад эцсийн дүндээ нэгдсэн санал дүгнэлтэд хүрсэн шүү гэдгийг баяртайгаар мэдэгдье.

Д.Лүндээжанцан: -Раднаа гишүүн асуултаа асууя. 

Ч.Раднаа:  -Нэгдүгээрт сэргээшийг чинь дэлхий даяар спортын уралдаан тэмцээн юманд хориглож байгаа эд шүү дээ. Тэгээд манайх нээгээд тавьчихдаг нь ямар учиртай байна вэ?. Хоёрдугаарт энэ хуулийг одоогийн наадмаар хэрэглэх боломж байдаг юм уу? Нөгөө хуулийн хугацаа нь. Тэгээд бүүр наадам тарсны дараа одоо хэвлэгдээд 10 хоноод тэгээд бүр 7 дугаар сарын 20-дын үеэр цол өгдөг юм уу энэ чинь үйлчлэх юм байна шүү дээ. Тийм байдлаар байж болох юм уу? 

Ц.Нямдорж: -Сэргээшийн тухайд ийм юм байна лээ. Үндэсний спортод сэргээшийг хэрэглэхийг хориглосон барьсан тийм конвенци байхгүй. Манайх нэгдэн орсон юм байхгүй. Олимпийн төрлийн спорт, тив дэлхийн аваргуудад энэ нь ном журмынхаа дагуу явчихдаг ажил. Тийм учраас үндэсний энэ чиглэлээр спортын чиглэлээр ер нь цаашдаа мөрдөж байгаа конвенцид орох уу үгүй юу гэдгээ жичид нь ярьцгаая гэж Байнгын хороон дээр ярьсан юм. Засгийн газрын комиссын түвшинд ч иймэрхүү юм ярьцгаасан. Хэрэглэх заалтын тухайд энэ хуулийг батлагдсан өдрөөс нь эхлэн дагаж мөрдөнө гэсэн заалтыг Байнгын хороо дэмжсэн. Өнөөдөр батлагдчих юм бол өнөөдрөөс эхлэн хүчин төгөлдөр болоод мөрдөгдөөд явчихна. Хуульд ийм хугацаа шууд заасан заалтууд орж болдог. Техникийн хувьд гарын үсэг зурах төслийг нь бэлэн болгосон. Хуульд шигтгээ хийх төслийг нь бэлэн болгосон. Редакцийн үед гишүүдээс санал гарахгүй бол шууд гарын үсэг зурах техникийн нөхцөлүүдийг нь бүрдүүлж өгсөн байгаа. 

Ч.Раднаа:  -Улс даяар зарлана. 6-10 дугаар байранд орсон морьдыг яаж зарлана гэх вэ? Тэгээд телевизээр аль телевизээр ярих гэх юмуу, эсвэл сониноор гэх юм уу? Тэр зардлыг нь наадмын комисс зардалдаа тусгаж нэг минутын 120 төгрөг ч билүү, 1000 төгрөг тэрийг зардалдаа тусгаж яах уу? 


Ц.Нямдорж: -Яахав дээ, техникийн хувьд баяр наадмын морины салбар комисст байдаг юм уу, зөвхөн улсын баяр наадамд шүү дээ. Телевиз радиогоор олон нийтэд зарлаад зардал шаардлагатай бол тэрийг нь баяр наадмынхаа ажиллагааны зардалд суулгаад явчихаж болохоор юм байна лээ. Раш гишүүний гаргасан санал юу ярьсан бэ гэхээр холоос ирж уралдчихаад ямар нэгэн нэр ч байхгүй явчихаад байх юм. Уяачдаа жаахан урамшуулмаар байх юмаа. Бас монголд холоос ирсэн ийм морь эхний аравт давхичихлаа гэж зөвхөн улсын баяр наадмын бүх насны морьд гэдэг хязгаарлалтай явж байгаа юм. Ийм л юм Раш гишүүн яриад, урамшууллын асуудлыг ярьж байгаад одоохондоо больё жичид нь зохицуулъя гэсэн байдлаар асуудалд хандаад явчихсан. Урамшууллын ерөнхий хэмжээгий нь аймгийн наадамд айрагдсан морьдын жишгээр тооцож урамшуулал олгоно гэсэн санал гаргаж байгаад шүүмжлэлд өртөхөөр нь тэр урамшуулалтай холбоотой заалтаа татаад авчихсан юм.

Д.Лүндээжанцан: -За Содномцэрэн гишүүн асуултаа асууя. Содномцэрэн гишүүн байна уу? Эрдэнэбүрэн гишүүн асуултаа асууя. За гишүүд орж ирээрэй.

Р.Эрдэнэбүрэн:  -Би ийм юм асуух гэсэн юм Нямдорж гишүүн ээ. Би бол зүгээр яахав хуультай болохоор зайлшгүй ярихаас өөр аргагүй байх. Ер нь ингээд тэд түрүүлсэн бөхөд тийм цол олгоно ч гэдэг юм уу ийм морийг ингэж цол нэмнэ ч гэдэг юм уу ийм юмыг парламент дээр яриад сууж байдгийг буруу гэж бодож байна. Төр өөрөө ингээд оролцоод зохион байгуулаад морь уралдахаар өмнө нь батлан хамгаалахын генерал явж байдаг ч гэдэг юм уу ийм байгаа учраас энэ өөрөө сүүлийн үед хөгжихгүй, энэ баяр наадам маань менежмент байхгүй. Тэгээд хэрүүл маргааны бай болчихсон, хүмүүс уламжилж ирсэн юм болохоор морь бөхөөсөө илүү наадмын талбай дээр очиж нэг хуушуур идчихээд ирье гэдэг нэг тийм л сэтгэлгээ бий болоод байна шүү дээ сүүлийн үед. Тийм учраас тэр үндэснийх нь ёсыг алдагдуулахгүйгээр төрийн бус байгууллага, олон нийтийн байгууллага ч байдаг юм уу ийм газруудаар энийг ингэж менежменттэй, зохион байгуулалттай гоё хийдэг болгуулаад, бизнес болгуулаад, тэр нь гадаад дотоодод түрүүлсэн морь энэ тэртэй холбоод явчихвал илүү их гоё болох юм болов уу. Японы Сумо бөхийн холбооны хийж байгаа шиг ийм.

Д.Лүндээжанцан:  -Байнгын хорооны дүгнэлтээс асууж байгаа шүү.

Р.Эрдэнэбүрэн: -Харин тийм. Би тийм учраас асууж байна. Тэгэхээр цаашдаа ийм болгох саналтай байгаа юм. Би тэгээд Спортын бус холбоод, Үндэсний спортын холбоодтой хамтраад ийм чиглэлээр боловсруулна цаашдаа. Ийм чиглэлээр явуулах талаар ажиллуулах гээд байгаа юм. Тэгэхээр ийм асуудал, ийм чиглэлийн яриа хөөрөө ер нь байнгын хороон дээр энэ асуудлыг ярьж байхад гарсан уу? Энэн дээр нэг хариулаад өгөөч.

Ц.Нямдорж:  -Баярцогт гишүүн, Содномцэрэн хоёр ийм санал хэлсэн юм. Тэгээд санал хураалт явагдаагүй юм. Ер нь монгол наадамд нэг онцлог байгаа юм л даа. Төрийн наадам гэдэг утгаар нь төрийн тэргүүн нь байдаг, ард түмэн нь баярладаг. Монгол наадам шиг ингэж гурав хоног үндэсний уламжлалаа харуулж, дэлхий нийтэд баярладаг ийм ард түмэн байхгүй шүү дээ. Тэгэхээр 2003 оны 6 дугаар сарын 19-ний өдөр батлагдсан хууль хүчин төгөлдөр, энэ хуулиар энэ жилийн наадам явах гээд байгаа учраас наадмын наана амжаад боловсронгуй болгочихоор зарим юмыг нь боловсронгуй болгох шаардлага гарцаагүй байгаад. Тэгээд салбар комиссууд хуралдаад баяр наадмын комисс хуралдаад Засгийн газар дээр асуудал яриад одоо мөрдөж байгаа хуульд нэмэлт, өөрчлөлт оруулъя гэдэг ийм санал орж ирсэн учраас энэ саналын хүрээнд асуудал яригдаж байгаа юм. Зүгээр цаашдаа энэ асуудлаа яах юм бэ гэдгийгээ гишүүд жичид нь сайн судална биз дээ гэж би бодож байна.

За энэ 6 дугаар сарын 19-ний өдөр тэр үед Ерөнхийлөгч асан Багабанди гуай хууль санаачлаад тэгээд УИХ-аар батлагдсан ийм хууль байгаа юм. Энэ хууль батлагдаж байхад одоогийн Ерөнхийлөгч, Лүндээжанцан дарга бид нар Өвөрхангайд байж байсан гэдгийг бас далимд нь хэлье.

Д.Лүндээжанцан:  -Гишүүдээ орж ирье. Санал хураах гээд байна. Батхүү гишүүн асуултаа асууя. Гишүүд орж ирээрэй. За одоо яг санал хураах нэгдүгээр хэлэлцүүлэг. Намын бүлэг, зөвлөл гишүүдээ цуглуулъя.

Г.Батхүү: -Би орж ирж байгаа асуудлыг дэмжиж байгаа юм. Тэгээд ер нь бол эхний хэлэлцүүлгээр батлах нь зүйтэй байх гэж бодож байгаа. Ер нь цаашдаа энэ хуулин дээр харах ёстой, зохицуулах ёстой асуудлууд нэлээд их байгаа гэж бодож байна. Тухайлбал уяачдын цол зэргийн дараалал таван зэрэглэлтэй ийм цол авдаг. Бөхчүүд болохоор одоогийн байдлаар 14 зэрэглэлийн цолтой байна. Мөн Харваачдын хувьд ч гэсэн энэ асуудлыг харж үзэх ёстой гэж. Тэгээд Буд гишүүний хэлж байгаа зүйл жишээлбэл тод манлай уяач гэдэг цол бол тийм их ойлгомжгүй цол шүү дээ. Тэгээд Дархан манлай уяач ч гэдэг юм уу. Тэгээд ийм цол зэргийг, цаашдаа том уяачид тод манлай гэж байгаа уяачид чинь цаашаа яах юм бэ? Тулчихаж байгаа байхгүй юу. Тулж байна гэдэг чинь эсвэл шалгуур нь муу байна гэсэн үг. Эсвэл энэнээс цааш амжилтыг нь үнэлдэг үнэлгээ байх ёстой гэж ингэж бодох ёстой. 

Ер нь үндэсний их баяр наадам гэдгийг Баяр наадмын тухай хууль болгох. Яахаараа заавал үндэсний их байхаараа энэ хууль үйлчилдэг, бусад бөхийн барилдаан, бусад наадам юманд үйлчилдэггүй юм. Гэх мэтчилэнгийн асуудлыг цаашдаа дараагийн хуульд дахин гар хүрэх юм бол үзэх ёстой байхаа гэж ингэж бодож байна. Энэ талаар Байнгын хороон дээр ярьсан, бодсон, санасан зүйл байна уу? Энэ хуулийн ажлын хэсгийн хувьд саяын ярьж байгаа чиглэлээр ер нь цаашдаа юм хийх ёстой гэж бодож байна уу? Хэрвээ бодож байгаа бол дэмжээд бодоогүй бол нэгмөсөн янзлаад оруулъя гэсэн ийм бодолтой байна. Ийм асуулт асуух гэсэн юм.

Ц.Нямдорж:  -Засгийн газар асуудал санаачлаад нэмээд оруулаад ирвэл цаашаа боловсронгуй болгох юмнууд байна лээ. Одоо жишээлбэл энэн дотор Сүхбаатарын талбайд цэцэг өргөх ёслол үйлдэнэ гэсэн заалт хуульд мөрдөгдөж байгаа. Энэ зүйл мөрдөгдөхгүй байгаа учраас Чингисийн хөшөөнд яах вэ гэдэг асуудал яригдаж байгаа юм. Чингис хааны. Тэгээд сая энэ ажлын хэсэг дээр ярьж байгаад Ерөнхийлөгчийн зарлиг гарч Чингис хааны хөшөөнд хүндэтгэл үзүүлэх ийм зарлиг гарсан учраас тэр зарлигийн дагуу Чингис хааны хөшөөнд цэцэг өргөөд цаашаа ингээд Сүхбаатарын хөшөөнд цэцэг өргөдөг байдлаар юмаа хийе гэж байгаа юм. Хурдан морины тухайд бас хэдийгээр шалгуурыг нь жаахан хөнгөлж байгаа ч гэсэн дотор нь ойлгомжгүй юмнууд байна лээ. Ойлгомжтой болгох гэхээр өргөн баригдсан төсөлдөө хашигдчихаад хөдөлж болохгүй байгаа юм.

Жишээлбэл одоо мөрдөж байгаа хуулинд хурдан морь унасан хүүхдэд цол олгоно гэж байгаа юм. Ямар цолыг хэн олгох нь байхгүй. Гэх мэтээр морьтой холбоотой, харваатай холбоотой асуудлаар цаашдаа боловсронгуй болгох санал оруулж ирэх юм бол би хувьдаа дэмжиж ажиллана гэж бодож байгаа юм.

Д.Лүндээжанцан: -Байнгын хорооны дүгнэлттэй холбогдуулж асуулт асууж дууслаа. Одоо Үндэсний их баяр наадмын тухай болон уг хуулийг дагаж мөрдөх журмын тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томъёоллуудаар санал хураалт явуулна. Гишүүд ирцээ сайн бүрдүүлж анхааралтай хандаарай. Гишүүд орж ирье. Одоо санал хураалтын тэр юуны үед, одоо тэр 14.1-ийн 3, За Ганди гишүүн. Холбогдох байнгын хорооных нь дарга байна.  

Т.Ганди: -Баярлалаа, ийм юм байгаа юм. Засгийн газраас оруулж ирж байгаа хуулиудын нэгдмэл байдлын асуудлаар эргэж сайн ярихгүй бол цаашдаа жишээлбэл өчигдөр манай байнгын хороогоор хэлэлцсэн асуудлын хүрээнд спортод сэргээш хэрэглэхийн эсрэг конвенцид нэгдэн орох тухай хуулийн төсөл өргөн баригдаад тухайн холбогдох улсууд нь ирж чадаагүй, ирц хүрээгүй учраас хойшилсон байгаа юм. Тэгэхээр өнөөдрийн хууль гарчихдаг. Маргааш нөгөөдөр манай энэ байнгын хороогоор ороод сэргээш хэрэглэхийг хориглох тухай олон улсын конвенцид нэгдэн орох Засгийн газраас өргөн барьсан ЮНЕСКО-гийн конвенцид нэгдэн орох тухай хууль хэлэлцэгдээд батлагдаад явна гэж бодож байгаа. Тэгэхээр энэ чинь нэг субъектээс орж ирж байгаа хоёр өөр зарчмын, тэгээд хэдхэн хоногийн хугацаатай ийм юм яахаараа байдаг юм бэ? Тийм л юм болох гээд байна. Би ингэж бодож байна. Цаашдаа ер нь бол бусад ерөнхий спортод их спортын асуудлаар үйлчлээд явах байх. Үндэсний хэмжээний хууль тогтоомжид яг энэ асуудал дахь үзэл баримтлалаа дагахгүй юм бол заавал энэ конвенцийн асуудлыг яаруулж оруулж ирэх хэрэг байсан юм уу үгүй юм уу гэдгийг ярих гээд байна.

Д.Лүндээжанцан: -За Су.Батболд.

Су.Батболд: -Засгийн газар концепцийн хоёр өөр концепцитой юм оруулж ирээгүй. Засгийн газрын өргөн барьсан төсөл дээр бол допингийн шинжилгээ хийнэ гэж байж байгаа. УИХ-ын байнгын хороон дээр ярьж байгаад энийг хийхээ больё гээд шийдсэн учраас ингэж шийдэж байгаа шүү. Юм болгоныг муу л бол баруун хойд талын хар овоохой гэж болохгүй ээ. 

Д.Лүндээжанцан: -Санал хураалт явуулах уу? Гишүүдийн ирц ямар байна. Явуулах уу, яах вэ, Гишүүдийн ирц, за ингэж байна шүү. Би эхлээд байнгын хороогоор дэмжигдсэн саналуудаар санал хураалт явуулах гэж байна. Үндэсний их баяр наадмын тухай хуулийн төслийн 1 дүгээр зүйл. 14.3.1, 14.3.2, 14.3.1 нь бөх, нөгөөтөх нь морь, харваа байна. Сэргээшийн шинжилгээг хасах тухай гэсэн асуудал. Ингээд хасах гэсэн саналыг Байнгын хороо дэмжсэн санал байна. За Нямдорж гишүүн. 

Ц.Нямдорж: -Би протоколд оруулж байна. Энэ заалт хасагдсан тохиолдолд одоо мөрдөж байгаа хуулийн 2, 3 заалт дагаж хүчингүй болох ёстой шүү. Тэгж ойлгож хурааж байгаа биз. 14.3 нь сэргээшийг хэрэглэсэн бол ингэж тэгж торгоно, шийтгэнэ гэсэн юм байгаа. Энэ заалт хүчингүй болсон тохиолдолд 10.2 хүчингүй болно. Мөрдөж байгаа 2-ын. Би зүйлүүдийг нь хэлээд өгье. 10.2, 10.9, 14.3, 12.4.5 гэсэн ийм заалтууд дагаж хүчингүй болно. Энийг бас протоколд оруулъя. Дандаа сэргээштэй холбоотой заалтууд. Дараа нь тэр санал байгаа. Тэгээд холбоод санал хураагаад явчихъя гэж бодож байна.

Д.Лүндээжанцан: -Энэ томъёоллоор төслийн 1 дүгээр зүйлээс 14.3.1, 14.3.2 гэсэн заалтыг хасъя гэсэн томъёоллоор санал хураалт явуулах нь байна шүү. Уг томъёоллоор санал хураалт явуулъя. 

Санал хураалтад 48 гишүүн оролцож, зөвшөөрсөн 35, татгалзсан 13. 72.9 хувийн саналаар уг санал дэмжигдэж байна. Протоколд сайн тусгах хэрэгтэй шүү. 

За дараа нь 2. Төслийн 1 дүгээр зүйлийн 8 дахь хэсгийг дор дурдсанаар өөрчлөн найруулж 8.9 дэх хэсэг нэмэх. 8.8.Энэ хуулийн 8.3-аас 8.6-д заасны дагуу уяачийн амжилтыг тооцож цол олгохдоо тухайн уралдааныг зохион байгуулж буй хурдан морины салбар хороо, комисст уяачаар бүртгүүлсэн иргэний амжилтад тооцон уг цолыг олгох бөгөөд түрүүлсэн айрагдсан нэг морины нэг удаагийн амжилт нь зөвхөн энэ зүйлд заасан нэг уяачид цол олгох үндэслэл болно.

8.9.Улсын баяр наадмын хурдан морины уралдаанд 6-10 дугаар байр эзэлсэн бүх насны хурдан морийг баяр наадмын хурдан морины салбар хороо орон даяар нийтэд зарлана. Санал гаргасан Нямдорж, Раш, Баярцогт, Гантөмөр гэж байна. Байнгын хороо дэмжсэн санал байна. Уг саналыг дэмжье гэсэн томъёоллоор санал хураалт явуулъя.

Санал хураалтад 43 гишүүн оролцож, зөвшөөрсөн 39, татгалзсан 4. 90.7 хувийн саналаар уг санал дэмжигдэж байна.

3.Төслийн З дугаар зүйлийн 7.1, 7.5 гэснийг 7 дугаар зүйл болон 14 дүгээр зүйлийн 14.3 дахь заалтыг гэж өөрчлөн 7 дугаар заалтыг гэж өөрчлөн 7 дугаар зүйл болон 14 дүгээр зүйлийн 14.3 дахь заалтыг 2 дугаар зүйл болгон дор дурдсанаар өөрчлөн найруулж, үүнтэй холбогдуулан төслийн 1 дүгээр зүйлийн 3, 4 дэх хэсэг, 2 дугаар зүйлд З дугаар зүйлийн 2 дахь хэсгийг тус тус хасах гэсэн томъёоллоор санал хураалт явуулъя. Байнгын хороо дэмжсэн.

Би доош нь уншъя. 2 дугаар зүйл.Үндэсний их баяр наадмын тухай хуулийн 7 дугаар зүйлийг болон 14.3 дахь хэсгийн заалтыг дор дурдсанаар өөрчлөн найруулсугай. Энэ гурав дотроо л яваад байгаа шүү. 7.1.Улсын баяр наадамд 512 бөх барилдах бөгөөд дараахь амжилт гаргасан бөхөд доор дурдсан цол олгоно: 

7.1.1.тав давсан бөхөд улсын начин;

7.1.2.зургаа давсан бөхөд улсын харцага;

7.1.3.долоо давсан бөхөд улсын заан;

7.1.4.найм давсан бөхөд улсын гарьд;

7.1.5.ес даван түрүүлсэн бөхөд улсын арслан;

7.1.6.улсын арслан цолтон түрүүлсэн бол улсын аварга;

7.1.7.улсын аварга түрүүлсэн бол улсын далай аварга;

7.1.8.улсын далай аварга түрүүлсэн бол улсын даян аварга;

7.1.9.улсын даян аварга түрүүлсэн бол улсын дархан аварга.

7.2.Улсын баяр наадамд 1024 бөх барилдсан бөгөөд улсын арслангаас бага цолтой бөх 9 давсан бол үзүүр түрүүний барилдааны өмнө түүнд улсын арслан цол олгож, улмаар 10 давж түрүүлбэл улсын аварга цол олгоно.

7.3.Аймгийн баяр наадамд 128 бөх барилдах бөгөөд тав давсан бөхөд аймгийн начин, үзүүрлэсэн бөхөд аймгийн заан, түрүүлсэн бөхөд аймгийн арслан цол олгоно.

7.4.Энэ хуулийн 7.3-т заасан наадамд 256 бөх барилдсан бол тав давсан бөхөд аймгийн начин, зургаа давсан бөхөд аймгийн харцага, долоо давсан бөхөд аймгийн заан, найм давсан бөхөд аймгийн арслан цол олгоно.

7.5.Сумын баяр наадамд 64 бөх барилдах бөгөөд үзүүрлэсэн бөхөд сумын начин, түрүүлсэн бөхөд сумын заан цол олгоно.

7.6.Энэ хуулийн 7.5-д заасан наадамд 128 бөх барилдсан тохиолдолд тав давсан бөхөд сумын начин, зургаа давсан бөхөд сумын харцага, долоо давсан бөхөд сумын заан цол олгоно.

7.7.Зэвсэгт хүчин, бусад цэргийн хэмжээнд зохион байгуулагдаж буй цэргийн наадмаар уламжлалыг харгалзан аймгийн баяр наадмынхтай ижил нөхцөлөөр цэргийн начин, цэргийн харцага, цэргийн заан, цэргийн арслан цолыг батлан хамгаалах асуудал эрхэлсэн Засгийн газрын гишүүний шийдвэрээр олгож болно.

7.8.Үндэсний бөхийн барилдааны нэг, хоёр, дөрвийн даваанд бөхчүүдийг цолны болон амжилтынх нь эрэмбээр тулгаж барилдуулах бөгөөд бусад даваанд дээрх эрэмбээр ам авч барилдана.

7.9.Энэ хуулийн 7.8-д заасан амжилтын эрэмбээр ам авах заалт нь дархан аварга цолтонд хамаарахгүй.

7.10.Энэ хуулийн 7.2, 7.4, 7.6-д заасан барилдааныг тэгш ойн Үндэсний их баяр наадмын үеэр зохион байгуулна гэсэн санал байна. Энэ томъёоллоор за Нямдорж гишүүн.

Ц.Нямдорж: -Энэ нөгөө өөрийн чинь түрүүний ярьдаг юм байна. Олон хүнтэй сумдад яах вэ гэж. Зохион байгуулж олно гэдэг үгээр томъёолоод арай зөөлрүүлээд тэгээд ерөнхий зарчмаа тэгш ойн үеэр олон бөх барилдана гэдгээ хэлээд ингээд явчихвал яасан юм бэ? нэгдүгээрт.

Хоёрдугаарт тэр 7.7 дээр нэг ийм юм бодогдоод байна. Гишүүд намайг уучлаарай. Зэвсэгт хүчин, бусад цэргийн хэмжээнд гэсэн үг явж байгаа. Одоо энийг нэгдсэн журмаар зохион байгуулагдаж гэдэг үг оруулахгүй бол зэвсэгт хүчин гэхээрээ батлан хамгаалах жанжин штабын Тогоо генералын цэргүүд ордог. Бусад цэрэг гэхээр хилийн цэрэг, дотоодын цэрэг ордог нэг ийм явдал гурвуулангий нь салгасан байгаа. Одоогийн хуулиар бол зэвсэгт хүчин бусад цэрэг гэдэг нэр томъёолол яваад байгаа учраас зэвсэгт хүчин, бусад цэргийн хэмжээнд нэгдсэн журмаар зохион байгуулагдаж буй гэдэг ийм хоёр үг нэмээд цэргийн баяр гээч юмыг нэг хийдэг. Тэр баярт нь зэвсэгт хүчнийхэн ч ордог, дотоодын цэргийнхэн ч ордог, хилийнхэн ч ордог ийм байдлаар хийж өгөхгүй бол цаашдаа бас хуулийн жижигхэн маргаан гарах юм байна лээ. Энийг нэг ойлгож үзээд гишүүд саяын байдлаар дэмжчихвэл сайн байна.

Д.Лүндээжанцан: -Нэгдсэн журмаар гэж.

Ц.Нямдорж: -Нэгдсэн журмаар зохион байгуулагдаж байгаа. Тэгэхгүй бол зэвсэгт хүчний цэрэг гэж нэг юм болоод, хилийн цэрэг гэж нэг юм болоод, дотоодын цэргийн гэж нэг юм болоод тэр тус бүртээ цол өгөөд алийгаа алдсан юм болох гээд байна.

Д.Лүндээжанцан: -Нямаагийн Энхболд гишүүн. Кнопоо яахгүй та.

Н.Энхболд: -Энэ 7-гийн 8 дээр нэг ийм бас жаахан ойлгомжгүй юм уу даа гэж бодоод байна. 1, 2, 4-ийн даваанд бөхчүүдийн цолны болон амжилтынх нь эрэмбээр тулгаж барилдуулах уу, бусад даваанд дээрх эрэмбээр гэдэг үг нь нэг зохимжгүй оргиод байна. Зөвхөн цолных нь эрэмбээр гэдэг юм уу, тийм юм яахгүй бол дээрх гэж алиныг нь хэлээд байгаа юм гэдэг ойлгогдохгүй юм харагдаж байна.

Д.Лүндээжанцан: -Амжилтын эрэмбэ гэж байгаа юм. Нэг удаа 5 давсан, 3 удаа 5 давсан, өмнө нь ам авдаг байхгүй юу. 

Н.Энхболд: -Тийм л дээ. Тэрийг мэдэж байна. 

Д.Лүндээжанцан: -Тэр нь хаягдаж болохгүй л дээ.

Н.Энхболд: -Тэр нь амжилтынх нь юм уу, дээрх эрэмбэ гэдэг үг чинь юуг зааж байгаа нь ойлгогдохгүй байна шүү дээ.

Ц.Нямдорж: -Цол хамгаалах эрэмбэ гэж байгаа юм, цол амжилт гэж байгаа юм. Би нэг юм хэлчих үү дарга аа. 

Д.Лүндээжанцан: -За Нямдорж.

Ц.Нямдорж: -Энэ их явдалтай зүйл байгаа юм. Тэгээд Засгийн газраас яг орж ирсэн байдлаар нь явж байгаа юм.Хуучин бол 4-ийн даваанд тулгана гэж байсан, одоо 1, 2-ыг нэмж байгаа байх аа.

Д.Лүндээжанцан: -Угаасаа 1, 2 чинь анхнаасаа…

Ц.Нямдорж: -Үгүй үгүй, хуулинд бол байхгүй. Хуулинд бол хуучин 4 гэж байсан юм.

Д.Лүндээжанцан: -Угаасаа тэгж явж ирсэн юм.

Ц.Нямдорж: -Тэгээд энэ амжилтын эрэмбэ, цолны эрэмбэ гэдгийг дахиж ер нь дараачийн жил ч юм уу, одоо тэр Батхүү гишүүний морьтой холбоотой юм яриад байна, дахиж нэг авч үзмээр юм байна лээ. Одоо их сонин нөхцөл байдал бий болчихсон юм шиг ойлгогдоод байна аа. Мөнх-Эрдэнэ арслан 5 удаа үзүүрлэсэн арслан.  512 бөхөд. Дагвасүрэн арслан миний ойлгосноор 3 удаа үзүүрлэсэн, Мөнгөн арслан 2 удаа үзүүрлэсэн байдаг, Азжаргал арслангаас… байж байгаад Азжаргал арслан 1020 бөхөд нэг удаа 9 даваад тэгээд одоо амжилтын эрэмбэ гэдэг юмаараа нөгөө олон удаа үзүүрлэсэн арслангуудынхаа дээд талд гарч зогсож байна гэсэн яриа гараад байгаа юм. 

Зүгээр яг тэгж байна уу, үгүй юу гэдгийг нарийн сайн мэдэхгүй байгаа учраас цаашдаа энэ эрэмбэ гэдэг юмыг их эвтэйхэн авч үзэж, шударга ёсонд нийцсэн ийм эрэмбийг нь ийм хуулиар нэгэнт хуулиар хийчихсэн юм чинь тогтоохгүй бол бас бөхчүүдийн дундуур үл ойлголцол, янз янзын хэрэгтэй хэрэггүй яриа хөөрөө гараад байгаа шалтгаан нь энэ эрэмбийн юман дотор байж магадгүй юм байна лээ шүү. Одоо бол орж ирсэн төслөөр нь асуудлыг ярьж байгаа. Дээрх эрэмбэ гэдэгт нь бол цолны болон амжилтын эрэмбэ аль аль нь орно. Ийм л юм байгаа юм.

Д.Лүндээжанцан: -За миний уншсан тэр төслийн 3 дугаар зүйлийн заалтуудыг саяын байдлаар 2 дугаар зүйл болгоод нэмэлт өөрчлөлт оруулах тухай хуулийн 2 дугаар зүйл болгож өөрчлөн найруулсныг саяын уншсанаар саналын томъёоллоор зарим тодотголтой дэмжье гэсэн томъёоллоор санал хураалт явуулъя. За гишүүд.

Санал хураалтанд 41 гишүүн оролцож, зөвшөөрсөн 39, татгалзсан 2, 95.1 хувийн саналаар уг санал дэмжигдлээ.

За одоо 4. Төслийн 4 дүгээр зүйлийн 5 болон түүнээс дээш давж шөвгөрсөн бөх гэснийг 5 болон түүнээс дээш давсан бөх гэж өөрчлөх. Энэ нэг л түрүүчийнх л орчихсон байна даа. Нөгөө сэргээш чинь биш үү бас дахиад. Тэгэхээр одоо энэнээсээ татаж ав тийм үү. Яг мөн бол.

Үндэсний их баяр наадмын хуулийн 10.2-ын 2 дахь өгүүлбэр байхгүй юу. Тийм үү. Шөвгийн 16-д үлдсэн бөх гэж байгаа. Тэрийг үндэсний бөхийн барилдаан 5 болон түүнээс дээш давж шөвгөрсөн бөх гэж өөрчилсөн байна. Тийм үү. Тэр бол нөгөө сэргээштэй холбоотой асуудал шүү дээ. Тийм учраас автоматаар хэрвээ одоо түрүүн хассан учраас хасагдчихаж байгаа гэж ойлгож болох уу, үгүй юу. Тэгвэл энэ бол эндээс татагдана гэсэн үг шүү дээ. За Нямдорж гишүүн.

Ц.Нямдорж: -Одоо энэ заалт байгаа юм. 12-т бүх харваач нь сэргээш хэрэглэх, уяач нь хурдан моринд сэргээш өгөхийг хориглоно гэж өгүүлбэр дуусч байгаа юм. Улсын баяр наадмын шөвгийн 16-д үлдсэн бөх эхний 3 байр эзэлсэн харваач, айрагдсан бөх морьдыг сэргээшийн шинжилгээнд заавал оруулна гэсэн заалт байгаа юм. Тэгээд тэр шөвгийн 16 гэдгийг 5 болон түүнээс дээш болгож өөрчилъё гэсэн санал орж ирсэн юм. Одоо энэ 12 бүхэлдээ хасагдана. Гэхдээ над горимын маягийн санал байна. ​Ер нь энэ сэргээштэй холбогдолтой заалтуудыг хасъя гэсэн санал хураалт баараггүйд нь хийх.

Д.Лүндээжанцан: -5 дахь энэний дараагийн санал хураалтан дээр байгаа. Энийг бол ингээд хасчих юм байна тийм үү. За ингээд энийг нийлүүлээд дээр нь Төслийн 1 дүгээр зүйлийн 3, 4 дэх хэсэг буюу хуулийн 14.3.1, 14.3.2 дахь заалт, энэ чинь давтаад л, давхцаад орж ирж байна. Одоогийн үйлчилж байгаа хуулийн 10.2, 10.9, 12.4-ийн 5, 14.3 дахь хэсгийг тус тус хасах аа гэсэн томъёоллоор санал хураалт явуулах уу. Яагаад вэ гэвэл 4, 5 хоёрыг нийлүүлээд санал хураах гэж байна шүү дээ орж ирсэн юун дээр. Тийм. Тэрнийг харж байна уу та нар. За санал хураалт дээрх томъёоллоор явагдлаа. Тийм хамтад нь.

Санал хураалтанд 40 гишүүн оролцож, зөвшөөрсөн 33, татгалзсан 7, 82.5 хувийн саналаар уг санал дэмжигдлээ.

6. Төслийн 5 дугаар зүйлийг энэ хуулийг батлагдсан өдрөөс нь эхлэн дагаж мөрдөнө гэж өөрчлөх. За энэ томъёоллоор санал хураалт явуулъя.

Санал хураалтанд 39 гишүүн оролцож, зөвшөөрсөн 33, татгалзсан 6, 84.6 хувийн саналаар дэмжигдэж байна.

Үндэсний их баяр наадмын тухай хуулийг дагаж мөрдөх журмын тухай хуульд нэмэлт өөрчлөлт оруулах тухай хуулийн төслийн талаар санал хураалт явуулъя. 

7. Төслийн 2 дугаар зүйлийг энэ хуулийг 2003 оны 6 дугаар сарын 19-ний өдөр батлагдсан Үндэсний их баяр наадмын тухай хуулийг дагаж мөрдөхөөс өмнө болон уг хууль батлагдсаны дараа Улсын баяр наадамд 10 даван түрүүлсэн бөхөд хамааруулна гэж өөрчлөн найруулна гэсэн санал байна. Уг томъёоллоор санал хураалт явуулъя.

Санал хураалтанд 39 гишүүн оролцож, зөвшөөрсөн 37, татгалзсан 2, 94.9 хувийн саналаар уг санал дэмжигдэж байна. 

8. Төсөлд дараахь агуулга бүхий 3 дугаар зүйл нэмэх. 3 дугаар зүйл. Энэ хуулийг батлагдсан өдрөөс нь эхлэн дагаж мөрдөнө гэж байна. Дагаж мөрдөх журмын тухай хуулийг дагаж мөрдөх тухай асуудлаар. Уг томъёоллоор санал хураалт явуулъя. 

Санал хураалтанд 39 гишүүн оролцож, 39 гишүүн зөвшөөрч, 100.0 хувийн саналаар дэмжигдлээ.

За ингээд зарчмын зөрүүтэй саналуудаар санал хурааж дууслаа. Үндэсний их баяр наадмын тухай хуульд нэмэлт өөрчлөлт оруулах тухай хуулийг бүхэлд нь баталъя гэсэн санал хураалт явуулъя. Уучлаарай, энэ хүчингүй. Анхны хэлэлцүүлгээр баталъя гэж байнгын хороо санал гаргасан. Тэр горимын саналаар байнгын хорооны саналыг дэмжье гэсэн томъёоллоор санал хураалт явуулна одоо. Байнгын хорооны саналаар анхны хэлэлцүүлгээр батлах боломжтой гэсэн томъёоллоор санал хураалт явуулъя. Анхны хэлэлцүүлгээр баталъя гэсэн байнгын хорооны саналыг дэмжье гэсэн саналын томъёолол.

Санал хураалтанд 39 гишүүн оролцож, зөвшөөрсөн 34, татгалзсан 5, 87.2 хувийн саналаар уг санал анхны хэлэлцүүлгээр батлах санал дэмжигдэж байна горимын санал. 

Одоо Үндэсний их баяр наадмын тухай хуульд нэмэлт өөрчлөлт оруулах тухай хуулийг бүхэлд нь батлах санал хураалт явуулъя.

Санал хураалтанд 39 гишүүн оролцож, 38 зөвшөөрч, 1 татгалзаж, 97.4 хувийн саналаар уг санал батлагдлаа. 

Үндэсний их баяр наадмын тухай хуульд нэмэлт өөрчлөлт оруулах тухай хууль батлагдлаа.

Үндэсний их баяр наадмын тухай хуулийг дагаж мөрдөх журмын тухай хуульд нэмэлт оруулах тухай хуулийг бүхэлд нь баталъя гэсэн санал хураалт явуулъя.  

  Санал хураалтанд 39 гишүүн оролцож, зөвшөөрсөн 28, татгалзсан 11, 71.8 хувийн саналаар уг хууль батлагдлаа.

За ингээд редакцийг гишүүдэд яаралтай тараая. Редакцийг одоо хурал завсарлахаас өмнө сонсгохгүй бол зөрчил гарна шүү дээ нөхдүүд ээ. За Нямдорж гишүүн.

Ц.Нямдорж: -Сая бүгдийг дарга уншаад санал хураачихлаа шүү дээ. Тэгээд одоо дагаж мөрдөх журмын тухай хууль батлагдчихсан тийм ээ.

Д.Лүндээжанцан: -Тэгсэн.

Ц.Нямдорж: -Сая гишүүдийн ярьснаар ийм л редакцийн засварууд орж байна л даа. 7.7-д зэвсэгт хүчин бусад цэргийн хэмжээнд нэгдсэн журмаар зохион байгуулагдаж буй гээд нэгдсэн журмаар гэдэг дээр 2 үг нэмэгдэж байна. За хоёрдугаарт 7.10 дээр энэ хуулийн 7.2,  7.4,  7.6-д заасан барилдааныг тэгш ойн үндэсний баяр наадмын үеэр зохион байгуулж болно гэсэн, байгуулна гэдэг нь байгуулж болно гэсэн нэг ийм зөөлөн байдлаар өөрчлөгдөж байна. За дээрээс нь Тамгын газрынхан дагаж мөрдөх журмын тухай хуулийн нэг ийм л юм яриад байх юм. 2003 оны 6 дугаар сарын 19-ний өдөр батлагдсан Үндэсний их баяр наадмын тухай хуулийг дагаж мөрдөхөөс өмнө болон уг хууль батлагдсаны дараа улсын баяр наадамд 10 даван түрүүлсэн бөхөд энэ хуулийн 1 дүгээр зүйлд заасан цол олгоно гээд нэг жаахан байршлын гэх юм уу даа юм болчихоод байна. 

Энэ цол олгоно гэхээр Сумъяабазар аваргад өгчихсөн байгаа байхгүй юу. Тэгээд бас болж өгөхгүй байгаа юм. Тэгээд би бодож бодож байгаад ямар байдлаар хийсэн юм бэ гэхээр энэ хуулийг 2003 оны 6 дугаар сарын 19-ний өдөр баталсан Үндэсний баяр наадмын тухай хуулийг дагаж мөрдөхөөс өмнө болон уг хууль батлагдсаны дараа улсын баяр наадамд 10 даван түрүүлсэн бөхөд хамааруулна гээд хийчихсэн байгаа юм. Тэр орж ирээгүй учраас болохгүй байгаа юм. Энэ чинь нөгөө дагаж мөрдөх журмын тухай хуульд зөвхөн 10 давж түрүүлсэн бөхийн тухай асуудал орж ирсэн учраас өөр юм байхгүй болчихоод байгаа юм. 

Д.Лүндээжанцан: -Ер нь бол хамааруулаад өгөөд байгаа шүү дээ. Хуучин өгчихсөн юм. Харцага юунд өгчихсөн байгаа юм.

Ц.Нямдорж: -Тэгвэл ингэвэл яасан юм бэ. Энэ хуулийг бөхөд хамааруулна гэдгийг тэр цол олгоно гэдгээр нь хийх юм уу, болохгүй байна. Энийг даргад эрхийг нь өгчихвөл.

Д.Лүндээжанцан: -Үгүй тэгэхээр оруулж ирсэн төслөөр нь зөв байсан байхгүй юу. Ойлгогдохоор л байсан даа. Тэрнийг эргэж хараад тэгээд редакциа хийгээд.

Ц.Нямдорж: -Тэгвэл ерөөсөө бөхөд хамааруулна гэдгээр нь явчихъя.

Д.Лүндээжанцан: -Редакци сонссон…

Ц.Нямдорж: -Өгөөгүй байвал дараа нь өгнө гээд, өгсөн бол хөндөхгүйгээр ингээд цаашаа явчихаг. Батхүү гишүүн ээ уяачтай холбоотой ямар нэгэн заалт дагаж мөрдөх журмын тухай хуульд байхгүй байгаа юм. Дагаж мөрдөх журмын тухай хууль нь бол ерөөсөө 2-хон зүйлтэй, тэр нь болохоор нөхөн олгохгүй гэсэн нэг заалттай, тэр нөгөө гарьд гэдэг цолыг буцааж олго гэсэн 2 заалттай ийм хууль байгаа юм. Тэр нь 2004 онд батлагдсан хууль байх аа. Тийм, ийм л юм байгаа юм. Уяачийн тухай заалт дагаж мөрдөх журмын тухай хуульд байхгүй.

Д.Лүндээжанцан: -Сүүлчийн найруулгын сонслоо. Эцсийн найруулгыг, гэхдээ ийм байгаа шүү. Тэр Засгийн газраас өргөн барьсан яг тэр агуулгыг нь алдагдуулахгүйгээр саяын найруулгыг аваад, агуулгыг нь алдагдуулахгүйгээр, тэгээд ёсчилно гэдгээ хэлье. 

За ингээд дараагийнхаа хэлэлцэх асуудалд оръё. Хохирлыг эргэн төлөгдөх нөхцөлөөр барагдуулах тухай хуулийн төслийн анхны хэлэлцүүлэг явуулна. 3 минут дутуу байна. За ийм байгаа шүү. За энэ баяр наадмын хуульд нэмэлт өөрчлөлт оруулах тухай хууль батлагдлаа. Гэлээ гэхдээ сэргээшийн асуудал, бусад асуудал нэлээн ярвигтай байна аа. Ийм учраас баяр наадмын тухай хуулийг одоо ер нь нэлээн сайн анхаарч, олон дахин гар хүрэхгүйгээр бүрмөсөн концепцийн болоод үзэл баримтлалын болоод бусад асуудлаар нэлээн сайн анхаарч ажиллаж, ажлын хэсэг бүр тусдаа байгуулагдаж ажиллах ёстой гэдгийг протоколд тэмдэглүүлье.

За манай Нийгмийн бодлого, боловсрол, соёл шинжлэх ухааны байнгын хороо бас энэ дээр анхаарал тавиарай. За ингээд Су.Батболд гишүүн дүгнэлтээ уншъя. За яахав ямар ч байсан дүгнэлтээ сонсчихъё. 30 болчихоод байгаа юм уу. За Батболд гишүүн. Гишүүд сая байсан шүү дээ. Саяын санал хураалтан дээр, 39 гишүүн байсан шүү дээ. Сууцгаагаарай. Гишүүд суугаарай. Өрөөндөө байгаа гишүүд ороод ир. Энэ асуудлыг чинь одоо улсын наадам болох гэж байгаа. Үгүй тэгээд сунгах горимын санал хураалт явуулна л даа. Эхлээд 39 гишүүнтэй болчихоод горимынхоо саналыг хураачихъя. Ирц болохгүй байх аа. Танилцуулгаа больё. Дуудаг дуудаг, гишүүдээ дууд, наанаа хүлээгээд зогсч бай. За гишүүд өрөө өрөөнөөсөө хүрээд ир. Тэгээд горимын санал хураалт явуулъя хурлаа сунгая…. Дараа нь төсвийн хүрээний мэдэгдэл байгаа. Өнөөдөр уул нь хоол унд хүртэл зохицуулъя гэж ярьсан шүү дээ. Оройны хоол зохицуулъя гэж. Гишүүд суугаарай суугаарай. За гишүүд хуралдаандаа ирье, ирцээ бүрдүүлье. 33, та нар хуралдаандаа орчих л доо, дүгнэлтээ ядахдаа сонсоод яах ийхэв гэдгээ ярилцаад. За Авдай гишүүн байна, Арвин гишүүн байна, Бадамжунай гишүүн байна, Су.Батболд, Сү.Батболд байна, Батхуяг гишүүн байна, Баярцогт гишүүн байна, Баяртсайхан гишүүн байна, за санал хураалт явуулчихъя. За сунгая гэсэн санал хураалт явуулж байна. За 33 гишүүн байгаад байна. Гишүүд ирье, тэгээд санал хураалтаа. Үгүй үгүй энэ бол санал хураалт л даа. Зүгээр гишүүдийн тоог гаргаж байгаа, хэн байгаа гэдгийг гаргаж байгаа санал хураалт юм. 

Одоо 39 болонгуут хурлаа сунгая гэдэг санал хураалт явуулна. Гишүүд ирмээр байна. Намын бүлэг, зөвлөлийнхөн, Их хуралд суудалтай намууд ирцээ бүрдүүлье. Өнөөдрийн хэлэлцэх асуудалд орсон асуудлуудаа дуусгамаар байна. Би түрүүн өдөр хэлсэн шүү дээ. Хурал сунгаж  хуралдана, хоол ундыг хүртэл зохицуулна. Тийм байх, оройн хоол ч сайн юм биш л дээ. Одоо энэ чинь нэг дэх өдөр, хоёр дахь өдөр хуралдах аргагүй болчихоод тэгээд хадгаламж зээлийн хоршооныхон чинь одоо шаардлагаа тавиад, бид хэлэлцэнэ ээ гээд ингэчихсэн ийм байгаа нөхцөл шүү дээ нөхдүүд ээ. Яах гэж байгаа юм тэд нарыг оруулж.

Нэгдэхийн үдээс хойш хуралдах эрх байхгүй. Хуулиар хориотой. Нам, эвслийн бүлгийн хуралдааны бусад үед хуралдаан зохион байгуулж болно гэсэн заалт байгаа. Харин хоёрдахийн өглөө 10.00-11.00 цагийн хооронд хөшөөнд цэцэг өргөхийн хооронд нэг цагийн зай байна. Тэр үед нь байнгын хороодын хуралдаан зарлаад эд нарын хоёрдугаар хэлэлцүүлгийг заасан. Манай гишүүд үү.  Гишүүд байгаа юм уу. Жаахан байж бай. Манай  гишүүд орж ирэх юм байгаа биз дээ. Юу эсэргүүцээд байгаа юм бэ, Гишүүд яагаад орж ирж болдоггүй юм бэ. Их хурлын гишүүд хуралдаандаа орж ирэхийг эсэргүүцээд байгаа юм уу та. Хадгаламж зээлийн хоршооныхныг хэрэггүй ээ. Яахын яахын. Үгүй ээ, олон удаа энэ Тамгын газарт хүсэлт тавьсан бололтой, хэрэггүй дээ тэрийг, тэрийг хэрэггүй гээд хэлчих. Нарантуяа дарга аа, хадгаламж зээлийн хоршоо хэрэггүй, харин манай гишүүд орж ир ээ, яаралтай. 

Үгүй ээ, харин битгий оруул гэлээ шүү дээ. Оруулаад юу хийх вэ гэж, хэрвээ тэгж байгаа бол. Гол нь гишүүд орж ирмээр байна. Энийгээ яахав гэдгийгээ хэдүүлээ яримаар байна. Нэг дэх өдөр бол бүлгийн хуралдаантай өдөр, чуулган хийж болохгүй, хоёр дахийн өглөө хийвэл нэг хийнэ. Тэр хуулийн заалтыг өнөөдөр хүчингүй болгох аргагүй байна шүү дээ. Энэнээс болоод яалтай биш. Баярцогт гишүүн ээ, хоёр дахь өдөр, гурав дахь, өөрөө ч бас санал оруулаад явж байсан л байх. Амьдрал байна шүү дээ, амьдрал дээр юу эс болох билээ. ( 17.15 - 18.15 Д.Энэбиш)


Д.Лүндээжанцан: - У.Хүрэлсүх гишүүний микрофоныг өгөөрэй. 


У.Хүрэлсүх: - Энэ хохирлыг эргэн төлөх нөхцөлөөр барагдуулах тухай хуулийн төслийг өнөөдөр хэлэлцэх ёстой гэж би үзэж байгаа юм. Энэ Ардчилсан намын нөхдүүд одоо орж ирж энэ хуралд суух хэрэгтэй. Энэ гадаа өчнөөн хүмүүс хүлээгээд энийг хараад сууж байна шүү дээ. Нөгөө ард түмэнд хайртай одоо хаана байна вэ? Монгол Улсын 9 мянган иргэн хохироод бүтэн жил гаруй одоо төрийнхөө ордныг тойрч гороолж энэ хохиролын асуудлыг одоо барагдуулж өгөөч гэж хүсэлт тавилаа, уйллаа, унжлаа, зовлоо, шаналлаа. Тэгээд асуудлыг нь хэлэлцэх болохоор ингээд гараад явчихдаг. 


С.Баярцогтоо, энэ Ардчилсан намын зөвлөлийнхнийг би одоо орж ирж хуралдаа сууж энэ асуудлыг хэлэлцэж дуусах ёстой гэж бодож байна. Тэгээд нэг юм ярихаараа ард түмэнд нэг их хайртай дүр эсгээд яриад байдаг. Яг асуудлыг нь шийдэх болохоор ингээд бүгдээрээ гараад явчихдаг. Тийм учраас одоо Ардчилсан намын зөвлөлийнхнийг одоо Их Хурлын дарга аа, бүгдийг нь оруулж ирж суулгаж байж энэ одоо эргэн төлөгдөх нөхцөлтэй энэ асуудлыг нь наадмын өмнө бид нар хэлэлцэж дуусах ёстой. Нэг шийдвэр гаргах ёстой. Тийм учраас энэ Ардчилсан намын зөвлөлийн гишүүдийг хуралдаа хүрэлцэн ирж сууж энэ асуудалд нухацтай хандаж оролцохыг уриалж байна. Хэвлэл мэдээллээр янз янзын юм ярьдаг шүү. 


Д.Лүндээжанцан: - Манай гишүүд хүрээд ирмээр байна аа, тал талаасаа. Зарим нь ихэнхи нь өрөө тасалгаагаараа байгаа байх аа. Бүгдээрээ юм гэж л хөдөө гадаа явчихна гэж байх вэ? За С.Баярцогт гишүүн. 


С.Баярцогт: - За энэ У.Хүрэлсүх манай намын гишүүдийг байхгүй хоорондуур ингэж хоосон заал руу, хоосон сандал руу үг хэлж коко авч байгаа. Одоо өнөөдөр бас тэгж байна. Энэ чинь бол асуудлыг шийдвэрлүүлэх тал руу нь биш шийдвэрлүүлэхгүй байх тал руу нь явуулаад байдаг юм. Тэгэхээр чинь би бол юу гэж хэлж байна вэ гэхээр гоё үг хэлээд чи асуудал шийдэхгүй тал руу нь үг хэлээд байна шүү дээ. Тэгэхдээ дахиад нэг юм анзаарах хэрэгтэй. Одоо бол хөдөлмөрийн хуулийн дагуу 18 цаг болсон байна. Тэгээд 18 цагаас өмнө энэ хурлаа сунгаж хуралдъя гээд ирцтэй байхдаа уг нь тэгэх ёстой байхгүй юу. Тийм юм болсонгүй. Одоо хэн нэгэн хүнийг буруутгах ямар ч эрх байхгүй. Хөдөлмөрийн хуулийн цаг өнгөрсөн. Дэгийн дагуу бүгдээрээ гараад явсан байгаа шүү дээ. Хэн нэгнийг одоо буруутгах аргагүй за юу. Хэрвээ яг цаг нь 18-аас өмнө байсан бол чиний хэлж байгаа чинь бол зөв өө. 


Д.Лүндээжанцан: - 18 цаг болоогүй байхад санал хураах гэсэн. 18 цагт 3 минут дутуу байхад санал хураах гишүүдийн ирцгүй болгосон байна. Дутчихсан, тийм л байгаа шүү дээ. За одоо гэхдээ байна шүү дээ, ороод ир ээ. Тэгээд горимынхоо саналаар энэ чуулган хэдийгээр байна шүү дээ 18 цаг болсон ч гэсэн өнөөдрийн хэлэлцэх асуудалд орсон асуудлууд дуусаагүй байгаа. Ийм учраас ирцээ хүргээд, горимынхоо саналаар хугацаагаа сунгах саналаа хураалгаад тэгээд энэ асуудлаа хэлэлцээд явъя гэсэн саналтай  байна. 


У.Хүрэлсүх гишүүн дахиад хэлэх гээд байгаа юм уу? Ер нь одоо больцгооё доо, яршиг, хоёр талаасаа.


У.Хүрэлсүх: - Дуусаагүй байхад микрофон хаачих юм. Энэ С.Баярцогт их сонин юм яриад байх юм. Чи одоо хүмүүсээ оруулах ёстой шүү дээ. Энэ чинь 18 цаг болохоос өмнө гараад явчихлаа шүү дээ наад хүмүүс чинь. Сая санал хураалт явуулаад хугацаагаа сунгаж хуралдъя гэдэг дээр бид нар тохирч байна шүү дээ. Тийм учраас одоо хүмүүсээ оруул. Энэ асуудлыг ярилцах хэрэгтэй. Дахиад наадмын өмнө Их Хурал хуралдаж чадахгүй шүү. Наадмын өмнө. Тийм учраас өнөөдөр бид нар хадгаламж зээлийн хоршооны асуудлыг хэлэлцэн дуусгах хэрэгтэй. Энэ дээр битгий тэгж худлаа улс төр хий за юу. Ярих болохоороо цөмөөрөө яръя гэдэг, асуудлаа ярих болохоороо одоо ингээд худлаа үнэн юм яриад хурал хаяад ингээд гараад алга болдог. 


Д.Лүндээжанцан: - За бие биедээ одоо юу хэлэх ээ болъё. Одоо ерөөсөө л орж ирээд л хэдүүлээ сайхан хуралдаадах. Одоо яах юм бэ? Одоо бие бие дээ үг хэлэх ээ болиод, одоо би хэнд нь ч хэлэхгүй. Одоо ерөөсөө л орж ир, гишүүд ээ дуудъя. Засгийн газрын гишүүд ирмээр байна. Су.Батболд сайд гишүүд ээ оруул. Одоо хэнд ч үг өгөхгүй ээ. За гишүүд орж ирье. 


Хөөш нэг 5 гишүүн олоод ир л дээ. 39 болоод тэгээд хуралдъя л даа. Одоо бол 31 гишүүн л байна. Тэгээд танайхаас 5, эндээс 5 ингээд л 10 гишүүн ороод ирэхэд л. 


Нэгдсэн хуралдааныг долоо хоногийн пүрэв, баасан гаригт өглөө 10 цагаас, үдээс хойш 15 цагаас эхэлнэ гэж байгаа юм. 18 цаг гэдэг бол байна шүү дээ ерөнхий хугацаа болохоос биш дэгд бол энэ 18 цагийг аваад хаячихсан юм. 2.2-т байгаа. Ажлын зайлшгүй шаардлага гарвал УИХ-ын даргын дэргэдэх зөвлөл, цаашид зөвлөлийн саналыг харгалзан УИХ-ын дарга нэгдсэн хуралдааныг 7 хоногийн нам, эвслийн бүлгийн хуралдах хуваарьт өдрөөс бусад өдөр зарлан хуралдуулна гэдэг нь нэг дэх өдрөөс өөр бусад өдрүүдэд, за яах вэ мэдээж хэрэг ажлын өдөр байж таараа, зарлан хуралдуулж болно гэсэн, хоёр дахь, гурав дахь өдөр. Ийм байгаа шүү. За энэ дэгд өөрөөр заагаагүй бол нам, эвслийн бүлгийн хуралдааныг 7 хоногийн даваа гарагт байнгын, дэд, түр хороодын хуралдааныг мягмар, лхагва гаригт тус тус зохион байгуулна гэсэн байгаа юм. Ингээд юуны хувьд бол, нэг дэх өдрийн үдээс хойш бол Байнгын хороод хуралдах боломж байгаа юм. 


За тухайн долоо хоногт нэгдсэн байнгын, дэд, түр хороод ажлын хэсгийн хуралдаанаар хэлэлцэх асуудлын товыг зөвлөлийн саналыг үндэслэн Их Хурлын дарга тогтооно гэж. За ийм заалтууд байгаа гэдгийг та бүхэнд хэлье. Тийм учраас 18 цаг гэдгийг бол байна шүү дээ, одоо 18 цаг л болсон бол чуулган одоо автоматаар завсарлаж байх ёстой гэсэн утгатай ийм зүйл байхгүй шүү. Тэр нь бол дэгээс хассан юм. Харин бол цаашаагаа хугацаагаа сунгаад хуралдъя гэдэг саналыг гишүүд гаргаж болно. 

Тав. Ойн тухай хуулийн эцсийн найруулга.


Д.Лүндээжанцан: - Ойн хуулийн редакцийг та бүхэнд тараасан байгаа. Ойн хуулийнхаа редакцийг ярьчих уу? За Ойн хуулийн редакци тарсан. Ойн хуулийн редакци дээр яриатай гишүүн байна уу? Ч.Раднаа гишүүн, Байнгын хорооноос ахалсан гишүүд. Хууль санаачилсан гишүүдээс. Ойн хууль дээр саналтай гишүүн байна уу? Эцсийн найруулга дээр. За тэрийг бодоод сууж байгаарай. 


За Ойн хуулийн редакци дээр саналтай гишүүн байна уу? Алга уу? За тэр шавьж гэдэг үгийг байна шүү дээ шавж гэж бичдэг болсон юм уу? Харин одоо тийм л юм гараад байна. Зөөлний тэмдэггүй болсон юм байна, тийм ээ? За тэгэхээр Тамгын газраас 4 найруулгын хаягдсан зүйл дээр өөрчлөлт оруулсан. Гарцаагүй. Тэр нь утга, найруулгын хувьд ямар өөрчлөлт байхгүй. Үг үсгийн юм байгаа. Тэр хийсэн 4 өөрчлөлтийг Ж.Нарантуяа дарга танилцуулах уу? Ж.Нарантуяа дарга аа, нөгөө нэг 4 зүйлд л өөрчлөлт орсон шүү дээ, ердөө. Жаахан үг үсгийн шинжтэй юм. Тэгээд та бүгдэд бол доогуур нь зураад, хараар зураад яг нарийн танилцуулсан байгаа. Би уншаад өгье. Яг тэр нөгөө нэг танилцуулгаа аваад ир. Найруулга хийсэн танилцуулга. За Ж.Нарантуяа дарга. 


Ж.Нарантуяа: - Ойн тухай хуулийн эцсийн найруулга хийсэн тухай танилцуулгыг та бүхэнд тараасан байгаа. Энэ дээр бол үндсэндээ 4 гол зүйл дээр л анхаарлаа хандуулахыг хүсч байна, та бүхэнд. Энэ юу гэвэл 3.1.7 дээр байгаа ой, экологи, эдийн засгийн үнэлгээ гэдэг дээр бид нар ойн нөөцийн хэмжээ, чанар, хэрэглээний экологи, эдийн засгийн ач холбогдлыг өртгөөр илэрхийлснийг гэснийг ойн нөөцийн хэмжээ, чанар, хэрэглээний экологи, эдийн засгийн үр өгөөжийг мөнгөн хэлбэрээр илэрхийлснийг гэж тодотгон засварласан байгаа. 

Ойн зохион байгуулалт гэдэг нэр томъёоны 3.1.13-т байгаа ойн талбайн нөөц, тархац, бүрэлдэхүүний хэмжээ, чанар, төлөв байдал, өөрчлөлтийг судлан тогтоож, ойн нөөцийг хамгаалах, зохистой ашиглах, нөхөн сэргээх арга хэмжээг цогц байдлаар гэдгээр тодорхойлох үйл ажиллагаа гэж цогц байдлаар гэдгийг тодотгож найруулсан байгаа. 


Тухайн орон нутгийн иргэн гэдгийг бол бид нар засч орон нутгийн нөхөрлөл гэдгээрээ зассан байгаа. Дээрээс нь 35.2 дээр Байгаль орчныг хамгаалах тухай хуулийн 35.3-т заасны дагуу шийдвэрлэнэ гэснийг Байгаль орчныг хамгаалах тухай хуулийн 35.3-д заасны дагуу байгаль хамгаалах сан, орон нутгийн төсөвт шилжүүлнэ гэж өөрчлөн найруулсан байгаа. 


Ийм л гол гол. Өөр бас 28.1 дээр нэг юм байгаа юм. Тэгэхээр иргэн бүр гэж одоо мод тарих ёстой гэсэн нэг заалт байсан. Тэрийг болохоор насанд хүрээгүй хүүхэд хамаарах тийм ойлголт байсан тул иргэн гэдэг дээр бол тодорхой 16 насанд хүрсэн иргэн гэж тодотгож энийг найруулсан байгаа. Ийм л найруулгын чанартай засварууд орсон. 


Д.Лүндээжанцан: - Ч.Раднаа гишүүнд санал байна уу? Алга уу? За. За ингээд Ойн хуулийн эцсийн найруулгыг сонслоо. 


Тэр сар шинийн баяр, за яах вэ түрүүн редакци уншиж, Үндэсний баяр наадмын тухай хуульд нэмэлт, өөрчлөлт оруулах тухай хууль. Цагаан сар, билгийн тооллын хаврын тэргүүн сарын шинийн баяраар гэж хэлдэг юм байх даа. Шинээр нэгнээр гэдэггүй шинийн баяр гэж… 


Хадгаламж зээлийн хоршооныхон ингээд гадаа хүлээгээд байгаа шүү дээ нөхдүүд ээ. 


Би ирсэн гишүүдийн нэрсийг дуудна. Ч.Авдай гишүүн ирсэн байна. Р.Бадамдамдин гишүүн ирсэн байна. Хүлээж байна. Энд байна гэж байна. Сү.Батболд гишүүн, Сү.Батболд гишүүн, Г.Батхүү гишүүн, Д.Батхуяг гишүүн, Н.Баяртсайхан гишүүн, С.Баярцогт гишүүн, Р.Буд гишүүн, Л.Гүндалай гишүүн. Т.Ганди гишүүн юугаа хийчих. Юм аа хийгээгүй байна. За Ж.Гүррагчаа гишүүн, Р.Гончигдорж гишүүн, Ц.Дамиран гишүүн, Ц.Жаргал гишүүн, Д.Идэвхтэн гишүүн, Г.Занданшатар гишүүн, Ж.Наранцацралт, Ц.Нямдорж гишүүн, Р.Нямсүрэн гишүүн, Д.Одбаяр гишүүн, Т.Очирхүү гишүүн, Ц.Сүхбаатар гишүүн, М.Сономпил гишүүн, Д.Туяа гишүүн, У.Хүрэлсүх гишүүн, А.Цанжид гишүүн, Б.Цэрэнбалжир гишүүн, за М.Энхболд гишүүн, Н.Энхболд гишүүн, М.Энхсайхан гишүүн, Ө.Энхтүвшин, Б.Эрдэнэсүрэн гишүүд хүрэлцэн ирсэн байна. 


Г.Адъяа гишүүн гадаадад яваа. Т.Бадамжунай, А.Бакей, Ц.Батаа, Б.Батбаатар, Б.Батбаяр, Н.Батбаяр. Н.Батбаяр гишүүн хөдөө яваа. Э.Бат-Үүл гишүүн томилолттой хөдөө яваа. Х.Баттулга гишүүн ирээгүй байна. Б.Бат-Эрдэнэ гишүүн чөлөөтэй байгаа. Д.Бат-Эрдэнэ, Ц.Баярсайхан гишүүд алга байна. Л.Гансүх гишүүн өвчтэй байгаа. Л.Гантөмөр гишүүн. Д.Ганхуяг гишүүн яасан, өвчтэй байгаа юм уу? Өнөөдөр ирээгүй. Д.Дондог гишүүн эмнэлэгт байна. Д.Дэмбэрэл гишүүн гадаадад байна. М.Зоригт гишүүн хөдөө явж байна. За Ц.Шаравдорж гишүүн томилолттой байгаа. С.Отгонбаяр гишүүн чөлөөтэй байгаа. 

Гишүүд хуралдаандаад ирье. Нэг дэх өдөр даргын дэргэдэх зөвлөл хуралдана. Тэгээд 2 дахь өдрийн өглөө 10-аас 11-ийн хооронд нэг цаг чуулган хуралдах зай байгаа. За мөн Байнгын хороод 2 дахь өдөр хуралтай. Ийм учраас нэг дэх өдөр одоо даргын зөвлөл, 10 цагаас эхэлнэ гээд хуульд байгаа юм. Харин тарах цаг бол заагаагүй. Ийм учраас одоо нэг дэх өдөр даргын дэргэдэх зөвлөл хуралдаж хуралдааныг яаж зохион байгуулах тухайгаа ярилцъя. За ингээд ирсэн гишүүдийг та бүхнийг, байгаа гишүүдийг буруушаах юм алга. Уг нь одоо хэлэлцэх асуудлаа, өнөөдрийн хэлэлцэх асуудлуудыг барсангүй ээ. Тулсан асуудлууд байна. Дээр нь радио, телевизийн талаар ажлын хэсэг гарсан байгаа. Д.Дондог дарга өвчтэй байна. Бас одоо өлсгөлөн зарласан гэсэн мэдээ авсан. Тийм учраас энэ ажлын хэсэгт орж байгаа гишүүд бас нэг цуглаж хуралдах хэрэгтэй байна. Тэр хүмүүстэй уулзах хэрэгтэй байна. 


С.Оюун гишүүн, Э.Бат-Үүл гишүүн, Д.Дондог гишүүн, өөр хэн байгаа билээ? За энэ гишүүд одоо тэр манай ажлын хэсгийн гишүүд цуглаж хуралдаарай гэдгийг бас хэлье. Т.Ганди гишүүн үг ээ хэлчих. 


Т.Ганди: - Төрийн байгуулалтын байнгын хорооноос гарсан ажлын хэсэгт хугацаа алдалгүйгээр тэр хамт олны зөвлөлтэй очиж уулзах, энэ өлсгөлөн зарласан асуудал чинь бас тоглоом биш шүү дээ. Цагаар, минутаар бас хүний эрүүл мэнд, янз бүрийн сөрөг нөлөөлөл авчирч байгаа зүйлүүд чинь гүнзгий байгаад байна шүү дээ. Тэр Бадамсамбуу тэргүүтэй хамт олны зөвлөл чинь өлсгөлөн зарлачихаад 2 өдөр шахуу болчихоод, 3 дахь өдөр нь шахуу ингээд ямар ч реакци байхгүйгээр ингээд наадамтай золгож байна гээд хаяад явж болохгүй ээ. Тийм учраас ажлын хэсгийг өнөөдөр ч юм уу үүрэг өгүүлээд, очиж одоо энэ шийдлийг яаж гаргах юм, ямар шийдвэртэй арга хэмжээ авах юм бэ? Их Хурал ямар байр суурь баримталж байгаа юм гэдгийг нь хэлүүлээд, одоо тэр өлсгөлөн зогсоох асуудал байдаг юм уу, дараагийнх нь хэлэлцээ ярианд нь байдаг юм уу, тийм зүйлд нь цаг хугацаа алдалгүй оруулахгүй бол бас болохгүй байх аа гэж бодож байна. 


Д.Лүндээжанцан: - Ц.Нямдорж даргын захирамжаар байгуулагдсан ажлын хэсэг байгаа шүү дээ. Хэн хэн байгаа билээ. Д.Дондог, С.Оюун, Э.Бат-Үүл, Ц.Жаргал байгаа юу? Ц.Жаргал урагшаа явсан байх. За ингээд Д.Идэвхтэн дарга аа, тэр ажлын хэсгийнхэнтэй холбоо бариад. Д.Дондог дарга эмнэлэгт хэвтэж байна. Бие нь тааруу байна. Ингээд холбоо бариад юу болж байгаа учрыг нь тодруулаарай. За ингээд завсарлуулах уу даа. Өнөөдрийн хуралдааны хэлэлцэх асуудлуудыг талд нь орууллаа. 4 асуудал хэлэлцэж багтсангүй. Ингээд хурал завсарлъя. Ирц хүрэхгүй байгаа учраас. Нэг дэх өдөр даргын дэргэдэх зөвлөл хуралдана.  Баяр наадмын хуулийн редакци сонссон шүү дээ. Тийм учраас одоо энэ дээр харин тэр сар шинийн баяр гэдгийг бид бас дахиж жаахан хармаар байна.  (18:15-18:40 Ц.Алтан-Од)

